
ᑎᒥᖑᖅᑎᑕᐅᓯᓚᔪᑉ ᐅᖃᐅᓯᖃᓪᓗᐋᑕᕐᓂᖓ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓄᓇᓕᖃᕐᕕᐅᔪᒧᑦ ᑎᒥᖁᑎᒋᔭᐅᒻᒪᑦ ᐃᓘᓐᓇᓂ ᓇᒻᒥᓂᕆᔭᐅᓪᓗᓂ ᓄᓇᕗᑦ 
ᒐᕙᒪᒃᑯᓐᓂᒃ (GN). ᑎᒥᖁᑖ ᓯᕗᓪᓕᖅᐹᒥ ᓴᖅᑭᑎᑕᐅᒋᐊᕐᖓᓚᐅᖅᓯᒪᒻᒪᑦ 2001-ᒥ ᐃᒪᐃᑦᑑᓪᓗᓂ ᓄᓇᕗᑦ ᓱᑲᓐᓇᖅᑐᓕᐅᖅᑎᒃᑯᑦ 
ᑎᒥᖁᑖ ᐅᑯᑎᒎᓇ ᓄᓇᕗᑦ ᓱᑲᓐᓇᖅᑐᓕᐅᕐᓂᕐᒧᑦ ᒪᓕᒐᒃᑯᑦ, ᐊᒻᒪᓗ ᑭᖑᓂᑦᑎᐊᖓᒍᑦ ᐊᑎᖅᑖᖅᑎᑕᐅᓕᕆᓪᓗᓂ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 2003-ᒥ. ᓄᓇᕗᑦ ᓱᑲᓐᓇᖅᑐᓕᐅᕐᓂᕐᒧᑦ ᒪᓕᒐᖅ ᐊᑎᖅᑖᖅᑎᑕᐅᖔᓕᕆᓪᓗᓂ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᒪᓕᒐᕐᒥᒃ ᑕᐃᒫᖑᓕᖅᑎᑕᐅᓪᓗᓂ ᒪᓕᒐᓕᐊᖑᓯᒪᔪᖅ ᐊᓂᒍᖅᑎᑕᐅᓂᖓᓄᑦ ᒫᔾᔨ 2003-ᒥ, 
ᑕᒪᓐᓇᓗ ᐊᖏᓂᖅᓴᐅᓕᖅᑎᑦᑎᓗᓂ ᑎᒥᖁᑎᐅᑉ ᐱᓕᕆᖁᔭᐅᓂᖓᓂᑦ ᐱᓕᕆᒋᐋᕈᑕᐅᓗᓂ ᐊᔾᔨᒌᖏᑦᑑᑎᓂᒃ ᐆᒻᒪᖁᑎᑦ 
ᐊᑐᖅᑕᐅᓂᖏᓐᓄᑦ ᐊᒻᒪᓗ ᐊᑐᓗᐋᖅᑕᐃᓕᒪᓂᕐᒧᑦ ᐊᑲᐅᙱᓕᐅᕈᑎᓂᒃ ᐃᓗᐊᓂ ᓄᓇᕗᑦ. 2018-ᒥ, ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᓄᑦ (QEC) ᒪᓕᒐᖅ ᑕᐅᕗᖓᒃᑲᓐᓂᖅ ᐋᖅᑭᒋᐊᖅᑕᐅᓇᐅᕐᒪᑦ ᐱᕕᖃᓕᖅᑎᑦᑎᖁᓪᓗᒍ 
ᑎᒥᖑᖅᑎᑕᐅᓯᒪᔪᖅ ᓂᐅᕕᖁᓪᓗᒍ ᓱᑲᓐᓇᖅᑐᒥᒃ ᓂᕆᐅᒡᓗᓂ ᐱᒋᐊᖅᑎᑲᔭᕐᓗᓂᐅᒃ ᑮᓇᐅᔭᓕᐅᕈᑎᒋᓇᓱᐊᕐᓗᒍ ᐊᒻᒪᓗ 
ᐃᖃᓇᐃᔭᕐᕕᖁᑎᒧᖓᔪᖅ ᓱᑲᓐᓇᖅᑐᓕᐅᖅᑎᑦ ᐊᒻᒪᓗ ᐃᒻᒥᓂᖅᓱᖅᑐᖅ ᓱᑲᓐᓇᖅᑐᓕᐅᖅᑎᑦ ᐱᓕᕆᔾᔪᑎᖏᑦ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᔭᐅᑎᑦᑎᓲᖑᒻᒪᑦ ᓱᑲᓐᓇᖅᑐᒥᒃ ᑎᑭᐅᒪᐸᓗᒃᑐᒥᒃ 15,000 ᐱᔨᔅᓯᖅᑕᐅᕙᒃᑐᓂᒃ 
ᐃᓘᓐᓇᓕᒫᖓᓂ ᓄᓇᕗᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓱᑲᓐᓇᖅᑐᓕᐅᖃᑦᑕᕐᒪᑦ ᐊᒻᒪᓗ 
ᓇᓕᐊᓐᓄᐋᖅᑎᑦᑎᕙᓪᓗᓂ ᓱᑲᓐᓇᖅᑐᒥᒃ ᓄᓇᕗᒻᒥᐅᓄᑦ ᐊᐅᓚᑕᐅᓂᖏᑎᒍ 25 ᑕᕝᕙᑑᓪᓗᑎᒃ ᐅᖅᓱᐊᓗᒃᑐᖅᑐᑦ 
ᐊᐅᓚᐅᑎᑕᓕᓐᓂᒃ 25-ᓂ ᓄᓇᓕᓐᓂ, ᑲᑎᓗᒋᑦ ᐋᖅᑭᒃᑕᐅᓯᒪᔪᑦ ᓱᑲᓐᓇᖅᑐᓕᐅᕈᓐᓇᕐᓂᓖᑦ ᑎᑭᐅᒪᐸᓗᒃᑐᓂᒃ 
76,000 ᓴᙱᓂᖅᓴᑦ ᓱᑲᓐᓇᖅᑐᓂᒃ. ᑎᒥᖑᖅᑎᑕᐅᓯᒪᔪᖅ ᐱᔭᐅᑎᑦᑎᓲᖑᒋᓪᓗᓂ ᐊᐅᓚᐅᑎᓅᖅᑐᓂᒃ, ᓱᑲᓐᓇᖅᑐᒥᒃ ᐊᒻᒪᓗ 
ᓱᑲᓐᓇᖅᑐᓄᑦ ᐅᐋᔭᒥᒃ ᐋᖅᑭᐅᒪᑎᑦᑎᓪᓗᑎᒃ ᐱᖓᓱᓂ ᐊᕕᒃᑐᖅᓯᒪᔪᓂ ᓱᑲᓐᓇᖅᑐᖃᒃᑎᑦᑎᕕᓐᓂᒃ: ᐃᖃᓗᐃᑦ, ᑲᖏᖅᖠᓂᖅ ᐊᒻᒪ 
ᐃᖃᓗᒃᑑᑦᑎᐊᖅ. ᑎᒥᖁᑎᐅᑉ ᐱᓕᕆᐋᖁᑎᖓᑕ ᐱᓕᕆᓂᖏᑦ ᐋᖅᑭᐅᒪᑎᑕᐅᓲᖑᕗᑦ ᐊᖓᔪᖄᒃᑯᕕᖓᓂ ᐊᒡᓚᒡᕕᒻᒥᑦ 
ᖃᒪᓂᑦᑐᐋᕐᒥᑦᑐᒥᒃ ᐊᒻᒪᓗ ᐊᖓᔪᖄᒃᑯᕕᖓᑕ ᐊᒡᓚᒡᕕᖏᓐᓂᑦ ᐃᖃᓗᓐᓂ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᓕᕆᓇᓱᐊᕐᒪᑦ ᐃᓘᓐᓇᓕᒫᖏᓐᓂᒃ ᐱᓕᕆᐊᖑᖁᔭᐅᔪᓂᒃ ᐱᔭᐅᑎᑕᐅᔪᓂᒃ 
ᒪᓕᒐᓕᐊᖑᓯᒪᔪᒧᑦ, ᐃᑲᔪᖅᓱᐃᓪᓗᓂ ᒥᓂᔅᑕᒥᒃ ᑲᒪᒋᔭᓕᒻᒥᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᒃ ᒐᕙᒪᐅᖃᑎᒌᓐᓂᒃ 
ᐊᒻᒪᓗ ᒪᓕᒃᑕᐅᔭᕆᐊᓖᑦ ᐊᑲᐅᙱᓕᐅᕈᑎᖏᓐᓂᒃ, ᐱᓯᒪᓪᓗᓂᒃ ᐱᓕᕆᖁᔭᐅᒍᑎᓂᒃ ᐊᐅᓚᑦᑎᓂᐊᕐᓗᓂ ᐊᑭᑐᔫᑎᑦ 
ᓴᓇᔭᒃᓴᖏᓐᓂᒃ ᑎᒥᖁᑖᔫᑦ, ᐊᒻᒪᓗ ᐱᓕᕆᒋᐊᖃᑦᑕᕐᓗᑎᒃ ᐱᓕᕆᒋᐊᕐᕕᒃᓴᖃᓕᑐᐋᕋᖓᒥᒃ ᐊᑐᖅᑕᐅᖔᕈᓐᓇᖅᑐᓂᒃ 
ᓱᑲᓐᓇᖅᑐᓕᐅᕈᑎᑦ ᐱᓕᕆᔾᔪᑎᖏᓐᓂᒃ. 

ᐃᓘᓐᓇᑎᒃ ᓱᑲᓐᓇᖅᑐᑦ ᐱᔭᐅᒋᐊᓕᑦ ᓄᓇᕗᒻᒥ ᓱᑲᓐᓇᖅᑐᖃᒃᑎᑕᐅᔪᑎᖃᓱᖑᒻᒪᑕ ᑎᑭᑎᑕᐅᓯᒪᔪᓄᑦ ᐅᖅᓱᐊᓗᒃᑐᖅᑐᓄᑦ 
ᐅᖅᓱᒃᓴᓂᒃ ᐅᖅᓱᒃᓴᖃᐅᑎᒋᔭᐅᔪᓂᑦ. ᑕᐃᒪᖓᑦ ᐱᒋᐊᖅᑎᑕᐅᓚᐅᕐᓂᖓᓂᒃ ᓴᙱᓂᖅᓴᐃᑦ ᓱᑲᓐᓇᖅᑐᓂᒃ ᐱᓕᕆᔾᔪᑎ 2018-ᒥ 
ᐊᒻᒪᓗ ᑮᓇᐅᔭᓕᐅᕈᑎᒋᒐᓱᐊᕐᓗᒍ ᐊᒻᒪᓗ ᐃᖃᓇᐃᔭᕐᕕᖁᑎᓄᑦ ᓱᑲᓐᓇᖅᑐᓕᐅᖅᑎ ᐱᓕᕆᔾᔪᑎᖓ 2021-ᒥ, ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐃᓚᓕᐅᔾᔨᓯᒪᓕᕐᒪᑦ ᖃᔅᓰᓐᓇᐅᒐᓗᐋᓂᒃ ᓄᑕᔾᔨᖅᑕᖅᑐᓂᒃ ᐆᒻᒪᖁᑎᑦ ᐱᓕᕆᔾᔪᑎᖏᓐᓂᒃ 
ᑕᒪᐅᖓ ᓄᓇᓕᖃᕐᕕᐅᔫᑉ ᓱᑲᓐᓇᖅᑐᖃᒃᑎᑦᑎᕕᖓᓄᑦ. ᐊᑐᓂ ᓄᓇᓕᑦ ᓄᓇᕗᒻᒥ ᓇᒻᒥᓂᖃᕐᒪᑕ ᐃᒻᒥᓂᖅᓱᖅᑐᓂᒃ 
ᓱᑲᓐᓇᖅᑐᓕᐅᕈᑎᓂᒃ ᐊᒻᒪᓗ ᓇᓕᐊᓐᓄᐋᖅᑎᑦᑎᒍᑎᖏᓐᓂᒃ. ᐱᑕᖃᖏᑦᑐᖅ ᐊᑐᖅᑕᐅᖔᓕᕋᔭᖅᑐᓂᒃ ᓱᑲᓐᓇᖅᑐᖃᒃᑎᑦᑎᒍᑎᓂᒃ. 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑖᓐᓇᑐᐋᖑᒻᒪᑦ ᐆᒻᒪᖁᑎᓕᐅᓂᕐᒧᑦ ᑎᒥᖁᑖ ᑲᓇᑕᒥ ᐋᖅᑭᒃᓯᓯᒪᔪᖃᕐᓇᓂ 
ᓄᓇᓕᓐᓂ ᐆᒻᒪᖁᑎᑖᖅᑎᑦᑎᒍᑎᓂᒃ ᐅᕝᕙᓗᓂᑦ ᐊᕕᒃᑐᖅᓯᒪᔪᒥ ᓱᑲᓐᓇᖅᑐᖃᒃᑎᑦᑎᒍᑎᒥᒃ ᐱᓕᕆᔾᔪᑕᐅᔪᓐᓇᖅᑐᒥᒃ, 
ᓴᕿᑎᑦᑎᓪᓗᓂ ᐊᑲᐅᙱᓕᐅᕈᑎᒥᒃ ᐊᒃᓱᐋᓗᒃ ᑕᑎᖃᓕᕐᓗᑎᒃ ᐅᖅᓱᐊᓗᒃᑐᖅᑐᓄᑦ ᐅᖅᓱᒃᓴᓂᒃ. 

 

  

ᕿᑭᖅᑕᕐᔪᐊᑉ ᐊᐅᓚᐅᓯᕆᕕᖓᑦ, ᓴᓇᔭᐅᓚᐅᖅᓯᒪᔪᖅ 2016-ᒥ.  

ᑕᐅᑐᒐᕆᔭᐅᔪᖅ , ᐱᓕᕆᐊᖑᓇᓱᐋᖅᑐᖅ, ᐊᒻᒪᓗ ᒪᓕᒃᑕᐅᑎᑦᑎᔪᑦ ᒪᓕᒃᑕᐅᔭᕆᐊᓕᓐᓂᒃ  

ᑕᐅᑐᒐᕆᔭᐅᔪᖅ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᐅᑉ ᑕᐅᑐᒐᖃᕐᒪᑦ ᐱᔭᐅᑎᑦᑎᒍᒪᓪᓗᓂ ᓄᓇᓕᓐᓄᑦ ᓄᓇᕗᒻᒥ ᐊᑦᑕᕐᓇᖅᑐᖃᖏᓪᓗᓂ, 
ᑕᑎᒋᔭᒃᓴᐅᑦᑎᐋᕐᓗᓂ, ᓱᕐᕌᖏᑎᒐᒃᓴᐅᓗᓂ ᐊᒻᒪᓗ ᐊᑭᑐᓗᐋᖏᓪᓗᓂ ᐆᒻᒪᖁᑎ ᐱᔭᐅᑎᑕᐅᔪᖅ ᐊᒻᒪᓗ ᐱᔨᔅᓯᕈᑕᐅᔪᖅ. ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᑐᙵᕕᖓ ᐱᔭᕇᒃᓯᒐᓱᐋᕐᓗᓂ ᑕᐅᑐᒐᕆᔭᒥᓂᒃ ᑐᙵᕕᒋᓗᒋᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ ᐊᒻᒪᓗ ᓵᑕᒃᓴᐅᒍᓐᓇᖅᑐᑦ ᐃᖃᓇᐃᔭᖅᑎᖁᑎᒋᔭᐅᔪᑦ, ᑭᒡᒐᖅᑐᐃᔨᖏᑦ ᓄᓇᕗᑉ ᐃᓄᖏᑕ, ᐊᒻᒪᓗ 
ᐊᑐᕈᓐᓇᕐᓗᑎᒃ ᐃᓄᐃᑦ ᐃᓅᖃᑎᒋᑦ ᐱᕕᐊᕐᓇᖅᑐᖁᑎᖏᓐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᑐᕌᒃᑕᕗᓂᒃ, 
ᐱᓕᕆᖁᔨᔾᔪᑎᑦ ᑎᑎᕋᒃᓯᒪᔪᖁᑎᑦ ᑕᓪᓕᒪᖓᓐᓂ ᒪᓕᒐᓕᐅᕐᕕᖓᓂ ᓄᓇᕗᑦ ᒐᕙᒪᒃᑯᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
(QEC) ᐊᐅᓚᓂᖃᕐᒪᑦ ᓇᒻᒥᓂᖁᑎᒋᔭᐅᔪᑎᑐᑦ ᐃᔨᖅᓯᒪᔪᖃᖏᓪᓗᑎᒃ, ᓵᑕᒃᓴᐅᒍᓐᓇᕐᓗᑎᒃ ᐊᒻᒪᓗ ᑕᑎᒋᔭᒃᓴᐅᑦᑎᐋᕐᓗᑎᒃ. 

ᐱᓕᕆᐊᖑᓇᓱᐋᖅᑐᖅ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᔭᐅᑎᑦᑎᓲᖑᒪᑦ ᐊᑦᑕᕐᓇᖏᑦᑐᓂᒃ, ᑕᑎᒋᔭᒃᓴᐅᑦᑎᐊᕐᓗᓂ ᐊᒻᒪᓗ 
ᐱᓕᕆᑦᑎᐊᕈᓐᓇᕐᓕᓂ ᓱᑲᓐᓇᖅᑐᖅ ᐊᒻᒪᓗ ᐸᕐᓇᒃᓯᒪᓂ ᐊᑯᓂ-ᑕᐅᕗᖓᑐᖃᒃ ᐊᑭᑐᓗᐋᖏᑦᑐᒥᒃ ᐆᒻᒪᖁᑎᖃᒃᑎᑦᑎᒍᒪᓪᓗᓂ 
ᓄᓇᕗᒻᒥᐅᓂᒃ. 

ᐱᕕᐊᕐᓇᖅᑐᖁᑎᑦ  

ᐱᕕᐊᕐᓇᖅᑐᖁᑎᑦ ᐃᓚᖃᕐᒪᑦ ᐃᓗᐊᓂ ᐱᓕᕆᐊᖑᓇᓱᐋᖅᑐᑦ ᐅᖃᒃᓯᒪᓂᖏᓐᓂ ᐃᒪᐃᓕᖓᓪᓗᑎᒃ: 

ᐊᑦᑕᕐᓇᖅᑕᐃᓕᒪᓂᖅ ᐃᒫᖑᒻᒪ ᐊᒻᒪᓗ ᑲᔪᓯᓂᐋᕐᓗᓂ ᑎᒥᖁᑎᐅᑉ ᓯᕗᓪᓕᖅᐸᖑᓗᓂ ᓯᕗᓪᓕᐅᑎᒋᐊᖃᒃᑕᖏᓐᓂ. ᑖᓐᓇ ᓱᓕᔪᖅ 
ᑐᓴᖅᑕᐅᑎᑕᐅᖃᑦᑕᕐᒪᑦ ᐊᒻᒪᓗ ᓴᕿᔮᖅᑎᑕᐅᓪᓗᓂ ᐊᑐᐊᒐᕐᓂᒃ ᐊᒻᒪᓗ ᐱᓕᕆᔾᔪᓯᓐᓂᒃ ᑕᒪᒃᑯᓄᖓ ᑎᒥᖁᑎᐅᑉ 
ᐃᖃᓇᐃᔭᖅᑎᖏᓐᓄᑦ ᑐᑭᓯᓇᑦᑎᐋᕐᓗᓂ ᐊᒻᒪᓗ ᐊᓯᕈᒃᑕᖏᓪᓗᓂ. 

ᑕᑎᒋᔭᒃᓴᐅᑦᑎᐊᕐᓂᖅ ᑭᖑᓂᑦᑎᐊᖓᓃᒻᒪᑦ ᑖᔅᓱᒧᖓᑐᐊᖅ ᐊᑦᑕᕐᓇᖅᑕᐃᓕᒪᓂᕐᒧᑦ. ᐱᓕᕆᐊᕆᓇᓱᓪᓗᐊᑕᖅᑕᖓ 
ᑎᒥᖑᖅᑎᑕᐅᓯᒪᔪᑉ ᖃᐅᑕᒪᑦ ᐊᐅᓚᔾᔪᑎᖏᓐᓂ ᐱᔭᐅᑎᑦᑎᕙᒡᓗᓂ ᐊᑦᑕᕐᓇᖏᑦᑐᓂᒃ ᐊᒻᒪᓗ ᑕᑎᒋᔭᒃᓴᐅᑦᑎᐊᖅᑐᓂᒃ ᐱᔨᔅᓯᕈᑎᒥᒃ 
ᐱᔨᔅᓯᖅᑕᐅᕙᒃᑐᓄᑦ. 

ᐊᑑᑎᖃᑦᑎᐊᕐᓂᖅ ᐃᓚᓕᐅᑎᒍᓐᓇᕐᒪᑦ ᐃᓘᓐᓇᖏᓐᓄᑦ ᑎᒥᖁᑎᐅᑉ ᐊᐅᓚᔾᔪᑎᖏᓐᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐱᓕᕆᓂᐅᔪᓄᑦ. 
ᐊᑑᑎᖃᑦᑎᐊᓂᖅ ᓇᓗᓇᐃᖅᓯᒻᒪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐊᑐᕋᓱᐋᕐᒪᑦ ᐃᒃᐱᒍᓱᑦᑎᐊᕈᒪᓪᓗᓂ 
ᐊᑐᕈᒫᕐᓂᐊᖅᑐᓕᐅᕐᓂᕐᒥᒃ ᑎᒥᖑᖁᑖᓂ ᐋᖅᑭᒃᑕᐅᔪᒥᒃ ᓄᓇᕗᒻᒥᐅᓄᑦ, ᐊᒻᒪᓗ ᐊᑐᖅᑕᐅᒐᔭᕐᓗᑎᒃ ᐱᓕᕆᔾᔪᑎᒃᓴᐃᑦ 
ᓈᓚᑦᑎᐊᕐᓗᑎᒃ ᐱᔾᔪᑎᒃᓴᖃᑦᑎᐋᕐᓂᐅᔪᓂᒃ ᐊᒻᒪᓗ ᐱᕕᐊᕐᓇᑐᖁᑎᓂᒃ. 

ᑕᕝᕙᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂ, ᐱᓕᕆᒍᒪᒐᑦᑕ ᒪᓕᑦᑎᐊᕈᒪᓪᓗᒋᑦ ᒪᓕᒃᑕᐅᖁᔭᐅᔪᑦ ᐊᔾᔨᒌᒃᑎᑦᑎᓃᑦ ᐊᒻᒪᓗ 
ᐃᒃᐱᒋᑦᑎᐊᕐᓗᒋᑦ ᐃᖃᓇᐃᔭᖅᑎᖁᑎᕗᑦ ᐊᒻᒪᓗ ᐱᔨᔅᓯᖅᑕᐅᕙᒃᑐᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᐃᓕᓴᖅᓯᒻᒪᑦ ᑲᒪᒋᔭᕐᒥᓐᓂᒃ ᐋᖅᑭᐅᒪᑎᑦᑎᓂᐋᕐᓗᑎᒃ ᐊᔾᔨᓗᐊᐸᓗᐋᓂᑦ, ᐃᒃᐱᒍᓱᑦᑎᐊᕐᓗᓂ ᐃᖃᓇᐃᔭᕐᕕᒃ ᑕᕝᕙᓂᓗ ᐃᓘᓐᓇᑎᒃ 
ᐃᖃᓇᐃᔭᖅᑎᑦ ᖁᕕᐊᒋᔭᖃᕐᓗᑎᒃ ᓇᔪᖅᑕᒥᓂᒃ ᑕᕝᕙᓂᓗ ᐅᐱᒋᑦᑎᐋᕐᓗᑎᒃ ᐊᒻᒪᓗ ᓇᒻᒥᓂᖅ-ᐃᒃᐱᒋᑦᑎᐊᕐᓗᑎᒃ ᐊᑐᓂ ᐃᓄᐃᑦ 
ᐱᐅᓂᖃᒃᑎᑕᐅᒻᒪᑕ ᐊᒻᒪᓗ ᐅᖃᕐᓂᕐᓗᒃᕕᐅᕙᖏᓪᓗᑎᒃ, ᑭᓱᑐᐃᓐᓇᖁᑎᓂ ᐅᕝᕙᓗᓂᑦ ᐃᓕᖅᑯᓯᖃᑦᑎᐋᕐᓂᕐᒥ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᒪᓕᒃᑎᑕᐅᒻᒪᑦ ᑕᒪᐃᑎᒍᑦ ᖃᓄᐃᓕᖓᓂᖏᓐᓂᒃ ᐊᐅᓚᓂᖏᓐᓂ ᐃᓄᐃᑦ 
ᐃᓅᖃᑎᒋᓐᓂᕐᒧᑦ ᐱᕕᐊᕐᓇᖅᑐᖁᑎᖏᓐᓂᒃ ᐊᒻᒪᓗ ᐊᑐᑦᑎᐊᕐᓗᓂᒋᑦ ᓯᕗᓪᓕᐅᑎᒋᐊᓕᑦ ᐋᖅᑭᒃᑕᐅᓯᒪᔪᑦ ᓄᓇᕗᑦ 
ᒐᕙᒪᒃᑯᖏᓐᓂᒃ. 

ᑎᑎᖃᑦ ᐊᑭᓕᖅᑕᐅᔾᔪᑎᒧᑦ 

 

 

ᑎᑎᖅᑲᖃᐅᑎᖓ 250, ᐃᖃᓗᐃᑦ, ᓄᓇᕗᑦ, X0A 0H0 

 

ᐊᐅᒎᓯ 26, 2021 
 

ᒪᓕᒐᓕᐅᖅᑎ ᔩᓐᓂ ᐃᕼᐊᓗᐊᒃ 
ᒥᓂᔅᑕ ᑲᒪᒋᔭᓕᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᒃ 
ᒪᓕᒐᓕᐅᕐᕕᖓ ᓄᓇᕗᑦ 
926 ᑯᐃᓐ ᐃᓕᓴᐱ II ᐊᑐᕆᐊᖓ 
ᑎᑎᖃᒃᑯᕕᖓᑕ ᐴᖅᓯᕕᖓ 2410 
ᐃᖃᓗᐃᑦ, ᓄᓇᕗᑦ 
X0A 0H0  

 

ᐃᓅᖃᑎᓐᓇᕆᔭᒃ ᒥᓂᔅᑕ ᐃᕼᐊᓗᐊᒃ: 

 

ᐅᖃᒃᓯᒪᓂᖓᓄᑦ ᐃᒻᒥᒃᑰᖓᓂᖅ 100(1) ᐅᑯᓇᓃᑦᑐᖅ ᑮᓇᐅᔭᓕᕆᔨᒃᑯᑦ ᐊᒡᓚᒡᕕᓕᕆᓂᕐᒧᑦ ᒪᓕᒐᖓᓂ, ᑐᓂᓯᓕᖅᐳᖓ 
ᑭᒡᒐᖅᑐᕐᓗᒋᑦ ᑲᑎᒪᔨᑦ ᑐᑭᒧᐊᒃᑎᑦᑎᔨᖏᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ 20-ᖓᓐᓂ ᐊᕐᕌᒍᑕᒪᑦ 
ᐅᓂᒃᑳᓕᐊᖑᓯᒪᔪᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᑕ ᐃᓱᓕᓐᓂᖓᓂ ᒫᔾᔨ 31, 2021. 

 

ᐃᒃᐱᒍᓱᑦᑎᐋᕐᓗᓂ ᑐᓂᔭᐅᔪᑦ, 

 
ᑮᑦ ᐲᑐᓴᓐ 
ᐃᒃᓯᕙᐅᑕᕆᔭᐅᔪᖅ 
ᑲᑎᒪᔨᑦ ᑐᑭᒧᐊᒃᑎᑦᑎᔨᖏᓐᓄᑦ  
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ  

ᐃᒃᓯᕙᐅᑕᕆᔭᐅᔪᑉ ᑐᓴᖅᑕᐅᑎᑕᖓ 

2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ ᐱᓕᕆᓇᓱᐊᒡᒐᕐᕕᐅᓚᐅᕐᒪᑦ ᑖᒃᑯᓇᖓ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᑦ. 
ᐱᓕᕆᒋᐊᕈᑎᖃᓪᓗᑎᒃ ᓄᓇᕐᔪᐊᓕᒫᒥ ᖃᓂᒪᓐᓇᖃᕐᓂᕐᒥᒃ ᐃᖃᓇᐃᔭᖅᑎᖁᑎᕗᑦ ᑕᑯᒃᓴᐅᑎᑦᑎᒻᒪᑕ ᐅᐱᓇᑦᑎᐊᖅᑐᒥᒃ 
ᐱᓕᕆᓗᑎᒃ ᓈᒻᒪᒃᓯᑎᑦᑎᒐᓱᐋᕐᓗᑎᒃ ᑎᒥᖁᑎᐅᑉ ᐱᓕᕆᐊᒋᐋᓕᖏᓐᓂᒃ ᐱᔭᐅᑎᑦᑎᒐᓱᐋᕐᓗᑎᒃ ᐊᑦᑕᕐᓇᖏᓪᓗᓂ, 
ᑕᑎᒋᔭᒃᓴᐅᑦᑎᐊᕐᓗᓂ ᐊᒻᒪᓗ ᐊᑭᑐᓗᐋᖏᓪᓗᓂ ᓱᑲᓐᓇᖅᑐᖃᒃᑎᑦᑎᒍᑎ ᓄᓇᓕᖃᕐᕕᐅᔪᒥ. ᐃᓕᓴᖅᓯᒐᒃᑕ ᐊᒃᓱᕈᕐᓗᑎᒃ 
ᐃᖃᓇᐃᔭᕐᓂᖏᓐᓂᒃ ᐊᒻᒪᓗ ᐱᓕᕆᒍᒪᑦᑎᐊᕐᓗᑎᒃ ᐱᔭᐅᓚᕆᖁᓪᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓ (QEC) 
ᐊᓯᕈᖏᓪᓗᓂ ᐊᓯᕈᒃᑕᐃᓕᒪᓂᖓ ᐊᒻᒪᓗ ᐱᔭᕇᒃᓯᑦᑎᐊᖅᐸᒡᓗᓂ ᐊᓯᕈᒃᐸᓪᓕᐋᖏᓐᓇᕐᓂᐅᖓᓂ ᐊᕙᑎᑦᑕ.  

ᐊᑦᑕᕐᓇᖅᑕᐃᓕᒪᓂᖅ ᖁᓪᓕᖅᐹᖑᑎᒃᑲᑦᑎᒍ ᓯᕗᓪᓕᐅᑎᒋᐊᓕᓐᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂ (QEC). 
ᓴᐳᑎᓯᒪᓇᓱᐊᖅᑎᓪᓗᑎᒍ ᐃᖃᓇᐃᔭᖅᑎᑦ ᐊᒻᒪᓗ ᓄᓇᓖᑦ ᑕᒪᑐᒪᖓᑦ ᐅᓗᕆᐊᓇᖅᑐᒦᑎᑦᑎᔪᒥᑦ ᓄᕙᒡᔪᐊᕐᓇᖅ-19-ᒥᑦ, 
ᑎᒥᖑᖅᑎᑕᐅᓯᒪᔪᖅ ᖃᐅᔨᒪᒋᐊᖅᓯᓚᐅᕐᒪᑦ ᐊᓯᕈᕐᓂᖓᓂᑦ ᓯᕗᓕᖅᑎᐅᑉ ᐱᓕᕆᒍᓐᓇᖅᓯᑎᑦᑎᓪᓗᓂ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᒃ (QEC) ᐱᐅᓯᒋᐋᕈᑎᒥᒃ ᐊᒻᒪᓗ ᐱᓕᕆᑦᑎᐊᓕᕐᓗᓂ ᐊᑐᖅᑎᓪᓗᒍ ᖃᓂᒪᓐᓇᖅ. ᒪᐃ 2020-ᒥ, 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑐᙵᓱᒃᑎᑦᑎᓚᐅᕐᒪᑦ ᐱᖓᓱᓂᒃ ᓄᑖᓂᒃ ᑲᑎᒪᔨᓄᑦ ᐃᓚᒋᔭᐅᓕᖅᑐᓂᒃ. ᓄᑖᑦ 
ᑐᑭᒧᐊᖅᑎᑦᑎᔨᑦ ᐱᔭᐅᑎᑦᑎᓪᓗᓂ ᐊᔾᔨᒌᖏᑦᑐᓂᒃ ᐱᓕᕆᑦᑎᐊᕈᓐᓇᕐᓂᐅᔪᓂᒃ ᓯᕗᓕᖅᑎᐅᓂᕐᒥ ᐱᓕᕆᖃᑎᒋᒃᑐᓂ, 
ᐃᓚᒋᔭᐅᓪᓗᑎᒃ ᐱᓕᕆᑦᑎᐊᕈᓐᓇᕐᓃᑦ ᐊᔾᔨᐅᖏᑦᑐᓂ ᐅᖓᓯᒋᔮᓂᓪᓗᓂ ᐅᖅᓱᒃᓴᑦ ᐱᓕᕆᔾᔪᑎᖏᓐᓂᒃ, ᐊᐅᓚᐅᑎᑕᓕᐅᑉ 
ᐊᐅᓚᔾᔪᑎᖏᓐᓂᒃ ᐊᒻᒪᓗ ᐃᓕᖅᑯᓯᒃᑯᑦ ᐱᓕᕆᔪᓐᓇᑦᑎᐊᕐᓂᕐᒥᒃ. ᐅᕙᒍᑦ ᑲᑎᒪᔨᑦ ᑐᑭᒧᐊᒃᑎᑦᑎᔨᕗᑦ ᓇᑯᒻᒥᒃ ᕆᒃ ᕼᐊᓐᑦ, 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐊᖓᔪᖄᖓ ᐊᒻᒪᓗ ᐊᖓᔪᖅᑳᒃ ᐃᖃᓇᐃᔭᕐᕕᖕᒥ (CEO), 
ᓯᕗᓕᖅᑎᐅᓂᖓᓄᑦ ᓇᐅᒃᑰᕐᕕᒃᓴᖅᓯᐅᕆᓂᖓ ᑎᒥᖁᑖᓂᒃ ᑕᒪᐅᓇ ᐊᒃᓱᕈᕐᓇᖅᓯᖃᑦᑕᖅᑐᐋᓗᑎᓪᓗᒍ ᐊᕐᕌᒍ. 

ᑭᒡᒐᖅᑐᕐᓗᒋᑦ ᑲᑎᒪᔨᑦ, ᖁᕕᐊᓱᒃᐳᖓ ᑎᒥᖁᑖᐅᔪᖅ ᐱᒻᒪᕆᐋᓗᒻᒥᒃ ᐱᕙᓪᓕᐊᑦᑎᐋᓚᐅᕐᒪᑦ ᐊᑐᕈᓐᓇᖅᓯᓗᓂ ᑎᑭᑕᐅᒍᒪᔪᓂᒃ 
ᐅᖃᐅᑎᒋᔭᐅᓯᒪᔪᓂᒃ ᒪᓕᒐᓕᐅᑎ ᒥᓂᔅᑕ ᔩᓐᓂ ᐃᕼᐊᓗᐊᒧᑦ 2020-2021 ᑎᑎᕋᓚᐅᖅᑕᖏᓐᓂ ᓂᕆᐅᓂᖃᓂᕐᒥᓂᒃ. ᑖᔅᓱᒪ 
ᓇᓗᓇᖏᑦᑎᐋᕐᓗᓂ ᒪᓕᒃᑕᐅᑎᑦᑎᓂᖓ ᐱᑕᖃᕆᐊᖃᓪᓚᕆᓚᐅᕐᒪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) 
ᑲᔪᓯᑦᑎᐊᕐᓗᓂ ᓈᒻᒪᓈᕈᑎᓗᓂ ᓄᓇᕗᑦ ᒐᕙᒪᒃᑯᑦ ᐱᓕᕆᐊᖑᖁᔭᖓᓄᑦ, ᑐᕌᖅᑕᕘᒧᑦ. ᐋᖅᑭᐅᒪᑎᑦᑎᓂᕐᒧᑦ ᐊᒻᒪᓗ 
ᓴᙱᓂᖅᓴᐅᓕᖅᑎᑕᐅᓂᖓᓄᑦ ᐃᖃᓇᔭᖃᑎᒋᑦᑎᐊᕐᓗᒍ ᒥᓂᔅᑕᕗᑦ, ᑲᑎᒪᔨᑦ ᑐᑭᒧᐊᒃᑎᑦᑎᔩᑦ, ᐊᒻᒪᓗ ᐱᓪᓗᐊᑕᐃᑦ 
ᐱᖃᒃᑎᐅᖃᑕᐅᔪᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᓯᕗᓕᖅᓯᓂᖓ ᐱᔭᐅᑎᑦᑎᒻᒪᑦ ᐱᓪᓗᐊᑕᐅᔪᓂᒃ 
ᐱᓕᕆᔪᒪᓂᕐᒥᒃ ᐅᖃᐅᑎᒋᔭᐅᔪᓂᒃ ᑕᔅᓱᒪ ᑎᑎᖃᖏᓐᓂᒃ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑲᔪᖏᖅᓴᐃᒻᒪᑦ 
ᒪᓂᒪᑦᑎᐋᕐᓗᓂ ᐊᒻᒪᓗ ᐃᔨᖅᓯᒪᔪᖃᖏᓪᓗᓂ ᐱᓕᕆᖃᑎᒋᓗᒋᑦ ᐱᔨᔅᓯᖅᑕᐅᕙᒃᑐᑦ ᐊᒻᒪᓗ ᑲᔪᓯᓪᓚᕆᓪᓗᑕ ᓈᒻᒪᒃᓯᑎᖃᑦᑕᕐᓗᒋᑦ 
ᓴᑲᓐᓇᖅᑐᖃᕆᐊᖃᕐᓂᖏᓐᓂᒃ.  

2020-2021-ᒥ, ᑲᑎᒪᔨᑦ ᑐᑭᒧᐊᒃᑎᑦᑎᔨᕗᑦ ᐱᔭᐅᓚᕆᒃᑎᑦᑎᒐᓱᐋᓚᐅᕐᒪᑕ ᐸᒡᕕᓴᒃᑕᐅᔪᖃᖏᓐᓂᕐᒥᒃ ᐃᖃᓇᐃᔭᕐᕕᒻᒧᑦ 
ᖁᕝᕙᓯᓪᓗᓂ ᓯᕗᓪᓕᐅᑎᔭᐅᒋᐊᖃᕐᓂᖓ. ᑎᒥᖁᑎ ᐱᔭᐅᓂᖅᓴᐅᑎᑦᑎᒐᓱᐋᓪᓚᕆᒻᒪᑦ ᐃᒃᐱᒍᓱᑦᑎᐊᕐᓗᓂ ᐃᖃᓇᐃᔭᕐᕕᒃ ᐊᒻᒪᓗ 
ᑕᒪᓐᓇ ᐊᓯᕈᒃᑕᐅᔮᓇᓂ ᐋᖅᑭᒃᓯᒪᓂᖓ ᓯᕗᓪᓕᐅᑎᔭᐅᒋᐊᖃᕐᓂᖓᓂ. ᐊᑐᖅᑎᓪᓗᒍ ᐊᕐᕌᒍ, ᓄᓇᕗᑦ ᒐᕙᒪᒃᑯᑦ ᐱᔭᕇᒃᓯᓚᐅᕐᒪᑕ 
ᐃᖃᓇᐃᔭᕐᕕᖓᓐᓂ ᐃᖃᓇᐃᔭᖅᑐᓕᕆᔨᒃᑯᑦ ᕿᒥᕐᕈᖁᓪᓗᒋᑦ ᐋᖅᑭᒃᓯᖁᓪᓗᒋᑦ ᐱᓕᕆᔾᔪᑕᐅᓪᓗᐊᑕᓲᓂᒃ ᐊᒻᒪᓗ ᓇᓗᓇᐃᔭᕐᓗᒋᑦ 
ᓇᓕᐊᖕᓃᑦᑐᑦ ᐱᐅᓂᖅᓴᐅᓕᖅᑎᑕᐅᒋᐋᓕᑦ. ᓄᓇᕗᑦ ᒐᕙᒪᒃᑯᑦ ᖁᕕᐊᒋᔭᖃᓚᐅᕐᒪᑕ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖᓂᒃ (QEC) ᐃᓄᐃᑦ ᐃᖃᓇᔭᖏᓐᓂᒃ ᐱᕙᓪᓕᐊᑎᑦᑎᕐᒧᑦ ᐸᕐᓇᒍᑎᒥᒃ, ᐃᖃᓇᐃᔭᕐᓂᕐᒥ ᐊᐅᓚᑦᑎᒍᑎᒧᑦ ᐱᓕᕆᔾᔪᑎᒥᒃ, 
ᐊᒻᒪᓗ ᖃᓄᐃᖏᓐᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔾᔪᑎᒥᒃ. ᐱᓕᕆᓇᓱᐊᕐᓂᖅ ᐃᖃᓇᐃᔮᓂᒃ ᐱᕙᓪᓕᐊᑎᑦᑎᓂᕐᒧᑦ 
ᐸᕐᓇᒍᑎᓂᒃ ᐃᑲᔪᓚᐅᕐᒪᑕ ᐃᓄᓐᓂᒃ ᐃᖃᓇᐃᔭᖅᑎᖁᑎᑦᑎᓐᓂᒃ ᖁᕝᕙᕆᐊᖅᑎᑕᐅᓗᑎᒃ ᐃᖃᓇᐃᔮᖏᓐᓂ. ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓂᕆᐅᑦᑎᐋᕐᒪᑦ ᑕᐅᕗᖓᒃᑲᓐᓂᖅ ᐱᐅᓂᖅᓴᐅᓕᖅᑎᑕᐅᓂᐊᕐᓂᖏᓐᓂᒃ 
ᐃᖃᓇᐃᔭᕐᕕᒋᔭᑦᑎᓐᓂ ᐃᖃᓇᐃᔭᖅᑐᓕᕆᔨᒃᑯᑦ ᐃᖃᓇᐃᔭᕐᓂᖏᑦ ᐊᔪᖏᓐᓂᖅᓴᐅᓕᖅᑎᑦᑎᓂᐋᕐᒪᑕ ᐃᖃᓇᐃᔭᖅᑎᖁᑎᑦᑎᓐᓂᒃ. 
ᑎᒥᖁᑖ ᐱᓕᕆᒍᒪᒻᒪᑦ ᐋᖅᑭᒋᐊᖅᑕᐅᓂᐋᕐᓗᓂ ᐃᖃᓇᐃᔭᕐᕕᖁᑎᑦᑕ ᑕᑯᒃᓴᐅᑎᑦᑎᒍᑎᖓ ᐱᐅᓯᒋᐊᖅᑕᐅᓗᓂ ᐱᔭᐅᑎᑦᑎᒍᑎᕗᑦ 
ᐱᔨᔅᓯᕈᑎᑦᑎᓐᓂ.  

ᑎᒥᖁᑖ ᐱᔭᕇᒃᓯᓚᐅᕐᒪᑦ ᑮᓇᐅᔭᑎᒍ ᐱᓕᕆᐊᖑᖁᔭᐅᔪᓂᒃ ᑭᖑᓪᓕᖅᐹᖑᓚᐅᖅᑐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ. 
2020-2021-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᔭᕇᒃᓯᓚᐅᕐᒪᑦ ᐊᒥᓱᑲᓪᓚᓐᓂᒃ 
ᓇᓗᓇᐃᖅᑕᐅᓚᕆᒍᓐᓇᖏᑦᑐᑦ ᐸᕐᓇᒍᑏᑦ ᐊᔪᖏᓐᓂᖅᓴᐅᓕᖅᑎᑦᑎᓂᐋᕐᓗᑎᒃ ᐱᒻᒪᕆᐅᔪᓂᒃ ᐊᑭᑐᔪᑎᑦ ᓴᓇᔭᒃᓴᓂᒃ ᐃᒃᐱᐊᕐᔪᓐᓂ, 
ᖁᕐᓗᖅᑑᒥ, ᐊᒻᒪᓗ ᖃᒪᓂᖅᑐᐋᕐᒥ. ᐅᕙᒍᑦ ᑲᑎᒪᔨᑦ ᑐᑭᒧᐊᒃᑎᑦᑎᔨᕗᑦ ᓇᑯᒻᒥᒃ ᕆᒃ ᕼᐊᓐᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑎᖓᑕ (QEC) ᐊᖓᔪᖄᖓ ᐊᒻᒪᓗ ᐊᖓᔪᖅᑳᒃ ᐃᖃᓇᐃᔭᕐᕕᖕᒥ (CEO), ᓯᕗᓕᖅᑎᐅᓂᖓᓄᑦ ᓇᐅᒃᑰᕐᕕᒃᓴᖅᓯᐅᕆᓂᖓ 

ᑎᒥᖁᑖᓂᒃ ᑕᒪᐅᓇ ᐊᒃᓱᕈᕐᓇᖅᓯᖃᑦᑕᖅᑐᐋᓗᑎᓪᓗᒍ ᐊᕐᕌᒍ. ᑕᒪᒃᑯᐊᖑᑎᓪᓗᒋᑦ ᐱᒻᒪᕇᑦ ᓴᓇᔭᒃᓴᒧᑦ ᐱᓕᕆᒍᓐᓇᐅᑎ 
ᑐᒃᓯᕋᐅᑎᒋᔭᐅᔪᑦ ᒫᓐᓇ ᕿᒥᕐᕈᔭᐅᕙᓪᓕᐋᒻᒪᑕ ᐱᔭᐅᒋᐊᖃᓪᓚᕆᒃᑐᓄᑦ ᓴᓇᒋᐊᖅᑕᐅᒋᐊᓕᓐᓄᑦ ᐊᒻᒪᓗ ᐊᐅᓚᐅᑎᑕᓕᑦ 
ᑭᖑᕝᕕᖅᑕᐅᒍᑎᖏᓐᓄᑦ ᐃᖃᓗᒃᑑᑦᑎᐊᕐᒥ, ᐅᖅᓱᖅᑑᕐᒥ, ᐃᒡᓗᓕᒻᒥ, ᐊᒻᒪᓗ ᐃᖃᓗᓐᓂ, ᐃᓚᒋᔭᐅᓗᑎᒃ ᐱᕙᓪᓕᐊᑎᑕᐅᓂᖏᑦ 
ᐃᒻᒥᓂᖅᓱᖅᑐᑦ ᓱᑲᓐᓇᖅᑐᓕᐅᕈᑎᓄᑦ ᐱᓕᕆᔾᔪᑎᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑲᔪᓯᒻᒪᑦ 
ᐱᕙᓪᓕᐊᑎᑦᑎᓪᓗᓂ ᓄᓇᕗᑦ ᖃᒡᓕᓂᖅᓴᐅᒻᒪᑦ ᑕᑎᒋᔭᒃᓴᐅᓂᖅᓴᓄᑦ ᐊᒻᒪᓗ ᓴᓗᒪᓂᖅᓴᒥᒃ ᐆᒻᒪᖁᑎᖃᕈᓐᓇᖅᓯᒐᔭᕐᓂᖓᓄᑦ 
ᓯᕗᓂᒃᓴᒥ.  

ᓄᑖᖅ ᑮᓇᐅᔭᓕᐅᕈᑎᒋᒐᓱᐊᕐᓗᒍ ᐊᒻᒪᓗ ᐃᖃᓇᐃᔭᕝᕕᒃᑎᑑᖓᓗᓂ ᓱᑲᓐᓇᑐᓕᐅᖅᑎ ᐱᓕᕆᔾᔪᑎ, ᐱᒋᐊᖅᑎᑕᐅᓪᓗᓂ 
2020-2021-ᒥ, ᐱᔭᐅᑎᑦᑎᒻᒪᑦ ᓄᓇᕗᒻᒥᐅᓄᑦ ᑕᐅᕗᖓᒃᑲᓐᓂᖅ ᐱᓕᕆᒋᐊᕐᕕᒃᓴᖃᓕᖅᑎᑦᑎᓗᓂ ᓱᑲᓐᓇᖅᑐᓕᐅᕈᓐᓇᕐᓂᒥᒃ 
ᓄᑖᔾᔨᖅᑕᖅᑐᒥᒃ ᐆᒻᒪᖁᑎᒥᒃ ᓄᓇᕗᒻᒥ. ᑖᓐᓇ ᐱᓕᕆᔾᔪᑎ, ᐱᖃᓯᐅᑎᔭᐅᓪᓗᓂ ᑎᒥᖁᑎᐅᑉ ᓴᙱᓂᖅᓴᐃᑦ ᓱᑲᓐᓇᖅᑐᓂᒃ 
ᐱᓕᕆᔾᔪᑎ, ᐱᓕᕆᔾᔪᑕᐅᒐᓱᐊᕐᒪᑦ ᐊᔪᖏᓐᓂᖅᓴᐅᓕᑦᑎᑕᐅᒐᓱᐊᕐᓗᑎᒃ ᓄᓇᕗᑉ ᐆᒻᒪᖁᑎᒥᒃ ᐃᒻᒥᓂᖅᓱᕈᓐᓇᖅᓯᓂᖓᓂᒃ ᐊᒻᒪᓗ 
ᓇᒻᒥᓂᖅ ᑕᑎᒋᒍᓐᓇᓕᕐᓗᓂ, ᒥᑭᓂᖅᓴᐅᓕᖅᑎᑦᑎᓂᕐᒥᓄᑦ ᓄᓇᓕᖃᕐᕕᐅᔪᑉ ᑕᑎᖃᕐᓂᖓᓂ ᐊᑐᖃᑦᑕᕐᓂᖏᓐᓂᒃ 
ᐅᖅᓱᐊᓗᒃᑐᖅᑐᓄᑦ ᐅᖅᓱᒃᓴᓂᒃ. 

ᑕᑯᒋᐊᕐᓗᓂ ᓯᕗᒧᑦ, ᓂᕆᐅᒃᑲᑦᑕ ᐱᖏᓐᓇᐃᖅᓯᓂᕐᒥᒃ ᐱᓕᕆᒋᐋᕐᓂᐅᔪᓂᒃ ᓄᕙᒡᔪᐊᕐᓇᖅ-19-ᒥᒃ ᐊᓯᕈᔾᔮᖏᒻᒪ 
ᐱᒻᒪᕆᐅᓛᖑᓂᖓᓂᒃ ᐱᓕᕆᐋᖑᒐᓱᐊᕐᓂᖓᓂᒃ ᑎᒥᖑᖅᑎᑕᐅᓯᒪᔪᑉ ᓯᕗᓕᖅᓯᓂᖓᓂ. ᐃᓱᒪᒐᑦᑕ ᑕᒪᓐᓇ ᖃᓂᒪᓐᓇᖅ 
ᑲᔪᓯᓂᐋᖅᑐᕆᓪᓗᑎᒍ ᐊᒃᑐᐃᖃᑦᑕᕐᓗᓂ ᐊᐅᓚᓂᐅᔪᓂᒃ ᐊᒻᒪᓗ ᐱᔭᕇᒃᑕᐅᒐᓱᐋᕐᓂᖏᓐᓂᒃ ᓴᓇᔭᒃᓴᖁᑎᑦ 2021-2022-ᒥ. 
ᑲᑎᒪᔨᑦ ᑐᑭᒧᐊᒃᑎᑦᑎᔩᑦ ᐱᓕᕆᒍᒪᒻᒪᑕ ᑎᒥᖑᖅᑎᑕᐅᓯᒪᔪᑉ ᐱᓕᕆᐊᕆᒍᒪᔭᖓᓂᒃ ᐱᔭᐅᑎᑦᑎᓗᓂ ᓄᓇᕗᑉ ᒫᓐᓇᐅᔪᖅ ᐊᒻᒪᓗ 
ᓯᕗᓂᒃᓴᒥ ᐆᒻᒪᖁᑎᑦ ᐱᔭᐅᒋᐊᖃᕐᓂᖏᓐᓂᒃ. 

ᓱᓕᓪᓗᖓ,  

 
ᑮᑦ ᐲᑐᓴᓐ 
ᐃᒃᓯᕙᐅᑕᕆᔭᐅᔪᖅ, ᑲᑎᒪᔨᑦ ᑐᑭᒧᐊᒃᑎᑦᑎᔨᖏᓐᓄᑦ  
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ  

ᐊᖓᔪᖄᖓᑦᑕ ᑐᓴᖅᑕᐅᖁᔭᖓ 

2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ ᐊᔾᔨᐅᖏᑦᑑᓪᓗᓂ ᐱᓕᕆᓇᓱᒋᐋᖃᓐᓇᓚᐅᕐᒪᑦ ᐊᕐᕌᒍ ᐊᒥᓱᓄᑦ ᒐᕙᒪᓄᑦ, 
ᐃᖃᓇᐃᔭᕐᕕᖁᑎᓄᑦ, ᓇᒻᒥᓂᖁᑎᒋᔭᐅᔪᓄᑦ, ᐊᒻᒪᓗ ᐃᒻᒥᓂᖅᓱᖅᑐᓄᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC), 
ᑐᑭᖃᓚᐅᕐᒪᑦ ᐊᓯᕈᕐᓗᓂ ᓯᕗᓕᖅᑎᐅᓂᖅ ᐃᓚᒋᔭᐅᓗᖓ ᓇᒻᒥᓂᖅ ᐃᖃᓇᐃᔮᖃᓕᕐᓗᖓ ᐊᖓᔪᖄᖓ ᐊᒻᒪᓗ ᐊᖓᔪᖅᑳᒃ 
ᐃᖃᓇᐃᔭᕐᕕᖕᒥ (CEO), ᐊᑐᕐᓗᖓ ᐱᐅᓈᖅᑐᓂᒃ ᐱᕙᓪᓕᐋᕐᓂᐅᔪᓂᒃ ᓄᓇᓕᖃᕐᕕᐅᑉ ᐊᑐᖔᕈᓐᓇᖅᑕᖏᓪᓂᒃ ᐆᒻᒪᖁᑎᑦ 
ᑲᑎᓯᒪᓂᖏᓐᓂᒃ, ᑭᖑᕝᕕᒃᑕᐅᓗᑎᒃ ᐱᑐᖃᕈᓕᖅᑐᓂᒃ ᐋᖅᑭᒃᓱᖅᓯᒪᓃᑦ, ᐊᒻᒪᓗ ᐋᖅᑭᐅᒪᑎᑦᑎᓪᓗᓂ ᐊᑐᖅᑕᐅᒋᐊᖃᓪᓚᕆᒃᑐᓂᒃ 
ᐱᒻᒪᕆᐋᓗᓐᓂᒃ ᐱᓕᕆᔾᔪᑎᓂᒃ ᐱᑦᑎᐊᓕᓇᓱᐋᕐᓗᒍ ᐱᓕᕆᓇᓱᐋᕐᓗᒍ ᓄᓇᕐᔪᐊᓕᒫᒥ ᖃᓂᒪᒻᓇᖃᕐᓂᖅ. 
ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐊᐳᖅᑕᕐᓇᖅᑐᑦ, ᑎᒥᖁᑎᐅᑉ ᐱᓕᕆᓇᓱᐋᕐᓂᖓ ᐊᓯᕈᓚᐅᖏᒻᒪᑦ ᐱᔭᐅᑎᑦᑎᓂᕐᒥᒃ ᐊᑦᑕᕐᓇᖏᓪᓗᓂ, 
ᑕᑎᒋᔭᒃᓴᐅᑦᑎᐋᕐᓗᓂ ᐊᒻᒪᓗ ᐊᑭᑐᓗᐋᖏᓪᓗᓂ ᐆᒻᒪᖁᑎ ᓄᓇᕗᑉ ᓄᓇᓕᖏᓐᓄᑦ.  

ᐊᑦᑕᕐᓇᖅᑕᐃᓕᒪᓂᖅ ᖁᕝᕙᓯᓛᖑᓪᓗᓂ ᓯᕗᓪᓕᐅᑎᔭᐅᒋᐊᖃᕐᒪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᖓᓂ (QEC), ᐊᒻᒪᓗ 
2020-2021 ᐱᕕᒃᓴᖃᓕᕈᑎᒋᓚᐅᕋᑦᑎᒍ ᐱᓕᕆᒍᓐᓇᖅᓯᓪᓗᑕ ᐱᓕᕆᑦᑎᐋᕈᓐᓇᕐᓂᑦᑎᓐᓂᒃ ᑕᒪᒃᑯᓇᓂ. ᑎᒥᖑᖅᑎᑕᐅᓯᒪᔫᑉ 
ᐱᓕᕆᖃᑎᒌᒃᑐᖁᑎᖏᑦ ᐃᖃᓇᐃᔭᓚᐅᕐᒪᑕ ᐊᔪᐃᓐᓇᕐᓗᑎᒃ ᐱᓕᕆᒋᐋᕐᓗᑎᒃ ᐊᓯᕈᒃᐸᓪᓕᐋᖏᓐᓇᖅᑐᒥᒃ ᓇᔪᖅᑕᐅᕙᒃᑐᓂ ᐊᒻᒪᓗ 
ᐊᑑᑎᖃᑦᑎᐋᓗᓂ ᐊᑐᓕᖅᑎᑕᐅᓗᓂ ᓄᑖᑦ ᐱᓕᕆᔾᔪᓰᑦ ᐊᐅᓪᓚᖃᑦᑕᕐᓂᕐᒧᑦ, ᐱᔭᐅᑎᑦᑎᑕᐃᓕᒪᓂᖅ ᐊᒻᒪᓗ 
ᖁᐱᕐᕈᐋᕐᔪᐃᔭᖅᑎᑦᑎᓂᖅ, ᐱᓕᕆᔾᔪᑕᐅᒐᓱᐊᕐᓗᓂ ᐃᖃᓇᐃᔭᖅᑎᑦ ᐊᒻᒪᓗ ᓄᓇᓖᑦ ᐊᑦᑕᕐᓇᖅᑐᒦᖁᓇᒋᑦ ᑕᒪᑐᒪᖓᑦ 
ᓄᕙᒡᔪᐊᕐᓇᖅ-19-ᒥᒃ. ᐊᑐᖅᑕᐅᒐᔪᒡᓗᑎᒃ ᐃᖃᓇᐃᔭᕐᕕᒻᒥ ᐃᖃᐅᒪᔾᔪᑎᑦᑎᒍᑏᑦ ᐃᖃᓇᐃᔭᖅᑎᓂᒃ ᐊᒻᒪᓗ ᑐᑭᓯᓇᑦᑎᐋᕐᓗᑎᒃ 
ᐃᓅᖃᑎᒋᓄᑦ ᐱᔾᔨᑦᓯᕈᑎ ᑐᓴᖅᑕᐅᑎᑦᑎᒍᑎᖏᑦ ᐱᔨᔅᓯᖅᑕᐊᕙᒃᑐᓄᑦ ᑕᒪᒃᑯᐊᖑᕗᑦ ᖃᑦᓰᓐᓇᐅᓈᕐᓗᒋᑦ ᑐᑭᓯᓇᖅᓯᑎᑦᑎᒍᑎᑦ 
ᓄᕙᒡᔪᐊᕐᓇᖅ-19-ᒥᒃ ᑐᓴᐅᒪᖃᑎᒌᒍᑎᖃᕐᓂᕐᒧᑦ ᐱᓕᕆᓂᐅᔪᑦ ᐃᑲᔪᓚᐅᖅᑐᑦ ᐅᕙᑦᑎᓐᓂᒃ ᑕᒪᒃᑯᑎᒎᓇ ᐊᐳᖅᑕᕐᓇᕐᓂᖏᑎᒍ 
ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓚᐅᖅᑕᖓᓂ. ᕿᓚᒻᒥᐅᔪᖅ ᐊᒻᒪᓗ ᐊᑑᑦᑎᐋᕐᓗᓂ ᑐᓴᐅᒪᖃᑎᒌᓐᓂᖅ ᐱᓕᕆᒋᐊᕈᑕᐅᓗᓂ 
ᐊᔪᓕᖅᑎᑦᑎᓂᖓᓄᑦ ᓄᓇᕗᑦ ᒐᕙᒪᒃᑯᑦ ᐊᖓᔪᖄᖓᑕ ᐋᓐᓂᐊᖃᒃᑕᐃᓕᒪᔪᓕᕆᔨᒃᑯᓂ ᐃᖃᓇᐃᔭᖅᑎᐅᑉ, ᐃᓚᒋᔭᐅᓪᓗᑎᒃ 
ᓈᓚᑦᑎᐊᕐᓂᖏᑦ ᐊᒻᒪᓗ ᕿᓄᐃᓲᕐᓂᖏᑦ ᐃᖃᓇᐃᔭᖅᑎᖁᑎᑦᑕ ᐊᒻᒪᓗ ᓄᓇᓖᑦ, ᑲᔪᓯᒻᒪᑕ ᐱᒻᒪᕆᐋᓗᓂᖏᑦ ᑭᒡᓕᓕᔮᖏᑦᑐᓂ 
ᐊᒃᓱᕈᕐᓇᓗᐋᕐᓂᖓᓂᒃ ᖃᓄᐃᒍᓐᓃᕋᓱᐊᕐᓗᑕ ᐊᐅᓚᔾᔪᑎᑦᑎᓐᓂ.  

ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐃᓚᖏᑦ ᐱᓕᕆᐋᖑᓇᓱᒋᐊᖃᕐᓂᖏᑦ ᓴᑭᑕᐅᔪᑦ 2020-2021-ᒧᑦ, ᑎᒥᖑᖅᑎᑕᐅᓯᒪᔪᖅ 
ᐊᔪᐃᓐᓇᓚᐅᕐᒪᑦ ᓯᕗᒧᐋᒃᑎᑦᑎᓪᓗᓂ ᐱᒻᒪᕇᑦ ᐊᑭᑐᔫᑎᑦ ᓴᓇᔭᒃᓴᓂᒃ ᐱᐅᓂᖅᓴᐅᓕᖅᑎᑦᑎᓂᐋᖅᑐᓂᒃ ᓱᑲᓐᓇᖅᑐᖃᒃᑎᑕᐅᒍᑎᑦ 
ᑕᑎᒋᔭᒃᓴᐅᓂᖏᓐᓂᒃ ᐊᒻᒪᓗ ᐱᔨᔅᓯᖅᐸᒃᑕᑦᑎᓐᓄᑦ ᐱᔨᔅᓯᕈᑎᓂᒃ ᓄᓇᓕᖃᕐᕕᐅᔪᓕᒫᒥ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑎᖓᑕ (QEC) ᐊᑐᑐᐃᓐᓇᕆᐊᓕᖏᑦ ᐸᕐᓇᓐᓂᕐᒧᑦ ᐱᓕᕆᒍᓐᓇᑦᑎᐋᕐᓂᑦ ᐱᓕᕆᒋᐋᕈᑎᒋᔭᐅᓚᐅᕐᒪᑕ ᐊᒻᒪᓗ 
ᐃᑲᔪᓚᐅᖅᑐᑎᒃ ᐱᒻᒪᕆᐋᓗᐃᑦ ᓴᓇᔭᒃᓴᐃᑦ ᓯᕗᒧᐋᒃᑎᑕᐅᓪᓗᑎᒃ. ᑕᒪᓐᓇᐅᑎᓪᓗᒍ ᓄᕙᒡᔪᐊᕐᓇᖅ-19 ᐃᓄᓕᒪᓄᑦ 
ᐊᓐᓂᐊᖃᒃᑕᐅᓕᒪᓂᖅ ᐊᔪᓕᖅᑎᑦᑎᓂᖏᑦ ᓴᕿᑎᑦᑎᓚᐅᕐᒪᑕ ᐊᐳᖅᑕᕈᑎᓂᒃ, ᐱᔭᕇᒃᑕᐅᕙᓪᓕᐊᓕᓚᐅᕐᒪᑕ ᓄᑖᖅ ᐃᒃᐱᐊᕐᔪᖕᒥ 
ᐊᐅᓚᐅᑎᑕᓕᒃ ᓴᓇᔭᐅᓂᖓ, ᓄᑖᖅ ᓯᕿᓂᕐᒨᖅᑐᖅ-ᐅᖅᓱᐊᓗᒃᑐᖅᑐᖅ ᐊᔾᔨᒌᖏᑦᑐᓃᖓᖅᓯᒪᔪᖅ ᐊᐅᓚᐅᑎᑕᓕᒃ ᖁᕐᓗᖅᑑᒥ 
ᓴᓇᓯᒪᓂᒃᓴᖓ, ᐊᒻᒪᓗ ᖃᒪᓂᑦᑐᐋᒥ ᓄᑖᖅ ᐊᖓᔪᖄᒃᑯᕕᒃ ᐊᒡᓚᒡᕕᒃ ᑳᓐᑐᕌᒃᑕᐅᓂᖓ. ᐱᓕᕆᐊᓪᓗᐊᑕᓖᑦ 
ᐱᓕᕆᖃᑎᒌᒃᑐᖁᑎᕗᑦ ᐱᔭᕇᒃᓯᓚᐅᕐᒪᑕ ᓱᑲᓐᓇᖅᑐᓕᐅᕈᑎᓂᒃ ᑭᖑᕝᕕᖅᓯᒍᑎᓂᒃ ᒥᑦᑎᒪᑕᓕᒻᒥ, ᐊᒻᒪᓗ ᑲᔪᓯᓪᓗᑎᒃ 
ᐃᖃᓇᐃᔮᖃᕐᓂᕐᒥᓐᓂᒃ ᓴᓇᓯᒪᓂᒃᓴᓕᐅᕐᓂᕐᒥᒃ ᐊᒻᒪᓗ ᐸᕐᓇᓐᓂᕐᒥᒃ ᐅᖅᓱᐋᓗᒃᑐᖅᑐᓂᒃ ᐊᐅᓚᐅᑎᑕᓕᒃᓴᒥᒃ 
ᑭᖑᕝᕕᖅᓯᒍᑕᐅᓂᐊᕐᓗᑎᒃ ᓄᓇᓕᖃᕐᕕᐅᔪᓕᒫᓂ, ᑕᑯᒃᓴᐅᑎᑦᑎᓪᓗᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) 
ᐱᓕᕆᒍᒪᓂᖓ ᓈᒻᒪᒃᓯᑎᑦᑎᒍᒪᓪᓗᑎᒃ ᐱᕈᒃᐸᓪᓕᐊᓂᖓᓄᑦ ᐊᒻᒪᓗ ᐱᔭᕇᒃᓯᒍᒪᓪᓗᑎᒃ ᐆᒻᒪᖁᑎᓂᒃ ᐱᔭᐅᒋᐊᓕᓐᓂᒃ 
ᐅᐸᑐᐃᓐᓇᕋᒃᓴᐅᖏᑦᑐᓂᒃ ᓄᓇᓕᖁᑎᑦᑎᓐᓂᒃ.  

ᐃᓱᒫᓗᓇᕈᓐᓃᖅᑎᑦᑎᓂᖅ ᒐᕙᒪᑐᖃᒃᑯᓐᓂᒃ ᑮᓇᐅᔭᖃᒃᑎᑕᐅᒍᑎᓂᒃ ᐃᑲᔪᕈᑕᐅᒍᑎᓂᒃ ᐊᑭᑐᔫᑎᑦ ᓴᓇᔭᒃᓴᓄᑦ 
ᐊᒃᓱᐋᓗᕈᓐᓃᖅᑎᑕᐅᒍᑎᒋᒻᒪᒍ ᑮᓇᐅᔭᑎᒍ ᐊᒃᑐᖅᑕᐅᓂᖏᓐᓄᑦ ᐱᔨᔅᓯᖅᑕᐅᕙᒃᑐᑦ ᐊᒻᒪᓗ ᐱᕕᖃᓕᖅᑎᑦᑎᒍᑕᐅᓪᓗᓂ 
ᑎᒥᖑᖅᑎᑕᐅᓯᒪᔪᖅ ᑲᔪᓯᒍᓐᓇᓕᕐᓗᓂ ᐱᓕᕆᐊᕆᒋᐊᓕᒻᒥᓂᒃ ᐱᔭᐅᑎᑦᑎᓂᕐᒥᓂᒃ ᐊᑭᑐᓗᐋᖏᑦᑐᒥᒃ ᐆᒻᒪᖁᑎᒥᒃ 
ᓄᓇᓕᖃᕐᕕᐅᔪᒧᑦ. ᑲᓇᑕᐅᑉ ᒐᕙᒪᖓ ᐅᑭᐅᖅᑕᖅᑐᕐᒥ ᐆᒻᒪᖁᑎᑦ ᑮᓇᐅᔭᖃᒃᑎᑦᑎᒍᑎ ᐊᔪᕈᓐᓃᖅᑎᑦᑎᒻᒪᑕ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑲᔪᓯᓂᐋᕐᓗᓂ ᐊᑭᑐᔫᑎᑦ ᓴᓇᔭᒃᓴᑦ ᐱᕙᓪᓕᐊᑎᑦᑎᑕᐅᓂᖏᓐᓂᒃ ᐊᑐᕐᓂᓕᒫᖓᓂ 2020-
2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ. ᑕᒪᓐᓇ ᐱᔭᐅᒋᐊᖃᓪᓚᕆᒻᒪᑦ ᑮᓇᐅᔭᖃᒃᑎᑦᑎᒍᑎ ᐱᓕᕆᔾᔪᑎ ᐊᑭᓖᓱᖑᒻᒪᑦ ᐊᖏᔪᐋᓗᒻᒥᒃ 
ᐃᓚᖓᓂᒃ ᐊᑭᑐᔫᑎᖁᑎᑦᑕ ᐊᑭᖏᓐᓂᒃ, ᐊᒻᒪᓗ ᐃᑲᔪᖅᑐᓂ ᐱᑎᑦᑎᓂᖓ ᐊᑭᑐᓗᐋᖏᑦᑐᒥᒃ ᐆᒻᒪᖁᑎᒥᒃ ᐊᒻᒪᓗ 
ᑮᓇᐅᔭᐃᖏᓐᓂᖅᓴᐅᑎᑕᐅᓪᓗᑎᒃ ᓄᓇᕗᒻᒥᐅᑦ.  

ᐱᓕᕆᐊᖃᕋᓱᓪᓗᐊᑕᕐᓂᖅ ᐱᔪᒥᓇᕐᓂᖓᓂᒃ ᐱᔨᔅᓯᖅᐸᒃᑕᑦᑎᓐᓄᑦ ᐱᒻᒪᕆᐅᓛᖑᓚᐅᒻᒪᑦ ᐱᓕᕆᐊᖑᓇᓱᐋᕐᓗᓂ ᐊᑐᓚᐅᖅᑐᒥ 
ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᖏᒡᓕᒋᐋᖅᓯᓚᐅᕐᒪᑦ ᐋᖅᑭᒃᐸᓪᓕᐊᓂᖏᓐᓂᒃ 
ᐱᔨᔅᓯᖅᑕᐅᕙᒃᑐᑦ ᐱᔨᖅᓯᖅᑕᐅᒍᑎᐊᓂᒃ ᐊᒻᒪᓗ ᑐᓴᐅᒪᖃᑎᒋᒍᑎᓂᒃ ᐱᓕᕆᒋᐊᕈᑎᓂᒃ ᐱᓕᕆᐊᕆᑦᑎᐋᕐᓗᒋᑦ ᐊᒻᒪᓗ 
ᐋᖅᑭᑦᑎᐊᕐᓗᒋᑦ ᐱᔭᐅᑎᑦᑎᖁᓪᓗᑕ ᐱᓕᕆᔾᔪᑎᑦᑎᓐᓂᒃ ᐊᒻᒪᓗ ᐱᔨᔅᓯᕈᑎᑦᑎᓐᓂᒃ ᐱᔨᔅᓯᖅᑕᐅᕙᒃᑐᓄᑦ ᓄᓇᓕᖃᕐᕕᐅᔪᓕᒪᓄᑦ. 
ᑲᔪᓯᑦᑎᐋᕐᓂᖓᓄᑦ ᐱᒋᐊᖅᑎᑕᐅᓂᖓᑕ ᐸᐃᑉᐹᑎᒎᖏᑦᑐᒃᑯᑦ ᐊᑭᓕᒐᒃᓴᓕᐅᖅᓯᓃᑦ, ᑎᑭᐅᒪᐸᓗᓚᐅᕐᒪᑕ 4,280-ᓄᑦ 
ᐱᔨᔅᓯᖅᐸᒃᑕᕗᒃᑐᑦ ᐊᑎᓕᐅᖅᓯᓚᐅᖅᑐᑦ ᓄᑖᓂᒃ, ᐊᑲᐅᓈᕈᑎᔪᓂᒃ, ᐊᒻᒪᓗ ᐊᕙᑎᑦᑎᓐᓄᑦ ᐱᐅᓈᕈᑎᓪᓗᑎᒃ ᐊᑭᓕᒐᒃᓴᓕᐅᖅᓯᓂᕐᒧᑦ 
ᐱᔭᐅᒑᕈᓐᓇᖅᑐᓂᒃ. ᐊᑐᖅᑕᐅᒐᔪᓐᓂᖅᓴᐃᑦ ᐊᒻᒪᓗ ᑐᕌᒃᑕᐅᒐᓱᐋᖅᑐᑦ ᖃᕋᑕᐅᔭᒃᑯᑦ ᐊᑐᖅᑕᐅᓂᖅᓴᐅᓕᖅᑎᑦᑎᓇᓱᐊᕈᑎᑦ 
ᐱᔨᔅᓯᖅᑕᐅᕗᒃᑐᑦ ᖃᐅᔨᒪᓂᖅᓴᐅᓕᖅᑎᑕᐅᓚᐅᕐᒪᑕ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐱᓕᕆᔾᔪᑎᖏᓐᓂᒃ 
ᐊᒻᒪᓗ ᐱᒋᐊᖅᑕᐅᕚᓪᓗᒃᑐᓂᒃ, ᓴᙱᓂᖅᓴᐅᓕᖅᑎᑕᐅᓪᓗᑎᒃ ᐱᔭᐅᒋᐊᖃᓪᓚᕆᒃᑐᑦ ᐱᓕᕆᖃᑎᒌᓐᓂᑦ ᑕᑯᓐᓈᖅᑎᒋᕙᒃᑕᑦᑎᓐᓄᑦ.  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᓕᕆᓚᐅᕐᒪᑦ ᐃᓱᓕᓐᓂᖓᓂ 2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ 
ᐱᕙᒌᔭᕐᓗᓂ ᑎᒥᖑᖅᑎᑕᐅᓯᒪᔪᑉ 20-ᖓᓐᓂ ᓇᓪᓕᐅᓐᓂᖅᓯᐅᓂᖓᓂᒃ. ᐃᓕᓴᕆᓗᒋᑦ ᐱᓕᕆᒍᒪᓂᖏᑦ ᐊᒻᒪᓗ 
ᐱᓕᕆᒍᒪᑦᑎᐊᕐᓂᖏᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᖓᑕ (QEC) ᐃᖃᓇᐃᔭᖅᑎᖁᑎᖏᑦ ᐊᒻᒪᓗ ᐃᑲᔪᖅᓱᐃᓂᖏᑦ 
ᐅᒃᐱᕆᔭᕗᑦ ᐱᔨᔅᓯᖅᐸᒃᑕᕗᑦ, ᐊᐃᕆᓕ 1, 2021, ᐱᕕᒃᓴᖃᓕᕐᓇᕐᓂᐊᕐᒪᑦ ᖁᕕᐊᓱᖃᑎᒌᒍᑎᖃᕐᕕᒃᓴᐅᓗᓂ ᒪᕐᕈᓐᓂᒃ 
ᖁᓕᐅᔪᖅᑑᓐᓂᒃ ᐱᔨᔅᓯᕐᓂᕆᓕᖅᑕᑦᑎᓐᓂᒃ ᓄᓇᓕᖃᕐᕕᐅᔪᒥ ᑖᓇᑑᓪᓗᑕ ᓱᑲᓐᓇᖅᑐᖃᒃᑎᑦᑎᔨᑑᓪᓗᓂ. ᑎᑭᐅᑎᕙᓪᓕᐊᓗᑎᒃ 
ᓇᓪᓕᐅᕐᓂᖅᓯᐅᓂᕐᒧᑦ ᖁᕕᐊᓴᖃᑎᒌᒍᑎᖃᕐᓂᕐᒧᑦ, ᑎᒥᖑᖅᑎᑕᐅᓯᒪᔪᖅ ᐱᕙᓪᓕᐊᖑᔭᖅᓯᒪᒻᒪᑦ ᐊᑎᖅᑖᑲᓐᓂᓕᕐᓂᕐᒥᒃ 
ᐱᕙᓪᓕᐊᓇᓱᐋᕐᓗᑎᒃ ᐱᐅᓂᖅᓴᐅᓕᖅᑎᑕᐅᓗᓂ ᐅᖃᐅᑕᐅᓗᐊᙳᐋᖁᓪᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ 
(QEC) ᐊᒃᓱᕈᕐᓗᑎᒃ ᐃᖃᓇᐃᔭᑐᑦ ᐃᖃᓇᐃᔭᖅᑏᑦ ᐊᒻᒪᓗ ᓄᓇᕗᑉ ᐊᑭᓕᖅᓱᐃᑦᑎᐊᖅᑐᖁᑎᖏᑦ ᓄᓇᓖᑦ. 

ᑎᒥᖑᖅᑎᑕᐅᓯᒪᔪᖅ ᐱᒋᐊᖅᑎᑦᑎᓚᐅᕐᒪᑦ ᓄᑖᒥᒃ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪᓗ ᐃᖃᓇᐃᔭᕐᕕᖁᑎᓄᑦ ᓱᑲᓐᓇᖅᑐᓕᐅᖅᑎᑦ 
ᐱᓕᕆᔾᔪᑎᖓᓂᒃ 2020-2021-ᒥ. ᓄᑖᖅ ᐱᓕᕆᔾᔪᑎ ᐱᕕᖃᓕᖅᑎᑦᑎᒻᒪᑦ ᑕᕝᕙᐅᔪᓂᒃ ᑮᓇᐅᔭᓕᐅᕋᓱᐊᖅᑐᓂᒃ ᐊᒻᒪᓗ 
ᐃᖃᓇᐃᔭᕐᕕᖁᑎᓂᒃ ᐱᔨᔅᓯᖅᑕᐅᕙᒃᑐᑦ ᓂᐅᕕᖅᑎᑦᑎᒍᓐᓇᖅᓯᓗᑎᒃ ᓴᓗᒪᔪᒥᒃ ᐆᒻᒪᖁᑎᒥᒃ ᓱᑲᓐᓇᖅᑐᓕᐋᕆᕙᒃᑕᖏᓐᓂᒃ 
ᐱᔭᐅᑦᑕᐅᑎᒋᑎᑕᐅᓪᓗᑎᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC). ᑕᒪᓐᓇ ᐱᓕᕆᒋᐊᕐᓂᖅ ᑐᕌᓯᒐᓱᓗᐊᙳᐊᕐᒪᑦ 
ᐃᑲᔪᕋᓱᐋᕐᓗᓂ ᓄᓇᓕᓐᓂ ᓇᒻᒥᓂᕆᔭᐅᔪᓂᒃ ᓄᑖᔾᔨᖅᑕᖅᑐᓂᒃ ᐆᒻᒪᖁᑎᑦ ᓴᓇᔭᒃᓴᓂᒃ ᒥᑭᓂᖅᓴᐅᓕᖅᑎᑕᐅᕙᓪᓕᐊᑎᓗᒋᑦ 
ᓄᓇᓕᖃᕐᕕᐅᔪᑉ ᐅᖅᓱᐊᓗᒃᑐᖅᑐᒧᑦ ᐅᖅᓱᒃᓴᓂᒃ ᑕᑎᖃᕐᓂᖏᑦ ᓯᕗᓪᓕᐅᑎᔭᐅᒋᐊᖃᓕᖅᑎᑕᐅᓗᓂ. ᐃᓚᒃᑲᓐᓂᖓ ᐊᐱᖅᓱᕐᓂᐅᑉ 
ᐊᒻᒪᓗ ᑐᑭᖃᑦᑎᐊᕐᓗᓂ ᐱᓕᕆᖃᑎᖃᕐᓂᖅ ᓄᓇᓕᓕᕆᔨᒃᑯᑦ ᒐᕙᒪᖏᓐᓂᒃ, ᐃᓄᐃᑦ ᐃᖃᓇᐃᔭᕐᕕᖁᑎᖏᓐᓂᒃ, ᐊᒻᒪᓗ 
ᐃᓄᓕᒫᓄᑦ ᐊᑭᓕᐅᕆᓂᕐᒧᑦ ᐋᖅᑭᒃᓱᖅᓯᒪᓃᑦ ᐃᑲᔪᕐᓂᐋᕐᒪᑕ ᓇᓕᐊᓐᓄᐋᖅᑎᑕᐅᒐᔭᕐᓗᑎᒃ ᐱᓕᕆᔾᔪᑎᑦ ᐊᒻᒪᓗ 
ᑕᐅᕗᖓᒃᑲᓐᓂᖅᑎᑕᐅᓗᓂ ᓄᓇᕗᑉ ᐊᑐᖔᓕᖅᐸᓪᓕᐊᓂᖓ ᓴᓗᒪᔪᒥᒃ ᐆᒻᒪᖁᑎᒥᒃ.  

ᐃᓘᓐᓇᑎᒃ ᐃᖃᓇᐃᔭᖅᑎᓕᒫᑦ ᐱᖃᖃᑕᐅᒻᒪᑕ ᑕᒪᐃᓐᓂ ᑲᒪᒋᔭᐅᖃᕐᓂᕐᒥᒃ ᐊᑦᑕᕐᓇᖏᓐᓂᕐᒧᑦ, ᐃᒃᐱᒍᓱᑦᑎᐋᕐᓗᓂ, ᐊᒻᒪᓗ 
ᐸᒡᕕᓴᒃᓯᔪᖃᖏᓪᓗᓂ ᐃᖃᓇᐃᔭᕕᐅᔪᒥ. 2020-2021-ᒥ, ᐊᖏᔪᖔᓗᒻᒥᒃ ᐱᐅᓂᖅᓴᐅᓕᖅᑎᑕᐅᓚᐅᕐᒪᑕ ᓄᓇᕗᑦ ᒐᕙᒪᒃᑯᑦ 
ᐊᑐᖅᑕᐅᖁᔭᖏᑦ ᑕᒪᓐᓇᓗ ᐊᑐᓕᖅᑎᑦᑎᓪᓗᓂ ᑖᔅᓱᒥᖓ ᐃᖃᓇᐃᔭᕐᕕᒻᒧᑦ ᐊᒻᒪᓗ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
(QEC) ᐱᓕᕆᒍᒪᓪᓗᓂ ᐃᑲᔪᕈᒪᓪᓗᓂᒋᑦ ᐃᓘᓐᓇᑎᒃ ᐃᖃᓇᐃᔭᖅᑎᓕᒫᑦ ᑕᒃᑯᓇᓂ. ᐅᑭᐊᒃᓵᖓᓂ 2020, ᓄᓇᕗᑦ ᒐᕙᒪᒃᑯᑦ GN 
ᐃᖃᓇᐃᔭᖅᑐᓕᕆᔨᒃᑯᑦ ᐱᓕᕆᓚᐅᕐᒪᑕ ᐱᐅᓂᖅᐹᓂᒃ ᐱᓕᕆᓂᐅᔪᓂᒃ ᕿᒥᕐᕈᓪᓗᑎᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂ 
(QEC). ᕿᒥᕐᕈᓂᖅ ᐱᔭᐅᑎᑦᑎᓚᐅᕐᒪᑦ ᖃᐅᔨᔭᐅᓇᓱᐊᖅᑐᓕᒫᑦ ᐱᐅᓂᖅᓴᐅᓕᖅᑎᑕᐅᒐᔭᕐᓗᑎᒃ ᐃᓚᒋᔭᐅᓗᑎᒃ ᑕᐃᒃᑯᐋ 
ᐃᓱᒪᒃᓴᖅᓯᐅᕈᑕᐅᒐᔭᖅᑐᑦ ᐱᓕᕆᔾᔪᑎᓕᐊᖑᓯᒪᔪᑦ ᐃᓗᐊᓂ ᐱᓕᕆᕖᑦ. ᐱᐅᓛᑦ ᐱᓕᕆᔾᔪᓯᑦ ᕿᒥᕐᕈᔭᐅᓂᖏᑎᒍ ᐊᒻᒪᓗ 
ᓄᑖᕈᕆᐊᖅᑕᐅᓂᖏᑦ ᐊᑐᖅᑕᐅᖁᔭᐅᔪᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐃᖃᓇᐃᔭᕐᒪᑦ ᑕᐅᕗᖓᒃᑲᓐᓂᖅ 
ᐱᔪᓐᓇᕐᓂᖅᑖᖅᑎᑕᐅᖁᓪᓗᒋᑦ ᐃᖃᓇᐃᔭᖅᑎᑦ ᐱᓕᕆᔾᔪᑎᒋᒍᓐᓇᖅᑕᖏᓐᓂᒃ ᐱᔭᐅᓯᒪᒋᐊᓕᓐᓂᒃ ᐱᐅᓈᖅᑐᓂᒃ 
ᐊᒃᑐᐃᓂᖃᖁᓪᓗᒋᑦ ᐃᖃᓇᐃᔭᕐᕕᖁᑎᑦᑎᓐᓂᒃ.  

ᐃᓘᓐᓇᓕᒫᖓ, 2020-2021 ᑮᓇᐅᔭᓕᕆᓂᕐᐅᑉ ᐊᕐᕌᒍᒋᓚᐅᕐᒪᒍ ᑎᒥᖑᖅᑎᑕᐅᓯᒪᔪᖅ ᐊᓂᒍᐃᒍᓐᓇᖅᓯᕕᒋᓚᐅᕐᓗᓂᐅᒃ 
ᐊᐳᖅᑕᕈᑎᓂᒃ, ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐱᒻᒪᕆᐋᓗᐃᑦ ᐊᒻᒪᓗ ᐅᖃᐅᑕᐅᓯᒪᖏᑦᑐᑦ ᐱᓕᕆᐊᕆᒐᓱᐊᒡᒐᕆᐊᓕᑦ 
ᑭᒡᓕᓕᓯᒪᓂᖏᓐᓂ ᐱᓕᕆᔾᔪᑎᒃᓴᕆᔭᑦᑕ. ᐱᓕᕆᐊᖃᕋᓱᓪᓗᐋᑕᕐᓗᑕ ᐋᖅᑭᐅᒪᑎᑦᑎᓂᕐᒥᒃ ᐱᔭᐅᓯᒪᒋᐊᖃᓪᓚᕆᒃᑐᓂᒃ 
ᐱᔨᔅᓯᕈᑎᑦᑎᓐᓂᒃ ᓄᓇᕐᔪᐊᓕᒫᒥ ᖃᓂᒪᓐᓇᖃᒃᑎᓪᓗᒍ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐃᖃᓇᐃᔭᖅᑎᖏᑦ 
ᐃᖃᓇᐃᔭᖃᑎᒌᓚᐅᕐᒪᑕ ᐊᑐᓕᕈᒪᓪᓗᑎᒃ ᓄᓇᕗᑉ ᐊᓯᕈᒃᐸᓪᓕᐊᖏᓐᓇᕐᓂᖓᓂ ᐊᕙᑎᐅᑉ ᐊᒻᒪᓗ ᐱᓕᕆᐋᕆᖑᓇᓱᒋᐋᓕᑦ 
ᖃᓄᐃᓕᖓᓂᖏᓐᓂ. ᐋᖅᑭᐅᒪᑎᑦᑎᓗᓂ ᐊᑦᑕᕐᓇᖏᓪᓗᓂ ᐊᒻᒪᓗ ᑕᑎᒋᔭᒃᓴᐅᑦᑎᐋᕐᓗᓂ ᓱᑲᓐᓇᖅᑐᖅ ᓄᓇᕗᒻᒥᐅᓄᑦ, 
ᐃᓚᒋᔭᐅᓪᓗᓂ ᐱᐅᓯᕙᓪᓕᐋᑎᑦᑎᓂᖅ ᐱᔨᔅᓯᖃᑦᑕᖅᑕᑦᑎᓐᓄᑦ ᖃᓄᐄᓗᕐᓂᕆᕙᒃᑕᖏᓂ, ᑲᔪᓯᒻᒪᑦ ᖁᕝᕙᓯᓛᖑᓪᓗᓂ 

ᓯᕗᓪᓕᐅᑎᒋᐊᓕᖏᓐᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ 
ᐊᑐᕐᓂᐋᑐᐃᓐᓇᖅᑐᒥ.  

 

ᓱᓕᓪᓗᖓ,  

 

ᕆᒃ ᕼᐊᓐᑦ  
ᐊᖓᔪᖄᖓ ᐊᒻᒪᓗ ᐊᖓᔪᖅᑳᒃ ᐃᖃᓇᐃᔭᕐᕕᖕᒥ  
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ  

ᐱᓪᓗᐊᑕᐃᑦ ᐱᓕᕆᓂᐅᔪᑦ 2020-2021-ᒥ 

• ᑎᒃᑯᐊᖅᓯᓚᐅᕐᒪᑕ ᐱᖓᓱᓂᒃ ᓄᑖᓂᒃ ᐃᓚᒋᔭᐅᔪᓂᒃ ᑲᑎᒪᔨᑦ ᑐᑭᒧᐊᒃᑎᑦᑎᔨᓄᑦ  
• ᐱᒋᐊᖅᑎᑕᐅᓪᓗᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪᓗ ᐃᖃᓇᐃᔭᕐᕕᖁᑎᒧᑦ ᓱᑲᓐᓇᖅᑐᓕᐅᕈᑎ ᐱᓕᕆᔾᔪᑎ  
• ᑲᔪᓯᓚᐅᕐᒪᑦ ᐱᕙᓪᓕᐊᑎᑦᑎᓗᓂ ᐃᒻᒥᓂᖅᓱᕐᓗᓂ ᓱᑲᓐᓇᖅᑐᓕᐅᖅᑎ ᐱᓕᕆᔾᔪᑎᒥᒃ  
• ᐊᒥᓲᓂᖅᓴᐅᓕᕐᓗᑎᒃ ᐊᒥᓲᓂᖏᑦ ᓴᙱᓂᖅᓴᐃᑦ ᓱᑲᓐᓇᖅᑐᓂᒃ ᐱᓕᕆᔾᔪᑎ ᐱᔨᔅᓯᖅᑕᐅᕙᒃᑐᓄᑦ  
• ᑲᔪᓰᓐᓇᖅᑐᖅ ᐆᒻᒪᖁᑎ ᐊᔪᖏᑦᑐᖅ ᐆᒻᒪᖁᑎᒥᒃ ᐊᑐᓗᐋᖅᑕᐃᓕᒪᓂᕐᒧᑦ ᐱᓕᕆᔾᔪᑎᓕᐊᖑᓯᒪᔪᖅ  
• ᑎᑭᑕᐅᓪᓗᓂ 99.94 ᐳᓇᓐᑎᑦ ᑕᑎᒋᔭᐅᒃᓴᐅᑦᑎᐊᕐᓂᖓᑕ ᖃᓄᑎᒋᐅᓂᖓ  
• ᒥᑭᓂᖅᓴᐅᓕᖅᑎᑕᐅᓪᓗᓂ ᐊᑐᒐᓚᖃᑦᑕᕐᓂᖓ ᓱᑲᓐᓇᖅᑐᖃᕈᓐᓃᕐᓗᑎᒃ ᖃᒥᖃᑦᑕᕐᓂᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᑎᒥᖁᑎᖓᑕ (QEC) ᐱᔨᔅᓯᖅᐸᒃᑕᖏᓐᓄᑦ ᐊᑐᖅᑕᐅᕙᒃᑐᖅ  
• ᓴᓇᒋᐊᖅᑕᐅᓯᒪᓕᖅᑐᖅ ᓱᑲᓐᓇᖅᑐᓕᐅᕈᑎᖃᐅᑎᑦ ᒥᑦᑎᒪᑕᓕᒻᒥ  
• ᑐᓂᔭᐅᓯᒪᓕᖅᑐᖅ ᐱᒻᒪᕆᐊᓗᒃ ᓴᓇᔭᒃᓴᒧᑦ ᐱᓕᕆᒍᓐᓇᐅᑎᒧᑦ ᑐᒃᓯᕋᐅᑎᑦ ᓴᓇᔭᒃᓴᓄᑦ ᐃᖃᓗᒃᑑᑦᑎᐊᕐᒥ, ᐅᖅᓱᖅᑑᕐᒥ, 

ᐃᒡᓗᓕᖕᒥ ᐊᒻᒪᓗ ᐃᖃᓗᓐᓂ  
• ᐱᔭᐅᓚᐅᖅᑐᑦ ᐅᑭᐅᖅᑕᖅᑐᕐᒥ ᐆᒻᒪᖁᑎᑦ ᑮᓇᐅᔭᖃᒃᑎᑦᑎᒍᑎ ᓱᑲᓐᓇᖅᑐᓕᐅᕈᑎᖃᐅᑎᓄᑦ ᑭᖑᕝᕕᖅᑕᐅᓚᐅᖅᑐᒧᑦ  
• ᐱᔭᕇᒃᑕᐅᓯᒪᔪᖅ ᓴᓇᓯᒪᓂᒃᓴᖓ ᐊᒻᒪᓗ ᓴᓇᔭᐅᒋᐊᓕᓚᐅᖅᑐᖅ ᐃᒃᐱᐊᕐᔪᖕᓂ ᐊᐅᓚᐅᑎᑕᓕᒻᒥᒃ ᑭᖑᕝᕕᖅᓯᒍᑕᐅᓪᓗᓂ 

ᓴᓇᔭᒃᓴᖅ  
• ᑲᔪᓯᔪᖅ ᐱᕙᓪᓕᐊᓂᖓ ᐊᐅᓚᐅᑎᑕᓕᒃᓴᐅᑉ ᑭᖑᕝᕕᖅᓴᖁᒍᑎᖓ ᐊᒻᒪᓗ ᓯᕿᓂᕐᒨᖅᑐᖅ 

ᓯᕿᓂᕐᒨᕈᑕᐅᖃᓯᐅᑎᔪᒨᖓᓗᓂ ᐅᐊᔭᖃᐅᑎᖃᒃᕕᒃ ᐋᖅᑭᑕᐅᓗᓂ ᖁᕐᓗᖅᑑᒥ  
• ᐱᔭᕇᒃᑕᐅᓯᒪᓕᖅᑐᖅ ᓱᑲᓐᓇᖅᑐᖃᐅᑎᑦ ᐱᔭᐅᑎᑦᑎᒍᑎᖓ ᖃᐅᔨᓇᓱᐊᕈᑎ ᓴᓂᑭᓗᐊᕐᒥ ᐊᒻᒪᓗ ᖃᐅᓱᐃᑦᑐᕐᒥ  
• ᑭᖑᕝᕕᖅᑕᐅᔪᑦ ᐊᑐᕆᐊᓄᑦ ᖃᐅᒻᒪᖁᑎᑦ ᖃᐅᒻᒪᕆᑐᑦ ᒥᑦᑎᒪᑕᓕᒻᒥ, ᑯᒑᕈᒻᒥ, ᖃᐅᓱᐃᑦᑐᒥ, ᐃᒡᓗᓕᖕᒥ, ᐊᒻᒪᓗ 

ᐊᐅᓱᐃᑦᑐᕐᒥ  
• ᐱᔭᐅᑎᑕᐅᔪᖅ ᐊᑎᓕᐅᖅᑕᐅᓪᓗᓂᓗ ᑳᓐᑐᕌᒃ ᓄᑖᒧᑦ ᖃᒪᓂᑦᑐᐊᕐᒥ ᐊᖓᔪᖄᒃᑯᕕᒃ ᐊᒡᓚᒡᕕᒻᒧᑦ 
• ᐱᒋᐊᖅᑕᐅᓗᓂ ᓴᓇᔭᐅᓂᖓ ᐃᖃᓗᓐᓂ ᐊᐅᓚᐅᑎᑕᓕᒃ ᓴᓇᒋᐊᖅᑕᐅᓂᖓ  
• ᑐᓂᔭᐅᓯᒪᓕᖅᑐᖅ ᑮᓇᐅᔭᖃᒃᑎᑦᑎᒍᑎᒧᑦ ᑐᒃᓯᕋᐅᑎ ᒐᕙᒪᑐᖃᒃᑯᑦ ᒐᕙᒪᒃᑯᖏᓐᓄᑦ ᑕᐅᕗᖓᒃᑲᓐᓂᖅ ᓄᓇᐅᑉ 

ᐆᓇᕐᓂᖓᓅᕈᑎ ᖃᐅᔨᓇᓱᐊᖅᑕᐅᓂᖓ ᓄᓇᓕᖃᕐᕕᐅᔪᒥ 
• ᑕᐅᕗᖓᒃᑲᓐᓂᖅ ᐱᓕᕆᖃᑎᒋᒎᑕᐅᔪᖅ ᒐᕙᒪᑐᖃᒃᑯᓐᓂ ᐅᖃᖃᑎᒋᒍᑕᐅᓪᓗᑎᒃ ᒥᑭᔪᑦ ᐃᓚᓕᐅᑎᓯᒪᔪᑦ 

ᓱᑲᓐᓇᖅᑐᓕᐅᕈᑎᑦ  
• ᑲᔪᓯᑎᑕᐅᔪᖅ ᐱᕙᓪᓕᐋᑎᑕᐅᓂᖓ ᓴᓂᑭᓗᐊᕐᒥ ᐊᒻᒪᓗ ᑕᓗᕐᔪᐊᒥ ᐊᕕᒃᑐᖅᓯᒪᓂᕐᒥ ᐅᖅᑰᑎᑦᑎᒍᑎᑦ ᐋᖅᑭᒃᑕᐅᓂᖏᑦ  
• ᐱᔭᕇᒃᑕᐅᓯᒪᓕᖅᑐᑦ ᐱᓕᕆᐋᖑᒍᓐᓇᕐᒪᖔᑦ ᖃᐅᔨᓇᓱᐋᖅᑕᐅᔪᑦ ᐊᕕᒃᑐᖅᓯᒪᓂᕐᒥ ᐅᖅᑰᑎᑦᑎᒍᑎᑦ 

ᐊᖏᒡᓕᒋᐊᖅᑕᐅᓂᖏᑦ ᖃᒪᓂᑦᑐᐋᕐᒥ ᐊᒻᒪᓗ ᐃᖃᓗᓐᓂ  
• ᐊᑎᓕᐅᖅᑕᐅᓪᓗᓂ 20-ᐊᕐᕌᒍᓄᑦ ᑳᓐᑐᕌᒍᑎ ᓄᓇᓕᐸᐅᔭᒃᑯᓐᓂᒃ ᐃᖃᓗᐃᑦ ᑎᓴᒪᓄᑦ ᐊᕕᒃᑐᖅᓯᒪᔪᓄᑦ ᐅᖅᑰᑎᑦᑎᒍᑏᑦ 

ᑲᓱᖅᑎᑕᐅᓂᖏᑦ  
• ᐋᖅᑭᒃᓯᓪᓗᓂ ᓄᕙᒡᔪᐊᕐᓇᖅ-19-ᒧᑦ ᐱᑕᑦᑎᖅᑕᐅᔪᖃᕐᓂᖅᐸᑦ ᐸᕐᓇᒍᑎᒥᒃ ᐃᖃᓇᐃᔭᖅᑎᓄᑦ ᐅᑎᖅᑐᓄᑦ 

ᐃᖃᓇᐃᔭᕐᕕᒻᒥᓐᓄᑦ ᑭᖑᓂᖓᒍᑦ ᐊᓂᑦᑕᐃᓕᑎᑕᐅᓚᐅᖅᑎᓪᓗᒋᑦ  
• ᐱᔭᕇᒃᑕᐅᓯᒪᓕᖅᑐᖅ ᐊᕙᑎᒦᑦᑐᑦ ᖃᐅᔨᓇᓱᐊᖅᑕᐅᓚᐅᖅᑎᓪᓗᒋᑦ ᐃᖃᓗᒃᑑᑦᑎᐊᕐᒥ, ᖁᕐᓗᖅᑑᕐᒥ, ᐅᖅᓱᖅᑑᕐᒥ, 

ᐃᒡᓗᓕᖕᒥ  
• ᐊᑐᕈᓐᓃᖅᑎᑕᐅᔪᖅ ᐅᖅᓱᒃᓴᑦ ᐱᓕᕆᔾᔪᑎᖏᑦ ᐊᐅᓱᐃᑦᑐᕐᒥ 
• ᐊᑐᓕᖅᑎᑕᐅᓗᑎᒃ ᒪᕐᕉᒃ ᐅᖅᓱᒃᓴᒧᑦ ᑕᐃᒫᔅᓴᐃᓐᓇᓕᑎᑦᑎᒍᑎ ᐊᑭᖓᓂᒃ ᐅᑎᖅᑎᑦᑎᒍᑎ ᐅᖅᓱᒃᓴᖅᑖᖅᐸᒃᑐᓄᑦ  
• ᐱᔭᐅᑎᑕᐅᔪᖅ ᓂᐅᕕᖅᐸᒃᑐᓂᒃ ᐱᓯᒪᒃᓯᑦᑎᐊᕋᓱᓐᓂᕐᒧᑦ ᐃᑲᔪᕈᑎᑦ ᐊᑐᖅᑎᓪᓗᒍ ᓄᕙᒡᔪᐊᕐᓇᖅ-19 ᐱᓕᕆᒋᐋᕈᑕᐅᔪᖅ  
• ᐋᖅᑭᒃᑕᐅᔪᖅ ᐃᖃᓴᐃᔭᕐᕕᒋᔭᒥᓂ ᓄᕙᒡᔪᐊᕐᓇᖅ-19 ᐊᐅᓪᓚᕐᓂᐋᖅᑐᓄᑦ, ᖃᓂᒻᒪᒃᑕᐃᓕᒪᑎᑦᑎᓂᖅ ᐊᒻᒪᓗ 

ᖁᐱᕐᕈᐊᕐᔪᐃᔭᕈᑎᑦ ᒪᓕᒃᑕᐅᖁᔭᐅᔪᑦ  
• ᐱᐅᓂᖅᓴᐅᓕᖅᑎᑕᐅᔪᑦ ᑖᕐᕆᔮᐅᑎᒃᑯᑦ ᑲᑎᒪᖃᑎᒌᒡᓃᑦ ᐊᒻᒪᓗ ᐃᖃᓇᐃᔭᕐᓂᑦ ᐊᖏᕐᕋᒥᑦ ᐱᓕᕆᐊᖑᒍᓐᓇᑐᐋᖅᑲᑕ 

ᐱᒋᐊᖅᑎᑕᐅᓗᓂ ᐃᓄᓕᒫᓄᑦ ᖃᓂᒪᖃᒃᑕᐃᓕᒪᑎᑦᑎᓂᕐᒧᑦ ᐊᔪᓕᖅᑎᑦᑎᒍᑎᓄᑦ  
• ᑐᓂᔭᐅᔪᖅ ᓇᓗᓇᐃᒃᑯᑕᖅ ᐃᓕᓴᕆᔭᐅᕐᒧᑦ ᐅᑭᐅᖅᑕᖅᑐᕐᒥ ᐊᑦᑕᕐᓇᖅᑕᐅᓕᒪᓂᕐᒧᑦ ᑲᑐᔾᔨᖃᑎᒌᓂᑦ  
• ᐃᓐᓄᒃᑕᐅᓪᓗᑎᒃ 21 ᐃᖃᓇᐃᔭᑦ ᐊᑭᑦᑐᕋᐅᑎᑦᑎᓂᒃᑯᑦ ᐅᕝᕙᓗᓂᑦ ᐃᖃᓇᐃᔭᕐᕕᖓᓂ ᓅᑕᐅᓗᑎᒃ ᐱᓕᕆᖁᔭᐅᓗᑎᒃ  
• ᐱᔭᐅᑎᑦᑎᓪᓗᓂ ᐅᖃᓪᓚᐅᑎᖃᒃᓯᓐᓈᕐᓂᕐᒥᒃ ᐸᒡᕕᓴᒃᑕᐅᑦᑕᐃᓕᑎᑦᑎᓂᕐᒥᒃ ᐊᒻᒪᓗ ᐃᒃᐱᒋᔭᐅᑦᑎᐊᕐᓂᕐᒥᒃ 

ᐃᖃᓇᐃᔭᕐᕕᒻᒥ  



 

10 

 

• ᐃᖃᓇᐃᔭᓕᖅᑎᑦᑎᓪᓗᓂ 32 ᐃᓄᓐᓂᒃ ᐃᖃᓇᐃᔭᖅᑎᓂᒃ ᐃᓄᖕᓄᑦ ᐃᖃᓇᐃᔭᖅᑎᑕᐅᓂᖏᓐᓂ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᔾᔪᑎᒥ  

• ᐱᒋᐊᖅᑎᑦᑎᓪᓗᓂ ᐋᕙᑎᒧᑦ ᓱᕈᕐᓇᖏᑦᑐᓂᒃ ᐸᐃᑉᐹᖑᖏᑦᑐᒃᑯᒃ ᐊᑭᓕᒐᒃᓴᓕᐅᖅᓯᓂᕐᒥᒃ ᐱᔭᐅᖔᕈᓐᓇᖅᑐᓂᒃ 
ᐱᔨᔅᓯᖅᐸᒃᑕᑦᑎᓐᓄᑦ  

• ᐱᕙᓪᓕᐊᑎᑦᑎᓪᓗᓂ ᓄᑖᓂᒃ ᖃᓄᐃᑦᑐᕋᔭᓂᒃ ᐱᐅᓂᖅᓴᐅᓕᖅᑎᑕᐅᓪᓗᓂ ᖃᕋᑕᐅᔭᒃᑯ ᐱᔭᐅᓂᖅᓴᐅᑎᑦᑎᒍᑎᖏᓐᓂᒃ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᓴᓇᔭᒃᓴᖁᑎᖏᓐᓂᒃ ᐊᒻᒪᓗ ᐱᓕᕆᔾᔪᑎᖏᓐᓂᒃ  

 

 

ᓄᓇᓕᑦ ᐃᑲᔪᕈᑎᖏᑦ 

ᐱᖃᓯᐅᔾᔨᒍᑕᐅᖏᓪᓗᓂ ᐃᑯᒪᓕᕆᕕᖃᖅᐳᑦ ᐊᒻᒪᓗ ᓇᓕᐊᓐᓄᐋᖅᑎᑦᑎᔨ ᐆᒻᒪᖁᑎᖃᕐᑎᑦᑎᓪᓗᑎᒃ ᓄᓇᕗᒻᒥ, ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᓕᕆᒍᒪᓂᖓ ᓄᓇᕗᒻᒥᐅᓂᒃ ᐱᖃᓯᐅᔾᔨᒻᒪᑦ ᐃᑲᔪᖅᓱᐃᓪᓗᓂ ᐊᒻᒪᓗ ᐋᖅᑭᒃᓱᐃᓂᕐᒥᒃ 
ᐱᓕᕆᖃᑎᖃᕐᓂᕐᒥᒃ ᓄᓇᓕᖃᕐᕕᐅᔪᓕᒫᒥ ᐱᓕᕆᖃᑕᐅᓪᓚᕆᓪᓗᓂ ᓄᓇᓕᓐᓂ ᖃᓄᐃᓘᖅᑎᑦᑎᔪᖃᒃᑎᓪᓗᒍ ᐊᒻᒪᓗ 
ᑮᓇᐅᔭᖃᑦᑎᑦᑎᕙᓪᓗᓂ ᐊᒻᒪᓗ ᐱᑦᑎᐋᖅᓯᒍᑎᖃᒃᐸᓪᓗᑎᒃ ᐃᑲᔪᕈᑎᓂᒃ ᓄᓇᓕᓐᓄᑦ ᐊᒻᒪᓗ ᑮᓇᐅᔭᓕᐅᕋᓱᐊᖏᑦᑐᓂᒃ 
ᐃᖃᓇᐃᔭᕐᕕᖁᑎᓂᒃ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐅᐱᒍᓱᑦᑎᐊᕐᒪᑦ ᐃᖃᓇᐃᔭᖅᑎᖁᑎᒥᓐᓂᒃ ᑕᐃᒪᖓᓕᒫᖅ 
ᐱᓕᕆᒍᒪᑦᑎᐊᕐᓂᖏᓐᓄᑦ ᑕᒪᑯᓂᖓ ᓄᓇᓕᓐᓂ ᖃᓄᐃᓘᖅᑎᑦᑎᒍᑕᐅᔪᓂᒃ ᐊᒻᒪᓗ ᐱᓕᕆᖃᑕᐅᖃᑦᑕᕐᓗᑎᒃ ᑐᕌᕆᓗᒋᑦ 
ᐱᔅᓂᔅᓕᕆᕕᒋᓗᒋᑦ ᐱᓕᕆᐋᓂᒃ ᐃᓅᖃᑎᒋᓂᕐᒥ ᐃᒃᐱᒍᓱᑦᑎᐋᕐᓗᑎᒃ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐱᓕᕆᐊᖁᑎᖏᓐᓂᒃ ᐱᓕᕆᓂᕆᕙᒃᑕᖏᑦ ᐊᐅᓚᑕᐅᒻᒪᑕ ᐃᓄᐃᑦ 
ᐃᓅᖃᑎᒋᓐᓂᕐᒧᑦ ᐱᕕᐊᕐᓇᖅᑐᖁᑎᖏᓐᓂᒃ ᒪᑯᓇᖓᑦ: 

ᐃᓅᖃᑎᒌᑦᑎᐊᕐᓂᖅ: ᐃᒃᐱᒍᓱᑦᑎᐊᕐᓂᖅ, ᐃᓚᒋᑦᑎᐊᕐᓂᕐᓗ ᐱᑦᑎᐊᕐᓂᕐᓗ ᐃᓅᖃᑎᑦᑎᓐᓂᒃ  
ᑐᙵᓇᕐᓂᖅ: ᒪᑐᐃᖓᓂᖅ, ᐃᓇᐅᑎᑦᑎᓂᖅ, ᐃᓕᕋᓇᖏᓐᓂᖅ 
ᐱᔨᑦᓯᕐᓂᖅ: ᐃᓚᑦᑎᓐᓂᒃ ᐃᓅᖃᑎᑦᑎᓐᓂᒃ ᓄᓇᖅᖃᑎᑦᑎᓐᓂᓪᓗ ᐱᔨᑦᑎᕈᑎᖃᕐᓗᓂ 
ᐋᔩᖃᑎᒌᓐᓂᖅ: ᐃᓱᒪᓕᐅᖃᑎᒌᒡᓗᓂ, ᐅᖃᖃᑎᒌᖕᓂᒃᑯᑦ ᐊᒻᒪᓗ ᐊᖏᖃᑎᒌᖕᓂᒃᑯᑦ 
ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ: ᐊᔪᕈᓐᓃᖅᓴᓂᖅ ᓱᓇᓕᕆᓗᓂ ᑕᑯᓇᖕᓂᒃᑯᑦ, ᑲᔪᖏᖅᓴᐃᓂᒃᑯᑦ, ᐱᓇᓱᓐᓂᒃᑯᑦ, 
ᐆᒃᑐᕋᕐᓂᒃᑯᑦ 
ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ: ᐃᓄᑑᔾᔨᙱᓪᓗᓂ ᐱᓕᕆᔭᕆᐊᖑᒋᐊᓕᓐᓂᒃ ᐃᖅᑲᓇᐃᔭᖃᑎᖃᕐᓗᓂ 
ᖃᓄᖅᑑᕐᓂᖅ: ᐃᓱᒪᒃᓴᖅᓯᐅᕐᓂᖅ ᓴᓇᑐᓗᓂ ᐋᖅᑭᒋᐊᓕᖕᒥᒃ ᐋᖅᑭᒃᓯᓇᓱᒡᓗᓂ 
ᐊᕙᑎᑦᑎᓐᓂᒃ ᑲᒪᑦᑎᐊᕐᓂᖅ: ᐃᒃᐱᒍᓱᑦᑎᐊᕐᓂᖅ ᑲᒪᑦᑎᐊᕐᓂᕐᓗ ᓄᓇᒥᒃ, ᓂᕐᔪᑎᓂᒃ ᐊᕙᑎᑦᑎᓐᓂᓪᓗ 

ᐱᔨᑦᓯᕐᓂᖅ 

ᐊᑐᖅᑎᓪᓗᒍ 2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑭᒥᖁᑖ (QEC) ᐃᑲᔪᕈᑎᖃᓚᐅᕐᒪᑦ 
ᒪᑯᓄᖓ ᓄᓇᓕᖕᓂ ᖃᓄᐃᓘᖅᑎᑦᑎᓂᐅᔪᓄᑦ ᐊᒻᒪᓗ ᐊᐅᓚᑦᓯᔨᖁᑎᖏᓐᓄᑦ. 

• ᐃᖃᓗᐃᑦ ᑕᕐᕆᔭᕐᕕᖓ 
• ᐊᓕᐊᓇᐃᑦ ᓴᓇᙳᐊᒐᕐᓂᒃ ᖁᕕᐊᓱᒍᑎᖃᕐᓂᖓ 
• ᑭᙵᐃᑦ ᕼᒪᓚᒃᑯᖏᑦ  

2020-2021-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᖃᐅᔨᓚᐅᕐᒪᑦ ᖃᔅᓰᓐᓇᕈᒃᑲᓐᓂᕐᓂᖏᓐᓂᒃ 
ᑮᓇᐅᔭᖅᑖᖅᑎᑦᑎᒍᑕᐅᕙᒃᑐ ᐊᒻᒪᓗ ᐊᑭᓖᖅᓯᓯᒪᒍᑎᓂᒃ ᑐᒃᓯᕋᐅᑎᑦ, ᐱᔾᔪᑎᖃᒃᑐᒃᓴᐅᓪᓗᑎᒃ ᓄᖃᒃᑎᑕᐅᓂᖏᓐᓄᑦ ᐅᕝᕙᓗᓂᑦ 
ᑭᖑᕙᕆᐊᖅᑕᐅᓂᖏᓐᓄᑦ ᖃᓄᐃᓘᕈᑕᐅᔪᓄᑦ ᐊᓯᕈᐃᓂᖓᓄᑦ ᓄᕙᒡᔪᐊᕐᓇᖅ-19 ᐃᓄᓕᒫᓂᒃ ᖃᓂᒪᖃᒃᑕᐃᓕᑎᑦᑎᓂᐅᑉ 
ᐊᔪᓕᖅᑎᑦᑎᓂᖓᓄᑦ.  

ᐱᓕᒻᒪᒃᓴᓂᖅ ᐊᒻᒪ ᐃᑲᔪᖅᑎᒌᓐᓂᖅ 

ᓗᐊᕋ ᐅᓪᓗᕆᐊᖅ ᒍᐅᑐᐃᕐ ᐃᓕᓐᓂᐊᑦᑎᐊᕐᓂᕐᒧᑦ ᑐᓂᔭᐅᔪᑎ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑐᓂᓯᓲᖓᒻᒪᑦ 
$5,000-ᓂᒃ ᐃᓪᓕᓐᓂᐊᖅᑎᐅᒍᓯᐋᖅ ᐊᔪᖏᓛᖏᓐᓄᑦ ᓄᓇᕗᒻᒥᐅᑦ 
ᑕᐃᒃᑯᓄᖓ ᑕᑯᒃᓴᐅᑎᑦᑎᔪᓄᑦ ᓴᙱᔪᒥᒃ ᐃᓕᓐᓂᐊᕐᓂᕐᒧᑦ 
ᐅᓂᒃᑳᓕᐊᖑᓯᒪᔪᓄᑦ ᐊᒻᒪᓗ ᐱᓕᕆᒍᒪᔪᓄᑦ ᓄᓇᓕᖕᓂ ᐱᓕᕆᖃᑕᐅᒍᒪᓗᑎᒃ. 
ᓴᕿᑕᐅᓪᓗᓂ ᐊᕐᕌᒍᑕᒪᑦ, ᐃᓕᓐᓂᐊᑦᑎᐅᒍᓯᐊᖅ ᖁᕕᐊᓱᒍᑎᖃᕐᒪᑦ ᓗᐊᕋᐅᑉ 
ᐱᑕᖃᕆᐊᖃᓪᓚᕆᓪᓗᓂ ᐃᖃᓇᐃᔭᕆᔭᖓ ᓴᕿᑎᑕᐅᓂᖓ ᒫᓐᓇ 
ᖃᐅᔨᒪᔭᐅᓕᖅᑐᖅ ᐅᓇᐅᓗᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
ᐊᒻᒪᓗ ᐊᕐᓇᐅᑉ ᓄᓇᓕᖓᓂ ᖁᕕᐊᒋᔭᖃᕐᓂᖓ. 

ᔨᓐᓇ ᕿᓚᕙᖅ ᐸᓐᓂᖅᑑᒻᒥᐅᑕᖅ ᑐᓂᓯᔭᐅᓚᐅᕐᒪᑦ 2020 ᓗᐊᕋ ᐅᓪᓗᕆᐊᖅ 
ᒍᐅᑐᐃᕐ ᐃᓕᓐᓂᐊᖅᑎᐅᒍᓯᐊᖅ. ᔨᓐᓇ ᐃᓕᓐᓂᐋᖅᑎᐅᒻᒪᑦ ᐃᓕᓐᓂᐊᕐᒪᑦ 
ᓄᓇᕗᑦ ᐃᓕᓴᐃᔨᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᓴᔾᔪᑎᒥ ᓄᓇᕗᑦ 
ᓯᓚᑦᑐᖅᓴᕐᕕᒻᒥ, ᐊᒻᒪᓗ ᐃᓕᓐᓂᐋᕐᓗᓂ ᐱᓇᓱᐊᕐᓗᓂ ᐃᓕᓐᓂᐊᖅᑎᐅᒍᓯᐊᕐᒥᒃ 
ᐃᓕᓐᓂᐊᕐᓂᕐᒥᒃ ᐱᔭᕇᖅᓯᒍᑎᖃᕋᓱᐋᕐᓗᓂ ᐱᓕᕆᐊᓪᓗᐊᑕᖃᕐᓗᓂ 
ᓴᙱᓂᖅᓴᐅᓕᖅᑎᒐᓱᐊᕐᓗᓂᐅᒃ ᐃᓄᐃᑦ ᐅᖃᐅᓯᖓ ᐊᒻᒪᓗ ᐃᓕᖅᑯᓯᖓ. 
ᑖᓐᓇ ᐱᓕᕆᒍᒪᑦᑎᐋᕐᓗᓂ ᐱᓕᕆᒍᒪᓯᒪᒻᒪᑦ, ᐊᓈᓇᒋᔭᐅᓪᓗᓂ ᓱᕈᓯᕋᓛᓄᑦ 

ᐊᒻᒪᓗ ᑕᑯᓐᓇᒐᐅᓪᓗᓂ ᒪᓕᒍᒥᓇᖅᑐᖅ ᒪᒃᑯᒃᑐᓄᑦ ᑖᔅᓱᒪ ᓄᓇᖓᓂ.  

ᐱᓕᕆᑦᑎᐊᕈᓐᓃᑦ ᓄᓇᕗᑦ 

ᐃᓕᓴᖅᓯᓪᓗᓂ ᐱᒻᒪᕆᐅᓂᖓᓂᒃ ᐱᓕᕆᑦᑎᐊᕈᓐᓇᖅᑐᑦ ᐃᖃᓇᐃᔭᓂ ᐊᒻᒪᓗ ᐱᓕᕆᑦᑎᐊᕈᓐᓇᖅᑐᓂ ᐱᓕᕆᐋᖁᑎ 
ᓇᒻᒥᓂᖁᑎᖓᓄᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᑯᓂ-ᑕᐅᕗᖓᑐᖃᒃ ᐊᒻᒪᓗ ᐱᓕᕆᓪᓗᓂ ᐃᑲᔪᖅᑎᐅᓪᓗᓂ 
ᐱᓕᕆᑦᑎᐊᕈᓐᓇᕐᓂᕐᓂᒃ ᑲᓇᑕ ᓄᓇᕗᒻᒥ. ᐃᖃᓇᐃᔭᕐᕕᖁᑎᐅᑉ ᐱᔭᐅᓂᖅᓴᐅᑎᑦᑎᒐᓱᐊᕈᑎᖓ ᐱᓕᕆᑦᑎᐊᕈᓐᓇᕐᓂᕐᒥᒃ 
ᐃᖃᓇᐃᔭᓄᑦ ᐊᒻᒪᓗ ᐱᓕᕆᑦᑎᐊᕈᓐᓇᖅᑐᑦ ᐱᓕᕆᐊᖁᑎ ᐱᔭᐅᒍᓐᓇᕐᓗᓂ ᐃᖃᓇᐃᔭᖅ ᐃᓅᓱᒃᑐᓄᑦ ᑭᖑᕚᕆᔭᐅᔪᓄᑦ ᓄᓇᕗᒻᒥ 
ᓴᕿᔮᖅᑎᑦᑎᒻᒪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᑕᐅᑐᒐᕆᔭᖓᓂᒃ ᐱᓕᕆᑦᑎᐊᕈᓐᓇᕐᓗᑎᒃ 
ᐃᖃᓇᐃᔭᖅᑎᐅᖃᑎᒋᑦ, ᑭᒡᒐᖅᑐᐃᔨᓗᑎᒃ ᓄᓇᕗᑉ ᐃᓄᖏᓐᓂᒃ. 2020 ᓄᓇᕗᑉ ᐱᓕᕆᑎᐊᕈᓐᓇᕐᓂᕐᒧᑦ ᐊᑭᑦᑐᕋᐅᑎᓂᑦ 
ᐊᑐᖅᑕᐅᓚᐅᖏᒻᒪᑦ ᐱᔾᔪᑎᒋᓪᓗᒍ ᖁᒃᓴᓇᕐᓂᖓᓄᑦ ᓄᕙᒡᔪᐊᕐᓇᖅ-19 ᖃᓂᒻᒪᓯᕐᒧᑦ.  

ᐊᕙᑎᑦᑎᓐᓂᒃ ᑲᒪᑦᓯᐊᓂᖅ  

ᓄᓇᓕᓐᓂ ᓴᓂᕐᓂᖅ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᓕᕆᓪᓚᕆᒃᓯᒪᒻᒪᑦ ᐃᑲᔪᖅᓱᐃᓪᓗᓂ ᐊᕐᕌᒍᑕᒪᑦ ᓄᓇᕗᓕᒫᒥ ᓄᓇᓕᓐᓂ 
ᓴᓂᕐᓂᕐᒥᒃ. ᐋᖅᑭᒃᓱᖅᑕᐅᓪᓗᓂ ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᖏᓐᓂᒃ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᐃᑲᔪᖅᓱᐃᒻᒪᑦ ᐱᓕᕆᑎᑦᑎᓂᕐᒥᒃ ᑲᔪᖏᖅᓴᐃᓪᓗᓂ ᐃᖃᓇᐃᔭᖅᑎᒥᓐᓂᒃ ᐱᓕᕆᖃᑕᐅᖁᓪᓗᒋᑦ ᑕᕝᕙᓂ ᓄᓇᓕᒻᒥ ᐋᖅᑭᒃᓱᐃᓗᓂ 
ᐱᒋᐊᖅᑎᑦᑎᓂᕐᒥᒃ. ᐅᐱᕐᖔᖓᓂ 2020, ᐃᖃᓗᐃᑦ ᐃᖃᓇᐃᔭᖅᑎᖏᑦ ᑕᑯᒃᓴᐅᑎᑦᑎᓚᐅᕐᒪᑕ ᓄᓇᓕᓐᓂ ᐱᓕᕆᑦᑎᐊᕈᒪᓂᕐᒥᓐᓂᒃ 
ᐃᑲᔪᕐᓗᑎᒃ ᐊᑦᑕᕐᓇᖏᓪᓗᓂ ᓴᙱᕐᓂᕐᒥᒃ ᓄᓇᓕᐸᐅᔭᕐᒥᒃ. ᐱᓕᕆᒍᑎᖃᒃᑎᑕᐅᓗᑎᒃ ᐊᒡᒑᓐᓂᒃ ᐊᒻᒪᓗ ᓴᓂᒃᑯᕕᒃᓴᓂᒃ ᐴᑲᑐᓐᓂᒃ 
ᐱᔭᐅᑎᑕᐅᔪᓂᒃ ᓄᓇᕗᑦ ᒐᕙᒪᒃᑯᓐᓂ ᐊᕙᑎᓕᕆᔨᒃᑯᓐᓂᑦ, ᐅᖓᑖᓂᓚᐅᖅᐳᑦ 30 ᓴᓂᒃᑯᕕᒃᓴᔭᐃᑦ ᑕᑕᑕᐅᔪᑦ ᑖᒃᑯᓇᖓᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐃᖃᓇᐃᔭᖅᑎᖏᓐᓂᒃ ᑖᒃᑯᓇᖓᑐᐊᖅ. ᐃᖃᓗᒃᑑᑦᑎᐊᕐᒥ ᐃᖃᓇᐃᔭᖅᑎᑦ 
ᐃᑲᔪᓚᐅᕆᕗᑦ ᓄᓇᓕᒻᒥᓐᓂ ᓄᐊᑦᑎᓪᓗᑎᒃ ᓴᓂᒃᑯᕕᒃᓴᓂᒃ ᐴᑯᑐᓐᓂᒃ ᐊᒻᒪᓗ ᐊᖏᔫᑎᓂᒃ ᑭᓱᓂᕐᓂᒃ ᓴᓂᕌᓂᑦᑐᓂᒃ ᐊᑐᕆᐊᑉ 
ᐊᒻᒪᓗ ᐃᒋᑕᐅᒋᐋᖅᑐᕐᓗᑎᒃ ᓄᓇᓖ ᐊᒃᑕᕐᕕᖓᓄᑦ.  

ᐆᒻᒪᖁᑎᓅᖓᔪᓂᒃ ᐊᔪᐃᓐᓇᕆᐊᓪᓚᒍᑎᖃᕐᓂᖅ 

ᐱᓕᕆᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᓐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ 
ᐊᐅᓚᑦᑎᕕᒻᒥᒃ ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖᓂᒃ, ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑲᔪᓯᓚᐅᕐᒪᑕ ᐱᔭᐅᑎᑦᑎᓂᕐᒥᒃ 
“ᐆᒻᒪᖁᑎᓅᖓᔪᓂᒃ” ᖃᐅᔨᒪᓂᕐᒥ ᐊᔪᐃᓐᓇᕆᐊᓚᒍᑎᖃᕐᓗᑎᒃ, 

ᔨᓐᓇ ᕿᓚᕙᖅ, ᐸᓐᓂᖅᑐᒥᐅ 

ᐋᖅᑭᒃᓱᖅᑕᐅᓯᒪᓪᓗᓂ ᐃᓕᒃᑲᓐᓂᖁᓪᓗᒋᑦ ᐃᓅᓕᒫᑦ ᐱᒻᒪᕆᐅᓂᖓᓂᒃ ᐆᒻᒪᖁᑎᒥᒃ 
ᐊᑐᓗᐋᖅᑕᐃᓕᒪᓂᕐᒥᒃ. ᖃᐅᔨᒪᔭᐅᒻᒪᕆᒃᑐᖅ ᑕᕐᕆᔮᒃᓴᖅ ᐊᒻᒪᓗ ᐊᔾᔨᓪᓗᐊᖓ 
ᐱᕙᓪᓕᐊᔪᓕᕆᓂᒃᑯᑦ ᐊᔪᐃᓐᓇᕆᐊᓪᓚᒍᑕᐅᓚᐅᕐᒪᑦ ᓴᖅᑭᑎᑦᑎᓪᓗᓂ ᑐᙵᕕᖓᓂᒃ 
ᐊᐃᑉᐹᓂ ᐱᓕᕆᒋᐊᕐᓂᖅ ᑕᒪᓐᓇᓗ ᑲᔪᓯᓪᓗᐅᖅᑐᓂ ᐱᒋᐊᓕᕋᑖᕐᓂᖓᓄᑦ 2019. 
ᐊᑐᖅᑎᓪᓗᒍ 2020-2021, ᐆᒻᒪᖁᑎᓕᕆᓂᕐᒥᒃ ᐱᓕᕆᖃᑎᒋᑦ 
ᐱᓕᕆᐊᖃᓪᓗᐊᑕᓚᐅᕐᒪᑕ ᐸᕐᓇᓐᓂᕐᒥᒃ ᐱᓕᕆᐊᖃᕐᓗᑎᒃ ᐱᕕᒃᓴᖃᓕᕐᓂᐅᔪᓂᒃ 
ᐋᖅᑭᒃᓱᐃᕕᖃᕈᒪᓪᓗᑎᒃ ᓄᓇᓕᖃᕐᕕᐅᔪᓕᒫᓄᑦ ᐊᔪᐃᓐᓇᕆᐊᓪᓚᒍᑎᒥᒃ 
ᐱᓕᕆᓇᓱᐋᕐᓗᑎᒃ ᐊᑦᑕᕐᓇᖏᓪᓗᑎᒃ ᐊᑐᓕᖅᑎᑦᑎᓂᕐᒥᒃ ᑮᓇᐅᔭᓕᕆᓐᓇᐅᑉ 
ᐊᕐᕌᒍᒋᓂᐋᖅᑕᖓᓄᑦ.  

ᐊᖏᓂᖅᓴᐅᓕᑦᑎᑦᑎᓗᑎᒃ ᐃᖃᓇᐃᔭᕐᕕᒋᔭᒥᓐᓂ ᐊᒻᒪᓗ ᓯᓚᑖᓂᑦᑐᓂᒃ ᓄᐃᑕᑦᑎᐊᕐᓂᕐᒥᒃ  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑲᔪᓯᒻᒪᑦ ᓴᙱᓂᖅᓴᐅᓕᖅᑎᑦᑎᒐᓱᐊᕐᓗᓂ ᐃᖃᓇᐃᔭᕐᕕᒻᒥᒃ ᐋᖅᑭᒃᓱᐃᓗᑎᒃ 
ᐅᒃᐱᕐᓇᕐᓂᕐᒥᒃ ᐃᖃᓇᐃᔭᕐᕕᒻᒥᓐᓂ ᐊᑐᓕᖅᑎᑦᑎᓂᒃᑯᑦ ᐋᖅᑭᒃᑕᐅᕙᓪᓕᐊᓗᑎᒃ ᑐᓴᐅᒪᖃᑎᒌᓐᓂᑦ ᐱᓕᕆᒋᐊᕈᑎᖏᑦ. 
ᐱᓕᕆᒋᐊᕐᓗᓂ ᐱᓕᕆᐊᕆᖃᑦᑕᕐᓂᖅᓴᕆᓗᒋᑦ ᐊᒻᒪᓗ ᑐᑭᓯᓇᑦᑎᐊᕐᓗᒋᑦ ᑐᓴᖅᑕᐅᑎᖃᑦᑕᕐᓗᒋᑦ ᓄᑖᑦ ᓴᓇᔭᒃᓴᐃ, ᑐᓴᐅᒪᔾᔪᑎᒃᓴᑦ 
ᐊᒻᒪᓗ ᐱᓕᕆᖁᔨᔾᔪᑎᑦ, ᐃᖃᓇᐃᔭᖅᑎᓄᑦ, ᐱᔨᔅᓯᖅᑕᐅᕙᒃᑐᓄᑦ ᐊᒻᒪᓗ ᓄᓇᓕᓐᓄᑦ ᐱᖃᖃᑎᒋᒍᑕᐅᑦᑎᐊᕐᓂᖅᓴᐅᒻᒪᑕ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᑕᐅᑐᒐᕆᔭᖓᓂᒃ.  

ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ 

ᓄᕙᒡᔪᐊᕐᓇᖅ-19-ᒥᒃ ᐱᓕᕆᒋᐋᕐᓂᑦ 

2020-2021-ᒥ, ᐊᑐᖅᑕᐅᓪᓗᐊᑕᓱᖅ ᐊᒻᒪᓗ 
ᓇᓚᐅᑦᑎᓗᓂ ᑐᓴᐅᒪᖃᑎᒌᓐᓂᑦ ᐊᑐᓚᐅᕐᒪᑕ 
ᐊᑑᑎᖃᕐᓂᖅᐹᓂᒃ ᐱᓕᕆᔾᔪᑕᐅᓪᓗᓂ ᐃᖃᓇᐃᔭᖅᑎᓂᒃ 
ᐊᒻᒪᓗ ᓄᓇᕗᑦ ᓄᓇᓕᖏᓐᓂᒃ 
ᐊᑦᑕᕐᓇᖅᑐᒦᑎᑦᑎᑐᐃᓐᓇᕋᓂ, ᑭᓯᐊᓂ 
ᐊᑲᐅᔪᒦᑎᑕᐅᒋᓪᓗᑎᒃ, ᓄᑖᓄᑦ ᐊᒻᒪᓗ 
ᐊᓯᕈᒃᐸᓪᓕᐊᔪᓄᑦ ᑐᓴᐅᒪᔾᔪᑎᒃᓴᓄᑦ 
ᖃᓄᐃᓕᖓᓕᕐᒪᖔᑕ ᓄᓇᓕᖃᕕᐅᔪᑉ 
ᓄᕙᒡᔪᐊᕐᓇᖅ-19 ᐃᓄᓕᒫᓄᑦ ᖃᓂᒪᖃᒃᑕᐅᓕᓂᕐᒥᒃ 
ᐱᓕᕆᓃᑦ ᐊᒃᑐᐃᒻᒪᑕ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑎᖓᑕ (QEC) ᐊᐅᓚᔾᔪᑎᖏᓐᓂᒃ. 
ᓈᒻᒪᒃᓯᑐᐋᕋᖓᑦ ᐱᔭᐅᑎᑦᑎᕙᓪᓗᑎᒃ 

ᐊᖑᒪᑎᓕᕆᐋᕈᑎᓂᒃ ᐃᖃᓇᐃᔭᖅᑎᓅᑦᑕᐅᑎᒋᓪᓗᒋᑦ ᐊᒻᒪᓗ ᓄᓇᓕᑦ ᕼᒪᓚᒃᑯᑦ ᐃᖃᓇᐃᔭᕐᕕᖓᓂ ᐊᓯᕈᒃᑐᓂᒃ (ᓲᕐᓗ 
ᒪᑯᓂᖓ ᐃᖃᓇᐃᔭᕐᓗᑎᒃ ᐊᐅᓪᓚᖃᑦᑕᖅᑐᑦ ᐱᓕᕆᔾᔪᓯᖏᓐᓂᒃ ᐊᒻᒪᓗ ᐃᓄᓕᒫᓄᑦ ᖃᓂᒪᖃᒃᑕᐃᓕᓂᕐᒧᑦ 
ᐊᑦᑕᕐᓇᖅᑐᒦᑎᑦᑎᑕᐃᓕᒪᓂᕐᒧᑦ ᐱᓕᕆᓃᑦ) ᓴᙱᓂᖅᓴᐅᓕᖅᑎᑦᑎᓪᓗᑎᒃ 
ᐊᑐᖅᑕᐅᒋᐊᓕᓐᓂᒃ ᐱᓕᕆᖃᑎᒌᓐᓂᐅᔪᓂ .  

 

ᓄᑖᖑᓪᓗᑎᒃ ᖃᓄᐃᑦᑑᓂᕆᔭᐅᔪᖅ ᖃᕋᑕᐅᔭᒃᑯᑦ ᐱᒍᒥᓇᖅᓴᐃᓂᖅ 

ᓄᑖᕈᕆᐊᖅᓯᒪᔪᑦ ᐱᓕᕆᐊᖃᕋᓱᐋᕐᓂᖏᑦ ᐊᑐᓕᖅᑎᑦᑎᓂᖅ 
ᑎᑭᑕᐅᓇᓱᐊᖅᑐᓄᑦ ᖃᕋᑕᐅᔭᒃᑯᑦ ᐱᔭᐅᓂᖅᓴᐅᓕᖅᑎᑦᑎᒐᓱᐊᕈᑎᖏᑦ 
ᐱᔪᒥᓇᖅᓯᑎᑦᑎᒍᑕᐅᒐᓱᐊᕐᓗᑎᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑎᖓᑕ (QEC) ᐱᓕᕆᔾᔪᑎᖏᓐᓂᒃ ᐱᒋᐋᓚᐅᕐᒪᑦ 2020-2021-ᒥ. 
ᐱᓕᕆᑦᑎᐊᕐᓂᕐᒥᓄᑦ ᐊᑐᓕᖅᑎᑦᑎᓪᓗᓂ ᓄᑖᖑᓚᒥᒃ 
ᖃᓄᐃᑦᑐᕋᔭᓕᐋᖑᓯᒪᔪᒥᒃ ᑭᓱᑲᑦᑎᖏᓐᓂᒃ ᐃᓚᓯᓪᓗᓂ 

ᐱᔪᒥᓇᓯᔾᔪᑎᖓᓂᒃ ᓄᑖᒧᑦ ᐊᒻᒪᓗ ᑕᐃᒪᖑᓱᖑᓂᖏᓐᓄᑦ ᑐᓴᖅᑎᑦᑎᕙᒡᓗᓂ ᐊᒻᒪᓗ ᐱᐅᓂᖅᓴᐅᓕᖅᑎᑕᐅᓪᓗᓂ ᑎᒥᖁᑎᐅᑉ 
ᐃᑲᔪᖅᑕᐅᑎᒐᓱᐊᕐᓂᖓ ᐱᔨᔅᓯᖅᑕᐅᕙᒃᑐᓄᑦ ᐊᒻᒪᓗ ᐃᓄᓕᒫᓄᑦ (ᐃᓚᒋᔭᐅᓪᓗᑎᒃ ᐱᒋᐊᖅᑎᑦᑎᓂᑦ ᓲᕐᓗ ᑲᑎᒪᔨᑦ 
ᑐᑭᒧᐊᒃᑎᑦᑎᔨᖏᑦᒃ ᓄᑕᔾᔨᖅᓱᖅᑕᐅᓗᑎᒃ ᐊᒻᒪᓗ ᐃᓕᓐᓂᐊᖅᑎᐅᒍᓯᐊᒧᑦ ᑐᒃᓯᕋᐅᑎᑦ ᑐᑭᓕᐅᑎᓗᒋᑦ). ᐊᑭᓕᖅᑕᐅᓯᒪᓗᑎᒃ 
ᐱᔪᒥᓇᖅᓴᐃᒍᑎᑦ ᐱᒋᐊᕐᕕᒃᓴᖃᕐᓂᖏᑦ ᐃᓄᖃᑎᒋᑦ ᐱᓕᕆᖃᑎᒋᑦᑎᐊᕐᓂᖏᓐᓄᑦ ᐱᔭᐅᑎᑦᑎᒻᒪᑕ ᑐᙵᕕᒋᔭᖓᓂ 
ᑐᓴᐅᒪᔾᔪᑎᓕᕆᔨᒃᑯᑦ ᐃᒻᒥᒃᑰᖓᓂᖓ ᓴᖅᑭᑎᑦᑎᕙᓪᓕᐋᓗᓂ ᓄᑖᒥᒃ ᖃᓄᐃᑦᑑᓂᓕᒻᒥᒃ ᐱᓕᕆᔾᔪᑕᐅᒐᓱᐊᖅᑐᒥᒃ 
ᖃᐅᔨᒪᓇᖅᓯᑎᑦᑎᔾᔪᑕᐅᓗᓂ ᐃᖃᓇᐃᔭᖅᑎᓂᒃ ᐊᒻᒪᓗ ᓄᓇᕗᑦ ᓄᓇᓕᖏᓐᓂ ᖃᕋᑕᐅᔭᒃᑯᑦ ᑕᑯᓐᓈᖅᐸᒃᑐᓂᒃ. ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓂᕆᐅᑦᑎᐊᕐᒪᑦ ᖃᐅᔨᓇᓱᐊᕐᓂᐊᕐᓂᕐᒥᓂᒃ ᐃᓄᖃᑎᒋᑦ ᐱᓕᕆᖃᑎᒋᒍᑎᖓᓄᑦ 
ᖃᐅᔨᒪᔾᔪᑎᒃᓴᓂᒃ ᑭᖑᓪᓕᐅᓂᐋᖅᑐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ ᑕᐅᕗᖓᒃᑲᓐᓂᖅ ᑐᑭᓯᒍᒪᓪᓗᓂ ᐊᒃᑐᐃᓂᖓᓂᒃ 
ᐊᑭᓕᖅᑕᐅᓯᒪᓗᓂ ᐊᒻᒪᓗ ᖃᓄᐃᑦᑐᕋᔭᓕᐊᖑᓯᒪᓂᖏᓐᓄᑦ ᐱᒍᒥᓇᖅᓯᑎᑦᑎᒍᑎᓂᒃ.  

ᐸᒡᕕᓴᒃᑕᐅᓂᖃᖏᓪᓗᓂ ᐃᖃᓇᐃᔭᕐᕕᒻᒥ ᐊᑐᖅᑕᐅᓂᖅᓴᐅᓕᖅᑎᑦᑎᒐᓱᐊᕐᓂᖅ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᓕᕆᒍᒪᒻᒪᑦ ᐱᕕᐊᕐᓇᕐᓂᖓᓂᒃ ᐅᔾᔨᖅᓱᑦᑎᐊᕐᓂᐅᑉ, ᒪᒃᑯᓇᓂ ᐃᓄᓕᒪᓂᒃ 
ᐱᔨᔅᓯᕈᑎᒥᒃ ᐃᖃᓇᐃᔭᖅᑏᑦ ᐃᖃᓇᐃᔭᖅᑎᓪᓗᒋᑦ ᐃᒃᐱᒍᓱᑦᑎᐊᕐᓗᑎᒃ ᐊᒻᒪᓗ ᐱᑦᑎᐋᕐᓗᑎᒃ ᐃᖃᓇᐃᔭᖃᑦᑕᖁᓪᓗᒋᑦ, ᐊᒻᒪᓗ 
ᐃᒃᐱᒋᔭᐅᑦᑎᐋᕐᓗᑎᒃ ᐱᒍᒪᔭᖏᓐᓂ ᐊᒻᒪᓗ ᐱᕕᐊᕆᔭᖏᓐᓂᒃ ᐃᖃᓇᐄᔭᖃᑎᒋᔭᖏᓐᓄᑦ. 2020-2021-ᒥ, ᑎᓕᔭᐅᓗᑎᒃ ᑲᑎᒪᔨᑦ 
ᑐᑭᒧᐊᒃᑎᑦᑎᔨᖏᓐᓄᑦ ᐊᒻᒪᓗ ᐊᔪᖏᓚᓂᑦ ᐊᐅᓚᑦᑎᓂᕐᒥᑦ, ᑎᒥᖑᖅᑎᑕᐅᓯᒪᔪᖅ ᐃᖃᓇᐃᔭᕐᕕᒻᒥᓂ ᓈᒻᒪᒃᓴᕐᒪᑦ ᓄᓇᕗᑦ ᒐᕙᒪᒃᑯᑦ 
ᐋᖅᑭᒋᐊᖅᑕᐅᓯᒪᔪᓂᒃ ᐃᒃᐱᒍᓱᑦᑎᐊᕐᓂᕐᒧᑦ ᐊᒻᒪᓗ ᐸᒡᕕᓴᒃᑕᐅᔪᖃᖏᓪᓗᓂ ᐃᖃᓇᐃᔭᕐᕕᒻᒥ ᓴᕿᑎᑦᑎᓗᓂ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC)-ᑐᕌᖓᓪᓗᐊᑕᖅᑐᓂᒃ ᐊᑭᙵᕐᒨᒐᕐᓂᒃ ᐊᒻᒪᓗ ᐅᖃᓕᒫᒐᕋᓛᓂᒃ ᐱᔭᐅᑎᑦᑎᒐᔭᕐᓗᓂ 
ᑐᓴᐅᒪᔾᔪᑎᒃᓴᓂᒃ ᐃᖃᓇᐃᔭᖅᑎᓄᑦ ᖃᓄᖅ ᐃᑲᔪᖅᑎᒃᓴᐃᓕᕿᒍᓐᓇᕐᒪᖔᑕ. ᑎᑎᕋᒃᓯᒪᔪᓕᕐᓗᑎᒃ ᐊᑐᖅᑕᐅᓂᖅᓴᐅᖁᔨᒍᑎᑦ 
ᐅᖃᓕᒫᒐᐃᑦ ᐃᒃᐱᒍᓱᑦᑎᐊᕐᓂᕐᒥᒃ ᐃᖃᓇᐃᔭᕐᕕᒻᒥ ᑐᓂᐅᖃᒃᑕᐅᓂᐊᕐᒪᑕ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) 
ᐃᖃᓇᐃᔭᕐᕕᖏᓐᓄᑦ ᑭᖑᓪᓕᕐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ.  

ᓄᕙᒡᔪᐊᕐᓇᖅ-19 ᖃᓂᒪᓐᓇᕐᒥᒃ ᐱᓕᕆᒋᐊᕈᑎᖃᕐᓂᖅ  

ᐃᓘᓐᓇᓕᒫᖓᓂ 2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, ᓄᓇᕗᑦ ᒐᕙᒪᖏᑦ (GN) ᓇᓗᓇᐃᖅᓯᓚᐅᕐᒪᑕ ᐃᓄᓕᒫᓄᑦ 
ᐊᓐᓂᐊᖃᒃᑕᐃᓕᒪᓂᐅᑉ ᑐᐊᕕᕐᓇᖅᓯᓂᖓᓂᒃ. ᐱᔭᐅᑎᑦᑎᔨᓪᓗᐋᑕᐅᓂᖏᓐᓄᑦ ᓱᑲᓐᓇᖅᑐᒥᒃ ᓄᓇᓕᖃᕐᕕᐅᔪᒥ, ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓇᓗᓇᐃᖅᑕᐅᓚᐅᕐᒪᑦ ᐱᑕᖃᕆᐊᖃᓪᓚᕆᓐᓂᖓᓂᒃ ᐱᔨᔅᓯᕈᑎ ᐊᑐᖅᑎᓪᓗᒍ ᓄᓇᕗᑉ 
ᓄᕙᒡᔪᐊᕐᓇᖅ-19 ᐱᓕᕆᒋᐊᕐᓂᖓ ᓯᕗᓕᖅᑕᐅᓚᐅᕐᒪᑦ ᐊᖓᔪᖃᒃ ᐃᓄᓕᒪᓄᑦ ᐊᓐᓂᐊᖃᒃᑕᐅᓕᒪᓂᕐᒥ ᐃᖃᓇᐃᔭᖅᑎᒧᑦ 
(CPHO) ᑕᐃᓐᓇᓗ ᐱᓕᕆᐊᖃᕋᓱᓚᐅᕐᒪᑦ ᓄᓇᕗᒻᒥᐅᓕᒫᑦ ᐊᑦᑕᕐᓇᖅᑐᒦᑎᑦᑕᐃᓕᒪᓪᓗᓂᒋᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖ (QEC) ᐊᓯᕈᒃᓯᒪᖏᒻᒪᑦ ᐱᓕᕆᒍᒪᓂᕐᒥᓂ ᐊᑦᑕᕐᓇᖅᑐᒦᖁᔨᖏᓐᓂᖓ ᖁᓪᓕᖅᐹᖑᑎᑦᑎᒻᒪᑦ ᓯᕗᓪᓕᐅᑎᒋᐊᖃᕐᓂᖓᓂᒃ 
ᐊᑐᖃᑎᒋᒡᓗᑕ ᓈᒻᒪᖁᑦᑎᓗᓂ, ᓱᓕᓗᓂ ᐊᒻᒪᓗ ᐃᑲᔪᖅᓱᐃᓗᓂ ᑐᓴᐅᒪᔾᔪᑎᒃᓴᓂᒃ ᐃᓘᓐᓇᖏᓐᓄᑦ ᐃᖃᓇᐃᔭᖅᑎᓕᒫᓄᑦ.  

ᒪᓕᒡᓗᒋᑦ ᐃᓄᓕᒫᓄᑦ ᐊᓐᓂᐊᖃᒃᑕᐅᓕᒪᓂᕐᒧᑦᒃ ᐱᓕᕆᒋᐊᕈᑏᑦ ᐊᑐᓕᖅᑎᑕᐅᓚᐅᖅᑐᓂᒃ ᓄᓇᕗᑦ ᒐᕙᒪᒃᑯᓐᓂᒃ ᐃᓄᓕᒪᓄᑦ 
ᐊᓐᓂᐊᖃᒃᑕᐅᓕᒪᓂᕐᒥ ᐃᖃᓇᐃᔭᖅᑎ (CPHO), ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᓕᕆᒋᐊᓕᓚᐅᕐᒪᑦ 
2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ ᒥᑭᓂᖅᓴᐅᓕᖅᑎᑦᑎᓪᓗᓂ ᐃᖃᓇᐃᔭᑉ ᐋᖅᑭᒃᓱᖅᓯᒪᓂᖓᓂᒃ. 
ᐱᖃᓯᐅᑎᔭᐅᖏᓪᓗᑎᒃ ᐊᐅᓚᔾᔪᑎᓕᕆᓂᕐᒥ ᐃᖃᓇᐃᔭᑎ ᐱᓕᕆᒋᐊᖅᐸᒃᑐᑦ ᐋᖅᑭᐅᒪᑎᑦᑎᓂᕐᒥᒃ ᐃᖃᓇᐃᔭᕐᓂᕐᒥ, 
ᐱᓕᕆᖁᔭᐅᓯᒪᔪᑦ ᐊᐅᓚᐅᑎᑕᓕᒻᒥᒃ ᐊᐅᓚᑦᑎᔨᑦ, ᐊᒻᒪᓗ ᐃᖃᓇᐃᔭᖅᑎᑦ ᐱᓕᕆᖃᑦᑕᖅᑐᑦ ᖃᐅᑕᒪᑦ ᐱᖁᑎᓂᒃ 
ᖃᐅᔨᓴᖅᓯᖃᑦᑕᕐᓗᑎᒃ, ᐃᓘᓐᓇᑎᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂ (QEC) ᐃᖃᓇᐃᔭᖅᑎᑦ ᐅᖃᐅᑎᔭᐅᓚᐅᕐᒪᑕ 
ᐊᖏᕐᕋᒃᓯᒪᐃᓐᓇᖁᔭᐅᓪᓗᑎᒃ ᐊᒻᒪᓗ ᐃᖃᓇᐃᔭᖁᔭᐅᓪᓗᑎᒃ ᐊᖏᕐᕋᒥᓐᓂᒃ. ᑎᒥᖑᖅᑎᑕᐅᓯᒪᔪᖅ ᐃᖃᓇᐃᔭᓚᐅᕐᒪᑦ 
ᐱᓕᕆᑦᑎᐊᕋᓱᐊᕐᓗᓂ ᐱᓕᕆᔾᔪᑎᖃᒃᑎᒐᓱᐋᓪᓗᒋᑦ ᐃᖃᓇᐃᔭᖅᑎᑦ ᐊᑐᕆᐊᖃᒃᑕᖏᓐᓂᒃ ᑭᓱᖁᑎᖏᓐᓂᒃ ᐱᔭᐅᓯᒪᒋᐊᓕᓐᓂᒃ 
ᐊᑐᖔᓕᖁᓪᓗᒋᑦ ᐃᖃᓇᐃᔭᕐᓂᕐᒥᒃ ᐊᖏᕐᕋᖏᓐᓂᒃ, ᐋᖅᑭᒃᓱᐃᕙᓪᓕᐊᑎᓪᓗᒋᑦ ᕿᑐᖓᒥᓂᒃ ᐸᐃᕆᒃᓯᓂᕐᒧᑦ 
ᐃᖃᓇᐃᔭᖏᑲᐃᓐᓇᕈᑎᓂᒃ ᐱᔭᐅᒍᓐᓇᖅᑎᑕᐅᔪᓂᒃ ᐊᒻᒪᓗ ᐱᔭᐅᑎᑦᑎᕙᒡᓗᑎᒃ ᓈᒪᒃᓯᑐᐊᕋᖓᒃ ᖃᐅᔨᒪᓕᖅᑎᑕᐅᒋᐊᖅᐸᓪᓗᑎᒃ 
ᖃᓄᐃᓕᕙᓪᓕᐊᓂᖓᓂᒃ ᓄᕙᒡᔪᐊᕐᓇᖅ-19 ᖃᓄᐃᓕᖓᓕᕐᓂᖓᓂᒃ. ᑕᐅᕗᖓᒃᑲᓐᓂᖅ ᓄᖃᒃᑎᑕᐅᓂᖏᓐᓄᑦ 
ᐃᖃᓇᐃᔭᖑᒋᐊᑐᖏᑦᑐᑦ ᐱᓕᕆᐋᖁᑎᑦ, ᐃᓄᓕᒪᓄᑦ ᐊᓐᓂᐊᖃᒃᑕᐅᓕᒪᓂᕐᒥ ᐃᖃᓇᐃᔭᖅᑎ (CPHO) ᐊᑐᓕᖅᑎᑦᑎᓚᐅᕐᒪᑦ 
ᒪᓕᒃᑕᐅᒋᐊᖃᓪᓚᕆᓪᓗᑎᒃ ᐊᐅᓚᖅᑐᓄᑦ ᐱᓕᕆᐊᖑᖁᔭᐅᔪ ᓄᓇᓕᖃᕐᕕᐅᔪᒧᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᓄᖃᒃᑎᑦᑎᓚᐅᕐᒪᑦ ᐃᓘᓐᓇᖏᓐᓂᒃ ᐃᖃᓇᐃᔭᖑᒋᐋᑐᓗᐊᖏᑦᑐᓂᒃ ᐃᖃᓇᐃᔭᕐᓗᑎᒃ ᐊᐅᓪᓚᕐᓂᕐᒥᒃ ᐊᒻᒪᓗ 
ᖃᐅᔨᓴᖅᓯᖃᑦᑕᓕᕐᓗᑎᒃ ᑐᒃᓯᕋᐅᑎᓂᒃ ᐃᖃᓇᐃᔭᖏᑲᐃᓐᓇᕈᒪᓂᕐᒧᑦ ᐱᓕᕆᐊᖑᒋᐊᓕᓐᓂᒃ ᐱᓕᕆᐊᖑᒋᐋᖃᕐᓂᖏᑎᒍᕐᓗᒋᑦ.  

ᔪᓂ 2020-ᒥ, ᑎᒥᖑᖅᑎᑕᐅᓯᒪᔪᖅ ᐱᔭᕇᒃᓯᓚᐅᕐᒪᑦ ᐸᕐᓇᒍᑎᒥᒃ ᐱᑕᑦᑎᖅᑕᐅᓯᒪᔪᓄᑦ ᐊᐅᓚᑦᑎᒍᑎᒥᒃ ᑐᙵᕕᒋᓗᒍ 
ᐊᑐᖅᑕᐅᖁᔭᐅᔪᖅ ᐃᓄᓕᒪᓄᑦ ᐊᓐᓂᐊᖃᒃᑕᐅᓕᒪᓂᕐᒥ ᐃᖃᓇᐃᔭᖅᑎᒧᑦ (CPHO) ᐊᒻᒪᓗ ᐃᖃᓇᐃᔭᑦᑎᓄᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᐊᑭᓕᖅᑕᐅᒍᑎᓕᕆᓂᕐᒥᒃ ᐱᓕᕆᖁᔭᐅᓯᒪᔪᑦ ᐃᖃᓇᐃᔭᖅᑎᑦ ᐅᑎᓚᐅᕐᒪᑕ ᐃᖃᓇᐃᔭᕐᕕᒻᒥᓐᓄᑦ. 
ᐃᖃᓇᐃᔭᕐᕕᐅᓲᓂᒃ ᖃᐅᔨᓴᖅᓯᓂᖅ ᐱᔭᕇᔾᔪᑕᐅᓚᐅᕐᒪᑦ ᐃᓚᒋᔭᐅᑎᑕᐅᓪᓗᓂ ᐱᑕᑦᑎᖅᑕᐅᓇᖅᑐᓄᑦ ᐊᐅᓚᑦᑎᓂᕐᒧᑦ ᐸᕐᓇᒍᑎᒧᑦ 
ᐊᒻᒪᓗ ᐊᒃᓲᓂᖅᓴᖅ ᓴᓗᒻᒪᖅᓴᐃᖃᑦᑕᓕᓗᑎᒃ ᐱᓕᕆᖃᑦᑕᓕᓚᐅᒪᑕ ᓴᐳᒻᒥᔭᐅᖁᓪᓗᒍ ᖃᓂᒪᖃᖏᓐᓂᖅ ᐊᒻᒪᓗ 
ᐊᑦᑕᕐᓇᖅᑐᒦᑦᑐᖃᖁᓇᒍ ᐃᖃᓇᐃᔭᖅᑎᑦ ᐃᖃᓇᔭᖅᑐᓂᒃ.  

ᓄᕕᑉᐱᕆ 2020-ᒥ, ᓄᓇᕗᑦ ᐅᓂᒃᑳᓕᐅᓚᐅᕐᒪᑦ ᓯᕗᓪᓕᖅᐹᒥᒃ ᐱᑕᑦᑎᖅᑕᐅᓯᒪᔪᒥᒃ ᓄᕙᒡᔪᐊᕐᓇᖅ-19-ᒥᒃ ᓄᕙᒡᔪᐊᕐᓇᓕᓐᓂᒃ 
ᓴᓂᑭᓗᐊᕐᒥ, ᑲᖏᖅᖠᓂᕐᒥ, ᐊᕐᕕᐊᒥ ᐊᒻᒪᓗ ᑎᑭᕋᕐᔪᐊᕐᒥ. ᓄᕕᑉᐱᕆ 18, 2020-ᒥ, ᓄᓇᕗᑦ ᒐᕙᒪᒃᑯᑦ 
ᐊᑐᖅᑕᐅᓕᖅᑎᑦᑎᓚᐅᕐᒪᑦ ᒪᕐᕈᓐᓄᒃ-ᐱᓇᓱᐊᕈᓰᓐᓄᒃ ᒪᓕᒃᑕᐅᔭᕆᐊᖃᓪᓚᕆᓕᕐᓗᓂ, ᓄᓇᓕᖃᕐᕕᐅᔪᓕᒫᓂᑦ ᐊᔪᓕᖅᑎᑦᑎᓂᕐᒥᒃ 
ᒥᑭᓂᖅᓴᐅᓕᖁᓪᓗᒍ ᓯᐊᒻᒪᕐᓂᖓ ᓄᕙᒡᔪᐊᕐᓇᖅ-19 ᓄᓇᕗᒻᒥ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᐊᑐᖅᑕᐅᓕᒃᑲᓐᓂᖅᑎᑦᑎᓚᐅᕐᒪᑦ ᐃᖃᓇᐃᔭᓕᖁᓪᓗᒋᑦ ᐊᖏᕐᕋᒥᓐᓂᒃ ᐊᑐᖅᑕᐅᓂᐋᓕᓪᓗᓂ ᐃᖃᓇᐃᔭᑎᓄᑦ 
ᓄᓇᓕᖃᕐᕕᐅᔪᓕᒫᓂ, ᐱᖃᓯᐅᑎᔭᐅᓇᑎᒃ ᐱᑕᖃᕆᐊᖃᓪᓚᕆᒃᑐᑦ ᐊᐅᓚᐅᑎᑕᓕᓐᓂᒃ ᐊᐅᓚᑦᑎᔨᑦ ᐊᒻᒪᓗ ᐋᖅᑭᐅᒪᑎᑦᑎᔨᑦ 
ᐃᖃᓇᐃᔭᖅᑎᑦ. ᑕᐃᒪᓕ ᐊᔪᓕᖅᑎᑦᑎᓯᒪᓂᑦ ᐊᒃᓱᐊᓗᕈᓐᓃᖅᑎᑕᐅᓕᑐᐊᕐᒪᑕ ᐊᒻᒪᓗ ᓴᓗᒻᒪᖅᓴᐃᓂᒃᑯᑦ ᐱᓕᕆᓃᑦ ᐱᔭᕇᒃᑕᐅᒻᒪᑕ, 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐊᒡᓚᒡᕕᖏᑦ ᐃᖃᓗᓐᓂ, ᖃᒪᓂᑦᑐᐊᕐᒥ, ᑲᖏᖅᖠᓂᕐᒥ, ᐊᒻᒪᓗ 
ᐃᖃᓗᒃᑐᑦᑎᐊᕐᒥ ᒪᑐᐃᒃᑲᓐᓂᓕᓚᐅᕐᒪᑕ ᐱᒋᐊᓕᕋᑖᕐᓂᖓᓂ ᑎᓯᑉᐱᕆ. ᐊᒥᓲᓂᖅᓴᐃᑦ ᓄᓇᓕᑦ ᐊᒃᑐᖅᑕᐅᓯᒪᔪᑦ ᓄᕙᒡᔪᐊᕐᓇᖅ-
19-ᒧᑦ ᖃᓂᒻᒪᒃᑐᖃᕐᓂᖓᓄᑦ ᖃᐅᔨᔭᐅᓚᐅᕐᒪᑦ ᐱᔪᓐᓃᖅᐸᓪᓕᐊᓕᕐᓂᖏᓂᒃ ᐃᓗᐊᓂ ᐱᓇᓱᐋᕈᓰᑦ, ᐃᓚᒋᔭᐅᓇᓂ ᐊᕐᕕᐊᑦ 
ᑕᐃᑲᓂᓗ ᐊᔪᓕᖅᑎᑦᑎᓯᒪᓂᖅ ᑲᔪᓯᓚᐅᕐᒪᑦ ᑎᑭᓐᓇᓱᐊᕐᓂᖓᓂ ᒫᔾᔨ 2021.  

ᑕᑯᒃᓴᐅᓂᖓ 2021-2022 ᐊᒻᒪᓗ ᐅᖓᑖᓄᑦ 

ᓄᕙᒡᔪᐊᕐᓇᖅ-19 ᐊᒃᓱᑲᓪᓛᓗᒃ ᐊᒃᑐᐃᓂᖃᓚᐅᕐᒪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐊᐅᓚᔾᔪᑎᖏᓐᓂᒃ 
2020-2021-ᒥ. ᑕᑯᓐᓇᕐᓗᒍ ᑎᑭᓐᓂᐋᑐᐃᓐᓇᖅᑐᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᖓ, ᑎᒥᖑᖅᑎᑕᐅᓯᒪᔪᖅ ᑲᔪᓯᑎᐋᕐᓂᐋᕐᒪᑦ 
ᐋᖅᑭᒃᓯᑦᑎᐊᖃᑦᑕᕐᓗᓂ ᐊᒻᒪᓗ ᐱᓕᕆᑦᑎᐊᖃᑦᑕᓪᓗᓂ ᐱᓕᕆᓇᓱᒋᐊᖃᕐᓂᕐᒥᓂᒃ ᐱᓕᕆᐊᖑᓇᓱᒋᐊᓕᓐᓂᒃ ᓄᓇᕐᔪᐊᓕᒫᒥ 
ᖃᓂᒪᓐᓇᕐᒥᒃ ᐊᑦᑕᕐᓇᖅᑐᒦᖏᓪᓚᕆᖁᓪᓗᒋᑦ ᐃᖃᓇᐃᔭᖅᑎᑦ ᐊᒻᒪᓗ ᓄᓇᕗᑦ ᓄᓇᓕᖏᑦ.  

ᓯᕗᒧᐋᒃᐸᓪᓕᐊᓗᓂ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᓯᕈᒃᓯᒪᖏᒻᒪᑦ ᐱᓕᕆᔪᒪᓂᕐᒥᓂ ᐱᔭᐅᑎᑦᑎᓂᕐᒥᓂᒃ 
ᐊᑦᑕᕐᓇᖏᓪᓗᓂ ᐊᒻᒪᓗ ᑕᑎᒋᔭᒃᓴᐅᑦᑎᐊᕐᓗᓂ ᓱᑲᓐᓇᖅᑐᒥᒃ ᓄᓇᓕᖃᕐᕕᐅᔪᓕᒫᓄᑦ ᑭᖑᕝᕕᒃᑕᐅᓗᑎᒃ ᐊᒻᒪᓗ 
ᐋᖅᑭᒋᐊᖅᑕᐅᓗᑎᒃ ᐅᖅᓱᐊᓗᒃᑐᖅᑐᑦ ᐊᐅᓚᐅᑎᑕᓖᑦ ᑐᓂᓯᔭᐅᓪᓗᐊᖅᑐᐋᓗᓚᐅᕐᒪᑕ ᒐᕙᒪᑐᖃᒃᑯᑦ ᑮᓇᐅᔭᖃᒃᑎᑦᑎᔾᔪᑎᖏᓐᓂᒃ 
ᐅᑯᓇᖔᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐅᑭᐅᖅᑕᖅᑐᕐᒥ ᐆᒻᒪᖁᑎᑦ ᑮᓇᐅᔭᖃᒃᑎᑦᑎᒍᑎᖏᓐᓂᒃ. ᐱᐅᓂᖅᓴᐅᓕᖅᑎᑕᐅᓂᖏᓐᓄᑦ 
ᑮᓇᐅᔭᑎᒍᑦ ᐃᓱᒫᓗᓇᕈᓐᓃᖅᑎᑕᐅᓗᓂ ᐱᓕᕆᒍᓐᓇᖅᓯᑎᑦᑎᒻᒪᑦ ᑎᒥᖁᑖ ᑲᔪᓯᒍᓐᓇᖅᓯᓗᓂ ᐱᔭᐅᑎᑦᑎᓂᕐᒥᓂᒃ 
ᐊᑭᑐᓗᐋᖏᑦᑐᓂᒃ ᐆᒻᒪᖁᑎᑦ ᐱᔨᔅᓯᕈᑎᖏᓐᓂᒃ, ᒥᑭᓛᖑᓕᖅᑎᑦᑎᓪᓗᓂ ᑮᓇᐅᔭᑎᒍ ᐊᒃᑐᖅᑕᐅᓂᖏᓐᓂᒃ ᐊᑭᑐᔫᑎᑦ ᓴᓇᔭᒃᓴᐃᑦ 
ᐊᑭᓕᑦᑎᐊᖅᐸᒃᑐᓄᑦ ᐱᔨᔅᓯᖅᑕᐅᕙᒃᑐᓄᑦ, ᐊᒻᒪᓗ ᑕᐅᕗᖓᒃᑲᓐᓂᖅ ᐋᖅᑭᒃᓱᐃᓗᓂ ᓴᙱᔪᒥᒃ ᑐᙵᕕᒻᒥᒃ 
ᐱᕈᕐᕕᒃᓴᖃᒃᑲᓐᓂᓕᕐᓗᓂ ᐃᓘᓐᓇᓕᒫᖓᓂ ᓄᓇᕘᓕᒪᒥ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᖃᑦᑕᕆᐊᖃᕐᓂᐋᕐᒪᑦ ᑲᔪᓯᓗᓂ ᑮᓇᐅᔭᑎᒍᑦ ᐃᑲᔪᖅᑕᐅᒍᑎᖓᓂᒃ ᑲᓇᑕᐅᑉ 
ᒐᕙᒪᖓᓂᑦ ᐊᑐᖅᑕᐅᓂᖅᓴᐅᓕᖁᓪᓗᒍ ᓴᓗᒪᔪᖅ ᐆᒻᒪᖁᑎ ᐅᖓᑖᓄᖓᓕᓪᓗᓂ ᒫᓐᓇ ᐱᒋᐊᖅᑎᑕᐅᓯᒪᔭᑉ. ᒫᓐᓇᐅᓂᖓᓂ, 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐱᓕᕆᐊᖃᓪᓗᐋᑕᖅᑎᑦ ᐱᓕᕆᖃᑎᖏᑦ ᐊᓯᕈᒃᓯᒪᖏᒻᒪᑕ ᐊᒃᓱᕈᕐᓗᑎᒃ 
ᓇᓂᓯᓇᓱᐋᕐᓂᕐᒥᓐᓂᒃ ᓄᑖᓂᒃ ᐱᓕᕆᒋᐋᕐᕕᒃᓴᐅᓕᕋᔭᖅᑐᓂᒃ ᐊᑭᑐᓗᐋᖏᒃᑐᓂᒃ ᐃᓚᓕᐅᔾᔨᒐᔭᕐᓗᑎᒃ ᓄᑕᔾᔨᖅᑕᖅᑐᑦ 
ᐆᒻᒪᖁᑎᓕᐅᕈᑎᓂᒃ ᓄᓇᕗᑉ ᐆᒻᒪᖁᑎᖃᒃᑎᑦᑎᒍᑎᖏᓐᓄᑦ ᑲᑎᓯᒪᔪᓄᑦ ᐊᒻᒪᓗ ᐱᕙᓪᓕᐊᑎᑦᑎᓗᑎᒃ ᓄᑖᓂᒃ ᐱᓕᕆᔾᔪᑎᓂᒃ 
ᐱᔭᐅᓂᖅᓴᐅᑎᑦᑎᒐᔭᖅᓂᒃ ᓄᓇᓕᓐᓂᒥᐅᑕᑦ ᓇᒻᒥᓂᖃᒃᑎᐅᓗᑎᒃ ᐊᒻᒪᓗ ᐊᕙᑎᓕᕆᓂᕐᒥ ᑲᒪᔨᐅᓂᕐᒥᒃ. ᑕᒪᒃᑯᐊ ᐱᒋᐊᖅᑎᑦᑎᒍᑎᑦ 
ᑕᑯᒃᓴᐅᑎᑦᑎᒻᒪᑕ ᑎᒥᖁᑎᐅᑉ ᐱᓕᕆᒍᒪᓂᖓᓂᒃ ᐱᔭᐅᑎᑦᑎᒍᒪᓪᓗᑎᒃ ᐊᑯᓂ ᑕᐅᕗᖓᑐᖃᒃ ᐱᔭᐅᒋᐊᓕᓐᓂᒃ ᓄᓇᕗᒻᒥᐅᓄᑦ 
ᓄᓇᓕᖃᕐᕕᐅᔪᖅ ᖃᓂᓐᓂᖅᓴᐅᓕᑎᑕᐅᒻᒪᑦ ᓴᓗᒪᔪᒥᒃ ᐆᒻᒪᖁᑎᖃᕈᓐᓇᖅᓯᓂᕐᒧᑦ ᓯᕗᓂᒃᓴᒥ ᐊᒻᒪᓗ ᑲᔪᖏᓕᖅᑎᑦᑎᓗᓂ 
ᐆᒻᒪᖁᑎᒥᒃ ᐃᒻᒥᓂᖅᓱᕈᓐᓇᖅᓯᓂᕐᒥᒃ. 

ᑎᒥᖁᑎᐅᑉ ᑲᑎᒪᔨᖏᑕ ᑐᑭᒧᐊᒃᑎᑦᑎᔨᖏᑦ, ᐊᖓᔪᖄᖓ ᐊᒻᒪᓗ ᐊᖓᔪᖅᑳᒃ ᐃᖃᓇᐃᔭᕐᕕᖕᒥ (CEO), ᐊᒻᒪᓗ ᐊᔪᖏᓛᖅ 
ᐊᐅᓚᑦᑎᓂᕐᒥ ᐱᓕᕆᖃᑎᒋᑦ ᐱᔭᕇᒃᓯᒻᒪᑕ ᑕᕝᕙᑦᑕᐅᑎᒋ ᐊᒻᒪᓗ ᐊᑯᓂ-ᑕᐅᕗᖓᑐᖃᒃ ᐱᓕᕆᑦᑎᐊᕐᓂᕐᒧᑦ ᐱᓕᕆᐊᖑᒍᒪᔪᓂᒃ, 
ᐃᓘᓐᓇᑎᒡᓗ ᑐᕌᒃᓯᒐᓱᐊᖅᑐᐃᓐᓇᐅᒻᒪᑕ ᐊᑦᑕᕐᓇᖏᓪᓗᓂ ᐊᒻᒪᓗ ᐃᒃᐱᒍᓱᑦᑎᐊᕐᓗᓂ ᐃᖃᓇᐃᔭᕐᕕᒻᒥᒃ ᑭᒡᒐᖅᑐᐃᓗᓂ ᓄᓇᕗᑉ 
ᐃᓄᖏᓐᓂᒃ. ᐃᓚᒋᔭᐅᓪᓗᑎᒃ ᑕᒪᒃᑯᓄᖓ ᐱᓕᕆᑦᑎᐋᕋᓱᐋᕐᓂᖏᓐᓄᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᐊᓯᕈᒃᓯᒪᖏᒻᒪᑦ ᐱᓕᕆᒍᒪᑦᑎᐊᕐᓂᕐᒥᓂᒃ ᐱᐅᓂᖅᓴᐅᓕᖅᑎᑦᑎᒐᓱᐊᕐᓗᓂ ᐱᔨᔅᓯᖅᑕᐅᕙᒃᑐᓄᑦ ᓈᒪᒃᓯᓂᕆᔭᐅᓲᒥᒃ 
ᓴᙱᓂᖅᓴᐅᓕᖅᑎᑕᐅᓂᖏᓐᓄᑦ ᑐᑭᓯᓇᑦᑎᐊᕐᓂᖏᑦ ᐊᒻᒪᓗ ᐃᔨᖅᓯᒪᔪᖃᖏᓪᓗᓂ ᑐᓴᐅᒪᖃᑎᒋᓐᓂᕐᒥᒃ ᐱᓕᕆᓂᐅᕙᑐᑦ ᐊᒻᒪᓗ 
ᐊᖏᒡᓕᒋᐋᖅᓯᓗᓂ ᓴᙱᔪᒥᒃ ᓄᓇᓕᓐᓂ ᐱᓕᕆᖃᑎᒌᓂᑦ ᐱᓕᕆᒋᐊᕈᑎᖏᓐᓂᒃ. ᐃᔨᖅᓯᒪᔪᖃᖏᓐᓂᖅ ᐊᒻᒪᓗ ᓵᑕᒃᓴᐅᓂᖅ 
ᓱᕐᕌᒃᓯᒪᖏᒻᒪᑦ ᓯᕗᓪᓕᖅᐹᖑᓂᖏᓐᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐊᐅᓚᔾᔪᑎᖏᓐᓂ ᓈᒪᖁᓪᓗᒋᑦ 
ᒫᓐᓇ ᐆᒻᒪᖁᑎᐅᑉ ᐱᔭᐅᒋᐊᖃᕐᓂᖓᓄᑦ ᐊᒻᒪᓗ ᐋᖅᑭᒃᓱᐃᓗᓂ ᓯᕗᓂᒃᓴᒥ ᐱᔭᐅᓯᒪᒋᐋᖃᕋᔭᖅᑐᓂᒃ.  

ᑭᙵᐃᑦ ᐊᐅᓚᐅᓯᕆᕕᖓᑦ, ᓴᓇᔭᐅᓚᐅᖅᓯᒪᔪᖅ 2018-ᒥ.  

ᒐᕙᒪᑐᖃᒃᑯᑦ ᑮᓇᐅᔭᖃᒃᑎᑦᑎᒍᑎᖏᑦ ᐱᓕᕆᔾᔪᑎᑦ 

ᐅᑭᐅᖅᑕᖅᑐᕐᒥ ᐆᒻᒪᖁᑎᑦ ᑮᓇᐅᔭᖃᒃᑎᑦᑎᒍᑎ 

ᐅᑭᐅᖅᑕᖅᑐᕐᒥ ᐆᒻᒪᖁᑎᑦ ᑮᓇᐅᔭᖃᒃᑎᑦᑎᒍᑎ (AEF) ᒐᕙᒪᑐᖃᒃᑯᓐᓄᑦ ᐱᓕᕆᐊᖑᔪᖅ ᑐᕌᒐᖃᖅᑐᑦ ᐆᒻᒪᖅᑯᑎᓂᑦ ᐊᑐᑦᑎᐊᓂᕐᒥᑦ 
ᐊᒻᒪ ᑐᓐᖓᕕᐅᔪᓐᓇᕐᓂᖏᓐᓄᑦ ᐅᑭᐅᑕᖅᑐᒥ ᐊᒻᒪ ᐱᑕᖃᖅᑎᑕᐅᔪᑦ ᐅᑯᑎᒎᓇ ᐱᖁᑎᕐᔪᐊᓄᑦ ᑲᓇᑕᒥ ᐱᓕᕆᑎᑦᑎᓂᕐᒥᑦ ᑲᓇᑕᒥ 
ᐱᖁᑎᕐᔪᐊᓄᑦ ᐱᓕᕆᐊᒥᑦ. ᑖᓐᓇ ᑮᓇᐅᔭᖃᒃᑎᑦᑎᒍᑎ ᐱᔭᐅᑎᑦᑎᓂᐋᕐᒪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) 
ᑎᑭᐅᒪᔪᓂᒃ $175 ᒥᓕᐊᓐᓄᑦ ᐅᑯᑎᒎᓇ 75/25 ᐳᓴᓐᑎᑦ ᐊᑭᓖᖃᑎᖃᕐᓂᕐᒧᑦ ᐋᖅᑭᒃᓱᖅᓯᒪᔪᑎᒍ. 

ᐊᑖᓂ ᑕᕝᕙᓂ ᐊᖏᔪᒥᒃ ᓴᓇᓂᕐᒧᑦ ᐱᓕᕆᔭᐅᔪᖅ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓇᓗᓇᐃᖅᓯᓯᒪᔪᑦ 
ᐱᔭᕇᖅᓯᒪᔪᑦ ᐆᒻᒪᖅᑯᑎᓕᐅᕐᕖᑦ ᓴᓇᔭᐅᒃᑲᓂᕐᓂᖏᑦ ᐊᒻᒪ ᐊᐅᓚᐅᑏᑦ ᐊᓯᔾᔨᖅᑕᐅᓂᖏᓐᓄᑦ ᓄᓇᕗᒻᒥ ᓄᓇᓕᓐᓂᑦ 
ᐱᔭᕆᐊᖃᓛᖑᔪᓂᑦ. ᑖᒃᑯᐊ ᐱᐅᓯᑎᒋᐊᕈᑏᑦ ᐱᑕᖃᕆᐊᖃᖅᑎᑕᐅᔪᑦ ᐊᓯᔾᔨᖅᑕᐅᓗᑎ ᐱᑐᖃᕈᖅᐸᓪᓕᐊᔪᑦ ᐱᖁᑎᕐᔪᐊᑦ ᐊᒻᒪ 
ᓇᓗᓇᐃᕐᓗᒍ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑎᑭᑦᑎᔪᓐᓇᕐᓗᑎ ᐆᒻᒪᖅᑯᑎᓂᑦ ᐱᔭᐅᔭᕆᐊᓕᓐᓂᑦ ᓄᓇᕗᒻᒥ 
ᓄᓇᓕᓐᓄᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑐᓴᐅᒪᑎᑦᑎᓂᐊᖅᑐᑦ ᓇᓗᓇᐃᔭᖅᓯᒪᒃᑲᓂᖅᑐᓂᑦ ᐱᓕᕆᐊᖑᔪᑦ ᐱᒍᑎ 
ᑮᓇᐅᔭᖃᖅᑎᑕᐅᓂᕐᒧᑦ.  

2020-2021-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐃᓕᓴᕆᔭᐅᓯᒪᔪᒃᑯᑦ ᐱᓚᐅᕐᒪᑦ ᑮᓇᐅᔭᖃᒃᑎᑦᑎᒍᑎᓂᒃ 
ᐅᑭᐅᖅᑕᖅᑐᕐᒥ ᐆᒻᒪᖁᑎᑦ ᑮᓇᐅᔭᖃᒃᑎᑦᑎᒍᑎᓂᒃ ᑭᖑᕝᕕᒃᑕᐅᖁᓪᓗᒋᑦ ᓲᑲᓐᓇᖅᑐᓕᐅᕈᑏᑦ ᑲᖏᖅᑐᒑᐱᒻᒥ. ᐅᓪᓗᒥᒧᑦ, 
ᑎᒥᖑᖅᑎᑕᐅᓯᒪᔪᖅ ᐱᓯᒪᓕᕐᒪᑦ ᐅᑭᐅᖅᑕᖅᑐᕐᒥ ᐆᒻᒪᖁᑎᑦ ᑮᓇᐅᔭᖃᒃᑎᑦᑎᒍᑎ ᐊᖏᖅᑕᐅᔾᔪᑎᖏᓐᓂᒃ ᓄᑖᓄᑦ 
ᐅᖅᓱᐊᓗᒃᑐᖅᑐᑦ-ᓯᕿᓂᕐᒨᖅᑐᑦ ᐊᔾᔨᒌᖏᑦᑐᓃᖓᖅᓯᒪᔪᑦ ᐊᐅᓚᐅᑎᑕᓕᓐᓄᑦ ᖁᕐᓗᖅᑑᕐᒥ ᐊᒻᒪᓗ ᑎᓴᒪᐅᔪᖅᑐᑦ ᐅᖅᓱᐋᓗᒃᑐᖅᑐᑦ 
ᓱᑲᓐᓇᖅᑐᓕᐅᕈᑎᑦ ᐋᖅᑭᒋᐊᖅᑕᐅᓪᓗᑎᒃ ᑕᓪᓕᒪᓂ ᐊᓯᖏᓐᓂ ᐅᐸᑐᐃᓐᓇᕋᒃᓴᐅᖏᑦᑐᓂ ᓄᓇᓕᓐᓂ (ᑲᖏᖅᖠᓂᕐᒥ, 
ᐃᒡᓗᓕᒑᕐᔪᓐᓂ, ᓴᓪᓕᓂ, ᒥᑦᑎᒪᑕᓕᒻᒥ, ᐊᒻᒪᓗ ᑎᑭᕋᕐᔪᐋᒥ).  

ᐃᖃᓇᐃᔭᕐᕕᖁᑎᐅᑦ ᐋᖅᑭᒃᓱᖅᓯᒪᓂᖓ 

ᒫᔾᔨ 31, 2021-ᖑᓕᖅᑎᓪᓗᒍ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᒥᓂᔅᑕ ᑲᒪᒋᔭᓕᒃ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᒃ 

(QEC) 
ᔩᓐᓂ ᐃᕼᐊᓗᐊᒃ

ᑲᑎᒪᔨᑦ ᐃᒃᓯᕙᐅᑕᖓ
ᑮᑦ ᐲᑐᓴᓐ 

ᐊᖓᔪᖄᖓ ᐊᒻᒪᓗ ᐊᖓᔪᖅᑳᒃ 
ᐃᖃᓇᐃᔭᕐᕕᖕᒥ (CEO)

ᕆᒃ ᕼᐊᓐᑦ

ᑐᖓᓕᖓ-ᐊᖓᔪᖄᑉ
ᔭᐃᒥ ᐸᓚᐅᕆᑎ

ᑭᖑᕝᕕᐅᑎᓯᒪᔪᖅ 
ᑐᑭᒧᐊᒃᑎᑦᑎᔨ, 

ᐃᖃᓇᐃᔭᖅᑐᓕᕆᔨᒃᑯᑦ ᐊᒻᒪ 
ᐃᖃᓇᐃᔭᕐᕕᖁᑎᒧᑦ 

ᐱᓕᕆᕕᒃ
ᐋᓕᒃᔅ ᑰᒃ

ᑐᑭᒧᐊᒃᑎᑦᑎᔨ, 
ᓴᓇᓯᒪᓂᒃᓴᓕᕆᓂᕐᒥ

ᑕᐅᐱᒃ ᕼᐅᕉᓐ

ᑐᑭᒧᐊᒃᑎᑦᑎᔨ, ᐊᐅᓚᔾᔪᑎᓂ
ᕕᐅᓪ ᓂᑉᐸᕈᑦ

ᑭᖑᕝᕕᐅᑎᓯᒪᔪᖅ ᐊᖓᔪᖄᑉ 
ᑮᓇᐅᔭᓕᕆᓂᕐᒥ 
ᐃᖃᓇᐃᔭᖅᑎ

ᓯᕆᓂᕙᓴᓐ ᕋᒪᔅᐅᐊᒥ 

ᑭᖑᕝᕕᐅᑎᓯᒪᔪᖅ 
ᑐᑭᒧᐊᒃᑎᑦᑎᔨ, 

ᑮᓇᐅᔭᓕᕆᔨᑦ ᑲᒪᒋᔭᖏᓐᓂ
ᓯᓚ ᐸᐸ

ᑭᖑᕝᕕᐅᑎᓯᒪᔪᖅ 
ᑐᑭᒧᐊᒃᑎᑦᑎᔨ, 

ᐊᓐᓂᐊᖃᓇᖏᑦᑐᓕᕆᓂᕐᒥ 
ᐊᑦᑕᕐᓇᖅᑕᐃᓕᒪᓂᖅ 

ᐊᕙᑎᓕᕆᔨᒃᑯᓐᓂ ᐊᒻᒪ 
ᐱᓕᕆᔾᔪᑎᓂ
ᓯᐅᕈᓪ ᐅᐃᓪᔅ

ᑐᑭᒧᐊᒃᑎᑦᑎᔨ, 
ᑐᓴᐅᒪᔾᔪᑎᒃᓴᑦ 

ᐋᖅᑭᑦᑎᐊᖅᓯᒪᔭᕆᐊᓕᒃ
ᔮᓐ ᒋᐅᕆ

ᒪᓕᒐᖅᑎᒍ ᐅᖃᐅᔾᔪᐃᔨ 
ᑎᓐᐳᐊᕐᑦ ᒪᑎᑯᐸᒻᐱ

ᑲᑎᒪᔨᑦ ᑐᑭᒧᐊᒃᑎᑦᑎᔨᖏᓐᓄᑦ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᑲᑎᒪᔨᒃ ᑐᑭᒧᐊᒃᑎᑦᑎᔨᖏᑦ ᑎᒃᑯᐊᖅᑕᐅᓱᖑᒻᒪᑕ ᒥᓂᔅᑕᒧᑦ ᑲᒪᒋᔭᓕᒻᒧᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᒃ (QEC). ᐅᑯᓇᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) ᒪᓕᒐᖅ, 
ᑲᑎᒪᔨᑦ ᑐᑭᒧᐊᒃᑎᑦᑎᔩᑦ ᐃᓚᖃᕆᐊᖃᕐᒪᑕ ᖃᑦᓰᓐᓇᐅᓂᖅᓴᐅᖏᓪᓗᑎᒃ ᐱᖓᓲᔪᖅᑐᓂᒃ ᑐᑭᒧᐊᒃᑎᑦᑎᔨᓂᒃ, ᐊᒻᒪᓗ 
ᐊᒥᓲᓂᖅᓴᐅᖏᓪᓗᑎᒃ ᖁᓕᑦ ᑐᑭᒧᐊᒃᑎᑦᑎᔨᓂᒃ. ᑎᒃᑯᐊᖅᑕᐅᓂᖏᑕ ᐊᑯᓂᐅᓂᕆᓂᐊᖅᑕᖏᑦ ᑲᑎᒪᔨᐅᖃᑕᐅᓂᐋᕐᓗᑎᒃ 
ᐊᔾᔨᒌᒍᓐᓇᖏᒻᒪᑕ ᐊᒻᒪᓗ ᑎᑭᐅᒪᑎᑕᐅᓪᓗᑎᒃ ᐱᖓᓱᑦ-ᐊᕐᕌᒍᓄᑦ. ᑎᒥᖑᖅᑎᑕᐅᓯᒪᔪᖅ ᐋᖅᑭᐅᒪᑎᑦᑎᓚᕆᓐᓂᐊᕐᓗᓂ 
ᐱᓕᕆᐊᖁᑎ ᑲᔪᓯᓂᖓ ᐊᒻᒪᓗ ᐊᖏᒡᓕᒃᑲᓐᓂᕐᕕᖃᒃᑎᑦᑎᓗᓂ ᐃᖃᓇᐃᔭᓚᐅᖅᓯᒪᓂᕐᒥᒃ ᐊᒻᒪᓗ ᖃᐅᔨᒪᓂᕐᒥᒃ. 2020-2021-ᒥ, 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑎᒃᑯᐊᖅᓯᓚᐅᕐᒪᑦ ᐱᖓᓱᓂᒃ ᐃᓚᒋᔭᐅᔪᓂᒃ ᑲᑎᒪᔨᑦ ᑐᑭᒧᐊᒃᑎᑦᑎᔨᓄᑦ ᐊᒻᒪᓗ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᒋᐊᖅᑎᑦᑎᓚᐅᕆᓪᓗᓂ ᐱᓕᕆᓇᓱᐋᕐᓂᐅᔪᓂᒃ ᓄᑕᔾᔨᖅᓯᓗᓂ ᓄᑖᓂᒃ 
ᐃᓚᒋᔭᐅᔪᓂᒃ ᐃᓱᓕᓐᓂᖓᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᑕ. ᓄᑖᑦ ᐃᓚᒋᔭᐅᔪᑦ ᑎᒥᖑᖅᑎᑕᐅᓯᒪᔪᑉ ᑲᑎᒪᔨᑦ ᑐᑭᒧᐊᒃᑎᑦᑎᔨᑦ 
ᑎᒃᑯᐊᖅᑕᐅᓯᒪᓕᕐᓂᐊᕐᒪᑕ ᐅᑭᐊᒃᓵᖓᓂ 2021. ᐅᓇᐅᑎᓪᓗᒍ ᒫᔾᔨ 31, 2021, ᒫᓐᓇᐅᔪᖅ ᐃᓚᒋᔭᐅᔪᑦ ᐃᓚᖃᒃᐳᑦ: 

ᑮᑦ ᐲᑐᓴᓐ, ᐃᒃᓯᕙᐅᑕᕆᔭᐅᓪᓗᓂ  

ᑮᑦ ᐲᑐᓴᓐ ᒥᓂᔅᑕᐅᖃᑎᒋᓂ ᑲᑎᒪᔨᐅᓚᐅᖅᓯᒪᔪᖅ ᒥᓂᔅᑕᐅᖃᑎᒌᓂ ᓄᓇᕗᑦ ᒐᕙᒪᒃᑯᓐᓂ ᐊᒻᒪᓗ ᐃᓚᒋᔭᐅᓪᓗᓂ 
ᒪᓕᒐᓕᐅᕐᕕᒻᒥ (MLA) ᑭᒡᒐᖅᑐᐃᓗᓂ ᐃᖃᓗᒃᑑᑦᑎᐊᕐᒥᒃ. ᑲᒪᒋᔭᖃᓚᐅᕆᓪᓗᓂ ᐱᓕᕆᔾᔪᓯᕆᖃᑦᑕᕐᓂᐋᖅᑕᖏᓐᓂᒃ 
ᑮᓇᐅᔭᓕᕆᔨᒃᑯᑦ, ᒪᓕᒐᓕᕆᔨᒃᑯᑦ, ᐊᒻᒪᓗ ᐋᓐᓂᐊᖃᒃᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐱᓕᕆᖃᑦᑕᓚᐅᕆᓪᓗᓂ ᒥᓂᔅᑕᐅᓪᓗᓂ 
ᑲᒪᒋᔭᖃᕐᓗᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦᒃ (QEC). ᒥᔅᑕ. ᐲᑐᓴᓐ ᒥᐊᔭᒋᔭᐅᓚᐅᖅᓯᒪᒻᒪᑦ ᐃᖃᓗᒃᑑᑦᑎᐊᕐᒥ 
ᒪᕐᕉᓐᓄᒃ-ᐱᓕᕆᑲᐃᓇᕐᓂᐅᔫᓐᓄᒃ, ᐊᒻᒪᓗ ᐱᓕᕆᖃᑦᑕᖅᓯᒪᒋᓪᓗᓂ ᐊᔾᔨᒌᖏᑦᑐᓂᒃ ᐃᖃᓇᐃᔭᕐᓂᒃ ᐊᓯᖏᓐᓂ ᐃᓄᓕᒫᓂ 
ᐊᒻᒪᓗ ᐃᒻᒥᓂᖅᓱᖅᑐᓄᑦ ᐃᒻᒥᒃᑰᖓᔪᓄᑦ ᑲᑎᒪᔨᓂ. ᐊᒃᓱᑲᓪᓛᓗᒃ ᐱᓕᕆᖃᑦᑕᖅᓯᒪᒻᒪᑦ ᓯᕗᓕᖅᓯᓂᕐᒥ ᒐᕙᒪᒃᑯᑦ 
ᐱᓕᕆᕕᖁᑎᖏᓐᓂᒃ, ᓄᓇᓕᖃᕐᕕᐅᔪᑉ ᑎᒥᖁᑎᖏᓐᓂᒃ, ᑲᑎᒪᔨᑦ ᐊᐅᓚᑦᑎᓂᖏᓐᓂᒃ ᐊᒻᒪᓗ ᓄᓇᓕᓐᓂ 
ᐱᓕᕆᖃᑎᖃᖃᑦᑕᕐᓂᕐᒥᒃ. ᐊᖏᕐᕋᖃᕐᒪᑦ ᐃᖃᓗᒃᑑᑦᑎᐊᕐᒥ. 

ᐊᑐᕈ ᓇᑲᓱᒃ, ᑐᖓᓕᖓ ᐃᒃᓯᕙᐅᑕᐅᑉ  

ᐊᑐᕈ ᓇᑲᓱᒃ ᐱᓕᕆᓯᒪᒻᒪᑦ ᐃᓚᒋᔭᐅᓂᕐᒥᓄᑦ ᑲᑎᒪᔨᕋᓛᓂᑦ, ᐃᖃᓇᐃᔭᕐᕕᖁᑎᓂᑦ ᐊᒻᒪᓗ ᑲᑎᒪᔨᓂᑦ ᐊᕐᕌᒍᒐᓴᓐᓂ ᐸᓐᓂᖅᑑᒥ, 
ᕿᑭᖅᑖᓗᒻᒥ ᐊᕕᒃᑐᖅᓯᒪᐅᕐᓂᖏᓐᓂ, ᐊᒻᒪᓗ ᓄᓇᕘᓕᒫᒥ. ᐊᖑᑦ ᒫᓐᓇᐅᔪᖅ ᐃᒃᓯᕙᐅᑕᕆᔭᐅᒻᒪᑦ ᓄᓇᕗᑦ ᐸᕐᓇᓐᓂᕐᒧᑦ 
ᐱᓕᕆᔨᒋᔭᐅᔪᓂᒃ, ᐱᓕᕆᐊᕆᔭᕐᓂᖅᓯᑎᑦᑎᓗᓂ ᓄᓇᓕᓐᓂ ᐊᐱᖅᓱᕐᓂᕐᒥᒃ ᐊᒻᒪᓗ ᐸᕐᓇᓐᓂᕐᒥᒃ ᑲᑎᒪᓂᐅᓂᐋᖅᑐᓂᒃ. ᒥᔅᑕ. 
ᓇᑲᓱᒃ ᐊᖏᔪᒥᒃ ᐱᓕᕆᓚᐅᖅᓯᒪᓂᖃᕐᒪᑦ ᓄᓇᒥ ᐱᓕᕆᓗᓂ ᓄᖑᑕᐅᑎᑦᑎᑕᐃᓕᒪᓂᕐᒥᒃ ᐊᒻᒪᓗ ᐃᖃᓗᓕᕆᓂᕐᒥ 
ᐃᖃᓇᐃᔭᖅᑎᐅᓪᓗᓂ, ᓇᓄᕐᓂᒃ ᖃᐅᔨᓴᖅᑎᐅᓪᓗᓂ, ᐊᒻᒪᓗ ᑐᓵᔨᐅᓪᓗᓂ ᖃᐅᔨᒪᔨᑕᐅᓪᓗᓂ. ᐱᔭᕇᒃᓯᓯᒪᓪᓗᓂ 
ᐊᔪᕈᓐᓃᖅᓴᓂᕐᒥᒃ ᐱᓕᕆᒋᐊᕈᓐᓇᕐᓗᓂ ᐊᕙᑎᑦᑎᓐᓂ ᑐᐊᕕᕐᓇᖅᓯᔪᓂᒃ, ᐸᕐᓴᐃᔨᒃᑯᓐᓂ ᐊᐅᓚᑦᑎᔨᐅᓂᕐᒥᒃ ᐊᔪᕈᓐᓃᖅᓴᓂᕐᒥᒃ, 
ᐊᒻᒪᓗ ᐊᔾᔨᒌᖏᑦᑐᓂᒃ ᐃᓕᓐᓂᐊᒐᒃᓴᓂᒃ ᐸᓖᓯᒃᑯᑎᒍ. ᒥᔅᑕ. ᓇᑲᓱᒃ ᐳᓐᓂᖅᑐᕐᒥᐅᑕᐅᒻᒪᑦ. 

ᒫᑕ ᓕᓂᐅ 

ᒫᑕ ᓕᓂᐅ ᓇᒃᓴᕐᒪᑦ ᑐᑭᓯᐋᑦᑎᐊᕐᓂᕐᒥᒃ ᑕᕝᕗᖓ ᓄᓇᕐᔪᐊᕐᒥ ᓄᑕᔾᔨᖅᑕᖅᑐᑦ ᐆᒻᒪᖁᑎᑦ ᑮᓇᐅᔭᓕᐅᕈᑕᐅᓇᓱᐊᕐᓂᖏᓐᓄᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᑲᑎᒪᔨᑦ ᑐᑭᒧᐊᒃᑎᑦᑎᔨᖏᓐᓄᑦ. ᓄᑕᔾᔨᖅᑕᖅᑐᓂᒃ ᐆᒻᒪᖁᑎᒥᒃ 
ᐱᓕᕆᐊᓪᓗᐊᑕᖃᒃᑎᐅᓪᓗᓂ ᓄᓇᕐᔪᐊᕐᒥ ᓂᕐᔪᑎᓕᕆᓂᕐᒥᒃ ᑮᓇᐅᔭᖃᒃᑎᑦᑎᔨᑦ ᑲᓇᑕᒥ, ᐃᓕᓐᓂᐋᓚᐅᖅᓯᒪᓂᓕᒃ. ᓕᓂᐅᑉ 
ᖃᐅᔨᒪᓂᖓ ᓄᑖᔾᔨᖅᑕᖅᑐᓂᒃ ᐆᒻᒪᖁᑎᓂᒃ ᐋᖅᑭᑦᑎᐊᖅᓯᒪᒋᐊᓕᓐᓂ ᐊᒻᒪᓗ ᓱᑲᓐᓇᖅᑐᓕᕆᓂᕐᒧᑦ 
ᐋᖅᑭᑦᑎᐊᕈᑕᐅᒍᓐᓇᖅᑐᓂᒃ ᐃᓚᒋᓕᐅᔾᔨᑎᑕᐅᒻᒪᑦ ᐅᑭᐅᖅᑕᖅᑐᕐᒥ ᐊᕙᑎᖓᓂ ᐅᑯᓇᖓᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖ (QEC) ᐱᓕᕆᐋᕆᕙᒃᑕᖏᓐᓂ. ᐊᕐᓇᐅᑉ ᖁᓖᑦ ᐊᕐᕌᒍᓂ ᐊᖏᔪᐋᓗᒻᒥᒃ ᓄᓇᕐᔪᐊᓕᒫᒥ ᐱᓕᕆᖃᑦᑕᖅᓯᒪᒻᒪᑦ 
ᓯᕿᓂᕐᒨᖅᑐᓂ ᓱᑲᓐᓇᖅᑐᓕᐅᕈᑎᓂᒃ ᐊᑐᓕᖅᑎᑦᑎᓂᕐᒥᒃ ᓈᒪᓕᖅᑎᑕᐅᓪᓗᓂ ᒪᑐᒧᖓ ᐊᕐᓇᐅᑉ ᖁᕝᕙᓯᓛᒥᒃ 
ᓇᓚᐅᑦᑎᓚᕆᒃᑐᖅᓯᐅᕐᓂᕐᒥᒃ ᓯᕿᓂᕐᒨᕈᑕᐅᖃᓯᐅᑎᔪᓂ ᓴᓇᓯᒪᓂᒃᓴᓕᐅᖅᑎᐅᓂᕐᒥ ᓯᓚᑦᑐᖅᓴᕐᕕᒡᔪᐊᖓᓂᑦ ᓄᑖᖅ ᐅᖅᑯᐊᓂ 
ᐅᐄᓪᔅ, ᐊᒻᒪᓗ ᐃᓕᓐᓂᐊᖅᑎᐅᔾᔪᑎᑖᖅᓯᒪᓪᓗᓂ ᐊᑐᖅᑎᑕᐅᔪᓂᒃ ᖃᐅᔨᓇᓱᐊᕐᓂᕐᒧᑦ ᓯᓚᑦᑐᖅᓴᕐᕕᒡᔪᐊᖓᓂᑦ ᐅᐋᑐᓘᑉ. ᓘᒃᑕᖅ. 
ᓕᓂᐅ ᐃᖃᓗᒻᒥᐅᑕᐅᒻᒪᑦ. 

ᓇᔅᑕᓂᐊ ᒧᓪᓕᓐ 

ᓇᔅᑕᓂᐊ ᒧᓪᓕᓐ ᐱᔭᕇᒃᓯᓚᐅᖅᓯᒪᒻᒪᑦ ᐊᒥᐊᓕᒃᑲᓂ ᐱᖁᔭᓂᒃ ᐃᓕᓐᓂᐊᖅᓯᒪᓂᕐᒥᒃ ᐅᕙᖓᑦ ᓄᓇᕗᑦ ᐱᖁᔭᓕᕆᓂᕐᒥ 
ᐃᓕᓐᓂᐊᕈᑎᒥ. ᒥᔅᑕ. ᒧᓪᓕᓐ ᐱᓚᐅᖅᓯᒪᒻᒪᑦ ᐃᓕᓐᓂᐊᖅᑎᐅᔾᔪᑎᒥᒃ ᓇᒻᒥᓂᖁᑎᖃᕐᓂᕐᒥᒃ ᐅᑯᓇᖓᑦ ᒎᓗ ᓯᒡᔭᖓ, ᐋᔅᑐᕆᓕᐋᒥ 
ᐊᒻᒪᓗ ᐱᔭᕇᒃᓯᓚᐅᕆᓪᓗᓂ ᓯᕗᓪᓕᕐᒥᒃ ᐃᓕᓐᓂᐊᕐᓂᕐᒥᒃ ᐱᐅᕋᔅᒥ, ᐅᐃᕖᒃᑯᓐᓂ, ᐱᓕᕆᐊᖃᓪᓗᐊᑕᕐᑉᓗᓂ 
ᐊᑐᐃᓐᓇᐅᕕᖃᑦᑎᑦᑎᓂᕐᒥᒃ. ᐱᓯᒪᒋᓪᓗᓂᓗᑦᑕᐅᖅ ᐃᓕᓴᑦᑎᐊᕈᓯᐋᕈᑎᒥᒃ ᓇᒻᒥᓂᖁᑎᒥ ᐊᐅᓚᑦᑎᓂᕐᒥ ᑕᐃᑲᙵᑦ ᓴᐃᓐᑦ ᓗᕌᓐᔅ 
ᓯᓚᑦᑐᖅᓴᕐᕕᖓᓂᑦ ᐊᓐᑎᐅᕆᔪᒥᑦ. ᐱᓕᕆᖃᑦᑕᖅᓯᒪᓪᓗᓂ ᑲᔪᓯᑎᑕᒃᓴᐅᔪᓂᒃ ᐸᕐᓇᓐᓂᕐᒥᒃ, ᐃᓚᒋᔭᐅᓪᓗᓂ ᐋᔨᖃᑎᒌᒃᑎᓄᑦ 
ᐱᓕᕆᖃᑎᒌᓐᓂᒃ ᐱᔪᓐᓇᕐᓂᖅᑖᖅᑎᑕᐅᓯᒪᔪᓄᑦ ᐊᐅᓚᑦᑎᓂᒻᒥ, ᐱᓕᕆᓚᐅᖅᓯᒪᒋᓪᓗᓂ ᐊᔪᖏᓛᖅ ᐅᖃᐅᔾᔨᒋᐋᖅᑎᐅᓪᓗᓂ 
ᑐᖓᓕᖅ ᒥᓂᔅᑕᒧᑦ ᐊᒻᒪᓗ ᐱᓕᕆᓚᐅᖅᓯᒪᒋᓪᓗᓂ ᑐᑭᒧᐊᒃᑎᑦᑎᔨᐅᓪᓗᓂ ᐊᑐᐊᒐᓕᕆᓂᕐᒥ, ᐸᕐᓇᓐᓂᕐᒥᒃ, ᓇᒃᓴᕐᒪᑦ 
ᐱᓕᕆᑦᑎᐊᕈᓐᓇᕐᓂᕐᒥᒃ ᐃᓱᒪᓇᓱᐋᕈᓐᓇᕐᒥᒃ, ᐊᑐᐊᒐᕐᓂ ᐱᕙᓪᓕᐊᑎᑦᑎᓂᕐᒥᒃ ᐊᒻᒪᓗ ᐊᐅᓚᑦᑎᓂᕐᒥ ᐱᓕᕆᑦᑎᐊᕈᓐᓇᕐᓂᕐᒥᒃ 
ᑲᑎᒪᔨᓄᑦ. ᐊᐅᓪᓚᖃᑦᑕᕐᓗᓂ ᐊᒻᒪᓗ ᐃᖃᓇᐃᔭᖃᑦᑕᕐᓗᓂ ᓄᓇᓕᓕᒫᓂ ᓄᓇᕗᒻᒥ, ᐊᖏᔪᒥᒃ ᖃᐅᔨᒪᓂᖃᕐᒪᑦ 
ᓄᓇᓕᖃᕐᕕᐅᔪᒥᒃ. ᐊᖑᑦ ᐱᓕᕆᖃᑦᑕᖅᓯᒪᒻᒪᑦ ᑲᑎᒪᔨᐅᖃᑕᐅᓪᓗᓂ ᐅᑯᒧᖓ ᓄᓇᕗᑦ ᐱᓕᕆᐊᖁᑎᓕᖕᓄᑦ ᐊᑐᖅᑐᐊᕐᕕᒻᒥ. 
ᒥᔅᑕ. ᒧᓪᓚᓐ ᐃᖃᓗᒻᒥᐅᑕᐅᒻᒪᑦ ᐊᒻᒪᓗ ᐅᐱᒍᓱᑦᑐᓂ ᐊᑖᑕᐅᓂᕐᒥᓂᒃ ᐱᖓᓱᓂᒃ ᕿᑐᖓᖃᕐᓗᓂ.  

ᐅᕌᒃᓴᐊᓐ ᐅᕉᑎᒍᕐ 

ᐅᕌᒃᓴᐊᓐ ᐅᕉᑎᒍᕐ ᓈᓴᐅᓯᕆᔨᓪᓚᕆᐅᓪᓗᓂ ᐃᖃᓇᐃᔭᖅᑎᓚᕆᐅᒻᒪᑦ ᓈᓴᐅᓯᕆᓂᕐᒥ (CPA) ᐊᒻᒪᓗ ᐱᓕᕆᖃᑦᑕᖅᓯᒪᓪᓗᓂ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) ᑲᑎᒪᔨᖏᓐᓂ ᐱᒋᐊᕐᓗᓂ ᐅᑐᐱᕆ 2018-ᒥᑦ. ᒥᔅ. ᐅᕉᑎᒍᕐ ᐱᓚᐅᖅᓯᒪᒻᒪᑦ 
ᓈᓴᐅᓯᕆᔨᐅᓂᕐᒥᒃ ᐱᓕᕆᐊᖃᒃᑎᑕᐅᓪᓗᓂ 2015-ᒥ ᐊᒻᒪᓗ ᐃᓕᓴᕆᔭᐅᓚᐅᕆᓪᓗᓂ ᐊᐃᑉᐹᓂ ᐃᓅᓪᓗᓂ ᓄᓇᕗᒻᒥ ᐊᒻᒪᓗ 
ᓯᕗᓪᓕᖅᐹᖑᓪᓗᓂ ᐊᕐᓇᐅᓪᓗᓂ ᓄᓇᖃᖅᑳᒃᓯᒪᔪᓂ ᐱᓕᕆᐊᖃᒃᑎᑕᐅᓪᓗᓂ ᐅᕙᙵᑦ CPA ᓄᓇᑦᓯᐊᖅ/ᓄᓇᕗᑦ 
ᑲᑐᔾᔨᖃᑎᒋᖏᓐᓂ. ᐊᕐᓇᖅ ᐊᖏᔪᒥᒃ ᓇᒻᒥᓂᖁᑎᒥᒃ ᐱᓕᕆᖃᑦᑕᖅᓯᒪᒻᒪᑦ ᐊᐅᓚᑦᑎᓂᕐᒥ ᐊᒻᒪᓗ ᐊᖓᔪᖄᖑᓂᕐᒥᒃ ᐃᖃᓇᐃᔮᓂ 
ᓄᓇᕗᑦ ᒐᕙᒪᒃᑯᓐᓂ ᐊᒻᒪᓗ ᓄᓇᕗᑦ ᑐᙳᕕᒃᑯᑦ ᑎᒥᖁᑖᓂ (NTI), ᐊᒻᒪᓗ ᐱᓕᕆᓲᖑᓪᓗᓂ ᐃᓚᒋᔭᐅᓂᕐᒥᓄᑦ ᐊᔾᔨᒌᖏᑦᑐᓄᑦ 
ᑲᑎᒪᔨᕋᓛᓂ. ᒥᔅ. ᐅᕉᑎᒍᕐ, ᖃᒪᓂᑦᑐᐋᕐᒥᐅᑕᒥᓂᖅ, ᐋᑐᕚᒥᐅᑕᐅᓕᖅᑐᖅ ᐊᒻᒪᓗ ᐊᐅᓚᑦᑎᔨᐅᓪᓗᓂ ᑮᓇᐅᔭᓕᕆᔨᒃᑯᑦ 
ᐱᓕᕆᕕᖓᓂᒃ ᐋᓐᑎᐅᕆᔪᒥ ᓄᓇᖃᖅᑳᒃᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᖏᓐᓂ.  

ᓰᓇ ᐊᑰᒪᓕᒃ 

ᓰᓇ ᐊᑰᒪᓕᒃ ᐅᖓᑖᓂᒃᑐᓂᒃ 15 ᐊᕐᕌᒍᓂᒃ ᐃᖃᓇᐃᔭᖃᑦᑕᖅᓯᒪᒻᒪᑦ ᓄᓇᕗᑦ ᒐᕙᒪᒃᑯᓐᓂ ᓄᓇᓕᓐᓂ ᒐᕙᒪᒃᑯᓐᓂᓪᓗ 
ᐱᔨᔅᓯᕋᒃᑎᒃᑯᓐᓂ. ᐃᖃᓇᐃᔭᕐᓗᓂ ᐱᒻᒪᕆᐅᓛᖑᖃᑕᐅᔪᒥᒃ ᐅᖅᓱᐋᓗᒃᓴᓂᒃ ᓂᐅᕕᐊᒃᓴᖃᕐᓂᕐᒥ ᐃᒻᒥᒃᑰᖓᓂᖓᓂ, ᐊᕐᓇᖅ 
ᐊᖏᔪᐋᓗᒻᒥᒃ, ᓇᒻᒥᓂᖅ ᐱᓕᕆᓯᒪᓂᖃᕐᒪᑦ ᐅᖅᓱᒃᓴᓕᕆᔾᔪᑎᓂ ᑕᒪᓐᓇᓗ ᓱᑲᓐᓇᑐᖃᒃᑎᑦᑎᓪᓗᓂ ᓄᓇᓕᖃᕐᕕᐅᔪᒥᒃ. 
ᒫᓐᓇᕋᑖᖑᓚᐅᖅᑐᖅ, ᐊᕐᓇᖅ ᐱᓕᕆᓚᐅᕐᒪᑦ ᓂᕈᐊᖅᑕᐅᓯᒪᓪᓗᓂ ᐃᓚᒋᔭᐅᓪᓗᓂ ᐊᕕᒃᑐᖅᓯᒪᔪᒥ ᐃᓕᓐᓂᐊᖅᑐᓕᕆᓂᕐᒧᑦ 
ᐱᔪᓐᓇᕐᓂᖃᕐᓂᕐᒧᑦ ᑖᔅᓱᒪ ᓄᓇᓕᖓᓂ ᒥᑦᑎᒪᑕᓕᒻᒥ. ᑐᓂᔭᐅᔾᔪᑎᒥᒃ-ᓵᓚᒃᓴᐅᓯᐋᖅᓯᒪᓪᓗᓂ ᑕᑯᕋᓐᓈᕐᕕᒻᒥ 
ᖃᓄᐃᓘᕐᓂᒃᓴᓕᐅᖅᑎ, ᒥᔅ. ᐊᑰᒪᓕᒃ ᐱᒋᐊᖅᑎᑦᑎᓯᒪᒻᒪᑦ ᐊᒻᒪᓗ ᐊᐅᓚᑦᑎᔨᐅᓪᓗᓂ ᑐᓄᓂᕐ-ᒥᐅᑦ ᑕᑯᕋᓐᓈᕐᕕᖓᑕ 
ᑲᑎᑕᐅᓯᒪᔪᖁᑎᖏᓐᓂᒃ ᐃᓕᖅᑯᓯᒃᑯᑦ ᖃᓄᐃᓘᖑᐊᕐᓂᐅᕙᒃᑐᓂᒃ ᐳᓚᕋᑦᑎᓄᑦ ᓇᑭᖔᖅᓯᒪᔪᓕᒫᓂᒃ ᓄᓇᕐᔪᐊᕐᒥᒃ. ᐊᖏᔪᒥᒃ 
ᑐᑭᓯᐊᑦᑎᐊᕐᓗᓂ ᐃᓄᐃᑦ ᐱᖅᑯᓯᖏᓐᓂᑦ, ᐃᓕᖅᑯᓯᖏᓐᓂᒃ ᐊᒻᒪᓗ ᐅᖃᐅᓯᖏᓐᓂᒃ, ᒥᔅ. ᐊᑰᒪᓕᒃ ᐱᓯᒪᒻᒪᑦ ᓴᙱᔪᒥᒃ 
ᓄᓇᓕᓐᓅᖓᔪᓂᒃ ᐱᓕᕆᑦᑎᐊᕈᓐᓇᕐᓂᐅᔪᓂᒃ ᑎᒥᖑᖅᑎᑕᐅᓯᒪᔪᑉ ᑲᑎᒪᔨᖏᑕ ᑐᑭᒧᐊᒃᑎᑦᑎᔨᖏᓐᓂ. 

ᐅᑲᓕᖅ ᐄᔩᓯᐊᖅ 

ᐅᑲᓕᖅ ᐄᔩᓯᐊᖅ ᐱᓯᒪᒃᓯᓚᐅᕐᒪᑦ ᐃᑎᔪᒥᒃ ᖃᐅᔨᒪᓂᖃᕐᓗᓂ ᐊᒻᒪᓗ ᑐᑭᓯᐊᓂᖃᕐᓗᓂ ᐃᓄᐃᑦ ᓄᓇᑕᕈᑎᖓᑕ 
ᐊᖏᖃᑎᒋᒍᑎᖓᓂᒃ ᐃᓗᐊᓂ ᑲᓇᑕᐅᑉ ᐊᒻᒪᓗ ᓄᓇᕐᔪᐊᓕᒫᒥ. ᒪᓐᓇᕋᑖᖑᓚᖅ, ᐊᕐᓇᖅ ᐱᓕᕆᓚᐅᕐᒪᑦ ᐃᒃᓯᕙᐅᑕᐱᔭᐅᓪᓗᓂ 
ᐃᓄᐃᑦ ᐅᑭᐅᖅᑕᖅᑐᒻᒥ ᑲᑎᒪᔨᖏᓐᓂᒃ ᐊᒻᒪᓗ, ᑕᒪᑐᒪ ᓯᕗᓂᖓᓂ, ᐊᖓᔪᖄᖑᓚᐅᕆᓪᓗᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ. ᐃᖃᓇᐃᔭᖅᑎᓪᓗᒍ ᐊᕐᓇᖅ, ᒥᔅ. ᐄᔩᓯᐊᖅ ᐃᖃᓇᐃᔭᓯᒪᒻᒪᑦ ᐱᓪᓗᐊᑕᕐᓂᒃ ᐃᖃᓇᐃᔭᓂᒃ ᐃᓄᐃᑦ ᑕᐱᕆᑦ 
ᑲᓇᑕᒥ (ITK), ᓄᓇᕗᑦ ᑐᙵᕕᒃᑯᑦ ᑎᒥᖑᖅᑎᑕᐅᓯᒪᔪᒥ (NTI), ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂ ᐃᖃᓇᐃᔭᖅᑐᓕᕆᔨᒃᑯᑦ 
ᐱᓕᕆᕕᖓᓂ. ᐊᕐᓇᖅ ᒫᓐᓇᐅᔪᒻ ᓄᓇᖃᕐᒪᑦ ᐃᖃᓗᓐᓂ. ᐊᓂᒍᖅᓯᒪᔪᒥ ᐊᒻᒪᓗ ᒫᓐᓇᐅᔪᖅ ᐃᓚᒋᔭᐅᓪᓗᓂ ᐊᒥᓱᓂ 
ᐱᓕᕆᒍᒪᔪᓂᒃ ᐃᖃᓇᐃᔭᕐᕕᖁᑎᓂ ᐊᒻᒪᓗ ᑲᑎᒪᔨᓂ, ᐊᕐᓇᖅ ᒫᓐᓇ ᐃᓚᒋᔭᐅᒻᒪᑦ ᐅᑭᐅᖅᑕᖅᑐᕐᒥ ᓱᕈᓯᓐᓂᒃ ᐊᒻᒪᓗ ᐃᓅᓱᒃᑐᓂᒃ 
ᑐᙵᕕᒻᒥ, ᐃᓄᐃᑦ ᑐᓴᐅᒪᖃᑎᒋᒍᑎᖏᓐᓂ, ᐊᒻᒪᓗ ᐱᓕᕆᓪᓗᓂ ᓄᓇᕐᔪᐊᓕᒫᒥ ᐃᒃᓯᕙᐅᑕᕆᔭᐅᓪᓗᓂ ᐱᑭᐊᓚᓱᕐᓯᐊᖅ 

ᐱᓕᕆᖁᔭᐅᔪᓂ. ᐅᖃᓪᓚᒍᓯᑐᐊᖃᖏᓪᓗᓂ ᐃᓄᒃ ᐃᒃᐱᒍᓱᑦᑎᐊᕈᓐᓇᕐᓗᓂ ᐃᓕᖅᑯᓯᖃᕐᓃᑦ ᐊᔾᔨᒌᖏᓐᓂᖏᓐᓂᒃ, ᒥᔅ ᐄᔩᓯᐊᖅ 
ᐊᖓᔪᖄᖑᒻᒪᑦ ᒪᑭᕕ ᖃᐅᔨᒪᔨᑕᐅᓂᕐᒥ ᐃᖃᓗᓐᓂ. 

ᒪᕐᕕᓐ ᑎᐊᓐ 

ᐱᓯᒪᓗᓂ 40 ᐊᕐᕌᒍᓂᒃ ᐃᖃᓇᐃᔭᖃᑦᑕᖅᓯᒪᓂᕐᒥᒃ ᐊᐅᓚᐅᑎᑕᓕᒻᒥᒃ ᐊᐅᓚᑦᑎᔨᐅᓂᕐᒥᒃ ᐊᒻᒪᓗ ᐊᖓᔪᖄᖑᓪᓗᓂ ᑕᒪᒃᑭᖏᓐᓂ 
ᓄᓇᕗᑦ ᐊᒻᒪᓗ ᓄᓇᔅᓯᐊᕐᒥ, ᒪᕐᕕᓐ ᑎᐊᓐ, ᓇᒃᓴᕐᒪᑦ ᐋᖅᑭᑦᑎᐊᖅᓯᒪᔪᐋᓗᒻᒥᒃ ᑐᑭᓯᐊᓂᕐᒥᒃ ᓱᑲᓐᓇᖅᑐᓕᐅᕐᓂᖓᓂᒃ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᑲᑎᒪᔨᖏᓐᓂᒃ ᑐᑭᒧᐊᒃᑎᑦᑎᔨᑦ. ᒫᓐᓇ, ᐃᖃᓇᐃᔭᕐᒪᑦ ᐊᖓᔪᖄᕆᔭᐅᓪᓗᓂ ᓴᕐᓕᐊᖅ 
ᐱᓯᒪᒃᓯᕕᖓᓂ ᑲᖏᖅᖠᓂᕐᒥ. ᒥᔅᑕ ᑎᐊᓐ ᒫᓐᓇᕋᑖᖑᓚᐅᖅᑐᖅ ᓂᕈᐊᖅᑕᐅᓚᐅᕐᒪᑦ ᒥᐊᔭᒋᔭᐅᓕᕐᓗᓂ ᓴᓪᓕᓂ ᐊᒻᒪᓗ 
ᑭᖑᓂᑦᑎᐊᖓᒍᑦ ᐱᓕᕆᓕᕐᓗᓂ ᐃᓱᓕᕝᕕᒃᓴᓕᒻᒥᒃ ᑐᖓᓕᐅᓂᕐᒥᒃ ᒥᐊᔭᒧᑦ. ᐊᑐᓚᐅᖅᑐᓂ ᐊᕐᕌᒍᓂ, ᐱᓕᕆᖃᑕᐅᓯᒪᓪᓗᓂᓗ 
ᐊᒥᓱᓂ ᑭᑎᕐᒥᐅᓂ ᐊᒻᒪᓗ ᑭᕙᓪᓕᕐᒥ ᐊᕕᒃᑐᖅᓯᒪᓂᕐᒥ ᑲᑎᒪᔨᓂᒃ ᐊᒻᒪᓗ ᐃᑲᔪᖅᑎᐅᓪᓗᓂ ᐊᒥᓱᓂᑦ ᓄᓇᓕᓐᓂ 
ᑲᑎᑕᐅᓯᒪᔪᓂᒃ.  

ᑲᑎᒪᔨᑦ ᑲᑎᒪᔨᕋᓛᖏᑦ 

ᐃᖃᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᐊᖏᑕ ᑲᑎᒪᔨᕋᓛᖏᑦ  

ᐃᖃᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᐊᖏᑕ ᑲᑎᒪᔨᕋᓛᖏᑦ ᐱᔭᐅᑎᑦᑎᓱᖑᒻᒪᑕ ᐊᑐᓕᖁᔨᔾᔪᑎᓂᒃ ᑐᕌᖓᔪᓂᒃ 
ᑎᒥᖁᑎᖓᑕ ᐃᖃᓇᐃᔭᕐᕕᖁᑎᖓᓂ ᐃᖃᓇᐃᔭᖅᑎᓄᑦ. ᑲᑎᒪᔨᕋᓛᑦ ᕿᒥᕐᕈᓱᖑᒻᒪᑕ ᐃᖃᓇᐃᔭᖅᑐᓕᕆᔨᒃᑯᑦ ᐊᒻᒪᓗ 
ᐊᑭᓕᖅᑕᐅᔪᑎᓕᕆᔨᒃᑯᑦ ᐊᒻᒪᓗ ᐃᑲᔪᖅᑕᐅᔾᔪᑎᓕᕆᔨᒃᑯᑦ ᐱᓕᕆᐊᕆᔭᖏᓐᓂᒃ ᑐᕌᖓᔪᓂᒃ ᐃᓘᓐᓇᓕᒫᖏᓐᓄᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐃᖃᓇᐃᔭᖅᑎᖏᓐᓄᑦ. ᐃᓚᒋᒃᑲᓐᓂᕐᓗᓂᐅᒃ, ᑲᑎᒪᔨᕋᓛᑦ ᖃᐅᔨᓇᓱᐊᖅᓯᓲᖑᒻᒪᑕ 
ᐱᓕᕆᔾᔪᑎᓂᒃ ᐊᒻᒪᓗ ᐱᒋᐊᖅᑎᑦᑎᒍᑎᓂᒃ ᑐᕌᖓᔪᓂᒃ ᐃᓄᐃᑦ ᐃᖃᓇᐃᔭᖅᑎᑕᐅᓂᖏᓐᓄᑦ, ᐊᔪᕈᓐᓃᖅᓴᑎᑕᐅᓂᖏᓐᓄᑦ ᐊᒻᒪᓗ 
ᐱᕙᓪᓕᐊᑎᑕᐅᓂᖏᓐᓄᑦ, ᐃᖃᓇᐃᔭᖅᑎ ᐊᒻᒪᓗ ᓴᓇᔨᑦ ᐱᓕᕆᖃᑎᒌᓐᓂᖏᓐᓄᑦ ᓇᔪᖅᑕᐅᔪᒥᒃ, ᐊᑐᓕᖅᑎᑦᑎᓂᕐᒥᒃ 
ᑕᒪᒃᑭᖏᓐᓄᑦ ᐊᖏᖃᑎᒋᒍᑎᓂᒃ, ᐊᒻᒪᓗ ᐱᒋᐊᖅᑎᑦᑎᔾᔪᑎᓂᒃ ᑐᕌᖓᑎᑕᐅᔪᓂᒃ ᐱᐅᓂᖅᓴᐅᓕᖅᑎᑦᑎᓂᕐᒧᑦ 
ᐱᓕᕆᒍᓐᓇᕐᓂᖏᓐᓄᑦ ᐊᒻᒪᓗ ᐊᒥᓲᓂᕆᒍᓐᓇᖅᑕᖏᓐᓂᒃ ᐃᖃᓇᐃᔭᑎᑦ ᐱᓕᕆᓂᖏᑕ ᓴᕿᒍᑎᖏᓐᓂᒃ. 

ᑮᓇᐅᔭᓕᕆᔨᒃᑯᑦ ᐊᒻᒪᓗ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᑲᑎᒪᔨᕋᓛᑦ  

ᑮᓇᐅᔭᓕᕆᔨᒃᑯᑦ ᐊᒻᒪᓗ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᑲᑎᒪᔨᕋᓛᑦ ᐃᑲᔪᓱᖑᒻᒪᑕ ᑲᑎᒪᔨᓂᒃ ᐱᓕᕆᐊᕆᒍᓐᓇᖅᓯᓪᓗᓂᒋᑦ 
ᖃᐅᔾᔩᑦᑐᕆᔭᓂ ᐊᒻᒪᓗ ᑮᓇᐅᔭᑎᒍᑦ ᑲᒪᒋᔭᖏᓐᓂᒃ ᐊᒻᒪᓗ ᓵᑕᒃᓴᐅᓂᕐᒥᓐᓂᒃ ᑎᒥᖁᑎᒧᑦ, ᐱᖃᒃᑎᐅᖃᑕᐅᔪᓂᑦ, ᓄᓇᕗᑦ 
ᒐᕙᒪᒃᑯᓐᓂᑦ, ᐊᒻᒪᓗ ᐱᔨᔅᓯᖅᐸᒃᑕᖏᓐᓂᒃ. ᑲᑎᒪᔨᕋᓛᑦ ᐱᓕᕆᐊᕆᔭᕐᓂᖅᓯᑎᑦᑎᒻᒪᑕ ᑐᓴᐅᒪᖃᑎᒌᓐᓂᕐᒥᒃ ᐅᑯᓇᓂ ᑲᑎᒪᔨᓂ 
ᐊᒻᒪᓗ ᓯᓚᑖᓂ ᑕᒻᒪᖅᓯᒪᔪᖅᓯᐅᖅᑎᓂᒃ ᐊᒻᒪᓗ ᐊᐅᓚᑦᑎᔨᐅᓪᓗᓂ ᑎᒥ ᑐᕌᖓᔪᓂᒃ ᐱᓕᕆᓂᖏᓐᓄᑦ ᐃᖃᓇᐃᔭᕐᕕᒻᒥᓂ 
ᑕᒻᒪᖅᓯᒪᔪᖅᓯᐅᑎᓂᕐᒥᒃ. 

ᐱᔭᐅᖔᕈᓐᓇᖅᑐᓂᒃ ᐆᒻᒪᖁᑎᓕᕆᓂᕐᒧᑦ ᑲᑎᒪᔨᕋᓛᑦ 

ᐱᔭᐅᖔᕈᓐᓇᖅᑐᓂᒃ ᐆᒻᒪᖁᑎᓕᕆᓂᕐᒧᑦ ᑲᑎᒪᔨᕋᓛᑦ ᐱᔭᐅᑎᑦᑎᓲᖑᒻᒪᑦ ᐊᑐᓕᖁᔨᔾᔪᑎᓂᒃ ᑲᑎᒪᔨᓄᑦ ᑐᕌᒐᔪᓂᒃ 
ᑲᔪᓯᔪᓐᓇᕐᓂᓐᓄᑦ ᐱᔭᐅᖔᕈᓐᓇᖅᑐᑦ ᐅᕝᕙᓗᓂᑦ ᓄᑕᔾᔨᖅᑕᖅᑐᑦ ᐆᒻᒪᖁᑎᑦ ᐱᓕᕆᑦᑎᐊᕈᓐᓇᕐᓂᖏᑦ ᐅᑭᐅᖅᑕᖅᑐᕐᒥ. ᑲᑎᒪᔨᕋᓛᑦ 
ᐱᔭᐅᑎᑦᑎᖃᓯᐅᔾᔨᓱᖑᒻᒪᑕ ᐅᖃᕐᕕᖃᒃᑎᑦᑎᓂᕐᒥᒃ ᑮᓇᐅᔭᑎᒍ ᐱᔭᐅᖔᕈᓐᓇᖅᑐᓂ ᐊᒻᒪᓗ ᑮᓇᐅᔭᖃᒃᑎᑦᑎᒍᓐᓇᖅᑐᓂᒃ 
ᐱᕙᓪᓕᐊᑎᑦᑎᓂᕐᒥᒃ, ᑕᑯᒃᓴᐅᑎᑕᒐᕐᓂᒃ ᓴᓇᔭᒃᓴᓂᒃ, ᖃᐅᔨᓇᓱᐊᕐᓂᕐᒥᒃ ᐱᒋᐊᖅᑎᑦᑎᓂᕐᒥᒃ, ᐱᓕᕆᖃᑎᒌᓐᓂᕐᒧᑦ 
ᐱᒋᐊᕐᕕᒃᓴᖃᓕᕐᓃᐅᔪᓂᒃ, ᐊᒻᒪᓗ ᐃᑲᔪᕈᓐᓇᑦᑎᐋᖅᑐᓂᒃ ᐊᒻᒪᓗ ᖃᓪᓕᖃᑦᑕᐅᑎᓯᒪᔪᓂᒃ ᐱᓕᕆᖁᔭᐅᔾᔪᑎᓂᒃ ᐊᓯᖏᑕ 
ᐃᖃᓇᐃᔭᕐᕕᖁᑎᑦ. 

ᐊᐅᓚᑦᑎᔨᑦ ᑲᑎᒪᔨᕋᓛᑦ  

ᐊᐅᓚᑦᑎᔨᑦ ᑲᑎᒪᔨᕋᓛᑉ ᐱᒻᒪᕆᐅᓚᖅ ᐱᓕᕆᐋᖓ ᐱᔭᐅᓚᕆᒃᑎᑦᑎᒐᓱᐊᕐᒪᑦ ᑖᒃᑯᐊ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑎᖓᑕ (QEC) ᑲᑎᒪᔨᖏᑦ ᑐᑭᒧᐊᒃᑎᑦᑎᔨᑦ ᐊᑐᕐᓂᖅᐹᖑᒻᒪᑕ ᐱᓕᕆᑦᑎᐊᕈᓐᓇᕐᓂᕐᒥᓐᓂᒃ ᐊᒻᒪᓗ ᑐᓴᐅᒪᑎᑕᐅᑦᑎᐋᖅᑐᑎᒃ 
ᐱᐅᓛᓂᒃ ᐱᓕᕆᔾᔪᓯᕐᓂᒃ ᐊᐅᓚᑦᑎᓂᕐᒧᑦ ᑐᕌᖓᔪᓂᒃ ᐱᕙᓪᓕᐋᑎᑦᑎᒍᑕᐅᓗᓂ ᐋᖅᑭᒍᑎᑦᑎᐋᕐᓗᓂ ᐱᓕᕆᒋᐊᕈᑎᒃᓴᖓ 
ᖃᐅᔾᔩᑦᑐᕆᔭᐅᔪᓂᒃ ᐊᒻᒪᓗ ᓵᑕᒃᓴᐅᒍᓐᓇᕐᓂᖏᓐᓄᑦ ᑎᒥᖑᖅᑎᑕᐅᓯᒪᔪᖅ ᐊᒻᒪᓗ ᐱᖃᑎᐅᖃᑕᐅᔪᖁᑎᖏᓐᓄᑦ. 

ᓄᓇᕗᑦ ᐊᐅᓚᐅᑎᑕᓖᑦ ᐱᑐᖃᐅᓂᖏᑎᒍ  

 

  

ᐊᒥᓲᓂᖅᓴᐃᑦ ᐅᑯᓇᖓᑦ 40 ᐊᕐᕌᒍᑦ 
(ᐊᑐᖅᑕᐅᒍᓐᓃᖅᑐᑦ) 
ᐊᒥᓲᓂᖅᓴᐃᑦ ᐅᑯᓇᖓᑦ > 30 ᐊᕐᕌᒍᑦ 
ᐊᒥᓲᓂᖅᓴᐃᑦ ᐅᑯᓇᖓᑦ 20 ᐊᕐᕌᒍᑦ 
ᐊᒥᓲᓂᖅᓴᐃᑦ ᐅᑯᓇᖓᑦ 10 ᐊᕐᕌᒍᑦ 
5-10 ᐊᕐᕌᒍᑦ 
ᓄᑖᖅ ᐊᐅᓚᐅᑎᑕᓕᒃ 
ᓴᓇᔭᐅᕙᓪᓕᐊᔪᖅ 

ᓱᑲᓐᓇᖅᑐᖃᐅᑎᑦ ᐋᖅᑭᐅᒪᑎᑕᐅᓂᖓ ᐱᑕᖃᕆᐊᖃᓪᓚᕆᒻᒪᑦ ᑕᑎᒋᔭᒃᓴᐅᑦᑎᐊᕐᓂᖓ 
ᐃᓘᓐᓇᓕᒫᖓᓂ ᓄᓇᓕᖃᕐᕕᐅᔪᑉ. 

ᐊᐅᓚᔾᔪᑎᓕᕆᔨᒃᑯᑦ 

ᐊᐅᓚᔾᔪᑎᓕᕆᔨᒃᑯᑦ ᐱᓕᕆᕕᖓ ᐱᓕᕆᖁᔭᐅᔾᔪᑎᖃᕐᒪᑦ ᓱᑲᓐᓇᖅᑐᓕᐅᖁᔭᐅᓪᓗᑎᒃ ᐊᒻᒪᓗ ᓇᓕᐊᓐᓄᐋᖅᑎᑦᑎᔪᑎᑦ 
ᐊᑦᑕᕐᓇᖏᓪᓗᑎᒃ, ᑕᑎᒋᔭᒃᓴᐅᑦᑎᐊᕐᓗᑎᒃ ᓱᑲᓐᓇᖅᑐᒥᒃ ᐃᓘᓐᓇᖏᓐᓄᑦ ᓄᓇᕗᑦ ᓄᓇᓕᖏᓐᓄᑦ. ᐊᑐᓂ ᓄᓇᓕᑦ ᓇᒻᒥᓂᖃᕐᒪᑕ 
ᐊᐅᓚᐅᑎᑕᓕᓐᓂᒃ ᐊᐅᓚᑕᐅᔪᓂᒃ ᐃᖃᓇᐃᔭᖅᑎᓄᑦ ᑕᐃᒃᑯᓄᖓ ᓄᓇᓕᓐᓂᒥᐅᑕᕐᓄᑦ. ᓱᑲᓐᓇᖅᑐᖃᐅᑎᓕᕆᔩᑦ, ᐊᐅᓚᐅᓯᕆᔩᑦ, 
ᐊᒻᒪᓗ ᐅᐊᔭᓕᕆᔨᒃ ᐋᖅᑭᑦᑎᐊᖅᓯᒪᔭᕆᐋᓕᓐᓂᒃ, ᓇᔫᑎᓗᑎᒃ ᐊᕕᒃᑐᖅᓯᒪᓂᕐᒥ ᓇᔪᖅᑕᐅᔪᓂ ᐃᖃᓗᒃᑑᑦᑎᐊᕐᒥ, ᐃᖃᓗᓐᓂ, 
ᐊᒻᒪᓗ ᑲᖏᖅᖠᓂᕐᒥ, ᐃᑲᔪᖅᓱᐃᓗᑎᒃ ᐊᐅᓚᐅᑎᑕᓕᒻᒥ ᐃᖃᓇᐃᔭᖅᑎᑦ ᓄᓇᓕᓐᓂ.  

ᐊᐅᓚᔾᔪᑎᓕᕆᔨᒃᑯᑦ ᑲᔪᓯᒻᒪᑕ 
ᐋᖅᑭᒃᓱᐃᓂᕐᒥᓐᓂᒃ 
ᓵᑕᒃᓴᐅᒍᓐᓇᖅᑐᓂᒃ ᐱᓕᕆᖃᑎᒌᓂᒃ 
ᐱᓕᕆᑦᑎᐊᕈᓐᓇᕐᓗᑎᒃ ᐊᒻᒪᓗ 
ᐱᓕᕆᒍᒪᓂᖃᑦᑎᐊᕐᓗᑎᒃ 
ᐱᓕᕆᐊᖑᖁᓪᓗᒋᑦ ᐊᐅᓚᔾᔪᑎᓂ 
ᐃᓱᒫᓗᑎᒋᔭᐅᔪᑦ ᓴᕿᑎᑕᐅᔪᑦ 
ᐊᕙᑎᑦᑎᓐᓄᑦ, ᐱᑐᖃᕈᓕᖅᑐᓂᖏᓐᓄᑦ 
ᐋᖅᑭᒃᓱᖅᓯᒪᓂᐅᔪᑦ, ᐊᒻᒪᓗ 
ᐱᔭᐅᔪᒪᓂᖏᓐᓄᑦ ᓄᑕᔾᔨᖅᑕᖅᑐᑦ 
ᐆᒻᒪᖁᑎᑦ ᐱᔭᐅᖓᕈᓐᓇᕐᓂᖏᑕ. 
ᐃᓚᒋᔭᐅᓗᓂ ᐱᒻᒪᕆᐅᓛᕆᔭᖏᓐᓄᑦ 
ᑲᒪᒋᔭᖏᑕ ᓱᑲᓐᓇᖅᑐᓕᐅᕈᑎᖏᓐᓂ 
ᐊᒻᒪᓗ ᓇᓕᐊᓐᓄᐊᖅᑎᑦᑎᒍᑎᓂ 
ᓄᓇᓕᖃᕐᕕᐅᔪᒧᑦ, 
ᐊᐅᓚᔾᔪᑎᓕᕆᔨᒃᑯᑦ 
ᐃᖃᓇᐃᔭᖃᑎᖃᓱᖑᒻᒪᑕ 
ᐱᓕᕆᔨᕕᓂᒃ ᓴᓇᓯᒪᓂᒃᓴᓕᐅᖅᑎᓂᒃ, 
ᐊᓐᓂᐊᖃᓇᖏᑦᑐᓕᕆᔨᒃᑯᓐᓂᒃ, ᐊᑦᑕᕐᓇᖅᑕᐃᓕᒪᔪᓕᕆᔨᒃᑯᓐᓂᒃ, ᐊᕙᑎᓕᕆᔨᒃᑯᓐᓂᒃ ᐊᒻᒪᓗ ᐱᓕᕆᔾᔪᑎᓕᕆᔨᒃᑯᓐᓂᒃ, ᐊᒻᒪᓗ 
ᑮᓇᐅᔭᓕᕆᔨᒃᑯᓐᓂᒃ ᐱᓕᕆᐊᕆᔭᕐᓂᖅᓯᖁᓪᓗᒋᑦ ᐊᒻᒪᓗ ᐱᔭᕇᒃᑕᐅᖁᓪᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) 
ᐊᑭᑐᔫᑎᑦ ᐸᕐᓇᐅᑎᑦ. 

ᑕᑎᒋᔭᒃᓴᐅᑦᑎᐋᕐᓂᖓ 

ᐱᔭᐅᑎᑦᑎᓂᖅ ᑕᑎᒋᔭᒃᓴᐅᑦᑎᐋᖅᑐᒥᒃ ᓱᑲᓐᓇᖅᑐᖃᒃᑎᑦᑎᓂᕐᒥᒃ ᓄᓇᕗᒻᒥᐅᓂᒃ ᐃᓚᒋᔭᐅᒻᒪᑦ ᐊᐅᓚᔾᔪᑎᓕᕆᔨᐅᑉ 
ᖁᓪᓕᖅᐹᖑᑎᓪᓗᓂᐅᒃ ᓯᕗᓪᓕᐅᑎᒋᐊᓕᓐᓂ. 2020-2021-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᐅᓂᒃᑳᓕᐅᓚᐅᕐᒪᑦ 99.94 ᐳᓴᓐᑎᖏᑦ ᑕᑎᒋᔭᒃᓴᐅᓂᖓᑕ ᖃᓄᑎᒋᐅᓂᖓᓂᒃ ᐃᓘᓐᓇᖓᓂ ᓄᓇᓕᖃᕐᕕᐅᔪᑉ, ᒥᑭᓛᒥᒃ 
ᒥᑭᓂᖅᓴᐅᓕᕐᓗᓂ ᑕᐅᕙᖓᑦ ᐊᑐᕋᑖᓚᐅᖅᑐᒥᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂᑦ, ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐱᓕᕆᓇᓱᒋᐋᖃᕐᓃᑦ 
ᐊᐅᓚᑦᑎᓂᕐᒥᒃ ᐱᔭᐅᒋᐊᖃᓚᕆᓐᓂᖓᓄᑦ ᐱᔨᔅᓯᕈᑎᐅᑉ ᐊᑐᖅᑎᓪᓗᒍ ᓄᓇᕐᔪᐊᓕᒫᒥ ᖃᓂᒪᓐᓇᖅ. ᐊᐅᓚᔾᔪᑎᓕᕆᔨᒃᑯᑦ 
ᑲᔪᓯᓪᓗᑎᒃ ᐊᒃᓱᕈᕐᒪᑕ ᐱᐅᓂᖅᓴᐅᓕᖅᑎᑦᑎᒐᓱᐊᕐᓗᑎᒃ ᓱᑲᓐᓇᖅᑐᖃᒃᑎᑦᑎᒍᑎᑦ ᑕᑎᒋᔭᒃᓴᐅᑦᑎᐊᕐᓂᖏᓐᓂᒃ, ᓈᒪᖁᓪᓗᒋᑦ 
ᐊᒃᓲᓂᖅᓴᖅ ᐱᔭᐅᒍᒪᓕᕐᓂᖓᓄᑦ ᓱᑲᓐᓇᖅᑐᖅ, ᐊᒻᒪᓗ ᐋᖅᑭᒍᑎᒍᓐᓇᑦᑎᐊᕐᓗᑎᒃ ᐊᒃᓱᐋᓗᕐᓂᖓᓄᑦ ᐅᑭᐅᖅᑕᖅᑑᑉ ᓯᓚᖓᑕ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓈᓴᐅᓯᕆᓲᖑᒻᒪᑦ ᑕᑎᒋᔭᒃᓴᐅᓂᖏᓐᓄᑦ ᖃᓄᑎᒋᐅᓂᖏᓐᓂᒃ ᑐᙵᕕᒋᓪᓗᒋᑦ 
ᐊᒥᓲᓂᖏᑦ ᐸᕐᓇᒃᑕᐅᓯᒪᓗᑎᒃ ᐊᒻᒪᓗ ᐸᕐᓇᒃᑕᐅᓯᒪᖏᓪᓗᑎᒃ ᓱᑲᓐᓇᖅᑐᖅ ᖃᒥᖓᑲᐃᓐᓇᕐᓂᖏᑦ ᑕᐃᒪᑎᑕᐅᓪᓗᑎᒃ ᐊᑐᖅᑎᓪᓗᒍ 
ᐊᕐᕌᒍ ᐊᒻᒪᓗ ᐊᑯᓂᐅᓂᖓ ᐱᔨᔅᓯᖅᑕᐅᕙᒃᑐᑦ ᓱᑲᓐᓇᖅᑐᖃᖏᑲᐃᓇᖅᑎᑕᐅᓂᖏᑦ ᐊᑐᕐᓗᒋᑦ ᑲᓇᑕᒥ ᓱᑲᓐᓇᖅᑐᓂᒃ 
ᑲᑐᔾᔨᖃᑎᒌᖏᑕ ᑕᑎᒋᔭᒃᓴᐅᑦᑎᐊᕐᓂᖏᓐᓄᑦ ᐅᓂᒃᑳᓕᐅᓂᕐᒥᒃ ᐊᔪᕆᒃᓯᐅᔾᔨᓯᒪᔪᑦ. ᐸᕐᓇᒃᑕᐅᓯᒪᓪᓗᑎᒃ ᓱᑲᓐᓇᖅᑐᖅ 
ᖃᒥᖓᑎᑕᐅᓂᖓ ᑕᐃᒪᐃᓲᖑᕗᖅ ᐃᖃᓇᐃᔮᖑᔪᖃᕆᐊᖃᓕᕌᖓᑦ ᓱᑲᓐᓇᕈᓐᓃᖅᑎᑕᐅᒐᓱᐊᕐᓗᑎᒃ ᐊᐅᓚᐅᑎᑕᓕᐅᑉ 
ᐱᓕᕆᔾᔪᑎᖏᑦ ᐅᕝᕙᓗᓂᑦ ᓱᑲᓐᓇᖅᑐᒥᒃ ᓇᓕᐊᓐᓄᐋᖅᑎᑦᑎᒍᑎᑦ ᐱᓕᕆᔾᔪᑎᖏᑦ ᐃᑲᔪᖅᑕᐅᖁᓪᓗᒋᑦ ᐊᑦᑕᕐᓇᖏᑦᑎᐋᖁᓪᓗᒋᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐊᐅᓚᔾᔪᑎᓕᕆᔨᖏᑦ ᐊᒻᒪᓗ ᐋᖅᑭᐅᒪᑎᑦᑎᔨᑦ ᐱᓕᕆᖃᑎᒌᒃᑐᑦ. 

ᐸᕐᓇᒃᑕᐅᓯᒪᖏᑦᑐᑦ ᖃᒥᖓᓃᑦ ᑕᒪᐃᑎᒍ ᑕᐃᒪᐃᓕᓱᖑᕗᑦ ᑕᐃᒪᐃᓕᒍᑎᖃᕐᓗᑎᒃ ᐊᑲᐅᙱᓕᐅᕈᑎᖃᕐᓂᖏᓐᓄᑦ 
ᓯᓚᑲᒻᒪᐊᓂᖓᓄᑦ, ᐊᒃᓱᐋᓗᕐᓂᖏᓐᓂᒃ ᖃᓄᐃᓕᖓᓃᑦ, ᐅᕝᕙᓗᓂᑦ ᓂᕆᐅᓇᖏᑦᑐᒥᒃ ᐱᓕᕆᔾᔪᑎ ᐊᑐᕈᓐᓇᐃᓕᓂᖓᓄᑦ. 

ᐊᑐᖅᑎᓪᓗᒍ 2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ, ᒪᑯᐊ ᓄᓇᓖᑦ ᐱᖃᕐᓂᖅᐹᖑᓚᐅᖅᐳᑦ ᑕᑎᒋᔭᒃᓴᐅᑦᑎᐊᖅᑐᒥᒃ 
ᐆᒻᒪᖁᑎᖃᕐᑎᑦᑎᓪᓗᑎᒃ ᓄᓇᓕᖃᕐᕕᐅᔪᒥ:  

• ᑰᒑᕐᔪᒃ, ᐊᕐᕕᐊᑦ, ᒥᑦᑎᒪᑕᓕᒃ, ᐃᒡᓗᓕᒃ, ᐃᒃᐱᐊᕐᔪᐃᑦ, ᐊᒻᒪᓗ ᐊᐅᓱᐃᑦᑐᖅ ᐃᓘᓐᓇᑎᒃ ᖃᐅᔨᖃᑦᑕᓚᐅᕐᒪᑕ 
ᑕᑎᒋᔭᒃᓴᐅᑦᑎᐊᕐᓂᖓᓂᒃ ᐃᒫᑎᒌᕐᓗᓂ 99.99 ᐳᓴᓐᑎᖏᓐᓂᒃ.  

• ᐃᓘᓐᓇᓕᒫᖓᓂ, ᑕᐃᒪᐃᖃᑦᑕᓲᖑᓂᖓ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) ᐱᔨᔅᓯᖅᑕᐅᕙᒃᑐᑦ 
ᖃᐅᔨᖃᑦᑕᓚᐅᕐᒪᑕ ᖃᒥᖃᑦᑕᕐᓂᖏᓐᓂᒃ 6.90 ᓱᑲᓐᓇᖅᑐᖅ ᖃᒥᖓᕙᒡᓗᓂ, ᐱᐅᓂᖅᓴᐅᓕᕐᓗᓂ ᑕᐅᕙᖓᓂᑦ 
ᐊᓂᒍᓚᐅᖅᑐᒥᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂᑦ. ᑕᐃᒫᖑᖃᑦᑕᓲᖑᓂᖓ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖ (QEC) ᐱᔨᔅᓯᖅᐸᑕᖏᑦ ᖃᐅᔨᓚᐅᕐᒪᑕ 5.67 ᐃᑲᕐᕋᓂᒃ ᓱᑲᓐᓇᖅᑐᖅ ᖃᒥᑲᐃᓐᓇᕐᓂᖓᓂᒃ, ᒥᑭᔪᕈᓗᒻᒥᒃ 
ᐊᖏᒡᓕᒋᐊᖅᑐᓂ ᑕᐅᕙᖓᓂᑦ ᐊᓂᒍᓚᐅᖅᑐᒥᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂᑦ ᑕᐃᒪᐃᑎᑕᐅᓪᓗᓂ ᒪᕐᕉᓐᓄᒃ 
ᓄᓇᓕᐸᐅᔭᓕᒫᒥ ᓱᑲᓐᓇᖅᑐᖅ ᖃᒥᑎᓪᓗᓂ ᐃᖃᓗᓐᓂ. ᓱᑲᓐᓇᖅᑐᖃᕈᓐᓃᖅᓯᒪᑎᓪᓗᒍ ᐅᖅᓱᐋᓗᒃᑐᖅᑐ ᐊᐅᓚᐅᑎᑕᓕᒃ 
ᓴᕿᑎᑦᑎᓱᖑᒪᑦ ᐊᑲᐅᙱᓕᐅᕈᑎᒥᒃ ᐅᖅᓱᖓᑕ ᓯᖑᓂᖓᓂ, ᑭᖑᕙᓯᓕᖅᑎᑦᑎᓪᓗᓂ ᐊᐅᓚᔾᔭᒃᑕᐅᒋᐋᖃᓕᕐᓂᖓᓂᒃ 
ᐊᑐᐃᓐᓇᐅᔪᑦ ᐊᐅᓚᐅᑎᑦ ᐊᒻᒪᓗ ᓱᑲᓐᓇᖅᑐᐅᑉ ᐱᒋᐊᖅᑎᑕᐅᒃᑲᓐᓂᕐᓂᖓᓂᒃ ᓄᓇᓕᐸᐅᔭᕐᒧᑦ ᐊᑐᖅᑎᓗᒍ ᑕᒪᒃᑭᖏᒃ 
ᖃᒥᖓᓂᖏᓐᓄᑦ.  

• ᐊᐅᓚᔾᔪᑎᓕᕆᔨᒃᑯᑦ ᑲᔪᓯᒻᒪᑕ ᐱᐅᓂᖅᓴᐅᓕᖅᑎᑦᑎᒐᓱᐊᕐᓂᕐᒥᓐᓂᒃ ᐊᐅᓚᔾᔪᑎᒥᓐᓂᒃ ᐊᒻᒪᓗ ᐋᖅᑭᐅᒪᑎᑦᑎᔪᑎᒻᒥᓐᓂᒃ 
ᐱᓕᕆᓂᕆᕙᒃᑕᒥᓐᓂᒃ ᐱᖏᓐᓇᐃᖅᓯᓂᒃᑯᑦ ᕿᒥᕐᕈᓂᕐᒥᓄᑦ ᐊᒻᒪᓗ ᖃᓄᐃᓕᑦᑕᐃᓕᒪᑎᑦᑎᓂᖅ 
ᐋᖅᑭᐅᒪᑎᑕᐅᒋᐊᖃᓕᕋᔭᕐᓂᖏᓐᓂᒃ ᐊᐅᓚᐅᑎᑕᓕᒻᒥᒃ ᐊᒻᒪᓗ ᐱᓕᕆᔾᔪᑎᒥᒃ.  

 

ᐱᓕᕆᓂᖏᓐᓂᒃ ᐅᓂᑳᓕᐅᕐᓂᖅ  

ᐊᐅᓚᔾᔪᑎᓕᕆᔨᒃᑯᑦ ᖃᐅᔨᓇᓱᐊᕈᑎᖏᑦ ᐱᓕᕆᓂᖏᓐᓄᑦ ᖃᐅᔨᒪᔪᑎᑦ ᐅᓂᒃᑳᓕᐅᕈᑕᐅᒐᔭᕐᓗᓂ ᓱᑲᓐᓇᖅᑐᖅ 
ᖃᒥᑲᐃᓐᓇᕐᓂᖏᓐᓂᒃ ᓈᓴᐅᓯᕆᓃᑦ ᐊᑐᓂ ᐊᕐᕌᒍᒥ. ᓱᑲᓐᓇᖅᑐᖅ ᖃᒥᖃᑦᑕᕐᓂᖓ ᐅᕝᕙᓗᓂᑦ ᖃᒥᖃᑦᑕᕐᓂᖏᓐᓄᑦ 
ᓇᓗᓇᐃᖅᑕᐅᒻᒪᑕ ᓱᑲᓐᓇᖅᑐᖃᕈᓐᓃᕐᓂᖏᓐᓄᑦ ᐱᔭᐅᒍᓐᓇᖅᑐᒥᒃ ᐅᑯᓇᖓᖅᑐᓂᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᑦ 
(QEC) ᓱᑲᓐᓇᖅᑐᖃᐅᑎᖓᓂᑦ ᐱᔨᔅᓯᖃᑦᑕᖅᑕᖏᓐᓄᑦ. ᐱᓕᕆᓂᖏᓐᓄᑦ ᐅᓂᒃᑳᓕᐅᕈᑎ ᓱᑲᓐᓇᖅᑐᑉ ᖃᒥᖃᑦᑕᕐᓂᖓᓄᑦ 
ᐃᑲᔪᓱᖑᒪᑦ ᐃᓱᒪᓕᐅᕈᑕᐅᓂᖓᓂᒃ ᐱᐅᓂᖓᑕ ᐊᒻᒪᓗ ᐱᓕᕆᓂᖓᓄᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) 
ᓱᑲᓐᓇᖅᑐᓕᐅᕈᑎᐅᑉ ᐱᔨᔅᓯᓂᖓᓄᑦ ᐊᒻᒪᓗ ᓇᓕᐊᓐᓄᐋᖅᑎᑦᑎᓂᖓᓄᑦ ᐱᓕᕆᔾᔪᑎᖏᓐᓂ ᐊᒻᒪᓗ ᓇᓗᓇᐃᖅᓯᒍᓐᓇᖅᑐᓂ 
ᐱᐅᓯᒋᐊᖅᑎᑕᐅᔪᖃᕆᐋᖃᕐᓂᖓᓂᒃ. ᐊᑐᓂ ᐊᕐᕌᖑᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᖃᐅᔨᓇᓱᐊᓱᖑᒪᑦ 
ᐱᓕᕆᑦᑎᐊᕐᓂᖏᓐᓄᑦ ᖃᐅᔨᒪᓇᖅᓯᑎᑦᑎᔪᑎᓂᒃ ᓲᕐᓗ ᐅᑯᑎᒎᓇ ᐱᓕᕆᔾᔪᑎ ᑕᐃᒫᖑᓱᖑᓂᖓᓂ ᖃᒥᖓᑲᐃᓐᓇᖃᑦᑕᕐᓂᖏᑕ 
ᖃᔅᓰᖅᓱᖃᑦᑕᕐᓂᖓᓄᑦ ᖃᐅᔨᒪᔾᔪᑎᒃᑯᑦ (SAIFI) ᐱᔨᔅᓯᖅᑕᐅᕙᒃᑐᓄᑦ ᐊᒻᒪᓗ ᐱᓕᕆᔾᔪᑎ ᑕᐃᒫᖑᓱᖑᓂᖓ ᖃᒥᖓᑎᓪᓗᒋᑦ 
ᐊᑯᓂᐅᓂᖓᓄᑦ ᖃᐅᔨᒪᓪᔪᑎ (SAIDI) ᓄᓇᓕᓐᓄᑦ. ᑖᒃᑯᐊ ᐱᓕᕆᔾᔪᑕᐅᓪᓗᐊᑕᓱᑦ ᓱᑲᓐᓇᖅᑐᖃᒃᑎᑦᑎᔪᑎ ᐃᖃᓇᐃᔭᕐᕕᖁᑎᒧᑦ 
ᖃᐅᔨᓇᓱᐋᕈᑕᐅᒻᒪᑕ ᐱᓕᕆᑦᑎᐊᕐᓂᖏᓐᓂᒃ. ᑎᑎᕋᒃᓯᒪᔪᑦ ᑕᐅᓇᓃᑦᑐᑦ ᓇᓗᓇᐃᖅᓯᒻᒪᑕ ᓴᕿᒍᑎᖏᓐᓂᒃ ᑖᔅᓱᒪ ᖃᐅᔨᓴᖅᓯᓂᐅᑉ. 
ᑕᑎᒋᔭᒃᓴᐅᑦᑎᐊᕐᓂᖓᓄᑦ ᓈᓴᐅᓯᕆᓃᑦ ᓴᕿᑎᑦᑎᒻᒪᑕ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐱᓕᕆᔪᒪᓂᖓᓂᒃ 
ᐊᑦᑕᕐᓇᖏᓪᓗᓂ, ᑕᑎᒋᔭᒃᓴᐅᑦᑎᐊᕐᓗᓂ ᓱᑲᓐᓇᖅᑐᖅ ᐃᓘᓐᓇᖏᓐᓂ ᓄᓇᕗᒻᒥᐅᑦ.  

ᐱᓕᕆᔾᔪᑎ ᑕᐃᒫᖑᓱᖑᓂᖓᓂ ᖃᒥᖓᑲᐃᓐᓇᖃᑦᑕᕐᓂᖏᑕ ᖃᔅᓰᖅᓱᖃᑦᑕᕐᓂᖓᓄᑦ ᖃᐅᔨᒪᔾᔪᑎ (SAIFI) ᑕᑯᒃᓴᐅᑎᑦᑎᒻᒪᑦ 
ᑕᐃᒫᖑᖃᑦᑕᓲᖑᓂᖓ ᐊᒥᓲᓂᖏᑕ ᖃᒥᑲᐃᓐᓇᖃᑦᑕᓱᑦ ᐱᔨᔅᓯᖅᑕᐅᕙᒃᑐᑦ ᖃᐅᔨᔭᐅᕙᒃᑐᑦ ᐊᑐᓂ ᓄᓇᓐᓂᒃ ᐊᒻᒪᓗ 
ᐊᕕᒃᑐᖅᓯᒪᔪᓂ ᐱᒋᐊᕐᓗᓂ ᐊᐃᕆᓕ 1, 2020, ᑎᑭᓪᓗᒍ ᒫᔾᔨ 31, 2021. ᑕᐃᒫᖑᖃᑦᑕᓲᖑᓂᖏᑕ ᐊᒥᓲᓂᖏᑦ 
ᖃᒥᖓᑲᐃᓐᓇᖃᑦᑕᕐᓃᑦ ᓈᓴᐅᓯᒋᐊᖑᕗᑦ ᐊᕕᒃᑕᐅᓗᓂ ᑲᑎᓪᓗᒋᑦ ᐊᒥᓲᓂᖏᑦ ᐱᔨᔅᓯᖅᑕᐅᕙᒃᑐᑦ ᖃᒥᖓᑲᐃᓐᓇᖃᑦᑕᕐᓂᖏᑦ 
ᑕᒪᑐᒧᖓ ᑲᑎᓪᓗᒋᑦ ᐊᒥᓲᓂᖏᓐᓄᑦ ᐱᔨᔅᓯᖅᑕᐅᕙᑦᑐᑦ ᓱᑲᓐᓇᖅᑐᖃᒃᑎᑕᐅᓪᓗᑎᒃ. ᐸᕐᓇᒃᑕᐅᓯᒪᒐᑎᒃ ᓱᑲᓐᓇᖅᑐᑉ 
ᖃᒥᖓᑲᐃᓐᓇᕐᓂᖏᑦ ᐊᐅᐸᕈᔪᒃᑑᕗᑦ. ᐸᕐᓇᒃᑕᐅᓯᒪᓗᓂ ᓱᑲᓐᓇᖅᑐᑉ ᖃᒥᖓᑲᐃᓐᓇᕐᓂᐋᓂᖏᑦ ᐊᐅᐸᖅᑑᕗᑦ. 2020-2021-ᒥ, 
ᐱᓕᕆᔾᔪᑎ ᑕᐃᒫᖑᓱᖑᓂᖓᓂ ᖃᒥᖓᑲᐃᓐᓇᖃᑦᑕᕐᓂᖏᑕ ᖃᔅᓰᖅᓱᖃᑦᑕᕐᓂᖓᓄᑦ ᖃᐅᔨᒪᔾᔪᑎ (SAIFI) ᐃᒪᑎᒋᐅᓚᐅᕐᒪᑦ 
6.90 ᖃᒥᖓᖃᑦᑕᕐᓗᑎᒃ ᐊᑐᓂ ᐱᔨᔅᓯᖅᑕᐅᕙᒃᑐᑦ ᑕᐃᒫᖑᓱᖑᓂᖏᓐᓂ, ᖃᔅᓰᓐᓇᐅᓂᖅᓴᐃᓕᓚᐅᕐᒪᑕ ᐊᑐᕋᑖᓚᐅᖅᑐᒥᑦ 
ᐊᕐᕌᒍᒥᑦ. 

ᐱᓕᕆᔾᔪᑎ ᑕᐃᒫᖑᓱᖑᓂᖓ ᖃᒥᖓᑎᓪᓗᒋᑦ ᐊᑯᓂᐅᓂᖓᓄᑦ ᖃᐅᔨᒪᓪᔪᑎ (SAIDI) ᑕᑯᔭᐅᑎᑦᑎᒻᒪᑦ ᑕᐃᒫᖑᓱᖑᓂᖓᓂᒃ 
ᖃᒥᖓᑲᐃᓐᓇᕐᓂᖏᑕ ᐊᑯᓂᐅᓂᖓ (ᐃᖃᕐᕋᑎᒍ) ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐱᓕᕆᔾᔪᑎᖏᑦ ᐊᑐᓂ 
ᓄᓇᓕᓐᓂ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᐱᒋᐊᕐᓗᓂ ᐊᐃᕆᓕ 1, 2020-ᒥᑦ ᑎᑭᓪᓗᒍ ᒫᔾᔨ 31, 2021-ᒧᑦ. 
ᑕᐃᒫᖑᖃᑦᑕᓲᖑᓂᖓᓂᒃ ᖃᒥᖃᑦᑕᕐᓂᖏᑕ ᐊᑯᓂᐅᓂᖓ ᓈᓴᐅᓯᕆᐊᖑᓯᒪᕗᖅ ᐊᕕᒃᑕᐅᓪᓗᑎᒃ ᐊᒥᓲᓂᖏᑦ 
ᐱᔨᔅᓯᖅᑕᐅᕙᒃᑐᓕᒫᑦ ᖃᒥᖓᖃᑦᑕᕐᓂᖏᑕ ᐊᑯᓂᐅᓂᕆᕙᒃᑕᖏᑦ ᑲᑎᑕᐅᓂᖏᑎᒍ ᐊᒥᓲᓂᖏᑕ ᐱᔨᔅᓯᖅᑕᐅᕙᒃᑐᑦ 

ᓱᑲᓐᓇᖅᑐᖃᒃᑎᑕᐅᓪᓗᑎᒃ. ᐸᕐᓇᒃᑕᐅᓯᒪᒐᑎᒃ ᓱᑲᓐᓇᖅᑐᑉ ᖃᒥᖓᑲᐃᓐᓇᕐᓂᖏᑦ ᐊᐅᐸᕈᔪᒃᑑᕗᑦ. ᐸᕐᓇᒃᑕᐅᓯᒪᓗᓂ ᓱᑲᓐᓇᖅᑐᑉ 
ᖃᒥᖓᑲᐃᓐᓇᕐᓂᐋᓂᖏᑦ ᐊᐅᐸᖅᑑᕗᑦ. 2020-2021-ᒥ, ᐱᓕᕆᔾᔪᑎ ᑕᐃᒫᖑᓱᖑᓂᖓ ᖃᒥᖓᑎᓪᓗᒋᑦ ᐊᑯᓂᐅᓂᖓᓄᑦ 
ᖃᐅᔨᒪᓪᔪᑎ (SAIDI) ᐃᒫᑎᒋᐅᓚᐅᕐᒪᑦ 5.67 ᐃᑲᕐᕋᐃᑦ ᐊᑐᓂ ᐱᔨᔅᓯᖅᑕᐅᕙᑦᑐᑦ ᑕᐃᒫᑎᒋᐅᓲᖑᓂᖏᓐᓂ, ᐊᒥᓲᓂᖅᓴᐅᓕᕐᓗᓂ 
ᑕᐅᕙᖓᑦ ᐊᑐᓚᐅᖅᑐᒥ ᐊᕐᕌᒍᒥᑦ. 

ᐊᑑᑎᖃᑦᑎᐊᖅᑐᖅ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐊᑭᑐᔫᑎᓂᒃ ᐸᕐᓇᒍᑎᖓ, ᑎᒥᖑᖅᑎᑕᐅᓯᒪᔪᖅ ᑲᔪᓯᒻᒪᑦ 
ᐊᑐᕈᒫᕐᓂᐊᖅᑐᓕᐅᕐᓗᓂ ᐊᐅᓚᐅᑎᑕᓕᑦ ᐱᓕᕆᔾᔪᑎᖏᓐᓂᒃ ᑕᒪᒃᑯᐊᓗ ᐃᑲᔪᕐᓂᐋᕐᒪᑕ ᐱᐅᓂᖅᓴᐅᓕᖅᑎᑦᑎᓗᑎᒃ 
ᐅᖅᓱᖅᑕᓗᐋᖏᓐᓂᖏᓐᓂᒃ ᐊᒻᒪᓗ ᒥᑭᓂᖅᓴᐅᓕᖅᑎᑦᑎᓗᑎᒃ ᐅᖅᓱᖅᑐᕐᓂᕆᖃᑦᑕᕐᓂᖏᓐᓂᒃ. ᐱᔪᓐᓇᕐᓂᖅᓴᐅᓕᖅᑎᑕᐅᓂᖏᑦ 
ᐅᖅᓱᖅᑕᓗᐊᖏᓐᓂᖏᑕ ᐱᔭᐅᒪᑕ ᒪᑯᑎᒎᓇ ᐊᑕᐅᑦᑎᒃᑰᖅᑕᐅᓪᓗᑎᒃ ᐋᖅᑭᒋᐊᖅᑕᐅᓪᓗᑎᒃ ᓱᑲᓐᓇᖅᑐᓕᐅᕈᑎᑦ, 
ᐱᐅᓂᖅᓴᐅᓕᖅᑎᑕᐅᓂᖏᓐᓄᑦ ᐱᓕᕆᔾᔪᑎᑦ ᐋᖅᑭᐅᒪᑎᑕᐅᓂᖏᓐᓄᑦ ᐱᓕᕆᔾᔪᓰᑦ, ᐊᒻᒪᓗ ᐋᖅᑭᒋᐊᖅᑕᐅᓂᖏᓐᓄᑦ 
ᐊᐅᓚᐅᑎᑕᓕᑦ ᐃᒻᒥᓂᒃ ᐊᐅᓚᔾᔭᒍᓐᓇᖅᓯᑎᑕᐅᓪᓗᑎᒃ ᐊᒻᒪᓗ ᐊᐅᓚᑦᑎᒍᑎᓕᐅᖅᑕᐅᓪᓗᑎᒃ. ᑕᒪᒃᑯᐊ ᐱᒋᐊᖅᑎᑦᑎᓂᑦ 
ᐊᑐᓪᓚᕆᒃᑎᑦᑎᓚᐅᕐᒪᑕ ᐊᐅᓚᐅᑎᑕᓖᑦ ᐊᐅᓚᓂᖏᑦ ᐱᐅᓂᖅᐹᖑᓪᓗᑎᒃ ᖃᓄᑎᒋᐅᓂᖓᓄᑦ ᓇᒻᒪᓇᖅᑐᑎᒃ ᖃᐅᑕᒪᑦ 
ᓱᑲᓐᓇᖅᑐᕆᔭᐅᒍᒪᔪᓄᑦ ᐊᑐᓂ ᓄᓇᓕᓂ.  

2020-2021-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐅᖅᓱᖅᑕᓗᐊᖏᑦᑐᑦ ᐅᖅᓱᖅᑐᕐᓂᖏᑦ ᐃᒫᑎᒋᐅᓚᐅᕐᒪᑕ 
3.74 ᓴᙱᓂᖅᓴᖅ ᓱᑲᓐᓇᖅᑐᖅ ᐃᑲᕐᕋᕐᒥ ᐊᑐᓂ ᓖᑕᓄᑦ, ᐅᖅᓱᖅᑐᕐᓂᖓ ᑕᐃᒫᔅᓴᐃᓐᓇᓕᓪᓗᓂ ᐊᑐᕐᓂᖏᓐᓂ ᐊᓂᒍᓚᐅᖅᑐᑦ 
ᐱᖓᓱᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖏᑦ. ᑕᒪᓐᓇᐅᒐᓗᐊᖅᑎᓪᓗᒍ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) 
ᐱᑐᖃᕈᒃᐸᓪᓕᐊᔪᑦ ᐋᖅᑭᒃᓱᖅᓯᒪᔪᖁᑎᖏᑦ, ᐊᐅᓚᔾᔪᑎᓕᕆᔨᒃᑯᑦ ᑲᔪᓯᓗᑎᒃ ᐱᓕᕆᓇᓱᐊᖏᓐᓇᕐᒪᑕ ᐱᐅᓂᖅᓴᐅᓕᖅᑎᒐᓱᐊᕐᓗᑎᒃ 
ᐅᖅᓱᖅᑕᓗᐊᖏᑦᑐᖁᑎᖏᑕ ᐊᐅᓚᓂᕆᖃᑦᑕᖅᑕᖏᓐᓂᒃ. ᑕᒪᓐᓇ ᐱᒻᒪᕆᐅᓛᖑᖃᑕᐅᔪᖅ ᑕᑎᖃᕐᓂᖅ ᐅᖅᓱᐊᓗᒃᑐᖅᑐᓂᒃ 
ᓱᑲᓐᓇᖅᑐᓕᐅᕈᑎᓂᒃ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᒃᓱᕈᕐᒪᑦ ᒥᕿᓂᖅᓴᐅᓕᖅᑎᑦᑎᒐᓱᐊᕐᓗᓂ ᐊᖏᓂᖓᓂᒃ 
ᐅᖅᓱᒃᓴᒥᒃ ᐊᑐᖃᑦᑕᕐᓂᒻᒥᒃ ᓱᑲᓐᓇᖅᑐᓕᐅᕐᓗᓂ, ᑕᒪᓐᓇᓗ ᐃᒫᖑᖔᓕᖅᑎᑦᑎᒻᒪᑦ ᒥᑭᓂᖅᓴᐅᓕᖅᑎᑦᑎᓪᓗᓂ 
ᐅᖅᑰᓯᕙᓪᓕᐊᑎᑦᑎᔪᒥᒃ ᐳᓪᓚᒃ ᐳᔪᕐᓗᐋᕿᓂᕐᒥᒃ.  

ᓱᑲᓐᓇᖅᑐᓕᐅᕐᓂᖅ 

ᐊᐅᓚᓐᓂᐋᕐᓗᒋᑦ ᐱᓕᕆᐊᖑᓇᓱᒋᐋᖃᕐᓂᖏᑦ ᓴᕿᑎᑕᐅᓚᐅᕐᒪᑦ ᐱᑐᖃᕈᒃᐸᓪᓕᐊᓂᖏᓐᓄᑦ ᓱᑲᓐᓇᖅᑐᓕᐅᕈᑎᑦ 
ᐋᖅᑭᒃᓱᖅᓯᒪᓂᖏᑦ ᐃᓘᓐᓇᖓᓂ ᓄᓇᓕᖃᕐᕕᐅᔪᑉ, ᐊᐅᓚᔾᔪᑎᓕᕆᔨᒃᑯᑦ ᐊᑐᐊᖅᓯᑦᑎᐋᕐᒪᑕ ᐊᑐᓚᕆᖁᔨᔪᓂᒃ 
ᐋᖅᑭᐅᒪᑎᑦᑎᓂᕐᒧᑦ ᐱᓕᕆᒋᐊᕐᕕᐅᒋᐋᓕᓐᓂᒃ ᐃᓘᓐᓇᖏᓐᓂ ᐱᓕᕆᔾᔪᑎᖏᓐᓂ 25 ᐊᐅᓚᐅᑎᑕᓖᑦ. ᐊᐅᓚᔾᔪᑎᓕᕆᔨᒃᑯᑦ 
ᐃᖃᓇᐃᔭᖃᑎᖃᕐᓗᑎᒃ ᓴᓇᓯᒪᓂᒃᓴᓕᐅᖅᑎᑦ ᐱᓕᕆᕕᖓᓂᒃ ᐋᖅᑭᒋᐊᖅᑕᐅᓂᖏᓐᓂ ᑕᕝᕙᐅᔪᑦ ᐊᐅᓚᐅᑎᑕᓕᑦ 
ᐋᖅᑭᒃᓱᖅᓯᒪᓂᖏᑦ ᐊᒻᒪᓗ ᓴᓇᔭᐅᓂᖓᓂ ᓄᑖᖅ ᐊᐅᓚᐅᑎᑕᓕᒃᓴᖅ. 2020-2021-ᒥ, ᐊᐅᓚᔾᔪᑎᓕᕆᔨᒃᑯᑦ 
ᐃᖃᓇᐃᔭᖃᑎᖃᓚᐅᕐᒪᑕ ᓴᓇᓯᒪᓂᒃᓴᓕᐅᖅᑎᓂᒃ ᐊᑐᓕᖅᑎᑕᐅᖁᓪᓗᒍ ᓄᑖᖅ ᓱᑲᓐᓇᖅᑐᓕᐅᕈᑎᑦ ᒥᒃᑭᒪᑕᓕᖕᒥ. 
ᓱᑲᓐᓇᖅᑐᓕᐅᕈᑎᑦ ᐋᖅᑭᒋᐊᖅᑕᐅᓂᖏᑦ ᐱᕕᖃᓕᖅᑎᑦᑎᒻᒪᑕ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᑐᕈᓐᓇᕐᓗᓂ 
ᒫᓐᓇ ᐊᒻᒪᓗ ᓯᕗᓂᒃᓴᒥ ᐆᒪᖁᑎᒋᔭᐅᒋᐊᓕᓐᓂᒃ ᓄᓇᓕᖕᓄᑦ. ᐊᐅᓚᓪᔪᑏᑦ ᑲᔪᓯᒻᒪᑕ ᐃᖃᓇᐃᔭᖃᑎᖃᕐᓂᕐᒥᓐᓂᒃ 
ᓴᓇᓯᒪᓂᒃᓴᓕᐅᖅᑎᓂᒃ ᓴᓇᓯᒪᓂᒃᓴᓂᒃ ᐊᒻᒪᓗ ᐸᕐᓇᓐᓂᕐᒥᒃ ᐅᖅᓱᐊᓗᑎᒃᑐᖅᑐᑦ ᐊᐅᓚᐅᑎᑕᓕᒃᓴᓂᒃ ᑭᖑᕝᕕᖅᓯᒍᑕᐅᒐᔭᖅᑐᓂᒃ 
ᐃᓘᓐᓇᓕᒫᖓᓂ ᓄᓇᓕᖃᕐᕕᐅᔫᑉ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᓇᓕᐊᓐᓄᐊᖅᑎᑦᑎᔾᔪᑎᖓᑕ 
ᐱᓕᕆᔾᔪᑎᖓ ᖃᐅᔨᓱᖑᒻᒪᑦ ᐊᑐᕆᐊᖃᓕᖅᑎᑦᑎᖏᓐᓂᕐᒥᒃ ᐋᖅᑭᐅᒪᑎᑦᑎᓂᕐᒥᒃ ᐊᐅᔭᒃᑯᑦ.  

ᓇᓕᐊᓐᓄᐋᖅᑎᑦᑎᓂᖅ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ 
(QEC) ᓱᑲᓐᓇᖅᑐᓄᑦ ᐅᐊᔭᓕᕆᔨᑦ ᐱᓕᕆᓲᖑᒪᑕ 
ᐅᑭᐅᓕᒫᑲᓴᒃ ᑕᖅᑭᖏᓐᓂ ᖃᖓᑕᓱᒃᑰᖃᑦᑕᕐᓗᑎᒃ 
ᐅᐸᑐᐃᓐᓇᕋᒃᓴᐅᖏᑦᑐᓄᑦ ᓄᓇᓕᓐᓄᑦ 
ᓴᓇᒋᐊᖅᓯᒋᐊᖅᑐᕐᓗᑎᒃ ᓱᕋᒃᑐᓂᒃ ᓱᑲᓐᓇᖅᑐᒧᑦ 
ᐅᐋᔭᓂᒃ ᐊᒻᒪᓗ ᓇᐸᔪᐋᓗᓐᓂᒃ ᐊᒻᒪᓗ 
ᐋᖅᑭᒋᐊᖅᓯᒋᐊᖅᑐᕐᓗᑎᒃ ᐊᑲᐅᙱᓕᐅᕈᑎᓂᒃ 
ᐱᔨᔅᓯᖅᑕᐅᕙᒃᑐᑦ ᑲᓱᖅᑎᑕᐅᓯᒪᕕᖏᓐᓂᒃ 
ᑕᐃᒪᐃᓕᑎᑕᐅᔪᓂᒃ ᐊᑲᐅᙱᓕᐅᕈᑎᓄᑦ 
ᓯᓚᑲᒻᒪᐅᓂᖓᓄᑦ ᖃᓄᐃᓕᖓᓂᖏᓐᓄᑦ ᐊᒻᒪᓗ 
ᐊᒃᓱᐋᓗᕐᓗᑎᒃ ᖃᓄᐃᓄᐃᓕᓂᐅᔪᓄᑦ. 
ᐊᑐᖅᑎᓪᓗᒋᑦ ᐅᐱᕐᖔᒃᑯᑦ ᐊᒻᒪᓗ ᐊᐅᔭᒃᑯᑦ 
ᑕᖅᑭᖏᑦ, ᓱᑲᓐᓇᖅᑐᓄᑦ ᐅᐊᔭᓕᕆᔨᑦ 
ᐱᓕᕆᓇᓱᐊᕐᓂᖓ ᐋᖅᑭᐅᒪᑎᑦᑎᒐᓱᐊᕐᒪᑦ 
ᓇᓕᐊᓐᓄᐊᖅᑎᑦᑎᒍᑎᑦ ᐱᓕᕆᔾᔪᑎᖏᓐᓂᒃ, 
ᐱᓕᕆᓪᓗᓂ ᐊᑐᕆᐊᖃᓕᖅᑎᑦᑎᖏᒐᓱᐊᕐᓗᓂ 

ᐋᖅᑭᐅᒪᑎᑦᑎᓂᕐᒥᒃ, ᐊᒻᒪᓗ ᐅᐸᓗᖓᐃᔭᐃᓪᓗᓂ ᐱᓕᕆᔾᔪᑎᒥᒃ ᓄᑖᓄᑦ ᐱᔨᔅᓯᖅᑕᐅᕙᒃᑐᓄᑦ ᑲᓱᖅᑎᑦᑎᓂᐅᔪᓂᒃ 
ᐱᔪᒪᔭᐅᓂᖓᓄᑦ ᓱᑲᓐᓇᖅᑑᑉ ᑲᔪᓯᒻᒪᑦ ᐱᕈᒃᐸᓪᓕᐊᖏᓐᓇᕐᓂᖓ ᐃᓘᓐᓇᓕᒫᖓᓂ ᓄᓇᓕᖃᕐᕕᐅᔪᑉ. 

ᐊᑐᖅᑎᓪᓗᒍ 2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ, ᐊᐅᓚᔾᔪᑎᓕᕆᔨᒃᑯᑦ ᐱᓕᕆᖃᑕᐅᓚᐅᕐᒪᑕ ᐊᔾᔨᒌᖏᑦᑐᓂᒃ 
ᐊᑐᕆᐊᖃᓕᖅᑎᑦᑎᖏᒐᓱᐊᕐᓗᑎᒃ ᐋᖅᑭᐅᒪᑎᑦᑎᓂᕐᒧᑦ ᓴᓇᔭᒃᓴᖁᑎᓂᒃ ᐱᐅᓂᖅᓴᐅᓕᖅᑎᒐᓱᐊᕐᓗᒋᑦ ᑕᑎᒋᔭᒃᓴᐅᓂᖏᑦ ᐊᒻᒪᓗ 
ᓈᒪᒍᓐᓇᖁᓪᓗᒍ ᓱᑲᓐᓇᖅᑐᖅ ᐱᔭᐅᒋᐊᓖᑦ ᐊᑐᓂ ᓄᓇᓕᓐᒥ. ᐊᐅᓚᔾᔪᑎᓕᕆᔨᒃᑯᑦ ᐃᖃᓇᐃᔭᖃᑎᖃᓚᐅᕐᒪᑕ 
ᓴᓇᓯᒪᓂᒃᓴᓕᐅᖅᑎᒃᑯᓐᓂᒃ ᐊᑭᑐᔫᑎᑦ ᓴᓇᔭᒃᓴᓂ ᑭᖑᕝᕕᖅᑕᐅᖁᓪᓗᒋᑦ ᓄᓇᐅᑉ ᐃᑭᐊᖓᒎᖓᔪᑦ ᐅᐋᔭᖃᐅᑎᖃᕐᕕᑦ 
ᑲᖏᖅᑐᒑᐱᒻᒥ ᑕᐃᒃᑯᐊᓗ ᓴᓇᒋᐊᖅᑕᐅᒋᐊᖃᒃᑐᑎᒃ ᐊᒻᒪᓗ ᐋᖅᑭᒋᐊᖅᑕᐅᒋᐊᖃᒃᑐᑎᒃ ᑕᑎᒋᔭᒃᓴᐅᑦᑎᐊᕆᐊᖃᕐᓂᖏᓐᓄᑦ. 
ᐊᖅᑯᑎᑦ ᖃᐅᒻᒪᖁᑎᖏᑦ ᑕᓪᓕᒪᓂ ᓄᓇᓕᖃᕐᕕᐅᔪᑉ ᐊᒡᒍᕐᒥᐅᖑᓂᖅᓴᓂ ᓄᓇᓕᓐᓂ (ᒥᑦᑎᒪᑕᓕᒃ, ᑰᒑᕐᔪᒃ, ᖃᐅᓱᐃᑦᑐᖅ, 
ᐃᒡᓗᓕᒃ ᐊᒻᒪᓗ ᐊᐅᓱᐃᑦᑐᖅ) ᑭᖑᕝᕕᒃᑕᐅᓚᐅᕐᒪᑕ ᐊᔪᖏᓐᓂᖅᓴᓄᑦ ᖃᐅᒻᒪᕆᒃᑎᑦᑎᔪᑦ ᐱᓕᕆᑦᑎᐊᕈᓐᓇᕐᒃᓂᖓᓄᑦ.  

ᓴᓇᓯᒪᓂᒃᓴᓕᐅᖅᑎ 

ᐱᓕᕆᕕᖓ ᓴᓇᓯᒪᓂᒃᓴᓕᑎᑦ ᑲᒪᒋᔭᖃᕐᒪᑦ ᑎᒥᖑᖅᑎᑕᐅᓯᒪᔪᑉ ᐊᑭᑐᔫᑎᓂᒃ ᐸᕐᓇᓂᖓᓂᒃ ᒪᒃᑯᓂᖓ ᐱᖃᓯᐅᔾᔨᓪᓗᓂᒃ, ᑭᓯᐊᓂ 
ᑭᒡᓕᒋᔭᐅᓇᑎᒃ ᒪᑯᓇᖓᑦ, ᓴᓇᓯᒪᓂᒃᓴᒧᑦ, ᐊᑐᓕᖅᑎᑦᑎᓂᕐᒧᑦ, ᓴᓇᔭᒃᓴᑦ ᐊᐅᓚᑕᐅᓂᖏᓐᓂᒃ ᐊᒻᒪᓗ ᐱᔭᐅᑎᑦᑎᓗᓂ 
ᐋᖅᑭᑦᑎᐊᖅᓯᒪᔭᕆᐊᓕᑦ ᐃᑲᔪᖅᑕᐅᒍᑎᖏᓐᓄᑦᒃ ᐱᔨᔅᓯᕈᑎᓂᒃ ᐊᓯᖏᓐᓄᑦ ᐃᖃᓇᐃᔭᕐᕕᒋᔭᖓᓂ ᐱᓕᕆᕕᓐᓂ. ᐱᓕᕆᕕᒃ 
ᐱᓕᕆᓚᐅᕐᒥᒻᒪᑦ ᐋᖅᑭᑦᑎᐊᖅᓯᒪᔭᕆᐊᓕᑦ ᖃᐅᔨᓴᖅᑕᐅᓂᖏᓐᓂᒃ ᐊᒻᒪᓗ ᐊᑐᕈᓐᓇᕐᓂᓕᒫᖏᓐᓅᖓᔪᓂᒃ ᖃᐅᔨᓴᖅᓯᔩᑦ ᓄᑖᓄᑦ 
ᐊᒻᒪᓗ ᑕᕝᕙᐅᔪᓄᑦ ᐊᐅᓚᐅᑎᑕᓕᐅᑉ ᐋᖅᑭᒃᓱᖅᓯᒪᓂᖓᓂᑦ. ᐱᓕᕆᑦᑎᐊᕈᑎᒃᓴᖅ ᐱᓕᕆᖃᑎᒋᓂᖏᓐᓄᑦ ᐅᑯᐋ 
ᓴᓇᓯᒪᓂᒃᓴᓕᐅᖅᑎ ᐊᒻᒪᓗ ᐊᐅᓚᔾᔪᑎᓕᕆᔨᒃᑯᑦ ᐱᓕᕆᕕᖏᑦ ᐃᑲᔪᖅᓱᐃᒍᑎᖃᕋᓱᐊᓪᓚᕆᒻᒪᑕ ᐋᖅᑭᑦᑎᐊᖅᓯᒪᔭᕆᐊᓕᑦ 
ᐊᑲᐅᖏᓕᐅᕈᑎᖏᓐᓂᒃ, ᐊᑯᓂ ᑕᐅᕗᖓᑐᖃᒃ ᐸᕐᓇᓐᓂᖏᓐᓂᒃ, ᐊᒻᒪᓗ ᐊᑐᓕᖅᑎᑕᐅᓂᖏᓐᓂᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑎᖓᑕ (QEC) ᑎᒥᖑᖅᑎᑕᐅᓯᒪᔪᒧ ᐸᕐᓇᒍᑎ. ᖃᓂᒋᔭᖏᑦ ᐱᓕᕆᖃᑎᒋᓗᓂᒋᑦ ᐊᐅᓚᑦᔾᔪᑎᓕᕆᔨᒃᑯᑦ, ᑮᓇᐅᔭᓕᕆᔨᒃᑯᑦ, 
ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐊᑦᑕᕐᓇᖅᑕᐃᓕᒪᔪᓕᕆᔨᑦ, ᐊᕙᑎᓕᕆᔨᒃᑯᑦ ᐊᒻᒪᓗ ᐱᓕᕆᔾᔪᑎᓕᕆᔨᒃᑯᑦ ᐱᓕᕆᕕᖏᑦ 
ᐊᔪᖏᓐᓂᖅᐹᖑᒻᒪᑕ ᑲᔪᓯᑦᑎᐊᕐᓂᕐᒥᒃ ᐱᔭᕇᒃᓯᓂᕐᒥᒃ ᓱᑲᓐᓇᖅᑐᓕᐅᕈᑎᖃᐅᑎᓂᒃ ᑭᖑᕝᕕᖅᓯᔾᔪᑎᓂᒃ ᐊᒻᒪᓗ 
ᐋᖅᑭᒃᑕᐅᓂᖏᓐᓂᒃ, ᐱᖃᓯᐅᑎᓗᒋᑦ ᓇᓕᐊᓐᓄᐋᖅᑎᑦᑎᒍᑎᑦ ᐊᒻᒪᓗ ᐅᖅᓱᒃᓴᒥᒃ ᐱᓕᕆᔾᔪᑎ ᐋᖅᑭᒋᐊᖅᑕᐅᓂᖏᓐᓂᒃ, 
ᐱᔭᐅᓚᕆᖁᓪᓗᒍ ᐊᑦᑕᕐᓇᖏᓪᓗᓂ ᐊᒻᒪᓗ ᑕᑎᒋᔭᒃᓴᐅᑦᑎᐊᕐᓗᓂ ᓱᑲᓐᓇᖅᑐᖃᒃᑎᑦᑎᒍᑎ ᐃᓘᓐᓇᖏᓐᓄᑦ ᓄᓇᕗᒻᒥᐅᑦ 
ᓄᓇᓕᖃᕐᕕᖏᓐᓄᑦ.  

ᐊᐅᓚᐅᑎᑕᓕᑦ ᓴᓇᔭᐅᒃᑲᓐᓂᕐᓂᖏᓐᓄᑦ ᓴᓇᔭᒃᓴᖅ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐋᖅᑭᒃᓯᓯᒪᓕᕐᒪᑦ ᓴᓇᔭᒃᓴᓄᑦ ᐸᕐᓇᒍᑎᓂᒃ ᑭᖑᕝᕕᖅᓯᒍᑕᐅᓂᐊᖅᑐᓄᑦ 
ᐃᓘᓐᓇᖏᓐᓄᑦ 11 ᐊᐅᓚᐅᑎᑕᓕᓐᓂᒃ ᐊᐅᓚᓕᖅᑐᓄᑦ ᐅᖓᑖᓄᑦ, ᐅᕝᕙᓗᓂᑦ ᐃᓱᓕᑦᑎᓕᖅᑐᓄᑦ, ᐊᑐᕈᓐᓇᕐᓂᖏᑕ 
ᐊᑯᓂᐅᓂᕆᒍᓐᓇᖅᑕᖏᓐᓂᒃ. ᐊᐅᓚᐅᑎᑕᓖᑦ ᐱᑐᖃᕈᓕᖅᑐᑦ ᐱᓕᕆᔾᔪᑎᑦ ᐊᒻᒪᓗ ᐋᖅᑭᒃᓱᖅᓯᒪᓂᖏᑦ ᐊᒃᓱᑲᓪᓛᓗᒃ 
ᖁᒃᓴᓇᖅᑐᒦᒻᒪᑕ ᓱᑲᓐᓇᖅᑐᑉ ᖃᒥᖃᑦᑕᕐᓂᖏᓐᓄᑦ ᐱᔾᔪᑎᒋᓪᓗᒍ ᐱᓕᕆᔾᔪᑎᒃ ᐊᑐᕈᓐᓇᐃᓕᖃᑦᑕᕐᓂᖓᓄᑦ ᐊᒻᒪᓗ ᐃᓚᖏᓐᓂ 
ᖃᓄᐃᓕᓂᐅᔪᓂ, ᓈᒻᒪᖏᑐᐃᓐᓇᕆᐊᖃᕐᒪᑕ ᒫᓐᓇᐅᔪᒧᑦ ᐊᒻᒪᓗ ᓯᕗᓂᒃᓴᒥ ᐆᒻᒪᖁᑎᑦ ᐱᔭᐅᓯᒪᒋᐊᖃᕐᓂᖏᓐᓄᑦ ᓄᓇᓕᒥ. 
ᐊᐅᓚᐅᑎᑕᓕᒃᓴᓄᑦ ᑭᖑᕝᕖᔾᔪᑎᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᔭᐅᑎᑦᑎᓪᓚᕆᒐᓱᐋᕐᒪᑦ ᐊᑦᑕᕐᓇᖏᓪᓗᓂ 
ᐊᒻᒪᓗ ᑕᑎᒋᔭᒃᓴᐅᑦᑎᐋᕐᓗᓂ ᓱᑲᓐᓇᖅᑐᒥᒃ ᓄᓇᓖᓕᒫᓄᑦ ᓄᓇᓕᖃᕐᕕᐅᔪᒥ.  

ᐊᑐᖅᑎᓪᓗᒍ 2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ, ᒪᑯᐊ ᐱᓕᕆᓂᐅᔪᑦ ᐊᐅᓚᐅᑎᑕᓕᑦ ᓴᓇᔭᐅᒃᑲᓐᓂᕐᓂᖏᓐᓄᑦ 
ᓴᓇᔭᒃᓴᐃᑦ ᐱᓕᕆᐋᖑᓕᓚᐅᕐᒪᑕ:  

• ᓴᓇᓯᒪᓂᒃᓴᖓ ᐱᔭᕇᒃᑕᐅᓚᐅᕐᒪᑦ ᐊᒻᒪᓗ ᓴᓇᔭᐅᒋᐋᓕᕐᓂᖓ ᐱᒋᐊᓚᐅᕐᒪᑦ ᓄᑖᑉ ᐊᐅᓚᐅᑎᑕᓕᒃᓴᐅᑉ ᐃᒃᐱᐊᕐᔪᓐᓂ. 
ᓴᓇᔭᒃᓴᖅ ᓈᒪᓈᕆᒻᒪᑦ ᐱᓕᕆᐊᖑᕙᓪᓕᐋᓂᖓᓂ ᐊᒻᒪᓗ ᓂᕆᐅᒋᔭᐅᓪᓗᓂ ᐱᔭᕇᒃᑕᐅᒐᔭᖅᑐᕆᔭᐅᓪᓗᓂ 
2021-2022-ᒥ.  

• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑲᔪᓯᒻᒪᑦ ᐊᑐᖅᑕᐅᓕᖅᑎᑦᑎᒐᓱᐋᕐᓗᓂ ᓯᕿᓂᕐᒨᖅᑐᖅ 
ᓯᕿᓂᕐᒨᕐᕈᑎᐅᖃᓯᐅᑎᓗᓂ ᑲᓱᖅᑎᑦᑎᓯᒪᕕᒃ ᐋᖅᑭᒃᑕᐅᓂᖓ ᐊᒻᒪᓗ ᕚᑕᓕᓂᒃ ᑐᖅᑯᐃᕕᖃᕐᕕᒃ ᖁᕐᓗᖅᑑᑉ 
ᐊᐅᓚᐅᑎᑕᓕᖓᓂ. ᐊᑐᕋᑖᓚᐅᖅᑐᒥ ᑮᓇᐅᔭᓕᕆᓐᓇᐅᑉ ᐊᕌᒍᖓᓂ, ᓴᓇᓯᒪᓂᒃᓴᖅ ᐋᖅᑭᒃᓯᓚᐅᕐᒪᑦ ᓂᐅᕕᕐᓂᕐᒥᒃ 
ᓴᓇᔭᒃᓴᖁᑎᒥᒃ ᑭᖑᕙᕆᐊᖅᑕᐅᓪᓗᓂᓗ ᐱᔾᔪᑎᒋᓪᓗᒍ ᐊᔪᐃᓐᓇᕈᑎᑦ ᐊᒻᒪᓗ ᐊᖏᔪᒪᕆᐊᓗᒃ ᐃᓅᖃᑎᒌᓄᖓᔪᖅ 
ᐱᓕᕆᐊᖑᒋᐋᓕᖃᕐᓂᖓᓄᑦ ᐃᓂᒃᓴᖅ. 2020-2021-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᐱᓕᕆᓚᐅᕐᒪᑦ ᑕᐅᕗᖓᒃᑲᓐᓂᖅ ᖃᐅᔨᓇᓱᐊᕐᓂᐅᔪᓂᒃ ᒪᑯᓇᓂ ᐱᐅᓯᓂᖅᐹᖑᒍᓐᓇᑐᒥᒃ ᓄᓇ ᐱᔭᐅᖔᕈᓐᓇᖅᑐᓂᒃ 
ᓯᕿᓂᕐᒨᖅᑐᓄᑦ-ᐅᖅᓱᐊᓗᒃᑐᖅᑐᑦ ᐊᐅᓚᐅᑎᑕᐅᓕᓐᓄᑦ ᐊᒻᒪᓗ ᐃᖃᓇᐃᔭᓕᖅᑎᑦᑎᓪᓗᑎᒃ ᖃᐅᔨᒪᔨᑕᕐᒥᒃ ᑕᐃᓐᓇᓗ 
ᐱᔭᕇᒃᓯᓪᓗᓂ ᓴᓇᔭᒃᓴᒧᑦ ᐃᓂᒃᓴᒥᒃ ᐊᒻᒪᓗ ᐃᓅᖃᑎᒌᓄᖓᔪᒥᒃ ᓴᓇᓯᒪᓂᒃᓴᒥᒃ ᐱᓕᕆᐊᕆᓯᒪᔪᒥᒃ. ᐃᓱᒪᒋᔭᐅᔪᖅ 
ᓄᑖᖅ ᓴᓇᔭᒃᓴᖁᑎᒥᒃ ᐱᔭᕇᒃᓯᒪᕕᐅᒋᐊᓕᒃ ᑐᑯᓂᐋᕐᒪᑦ ᐊᐅᓚᐅᑎᑕᓕᓴᐅᑉ ᓴᓇᓯᒪᓂᒃᓴᖓ ᐱᔭᕇᒃᑕᐅᓯᒪᓕᕋᔭᕐᓗᓂ 
2021-2022-ᒥ, ᐱᔭᕇᒃᑕᐅᕕᒃᓴᖓᑕ ᐅᓪᓗᖓ ᑐᕌᒃᑕᐅᒐᓱᐊᕐᓗᓂ 2023-2024-ᒥ. 

• ᓴᓇᓯᒪᓂᒃᓴᓕᐅᖅᑎᑦ ᐱᓕᕆᖃᑎᒋᑦ ᐱᔭᕇᒃᓯᓚᐅᕐᒪᑕ ᓱᑲᓐᓇᖅᑐᒥᒃ ᓇᓕᐊᓐᓄᐊᖅᑎᑦᑎᓂᕐᒧᑦ ᖃᐅᔨᓇᓱᐊᕈᑎᓂᒃ 
ᓴᓂᑭᓗᐊᕐᒥ ᐊᒻᒪᓗ ᖃᐅᓱᐃᑦᑐᕐᒥ ᓄᐊᑦᑎᒐᓱᐊᕐᓗᑎᒃ ᓇᓚᐅᑎᔪᓂᒃ ᖃᐅᔨᒪᔾᔪᑎᒃᓴᓂᒃ ᐅᑯᓇᓂ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐋᖅᑭᒃᓱᖅᓯᒪᔪᖁᑎᖏᓐᓂ ᐊᒻᒪᓗ ᐋᖅᑭᒃᓱᐃᓪᓗᑎᒃ ᐸᕐᓇᒍᑎᓂᒃ 
ᓄᑖᕈᕆᐊᖅᑕᐅᖁᓪᓗᒍ ᓇᓕᐊᓐᓄᐊᖅᑎᑦᑎᓂᕐᒧᑦ ᐱᓕᕆᔾᔪᑎᑦ ᑕᒪᑯᓇᓂ ᓄᓇᓕᓐᓂ. ᓱᑲᓐᓇᖅᑐᓂᒃ 
ᓇᓕᐊᓐᓄᐋᖃᐃᓂᕐᒥᒃ ᖃᐅᔨᓇᓱᐊᕐᓂᖅ ᐊᑐᖅᑕᐅᓚᕆᒋᐊᖃᕐᒪᑦ ᑭᓱᑯᑦᑎᖏᑦ ᓯᕗᓂᒃᓴᒥ ᐊᐅᓚᐅᑎᑕᓕᑦ 
ᓴᓇᔭᐅᒃᑲᓐᓂᓕᕐᓂᖅᐸᑕ ᐱᓕᕆᔾᔪᑎᓄᑦ.  

ᐆᒻᒪᖁᑎᒋᔭᓄᑦ ᐊᑭᓕᐅᑎᒃᓴᑦ ᓯᑭᖑᔭᕐᖑᐊᒃᑯᑦ ᐱᓕᕆᔾᔪᑎ  

ᐱᒋᐊᕐᑎᑕᐅᓚᐅᖅᓯᒪᔪᖅ ᐊᐃᕆᓕ 2018-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐆᒻᒪᖁᑎᒋᔭᓄᑦ ᐊᑭᓕᐅᑎᒃᓴᑦ 
ᓯᑭᖑᔭᕐᖑᐊᒃᑯᑦ ᐱᓕᕆᔾᔪᑎ ᐱᔪᓐᓇᖅᑎᑦᑎᒻᒪᑦ ᐊᖏᕐᕋᕆᔭᐅᔪᓂᒃ ᐱᔨᔅᓯᖅᑕᐅᕙᒃᑐᓄᑦ, ᐊᒻᒪᓗ ᐊᑕᐅᓯᖅ ᓄᓇᓕᓕᕆᔨᒃᑯᑦ 
ᐅᕝᕙᓗᓂᑦ ᕼᒪᓚᒃᑯᑦ ᐱᒍᓐᓇᖅᑎᑕᐅᒻᒪᑕ ᐊᑐᓂ ᓄᓇᓕᓐᓂ, ᓱᑲᓐᓇᖅᑐᓕᐅᕈᓐᓇᕐᓗᑎᒃ ᑖᒪᒃᑯᐊᓗ ᓱᑲᓐᓇᖅᑐᖁᑎᖏᑦ 
ᐱᔭᐅᔪᓐᓇᕐᒪᑕ ᐋᖅᑭᒃᓯᓯᒪᓂᖏᓐᓄᑦ ᓇᒻᒥᓂᕆᔭᒥᓐᓂᒃ ᓄᑕᔾᔨᖅᑕᖅᑐᓂᒃ ᓱᑲᓐᓇᖅᑐᓕᐅᕈᑎᒃ ᐱᓕᕆᔾᔪᑎᓂᒃ ᐃᒫᑎᒋᖅᑐᓂᒃ 10 
ᓴᙱᓂᓴᐃᑦ ᓱᑲᓐᓇᖅᑐᓂᒃ ᐅᕝᕙᓗᓂᑦ ᒥᑭᓂᖅᓴᒥᒃ. ᐱᔪᓐᓇᖅᑎᑕᐅᔪᑦ ᐱᔨᔅᓯᖅᑕᐅᕙᑦᑐᑦ ᐱᓚᐅᕐᒪᑕ ᐊᑭᓖᕙᒋᕈᑎᓂᒃ 
ᐊᑐᖏᓐᓂᑯᖏᓐᓂᒃ ᓱᑲᓐᓇᖅᑐᓂᒃ ᐃᓚᓕᐅᑎᓚᐅᖅᑐᒥᓂᒃ ᐊᒻᒪᓗ ᐱᔭᐅᑎᓪᓗᓂᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ 
(QEC) ᓱᑲᓐᓇᖅᑐᖃᒃᑎᑕᐅᒍᑎᑦ ᐋᖅᑭᒃᓱᖅᓯᒪᕕᖏᓐᓂ. ᑕᒫᓂ 2020-2021 ᐊᕐᕌᒍᑉ ᐃᓱᓕᓐᓂᖓᓂ, 15 ᐱᔨᔅᓯᖅᑕᐅᕙᒃᑐᑦ 
(ᐱᖓᓲᔪᖅᑐᑦ ᐊᖏᕐᕋᕆᔭᐅᓱᑦ ᐊᒻᒪᓗ 9 ᕼᒪᓚᒃᑯᑦ) ᐊᖏᖅᑕᐅᓚᐅᕐᒪᑕ ᐱᓕᕆᔾᔪᑎᒧᑦ.  

ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ ᐆᒻᒪᖅᑯᑎᖃᖅᑎᑦᑎᓂᕐᒥᑦ ᐱᓕᕆᐊᑦᓴᖅ 

2020-2021-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᔭᕇᒃᓯᓚᐅᕐᒪᑦ ᐊᒻᒪᓗ ᐱᒋᐊᖅᑎᑦᑎᓪᓗᓂ 
ᑮᓇᐅᔭᓕᐅᕋᓱᐊᕐᓂᕐᒥᒃ ᐊᒻᒪᓗ ᐃᖃᓇᐃᔭᕐᕕᖁᑎ ᓱᑲᓐᓇᖅᑐᓕᐅᖅᑎᓂᒃ (CIPP) ᐱᓕᕆᔾᔪᑎᖓᓂᒃ. ᑖᓐᓇᓗ ᐱᓕᕆᔾᔪᑎ 
ᐱᕕᖃᒃᑎᑦᑎᒻᒪᑦ ᑕᕝᕙᐅᔪᓂᒃ ᑮᓇᐅᔭᓕᐅᕋᓱᐊᕈᑎᓂᒃ ᐊᒻᒪᓗ ᐃᖃᓇᐃᔭᕐᕕᖁᑎᒥ ᐱᔨᔅᓯᖅᑕᐅᕙᒃᑐᑦ ᓱᑲᓐᓇᖅᑐᓕᐅᕈᓐᓇᖅᑐᑦ 
ᓄᑕᔾᔨᖅᑕᖅᑐᖅ ᐆᒪᖁᑎᒥᒃ ᓇᔪᒐᕐᒥᓐᓂ ᐊᒻᒪᓗ ᓂᐅᕕᐊᖑᑎᑦᑎᕙᓪᓗᑎᒃ ᐃᓘᓐᓇᖏᓐᓂᒃ ᓱᑲᓐᓇᖅᑐᓕᐊᕆᕙᒃᑕᒥᓂᒃ ᐆᒻᒪᖁᑎᒥᒃ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC). ᓯᕗᓪᓕᖅᐹᕆᔭᐅᓪᓗᓂ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᓂᐅᕕᕈᓐᓇᖅᓯᒻᒪᑦ ᓱᑲᓐᓇᖅᑐᒥᒃ ᑮᓇᐅᔭᓕᐅᕋᓱᐊᕐᓂᕐᒥᒃ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒥᒃ ᐊᒻᒪᓗ ᐃᖃᓇᐃᔭᕐᕕᖁᑎ 
ᓱᑲᓐᓇᖅᑐᓕᐅᖅᑎᓂᒃ CIPP ᐱᓕᕆᖃᑕᐅᔪᓂᑦ ᐊᑭᖃᕐᓗᓂ ᓇᓕᒧᓪᓗᐊᖅᑕᖓᓂᒃ ᑎᒥᖁᑎᐅᑉ ᐅᖅᓱᐊᓗᒃᑐᖅᑐᓄᑦ 
ᐊᑐᙱᒍᑕᐅᖃᑦᑕᖅᑐᓄᑦ. ᑭᖑᓪᓕᐅᓂᐊᖅᑐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᐱᔭᕇᒃᓯᓂᐋᕐᒪᑦ ᐃᓚᒃᑲᓐᓂᖓᓂᒃ ᐊᑭᓕᐅᖅᓯᓂᕐᒧᑦ ᐋᖅᑭᒃᓱᖅᓯᒪᓂᕐᒥᒃ ᖃᐅᔨᓇᓱᐋᖅᑎᒥᒃ ᐱᓕᕆᔾᔪᑎᒥᒃ ᒥᓂᔅᓴᒧᑦ 
ᐱᓕᕆᐊᖑᖁᔭᐅᓯᒪᓂᖓᓄᑦ. 

 

 

 

 

 

 

 

 

 

 

 

 

ᐃᒻᒥᓂᖅᓱᖅᑐᖅ ᓱᑲᓐᓇᖅᑐᓕᐅᕐᓂᕐᒧᑦ ᐆᒻᒪᖁᑎᖃᕐᑎᑦᑎᓂᖅ ᐱᓕᕆᔾᔪᑎ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑲᔪᓯᓚᐅᕐᒪᑦ ᐱᕙᓪᓕᐊᑎᑦᑎᓪᓗᓂ ᐃᒻᒥᓂᖅᓴᖅᑐᖅ ᓱᑲᓐᓇᖅᑐᓕᐅᕐᓂᕐᒧᑦ (IPP) 
ᐱᓕᕆᔾᔪᑎᒥᒃ 2020-2021-ᒥ. ᑖᓐᓇ ᐱᓕᕆᔾᔪᑎ ᐱᕕᖃᒃᑎᑦᑎᒐᔭᕐᒪᑦ ᓴᓇᕙᒃᑐᓂᒃ ᓯᓚᑖᓂᑦᑐᓂᒃ ᓱᑲᓐᓇᖅᑐᓖᐅᕐᕕᐅᑦ 
ᓱᑲᓐᓇᖅᑐᓕᐅᕋᔭᕐᓗᓂ ᓄᑕᔾᔨᖅᑕᖅᑐᓂᖔᖅᑐᓂᒃ ᐆᒻᒪᖁᑎᒥᒃ ᐱᓕᕆᔾᔪᑎᓂᑦ ᓂᐅᕕᐊᖑᑎᑦᑎᒐᔭᕐᓗᑎᒃ ᑐᕌᑦᑕᐅᑎᒋᓗᑎᒃ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC). ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ ᓄᓇᓖᑦ ᓯᕗᓪᓕᖅᐸᐅᑎᑕᐅᓂᐊᖅᑐᑦ 
ᐱᕕᔅᓴᖃᖅᑎᑕᐅᓗᑎ ᓇᒻᒥᓂᖃᕐᓗᑎ ᐊᒻᒪ ᐊᐅᓚᑦᑎᓗᑎ ᓄᓇᓕᒻᒧᑦ ᐊᖏᓂᖏᑦ ᐋᖅᑭᑦᑕᐅᓂᖏᑦ ᐊᕕᑦᑐᖅᓯᒪᕕᒋᔭᖏᓐᓂᒃ. 
ᐊᔾᔨᒋᐸᓗᓪᓗᓂᐅᒃ ᑮᓇᐅᔭᓕᐅᕋᓱᐊᕐᓂᕐᒥᒃ ᐊᒻᒪᓗ ᐃᖃᓇᐃᔭᕐᕕᖁᑎ ᓱᑲᓐᓇᖅᑐᓕᐅᖅᑎᑦ (CIPP) ᐊᑭᓕᐅᕐᓂᖓᓄᑦ 
ᐋᖅᑭᒃᓱᖅᓯᒪᓂᖓ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑐᒃᓯᕋᐅᑎᓕᐅᕐᒪᑦ ᓂᐅᕕᕈᒪᓪᓗᓂ ᓱᑲᓐᓇᖅᑐᒥᒃ ᐅᑯᓇᖓᑦ 
ᐃᒻᒥᓂᖅᓴᕐᓗᓂ ᓱᑲᓐᓇᖅᑐᓕᐅᖅᑎᐅᑉ ᑎᑭᐅᒪᓗᓂ ᐊᑐᙱᒍᓐᓇᕐᓂᖓᓄᑦ ᐊᑭᖏᓐᓂᒃ ᐅᖅᓱᐊᓗᒃᑐᖅᑐᖅᓯᐅᑎ – ᐊᖏᓛᖓᓂᒃ 
ᐊᑭᖓᑕ ᑖᒃᑯᐊ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐊᑭᓖᒍᓐᓇᕐᓂᖓᓄᑦ ᓄᓇᒥᑦ ᐆᒻᒪᖁᑎᖃᕈᑎᑦ ᐆᒻᒪᖁᑎᒥᒃ 
ᐊᑭᑦᑐᕆᐋᖅᑎᑦᑎᖏᓪᓗᓂ ᐱᔨᔅᓯᖅᑕᐅᕙᒃᑐᓄᑦ ᐊᑭᓕᒍᑕᐅᕙᒃᑐᓄᑦ. 

ᐱᔭᐅᖔᕈᓐᓇᖅᑐᖅ ᐆᒻᒪᖁᑎ ᐊᒻᒪᓗ ᓄᓇᒥᑦ ᐆᒻᒪᖁᑎᖃᕈᑎᑦ ᐆᒻᒪᖁᑎ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐱᓕᕆᐊᖑᖁᔭᖓ ᐸᕐᓇᒍᑎᖃᕐᓗᓂ ᐊᒻᒪᓗ ᐱᔭᐅᑎᑦᑎᓗᓂ ᓄᓇᕗᑉ 
ᐊᑯᓂ ᑕᐅᕗᖓᑐᖃᒃ ᐱᒋᐊᖃᒃᑕᐃᖓᓂᒃ ᐊᑭᑐᓗᐋᖏᓪᓗᓂ ᐆᒻᒪᖁᑎ, ᐃᓱᒪᒃᓴᖅᓯᐅᕈᑎᒋᔭᐅᓗᓂ ᓄᓇᕗᑉ 
ᐊᔪᖏᓐᓂᖅᓴᐅᓕᖅᑎᑦᑎᒍᒪᓂᖓ ᐆᒻᒪᖁᑎᒥᒃ ᓇᒻᒥᓂᖅ-ᑕᑎᒋᒍᓐᓇᕈᑎᒥᒃ ᐊᒻᒪᓗ ᐊᑐᓗᐊᖏᓪᓗᓂ ᐆᒪᖁᑎᒥᒃ ᐊᒻᒪᓗ 
ᐆᒻᒪᖁᑎᖃᕈᑎᒃᓴᓂᒃ. ᐱᔭᐅᒐᔭᖅᐸᑦ ᑕᒪᓐᓇ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐱᔭᐅᖔᕈᓐᓇᕐᓂᖓ 
ᐆᒻᒪᖁᑎᑦ ᐃᒻᒥᒃᑰᖓᓂᖓ ᐊᔪᖏᓐᓂᖅᓴᐅᓕᖅᑎᑦᑎᒻᒪᑦ ᐱᓕᕆᒋᐊᖅᑎᑦᑎᒍᑎᓂᒃ ᒥᑭᓂᖅᓴᐅᓕᖅᑎᑦᑎᒍᑕᐅᒐᓱᐊᖅᑐᓂᒃ 
ᓄᓇᓕᖃᕐᕕᐅᑉ ᑕᑎᖃᕐᓂᖓᓂᒃ ᐅᖅᓱᐊᓗᖅᑐᖅᑐᓄᑦ ᐅᖅᓱᓕᓐᓂᒃ ᐊᒻᒪᓗ ᒥᑭᓂᖅᓴᐅᓕᖅᑎᑦᑎᓪᓗᓂ ᐅᖅᑰᓯᕙᓪᓕᐊᑎᑦᑎᔪᒥᒃ 
ᐳᓪᓚᕐᒥᒃ ᐳᔪᕐᓗᐋᕿᓂᕐᒥᒃ, ᐱᓕᕆᑎᓪᓗᒋᑦ ᑕᐅᕗᖓᒃᑲᓐᓂᖅ ᐊᑐᓕᕋᓱᐋᕐᓗᑎᒃ ᐆᒻᒪᖁᑎᒥᒃ ᐃᒻᒥᓂᖅᓱᕈᑕᐅᒐᔭᖅᑐᒥᒃ 
ᓄᓇᕗᒥᐅᓄᑦ.  

ᓄᓇᕗᑦ ᒐᕙᒪᒃᑯᑦ ᐱᓕᕆᖁᔨᔾᔪᑎᖓ, ᑐᕌᒃᑕᕗᑦ, ᓯᕗᓪᓕᐅᑎᔭᐅᒋᐊᖃᓕᖅᑎᑕᐅᓪᓗᑎᒃ ᐱᕚᓪᓕᕈᑎᕗᑦ, ᑕᒪᓐᓇᓗ 
ᐃᓚᒋᓕᐅᔾᔨᓪᓗᓂ ᐱᕙᓪᓕᐊᑎᑕᐅᓂᖓᓄᑦ ᐊᒻᒪᓗ ᐊᐅᓚᑦᑎᒍᑕᐅᓪᓗᓂ ᓄᑕᔾᔨᖅᑕᖅᑐᖁᑎᑦᑎᓐᓂᒃ ᐊᒻᒪᓗ ᓄᑕᔾᔨᖅᑕᖏᑦᑐᓂᒃ 
ᐊᑯᓂ-ᑕᐅᕗᖓᑐᖃᒃ ᐱᕚᓪᓕᕈᑎᒋᔭᐅᓪᓗᓂ ᓄᓇᕗᒻᒥᐅᓄᑦ. ᑲᔪᓯᓗᓂ ᓴᓇᓂᕐᒥᒃ ᓴᙱᔫᓪᓗᓂ ᖃᐅᔨᒪᓂᖃᑦᑎᐋᕐᓂᖅ ᓄᓇᒥᒃ 
ᐊᒻᒪᓗ ᐱᔭᐅᑎᑦᑎᓗᓂ ᑕᑎᒋᔭᒃᓴᐅᑦᑎᐋᖅᑐᒥᒃ ᓱᑲᓐᓇᖅᑐᖃᒃᑎᑦᑎᒍᑎᒥᒃ ᐱᔭᐅᒍᓐᓇᖅᑐᒥᒃ ᐊᐅᓚᑦᑎᒻᒪᑦ 
ᖃᐅᔨᓇᓱᐊᖅᑕᐅᒋᐊᓕᓐᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᐆᒻᒪᖁᑎᑦ ᓇᓕᕌᒃᑕᐅᒍᓐᓇᕐᓂᖏᓂᒃ ᑕᐃᒃᑯᐊᓗ ᓈᒪᒃᓯᑎᑦᑎᒍᓐᓇᕐᓗᑎᒃ 
ᑕᒪᒃᑭᖏᓐᓂᒃ ᐱᒻᒪᕆᐅᔪᓂᒃ ᐱᓕᕆᐊᖑᒋᐊᓕᓂᒃ. 

ᑐᓐᖓᕕᐅᔪᓐᓇᕐᓂᖏᑦ ᐃᓚᖏᑦ ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓕᐅᖅᑐᓂᑦ, ᓴᖅᑭᑎᑦᑎᑲᐃᓐᓇᖃᑦᑕᖅᑐᓂᑦ ᑲᔪᓰᓐᓇᖅᑐᓂᐅᖏᖔᖅᑐᖅ 
ᐅᕝᕙᓘᓐᓃᑦ ᐱᔭᐅᔪᒪᑎᓪᓗᒋᑦ ᐆᒻᒪᖅᑯᑏᑦ, ᐊᒻᒪ ᐊᖏᔪᒧᑦ ᐊᑭᑐᔪᓄᑦ ᐊᑭᖏ ᐊᐅᓪᓛᕐᓗᒋᑦ ᑖᒃᑯᐊ ᐆᒻᒪᖅᑯᑎᓕᐅᕐᕖᑦ, 
ᐊᔅᓱᕈᕈᑕᐅᓛᖑᔪᑦ ᐊᑐᓕᖅᑎᑕᐅᓂᖏᓐᓄᑦ ᓄᓇᕗᒻᒥ. ᑕᒪᒃᑯᐊ ᑕᐃᒫᖑᓪᓚᕆᐅᓂᖏᑦ ᑐᑭᖃᕐᒪᑕ ᐅᖅᓱᐊᓗᒃᑐᖅᑐᑦ 
ᓱᑲᓐᓇᖅᑐᖃᒃᑎᑦᑎᒍᑎᑦ ᓱᑲᓐᓇᖅᑐᓕᐅᓂᖏᑦ ᒥᑭᓂᖅᓴᐅᓕᖅᑎᑕᐅᒍᓐᓇᕐᒪᑕ ᖃᐅᔨᒪᓇᕐᓂᖓᓂᒃ ᓯᕗᓂᒃᓴᒥ, ᑭᓯᐊᓂ 
ᐊᑐᕈᓐᓃᖅᑎᑕᐅᖏᑦᑐᖅ, ᓱᑲᓐᓇᖅᑐᖃᒃᑎᑦᑎᒍᑕᐅᖔᕈᓇᕐᓂᖓ ᐱᑕᖃᕆᐊᖃᓪᓚᕆᒻᒪᑕ ᐊᑐᖅᑕᐅᖔᓕᕈᓐᓇᕐᓂᖏᑦ 
ᐱᓕᕆᔾᔪᑎᓴᐃᑦ ᐊᑐᐃᓐᓇᐅᔪᖃᕐᓂᖏᑉᐸᑕ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑭᓪᓕᖃᖅᑎᑕᐅᓂᖏᓐᓄᑦ ᑮᓇᐅᔭᓂᑦ 
ᐊᑐᖅᑕᐅᔪᑦ ᒪᑭᒪᑎᑕᐅᓪᓗᑎ ᐊᒻᒪ ᓴᓇᔭᐅᑦᑕᓂᖅᑐᑎᑦ ᐱᑐᖃᕈᖅᐸᓪᓕᐊᔪᑦ ᐊᐅᓚᐅᑕᖃᕐᕖᑦ, ᓄᑖᓂᑦ ᑮᓇᐅᔭᖃᖅᑎᑕᐅᓂᕐᒧᑦ 
ᐱᔭᕆᐊᖃᓂᐊᖅᑐᑦ ᐱᖃᓯᐅᔾᔭᐅᓂᐊᕐᓗᑎ ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓄᑦ ᑲᑎᑕᐅᓗᑎ ᐆᒻᒪᖅᑯᑎᓕᐅᖅᑐᓄᑦ. 

ᐱᒍᓐᓇᓯᒐᔭᖅᐸᑕ ᐆᒻᒪᖁᑎᒥᒃ ᓇᒻᒥᓂᖅ ᑕᑎᒋᒍᓐᓇᖅᓯᓗᑎᒃ ᒥᑭᓛᒥᒃ ᑮᓇᐅᔭᑎᒍ ᐊᒃᑐᖅᑕᐅᓂᖃᕋᔭᕐᓗᑎᒃ ᓄᓇᓕᖃᕐᕕᐅᔫᑉ 
ᐃᓄᖏᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐃᖃᓇᐃᔭᕐᒪᑦ ᐱᓕᕆᖃᑎᒋᓗᓂᒋᑦ ᒐᕙᒪᑐᖃᒃᑯᑦ ᑭᒡᒐᖅᑐᐃᔨᖏᑦ 
ᓲᕐᓗ ᒪᑯᐊ ᒐᕙᒪᒃᑯᑦ−ᓄᓇᖃᖅᑳᒃᓯᒪᔪᓂᒃ ᐱᓕᕆᖃᑎᖃᕐᓗᑎᒃ ᐊᒻᒪᓗ ᐃᓄᓕᕆᔨᑐᖃᒃᑯᓐᓂᒃ ᑲᓇᑕᒥ (CIRNAC) 
ᓄᓇᒥᐅᑕᓕᕆᔨᒃᑯᑦ ᑲᓇᑕᒥ (NRCan), ᑲᓇᑕᐅᑉ ᐅᑭᐅᖅᑕᖅᑐᖓᓂ ᐱᕙᓪᓕᐊᑎᑦᑎᓂᕐᒥ ᑭᒡᒐᖅᑕᐃᔨᑦ (CanNor), ᐅᑭᐅᖅᑕᖅᑐᒻᒥ 
ᖃᐅᔨᒪᓂᖓ ᑲᓇᑕ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ, ᐱᓕᕆᐊᕆᔭᕐᓂᖅᓯᑎᑦᑎᒻᑕ ᐊᑐᖅᑕᐅᖔᕈᓐᓇᕋᔭᖅᑐᒥᒃ ᐊᒻᒪᓗ 
ᓄᑕᔾᔨᖅᑕᖅᑐᒥᒃ ᐆᒻᒪᖁᑎᒥᒃ ᐱᒋᐊᖅᑎᑦᑎᒐᔭᕐᓗᑎᒃ ᓄᓇᓕᖃᕐᕕᐅᔪᒥ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᐃᑲᔪᖅᓱᐃᒻᒪᑦ ᐊᓯᖏᓐᓂᒃ ᐃᖃᓇᐃᔭᕐᕕᖁᑎᓂᒃ, ᐃᖃᓇᐃᔭᕐᕕᖁᑎᑦ ᐊᒻᒪᓗ ᐃᒻᒥᓂᖅᓱᖅᑐᑦ ᖃᐅᔨᕙᓪᓗᒐᓱᐊᖅᑐᓄᑦ 
ᓴᓇᔭᒃᓴᖁᑎᖏᓐᓂ ᑐᕌᖓᔪᓂ ᐊᑐᖅᑕᐅᖔᕈᓐᓇᖅᑐᐃᓐᓇᕆᐊᓕᓐᓂ ᐆᒻᒪᖁᑎ ᐋᖅᑭᑦᑎᐊᖅᓯᒪᒋᐊᓕᓐᓂ ᐅᑭᐅᖅᑕᖅᑐᕐᒥ 
ᑐᓴᐅᒪᔾᔪᑎᒃᓴᑎᒍ ᐱᖃᖃᑎᒌᓐᓂᕐᒥ ᐊᒻᒪᓗ ᑲᑎᑕᐅᓯᒪᓗᑎᒃ ᐊᐅᓚᑦᑎᓂᑦ ᐱᓕᕆᐊᖑᒍᓐᓇᕋᔭᕐᒪᖔᑕ ᖃᐅᔨᓇᓱᐊᕐᓃᑦ.  

ᐱᑕᖃᕐᒪᑦ ᒫᓐᓇᐅᔪᖅ ᒪᕐᕉᓐᓂᒃ “ᐱᔭᐅᒍᒪᓪᓚᕆᒃᑑᓐᓂ” ᐊᑐᖅᑕᐅᖔᕈᓐᓇᕐᓗᑎᒃ ᐆᒪᖁᑎᖃᒃᑎᑦᑎᒍᑕᐅᒐᔭᕐᓗᑎᒃ 
ᖃᐅᔨᒪᔭᐅᓪᓗᑎᒡᓗ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) ᑖᒃᑯᐊᓪᓗ ᐱᔭᐅᒍᓐᓇᑐᐃᓇᕆᐊᖃᒃᑐᑎᒃ 
ᐃᓇᖏᖅᓯᒍᑕᐅᓗᑎᒃ ᑕᑎᒋᔭᒃᓴᐅᓂᖏᓐᓂᒃ ᐅᖅᓱᐊᓗᒃᑐᖅᑐᑦ ᓱᑲᓐᓇᖅᑐᓕᐅᕈᑎᑦ – ᐆᓇᕐᓂᖓ ᐃᓗᐋᓂᑦᑐᖅ ᓄᓇᕐᔪᐋᑉ 
ᑎᓯᓂᖓᓂ (ᓄᓇᐅᑉ ᐆᓇᕐᓂᖓ) ᐊᒻᒪᓗ ᓴᙱᔪᖅ ᐃᓛᒃᑯᖓᓕᖅᑎᑦᑎᓂᖓ (ᒥᑭᔪᕕᒡᔪᐋᕋᓗᒃ ᐃᓚᓕᐅᑎᓯᒪᓗᓂ 
ᓱᑲᓐᓇᖅᑐᓕᐅᕈᑎᒧᑦ). ᑕᒪᒃᑭᖏᓐᓄᑦ ᑖᒃᑯᐊ ᐆᒻᒪᖁᑎᑖᕐᕕᓴᒃ, “ᐱᒋᐊᖅᑎᑕᐅᓯᒪᓕᑐᐋᖅᐸᑎᒃ” ᑲᔪᓰᓐᓇᕈᓐᓇᕐᒪᑎᒃ 
ᐅᖅᑰᓇᖅᑎᑦᑎᒍᑕᐅᓗᑎᒃ ᐊᑐᖅᑕᐅᒍᓐᓇᕋᔭᕐᓗᑎᓪᓗ ᓱᑲᓐᓇᖅᑐᓕᐅᕈᑕᐅᓗᑎᒃ. ᒫᓐᓇᐅᓂᖓᓂ, ᐋᖅᑭᑦᑎᐊᖅᓯᒪᒋᐊᓕᑦ ᐊᒻᒪᓗ 
ᑮᓇᐅᔭᑎᒍ ᐊᐳᖅᑕᕈᑎᑦ ᐱᑕᖃᕐᒪᑕ ᐋᖅᑭᒃᓱᐃᔾᔪᑕᐅᒐᔭᕐᓂᖏᓐᓂᒃ ᑖᒃᑯᓂᖓ ᒪᕐᕉᓐᓂ ᓱᑲᓐᓇᖅᑐᓕᐅᕈᑎᒃᓵᖕᓂᒃ ᓄᓇᕗᒻᒥ. 

ᑎᓯᐱᕆ 2020-ᒥ, ᑎᒥᖑᖅᑎᑕᐅᓯᒪᔪᖅ ᑎᑎᕋᓚᐅᕐᒪᑦ ᐊᑐᖅᑕᐅᖔᕈᓐᓇᖅᑐᓂᒃ ᐆᒻᒪᖁᑎᓂᒃ ᐅᓂᒃᑳᖅᓯᒪᔪᓂᒃ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐆᒻᒪᖁᑎᑦ ᓇᓖᕋᒃᑕᐅᒍᓐᓇᖅᑐᓂᒃ. ᐅᓂᒃᑳᖅᓯᒪᓂᖏᑦ ᐅᖃᐅᓯᖃᓪᓗᐋᙳᐋᕐᒪᑕ 
ᐱᓕᕆᒐᓱᐋᕐᓂᖓᓂᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᕿᒥᕐᕈᓗᓂ ᐊᒻᒪᓗ ᖃᐅᔨᓇᓱᐊᕐᓗᓂᒋᑦ ᓴᓗᒪᔪᑦ 

ᐆᒻᒪᖁᑎᑦ ᐊᑐᖅᑕᐅᖔᕈᓐᓇᖅᑐᑦ ᓱᑲᓐᓇᖅᑐᓕᐅᕈᑕᐅᓗᑎᒃ ᐅᐸᑐᐃᓐᓇᕋᒃᓴᐅᖏᑦᑐᓂ ᐅᑭᐅᖅᑕᖅᑐᕐᒥ ᓇᔪᖅᑕᐅᕙᒃᑐᓂ. ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐱᔭᐅᖔᕈᓐᓇᖅᑐᖅ ᐆᒪᖁᑎ ᐊᓂᑳᓕᐊᖑᓂᖓ ᐱᔭᐅᒍᓐᓇᖅᑎᑕᐅᕗᖅ ᐅᕘᓇ 
ᑎᒥᖁᑎᖓᑕ ᐃᑭᐋᕿᕕᖓᒍᑦ. 

ᓄᓇᐅᑉ ᐆᓇᕐᓂᖓᓄᑦ  

ᓄᓇᐅᑉ ᐆᓇᕐᓂᖓᓄᑦ ᐆᒻᒪᖁᑎ ᓄᑕᔾᔨᖅᐸᓪᓕᐊᒍᓐᓇᕐᒪᑦ ᐊᒻᒪᓗ ᓴᓗᒪᓪᓗᓂ ᐊᑐᖅᑕᐅᓱᖅ ᐆᒻᒪᖁᑎ ᐊᑐᓲᖑᓪᓗᓂ ᐆᓇᖅᑐᒥᒃ 
ᑕᐅᓇᖓᑦ ᐊᑖᓂᑦ ᓄᓇᕐᔪᐊᑉ ᖄᖓᑕ. ᐱᓯᒪᔭᐅᒍᓐᓇᖅᓯᑐᐊᖅᐸᑦ, ᑖᒪᓐᓇ ᐆᒻᒪᖁᑎ ᐊᑐᖅᑕᐅᒍᓐᓇᖅᓯᒐᔭᕐᒪᑦ 
ᓱᑲᓐᓇᖅᑐᓕᐅᕈᑕᐅᒍᓐᓇᖅᓯᓗᓂ. ᖃᐅᔨᓴᖅᓯᓂᖅ ᐊᒻᒪᓗ ᖃᐅᔨᒪᓇᖅᓯᑎᑦᑎᔪᑎᖓ ᓄᓇᐅᑉ ᐆᓇᕐᓂᖓᓂᒃ 
ᐱᔭᐅᒍᓐᓇᑐᐃᓐᓇᕆᐊᖃᕐᓂᖓᓂᒃ ᐱᔭᕇᒃᑕᐅᓯᒪᖏᒻᒪᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ, ᑭᓯᐊᓂ 
ᐱᓕᕆᐊᖑᒍᓐᓇᖅᑐᖃᑐᐃᓐᓇᕆᐊᖃᕐᒪᑦ ᑕᐅᓄᖓᑐᖃᒃ ᑎᓯᔪᖅ ᐅᔭᕋᐅᓂᖓ ᓄᓇᐅᑉ ᐆᓇᕐᓂᖓᓄᑦ ᐱᓕᕆᔾᔪᑎᓂᒃ 
ᐱᔭᐅᑎᑦᑎᒍᓐᓇᕋᔭᖅᑐᒥᒃ ᑕᑎᒋᔭᒃᓴᐅᑦᑎᐊᖅᑐᒥᒃ ᐆᒻᒪᖁᑎᒥᒃ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐸᕐᓇᓚᐅᕐᒪᑦ ᖃᐅᔨᓴᖅᓯᒍᒪᓪᓗᓂ ᓄᓇᐅᑉ ᐆᓇᕐᓂᖓᓂᒃ ᐱᕕᒃᓴᐅᒐᔭᕐᒪᖔᑦ 
ᓄᓇᕗᒻᒥ ᖃᐅᔨᒪᔾᔪᑎᑦ ᓄᐊᑕᐅᓯᒪᔪᓂ ᐱᖓᓱᓂ ᓄᓇᓕᖃᕐᕕᐅᔪᑉ ᓄᓇᓕᖏᓐᓂ, ᑕᐅᕗᖓᒃᑲᓐᓂᕐᓗ ᖃᐅᔨᓇᓱᐊᒃᑲᓐᓂᕐᓗᑎᒃ 
ᑐᙵᕕᖃᕐᓗᑎᒃ ᓇᓗᓇᐃᔭᖅᓯᒪᑦᑎᐊᖅᑐᓂᒃ ᖃᐅᔨᓇᓱᐊᕐᓂᕐᒧᑦ ᖃᐅᔨᒪᔾᔪᑎᒃᓴᓂᒃ. ᑕᒪᒃᑯᐊ ᐊᒃᑐᐃᓂᖏᑦ ᐊᒃᓱᑲᓪᓛᓗᒃ 
ᑭᖑᕙᖅᑎᑦᑎᓚᐅᕐᒪᑕ 2020-2021-ᒥ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 ᓄᖃᒃᑎᑦᑎᓂᖓ ᐊᒻᒪᓗ ᓂᕆᐅᒋᔭᐅᓇᓂ 
ᐊᖏᓪᓕᒋᐊᖅᑎᑕᐅᔪᒥᓂᐅᒻᒪᑕ ᐊᑭᖏᑦ ᖃᐅᔨᓇᓱᐊᕐᓂᐅᑉ. ᒐᕙᒪᑐᖃᒃᑯᑦ ᑮᓇᐅᔭᖃᒃᑎᑦᑎᒍᑎ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖᓂᒃ (QEC) ᐱᔭᐅᓚᐅᕐᒪᑦ ᑲᓐᐊᕐᑯᓐᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐱᕙᓪᓕᐊᑎᑦᑎᓂᕐᒥ ᑭᒡᒐᖅᑕᐃᔨ (CanNor) 
ᐃᑲᔪᕈᑕᐅᖁᓪᓗᒍ ᐊᑭᓖᓂᖓᓄᑦ ᓄᓇᐅᑉ ᐆᓇᕐᓂᖓᓄᑦ ᖃᐅᔨᓇᓱᐊᕈᑎᐅᑉ ᐊᑭᖏᓐᓂᒃ ᐊᒃᑐᖅᑕᐅᓚᐅᕐᒪᑦ ᑎᒥᖑᖅᑎᑕᐅᓯᒪᔪᑉ 
ᐱᔭᕇᒃᓯᒍᓐᓇᕐᓂᖓ ᑕᖅᑳᓂᑐᐃᓐᓇᖅ ᐃᖃᓇᐃᕐᓂᕐᒥᒃ 2020-2021-ᒥ. ᐱᔾᔪᑎᒋᓪᓗᒍ ᐱᖅᑯᓯᖓ ᒐᕙᒪᑐᖃᒃᑯᑦ 
ᑮᓇᐅᔭᖃᒃᑎᑦᑎᓂᕐᒧᑦ ᐊᖏᖃᑎᒋᒍᑎᖓᑕ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑐᒃᓯᕋᓚᐅᕐᒪᑦ ᓄᖃᒃᑎᑕᐅᖁᓪᓗᒍ 
ᑮᓇᐅᔭᖃᒃᑎᑦᑎᒍᑎ. ᑭᖑᕙᓕᖅᑎᓪᓗᒍ 2020-2021, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑐᓂᓯᒃᑲᓂᓕᓚᐅᕐᒪᑦ 
ᑮᓇᐅᔭᓄᑦ ᑐᒃᓯᕋᐅᑎᓂᒃ ᑲᓐᐊᒃᑯᓐᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐱᕙᓪᓕᐊᑎᑦᑎᓂᕐᒥ ᑭᒡᒐᖅᑕᐃᔨ (CanNor) ᐱᖃᓯᐅᔾᔨᓪᓗᑎᒃ 
ᓄᓇᐅᑉ ᐆᓇᕐᓂᖓᓂᑦ ᖃᐅᔨᓇᓱᐊᕐᓂᕐᒥᒃ ᐱᔭᕇᒃᑕᐅᓚᐅᖏᒻᒪᑕ ᓄᖃᒃᑎᑕᐅᓂᖏᓐᓄᑦ ᑮᓇᐅᔭᖃᒃᑎᑦᑎᒍᑎᓄᑦ 
ᐊᖏᖃᑎᒋᒍᑎᖏᑦ, ᐃᓚᒋᒃᑲᓐᓂᕐᓗᓂᐅᒃ ᐊᖏᒡᓕᒋᐊᖅᑕᐅᓂᖓᓄᑦ ᖃᐅᔨᓇᓱᐊᕈᑎᑦ ᖃᐅᔨᓇᓱᐊᖅᑕᐅᓂᐋᕐᓗᑎᒃ ᓄᓇᐅᑉ 
ᐆᓇᕐᓂᖓᓂᒃ ᑐᖅᑯᐃᕕᐅᒍᓐᓇᕋᔭᖅᑐᑦ, ᐃᓚᒋᔭᐅᓗᑎᒃ ᓇᓚᐅᑦᑎᓗᑎᒃ ᖃᐅᔨᓇᓱᐊᕐᓂᕐᒧᑦ ᐊᑭᒋᔭᐅᔪᑦ ᐊᒻᒪᓗ 
ᐱᐅᓂᖅᓴᐅᓕᖅᑎᑕᐅᓗᑎᒃ ᐱᔭᕆᒃᓯᕕᐅᔭᕆᐊᓕᑦ ᓴᓇᔭᒃᓴᖁᑎᒥᒃ ᐊᑐᖁᓇᒋᑦ ᑕᐅᕗᖓᒃᑲᓐᓂᖅ ᑭᖑᕙᕆᐊᖅᑕᐅᓂᕐᒥᒃ 
ᐱᔾᔪᑎᒋᓗᒍ ᓄᕙᒡᔪᐊᕐᓇᖅ-19 ᐊᔪᖅᑎᑦᑎᓂᖓ. 

ᒥᑭᔪᖅ ᐃᓚᓕᐅᑎᓯᒪᓗᓂ ᑭᓱᓕᕆᔾᔪᑎᑦ  

ᑲᓇᑕᐅᑉ ᒐᕙᒪᒃᑯᖏᑦ ᐃᒫᖑᓂᕋᐃᓕᕐᒪᑕ ᓴᙱᔪᐋᓗᐃᑦ ᓱᑲᓐᓇᖅᑐᓕᐅᕈᑎ “ᓴᓗᒪᓂᕋᒃᑕᐅᓪᓗᓂ ᐆᒻᒪᖁᑎ”, ᑐᑭᖃᕐᓗᓂ ᒥᑭᔪᖅ 
ᐃᓚᓕᐅᑎᓯᒪᓗᓂ ᑭᓱᓕᕆᔾᔪᑎᓄᑦ (SMR) ᐊᑑᑎᖃᑦᑎᐊᕈᓐᓇᑐᐃᓐᓇᕆᐊᖃᕐᒪᑦ ᐊᑐᖅᑕᐅᖔᕐᓗᓂ ᐆᒻᒪᖁᑎᖃᒃᑎᑦᑎᔾᔪᑕᐅᓗᓂ 
ᐋᖅᑭᒃᓱᖅᓯᒪᕕᐅᖏᑦᑐᓂ ᐊᒻᒪᓗ ᐅᐸᑐᐃᓐᓇᕋᒃᓴᐅᖏᑦᑐᓂ ᓄᓇᓕᓐᓂ ᐃᓇᖏᖅᑕᐅᒐᔭᕐᓗᑎᒃ ᐅᖅᓱᐊᓗᒃᑐᖅᑐᑦ 
ᓴᖃᓐᓇᖅᑐᖃᕈᑎᑦ ᐊᒻᒪᓗ ᐅᖅᑰᔾᔪᑎᑦ. ᒫᓐᓇᐅᔪᖅ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓄᐊᑦᑎᑐᐃᓐᓇᕐᒪᑦ 
ᑐᓴᐅᒪᔾᔪᑎᒃᓴᓂᒃ ᖃᐅᔨᓴᖅᓯᒍᑕᐅᓂᐊᕐᓗᑎᒃ ᐋᖅᑭᑦᑎᐊᖅᓯᒪᒋᐊᓕᓐᓂᒃ ᐊᒻᒪᓗ ᑮᓇᐅᔭᑎᒍ ᐃᓱᒪᒃᓴᖅᓯᐅᕈᑕᐅᓂᐊᖅᑐᓂᒃ ᒥᑭᔪᖅ 
ᐃᓚᓕᐅᑎᓯᒪᓗᓂ ᑭᓱᓕᕆᔾᔪᑎᒧᑦ (SMR) ᓄᓇᕗᒻᒥ. ᐊᒥᓱᑦ ᖃᓄᐃᓕᖓᓂᐅᔪᑦ ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ ᐃᓚᒋᔭᐅᓪᓗᑎᒃ 
ᐊᑭᖏᑦ, ᓄᓇᓕᓐᓂᑦ ᐊᖏᖅᑕᐅᒃᐸᑕ, ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔾᔪᑎᑦ, ᐊᒻᒪᓗ ᐊᕙᑎᓕᕆᓂᕐᒥᒃ ᖃᐅᔨᓴᖅᓯᓃᑦ. 
ᐱᑕᖃᖏᑦᑐᖅ ᒫᓐᓇ ᐸᕐᓇᒍᑎᓂᒃ ᐅᕝᕙᓗᓂᑦ ᓴᓇᔭᒃᓴᓂᒃ ᐱᓕᕆᐊᖑᕙᓪᓕᐊᔪᓂᒃ ᑖᒃᑯᓄᖓ ᒥᑭᔪᖅ ᐃᓚᓕᐅᑎᓯᒪᓗᓂ 
ᑭᓱᓕᕆᔾᔪᑎᒧᑦ (SMR) ᓴᓇᔭᐅᓂᐋᕐᓗᑎᒃ ᐅᕝᕙᓗᓂᑦ ᖃᐅᔨᓇᓱᐊᖅᑕᐅᓂᐊᕐᓗᑎᒃ ᓄᓇᕗᒻᒥ.  

2020-2021-ᒥ, ᑲᓇᑕᐅᑉ ᒐᕙᒪᖓ ᐱᒋᐊᖅᑎᑦᑎᓚᐅᕐᒪᑦ ᒥᑭᔪᖅ ᐃᓚᓕᐅᑎᓯᒪᓗᓂ ᑭᓱᓕᕆᔾᔪᑎᒧᑦ (SMR) ᐱᓕᕆᒋᐊᕈᑎᒃᓴᒧᑦ 
ᐸᕐᓇᒍᑎᒥᒃ, ᑕᒪᓐᓇᓗ ᐱᖃᓯᐅᔾᔨᓪᓗᓂ ᐃᖃᓇᐃᔭᕐᓂᕐᒥᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂ (QEC) ᐊᒻᒪᓗ ᐊᓯᖏᓐᓂ 
ᒐᕙᒪᒃᑯᓐᓂᑦ ᐊᒻᒪᓗ ᓴᓇᕕᖁᑎᓂ ᐱᓕᕆᖃᑎᒋᒃᑐᓂ, ᐅᖃᐅᑕᐅᓗᐊᙳᐊᖁᓪᓗᒋᑦ ᐱᓕᕆᓃᑦ ᐊᒻᒪᓗ 
ᐱᓕᕆᐊᖑᓇᓱᐊᖏᓐᓇᕐᓂᖏᑦ ᑲᓇᑕᓕᒫᒥ ᒥᑭᔪᖅ ᐃᓚᓕᐅᑎᓯᒪᓗᓂ ᑭᓱᓕᕆᔾᔪᑎᓄᑦ (SMR). 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᖃᕐᒪᑦ ᐊᕕᒃᑐᖅᓯᒪᔪᒥ ᐅᖅᑰᑎᑦᑎᒍᑎ ᐱᓕᕆᔾᔪᑎᒥᒃ ᑕᓪᓕᒪᓂ ᓄᓇᓕᖕᓂ ᓄᓇᓕᖃᕐᕕᐅᔪᓕᒫᒥ. 

2020-2021-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐅᐸᒃᓯᒪᖃᑕᐅᓚᐅᕐᒪᑦ ᑐᓴᐅᒪᔾᔪᑎᒃᓴᓅᖓᔪᓂᒃ ᒥᑭᔪᖅ 
ᐃᓚᓕᐅᑎᓯᒪᓗᓂ ᑭᓱᓕᕆᔾᔪᑎᒧᑦ (SMR) ᑲᑎᒪᖃᑕᐅᓪᓗᑎᒃ ᐅᑯᓇᓂ ᓄᓇᒥᐅᑕᓕᕆᔨᒃᑯᑦ ᑲᓇᑕᒥ (NRCan) ᐊᒻᒪᓗ 
ᓄᓇᓕᓕᕆᔨᒃᑯᑦ ᒐᕙᒪᖏᓐᓂ ᒥᑦᑎᒪᑕᓕᒻᒥ ᐊᒻᒪᓗ ᐃᖃᓗᒃᑑᑦᑎᐊᒥ. ᑕᒪᒃᑯᐊ ᐅᖃᖃᑎᒌᓐᓂᑦ ᐃᓚᒋᔭᐅᒻᒪᑕ ᑲᓇᑕᐅᑉ 
ᒐᕙᒪᒃᑯᖏᑕ ᐊᐱᖅᓱᕐᓂᖏᓐᓄᑦ ᐱᓕᕆᓂᐅᔪᓄᑦ ᐱᔭᐅᑎᑕᐅᖁᓪᓗᒋᑦ ᓄᓇᓕᖕᓄᑦ ᐊᐱᕆᒍᓐᓇᖅᓯᑎᑕᐅᓗᑎᒃ ᐊᐱᖅᑯᑎᓂᒃ 
ᐊᒻᒪᓗ ᑐᓴᖃᑎᒌᒡᓗᑎᒃ ᐃᓱᒫᓗᑎᓂᒃ ᑐᕌᖓᔪᓂᒃ ᒥᑭᔪᖅ ᐃᓚᓕᐅᑎᓯᒪᓗᓂ ᑭᓱᓕᕆᔾᔪᑎᒧᑦ (SMR) ᐋᖅᑭᑦᑎᐊᖅᓯᒪᒋᐊᓕᓐᓄᑦ.  

ᐊᕕᒃᑐᖅᓯᒪᔪᒥ ᐅᖅᑰᑎᑦᑎᒍᑎ ᐱᓕᕆᔾᔪᑎᖓᓂᒃ 

ᐊᕕᒃᑐᖅᓯᒪᔪᒥ ᐅᖅᑰᑎᑦᑎᒍᑎ ᐱᓕᕆᔾᔪᑎᖓᓂᒃ (DHS) ᐱᓕᕆᓂᐅᒻᒪᑦ ᐱᔭᐅᓪᓗᓂ ᐆᓇᖅᑐᖅ ᐆᒻᒪᖁᑎ ᑕᐃᒪᐃᓕᑎᑕᐅᓪᓗᓂ 
ᐆᓇᖅᓯᓂᖓᓃᖓᕐᓗᓂ ᐅᖅᓱᐊᓗᒃᑐᖅᑐᓄᑦ ᓱᑲᓐᓇᖅᑐᕈᒃᑎᑦᑎᔪᑎᓂᑦ, ᐊᒻᒪᓗ ᐱᔭᐅᑎᑦᑎᓕᕐᒥᓗᓂ ᐱᔭᐅᓯᒪᔪᖅ ᐆᓇᖅᑐᖅ 
ᐆᒻᒪᖁᑎᒥᑦ ᐱᔨᔅᓯᖅᑕᐅᕙᒃᑐᓅᖅᑕᐅᓕᕐᒥᓗᓂ ᓱᓪᓗᓕᒃᑎᒍ ᐱᔭᐅᑎᑦᑎᔾᔪᑎᖓᑕ ᐱᓕᕆᔾᔪᑎᖓᒍᑦ. ᑖᓐᓇ ᐱᓕᕆᓂᖅ 
ᐱᓕᕆᒍᓐᓇᖅᓯᑎᑦᑎᒻᒪᑦ ᐃᖃᓇᐃᔭᕐᕕᖁᑎᓂᒃ ᐊᒻᒪᓗ ᑮᓇᐅᔭᓕᐅᕋᓱᐊᕐᓗᑎᒃ ᐱᔨᔅᓯᖅᑕᐅᕙᑦᑐᓂᒃ ᐃᑭᑦᑎᓂᐋᕐᓂᖏᑦ 
ᐊᒃᓱᑲᓪᓛᓗᒃ ᒥᑭᓂᖅᓴᐅᓕᖅᑎᑦᑎᒻᒪᑕ ᐅᖅᓱᒃᓴᖓᓂᒃ ᐅᖅᑰᓇᖅᑐᓕᐅᕈᑎᐅᑉ, ᐊᒻᒪᓗ ᒥᑭᓛᖑᓕᖅᑎᑦᑎᓗᓂ 
ᐋᖅᑭᐅᒪᑎᑕᐅᒋᐊᖃᕐᓂᖓᓂᒃ ᐅᖅᑰᑎᑦᑎᒍᑎᖏᑕ ᐱᓕᕆᔾᔪᑎᖏᓐᓂᒃ. ᐊᕕᒃᑐᖅᓯᒪᔪᒥ ᐅᖅᑰᑎᑦᑎᒍᑎ ᐱᓕᕆᔾᔪᑎᒥᒃ (DHS) 
ᓅᑦᑎᓲᖑᒻᒪᑦ ᒥᒃᓵᓂᐸᓗᒃᑐᓂᒃ ᒪᕐᕉᒃ ᒥᓕᐊᓐ ᓖᑕᓂᒃ ᐆᖅᑰᑎᑦᑎᒍᑎ ᐅᖅᓱᒃᓴᓂᒃ ᓄᓇᕗᒻᒥ ᐊᕐᕌᒍᑕᒪᑦ ᒪᓕᒡᓗᒋᑦ ᐊᒻᒪᓗ 
ᐊᒃᓱᑲᓪᓛᓗᒃ ᒥᑭᒡᓕᒋᐊᖅᑕᐅᓪᓗᓂ ᓄᓇᓕᖃᕐᕕᐅᑉ ᐃᑭᓱᓂᒃ ᐊᓂᐊᑦᑎᓂᖓ. 

ᓯᑎᐱᕆ 2018-ᒥ, ᑲᓇᐅᑕᐅᑉ ᒐᕙᖓ ᐱᓕᕆᓂᐊᓕᓚᐅᕐᒪᑦ ᐊᖏᔪᒥᒃ ᑮᓇᐅᔭᖃᒃᑎᑦᑎᒍᑎᒥᒃ ᓄᓇᕗᒻᒥ ᐅᑯᑎᒎᓇ 
ᐸᐅᕿᓗᐊᖏᑦᑐᑦ ᒪᑭᒪᓇᓱᐊᕈᑎᓄᑦ ᑮᓇᐅᔭᖃᒃᑎᑦᑎᒍᑎᒍ (LCEF) ᐱᓕᕆᒍᓐᓇᖅᓯᑎᑦᑎᓂᐊᖅᑐᓂᒃ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐋᖅᑭᒃᓯᒍᓐᓇᖅᓯᓗᓂ ᐊᕕᒃᑐᖅᓯᒪᔪᒥ ᐅᖅᑰᑎᑦᑎᒍᑎ ᐱᓕᕆᔾᔪᑎᖓᓂᒃ (DHS) 
ᓴᓂᑭᓗᐊᕐᒥ ᐊᒻᒪᓗ ᑕᓗᕐᔪᐊᒥ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐸᕐᓇᒃᓯᒪᓕᕐᒪᑦ ᑲᓱᖅᑎᑦᑎᓂᐊᕐᓗᓂ ᓄᐃᔪᒃ 
ᐃᓕᓐᓂᐊᕐᕕᒻᒥᒃ ᐊᒻᒪᓗ ᐹᑦᓵᓕ ᐃᓕᓐᓂᐊᕐᕕᐋᓗᒻᒥᒃ ᐊᕕᒃᑐᖅᓯᒪᔪᒥ ᐅᖅᑰᑎᑦᑎᒍᑎ ᐱᓕᕆᔾᔪᑎᖓᓄᑦ (DHS) ᓴᓂᑭᓗᐊᕐᒥ. 
ᑕᓗᕐᔪᐊᕐᒥ, ᓇᑦᑎᓕᐅᑉ ᐃᓕᓐᓂᐊᕐᕕᖓᓂ, ᒨᓯᓯ ᑏᓪᒃᑕᖅ ᐳᐃᔾᔪᕌᕐᕕᒃ, ᐸᓕᐊᔫᒃ ᐃᓯᑭᒧ ᑯᐊᐸᒃᑯᑦ ᓄᓇᓯᐅᑎᒃᑯᕕᖓ, ᐊᒻᒪᓗ 
ᒪᕐᕈᒃ ᕼᒪᓚᒃᑯᑦ ᓄᓇᓯᐅᑎᒃᑯᕕᖏᒃ ᓂᕆᐅᒋᔭᐅᕘᒃ ᑲᓱᖅᑎᑦᑎᕕᐅᓛᕆᐊᖏᑕ ᐊᕕᒃᑐᖅᓯᒪᔪᒥ ᐅᖅᑰᑎᑦᑎᒍᑎ 
ᐱᓕᕆᔾᔪᑎᖓᓂᒃ (DHS).  

2020-2021-ᒥ, ᑎᒥᖑᖅᑎᑕᐅᓯᒪᔪᖅ ᐱᓕᕆᖃᑕᐅᓚᐅᕐᒪᑦ ᒪᑯᓇᓂ ᐊᕕᒃᑐᖅᓯᒪᔪᒥ ᐅᖅᑰᑎᑦᑎᒍᑎᓄᑦ ᓴᓇᔭᒃᓴᓂ:  

• ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 ᐊᔪᓕᖅᑎᑦᑎᓃᑦ, ᐊᒥᓱᑲᓪᓛᓗᓐᓂᒃ ᑭᖑᕙᕆᐊᖅᑕᐅᓯᒪᔪᖃᓕᓚᐅᕐᒪᑦ ᐊᕕᒃᑐᖅᓯᒪᔪᒥ 
ᐅᖅᑰᑎᑦᑎᒍᑎ ᐱᓕᕆᔾᔪᑎᖏᓐᓂ (DHS) ᐊᖏᒡᓕᕆᐊᖅᓯᓂᕐᒧᑦ ᓴᓇᔭᒃᓴᓂ ᑕᓗᕐᔪᐋᕐᒥᑦᑐᓂᒃ ᐊᒻᒪᓗ ᓴᓂᑭᓗᐊᕐᒥᑦᑐᓂᒃ. 
ᐅᑯᓇᓃᑦᑐᑦ ᐊᖏᖃᑎᒌᒍᑎᓂ ᑎᑭᐅᒪᓗᑎᒃ $6.3 ᒥᓕᐊᓐᓄᑦ, ᑲᓇᑕᐅᑉ ᒐᕙᒪᒃᑯᖏᑦ ᐃᑭᒍᓐᓇᓗᐋᖏᑦᑐᑦ ᒪᑭᒪᓇᓱᐋᕈᑎ 
ᑮᓇᐅᔭᖃᒃᑎᑦᑎᒍᑎᖓ (LCEF) ᐱᓕᕆᔾᔪᑎᖓ ᑲᔪᓯᒻᒪᑦ ᑮᓇᐅᔭᖃᑦᑎᑦᑎᓂᒻᒥᓂ ᑕᒪᒃᑯᓂᖓ ᓴᓇᔭᒃᓴᓂᒃ. ᓴᓂᑭᓗᐊᕐᒥ 
ᐊᕕᒃᑐᖅᓯᒪᔪᒥ ᐅᖅᑰᑎᑦᑎᒍᑎ ᐱᓕᕆᔾᔪᑎᖓ (DHS) ᐊᖏᒡᓕᒋᐊᖅᑕᐅᓂᐊᖅᑐᕆᔭᐅᕗᖅ ᐱᔭᕇᒃᑕᐅᓂᐊᖅᑐᕆᔭᐅᓪᓗᓂ 
2021-2022-ᒥ, ᑕᓗᕐᔪᐋᕐᒥᑦᑐᕐᓗ ᐊᖏᒡᓕᒋᐊᖅᑕᐅᓂᖓ ᑭᖑᓂᖓᓃᓐᓂᐊᕐᓗᓂ 2022-2023-ᒥ.  

• ᐊᖏᖃᑎᒋᒍᑎ ᓄᓇᓕᐸᐅᔭᒃᑯᖏᓐᓄᑦ ᐃᖃᓗᐃᑦ ᑲᓱᖅᑎᑕᐅᖁᓪᓗᒋᑦ ᐳᐃᔾᔪᕌᕐᕕᒃ, ᐃᒥᕐᒥᒃ ᓴᓗᒻᒪᖅᓴᐃᕕᒃ, ᐃᒥᕐᒥᒃ 
ᐃᖏᕐᕋᑦᑎᐊᓕᖅᑎᑦᑎᔾᔪᑎ ᐊᒻᒪᓗ ᐃᒥᕐᒥᒃ ᐆᓇᖅᓯᒃᑲᓐᓂᖅᑎᑦᑎᔪᑎ 20-ᐊᕐᕌᒍᓄᑦ ᐊᑐᕐᓂᐊᕐᓗᓂ 
ᐊᑎᓕᐅᖅᑕᐅᓚᐅᖅᐳᖅ 2020-2021-ᒥ. 

• 2020-2021-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᔭᕇᒃᓯᓚᐅᕐᒪᑦ ᐱᓕᕆᐊᖑᒍᓐᓇᕋᔭᕐᒪᖔᑦ 
ᖃᐅᔨᓇᓱᐊᕐᓂᐅᔪᓂᒃ ᐊᕕᒃᑐᖅᓯᒪᔪᒥ ᐅᖅᑰᑎᑦᑎᒍᑎ ᐱᓕᕆᔾᔪᑎᖓᓂᒃ (DHS) ᐊᖏᒡᓕᒋᐊᖅᑕᐅᒐᔭᕐᓗᓂ 
ᐃᖃᓗᓐᓃᑦᑐᖅ ᐊᒻᒪᓗ ᖃᒪᓂᑦᑐᐋᕐᒥᑦᑐᖅ, ᑖᒃᑯᐊᓗ ᑮᓇᐅᔭᖃᒃᑎᑕᐅᓚᐅᖅᑐᑎᒃ ᑕᒪᒃᑭᓕᒫᖏᓐᓄᑦ 
ᒐᕙᒪᒃᑯᑦ−ᓄᓇᖃᖅᑳᒃᓯᒪᔪᓂᑦ ᐱᓕᕆᖃᑎᖃᕐᓗᑎᒃ ᐊᒻᒪᓗ ᐃᓄᓕᕆᔨᑐᖃᒃᑯᓐᓂᑦ ᑲᓇᑕᒥ (CIRNAC) ᐅᑯᑎᒎᓇ 
ᐅᑭᐅᖅᑕᖅᑐᕐᒥ ᑎᑭᑦᑎᓇᓱᐊᕐᓂᕐᒧᑦ REACHE ᐱᓕᕆᔾᔪᑎᒧᑦ, ᐊᒥᓲᓂᖃᕐᓗᑎᒃ $142,947-ᓂᒃ. ᐊᑐᓕᖁᔾᔨᔪᑏᑦ 
ᖃᐅᔨᓇᓱᐋᖅᑕᐅᓂᖏᓐᓃᖓᖅᑐᑦ ᐃᖃᓗᓐᓂ ᐃᓚᖃᕐᒪᑕ ᐊᖏᒡᓕᒋᐊᖅᑕᐅᓂᖏᓐᓂᒃ ᐱᔨᔅᓯᖅᑕᐅᕙᑦᑐᓄᑦ ᐊᒻᒪᓗ 
ᐅᖅᑰᓇᖅᑑᑉ ᐱᓯᒪᔭᐅᓕᕈᑎᖓ ᐱᓕᕆᔾᔪᑎᒧᑦ ᐃᓂᖃᕐᒪᑦ ᐃᖃᓗᓐᓂ. ᐊᑐᓕᖁᔨᔾᔪᑏᑦ ᖃᒪᓂᑦᑐᐊᕐᒧᑦ ᐃᓚᖃᒃᐳᑦ 
ᓴᓇᓂᕐᒥᒃ ᐱᓕᕆᔾᔪᑎᒥᒃ ᓄᓇᒥᑦ ᐱᒋᐊᕐᓗᒍ ᑕᑉᐸᐅᖓᓕᒪᖅ, ᐃᓚᒋᔭᐅᓗᑎᒃ ᖃᔅᓯᑲᓪᓚᒪᕆᑦ ᐱᓕᕆᒋᐊᕈᑎᑦ 
ᒪᓕᑐᐃᓐᓇᕐᒪᑕ ᐱᔭᐅᒍᓐᓇᖅᑎᑕᐅᓂᖏᓐᓂᒃ ᑮᓇᐅᔭᖃᒃᑎᑦᑎᒍᑎᑦ.  

ᖃᓂᒪᖃᖏᓐᓂᖅ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᖅ ᓱᕐᕋᒃᓯᒪᖏᒻᒪ 
ᖁᓪᓕᖅᐹᖑᑎᑕᐅᓪᓗᓂ ᓯᕗᓪᓕᐊᑎᔭᐅᒋᐊᖃᕐᓂᖓ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC). 

ᖃᓂᒪᖃᖏᓐᓂᖅ, ᐊᑦᑕᕐᓇᖅᑕᐃᓕᒪᓂᖅ , ᐊᕙᑎᓕᕆᓂᕐᒥ ᐊᒻᒪᓗ ᐱᓕᕆᕕᖁᑏᑦ 

ᐱᓕᕆᕕᖓ ᖃᓂᒪᖃᖏᓐᓂᖅ ᐊᑦᑕᕐᓇᖅᑕᐅᓕᒪᓂᖅ ᐊᕙᑎᓕᕆᓂᕐᒥ ᐊᒻᒪᓗ ᐱᓕᕆᕕᖁᑏᑦ (HSEF) ᑲᒪᒋᔭᖃᕐᒪᑦ ᐊᐅᓚᑦᑎᓂᕐᒥᒃ 
ᑎᒥᖑᖅᑎᑕᐅᓯᒪᔪᑉ ᖃᓂᒪᖃᒃᑕᐃᓕᓂᕐᒧᑦ, ᐊᑦᑕᕐᓇᖅᑕᐃᓕᓂᕐᒧᑦ, ᐊᒻᒪᓗ ᐊᕙᑎᓕᕆᓂᕐᒧᑦ ᐱᓕᕆᔾᔪᓯᖏᓐᓂᒃ ᐃᓚᒋᔭᐅᓪᓗᑎᒃ 
ᐋᖅᑭᐅᒪᑎᑦᑎᓂᖅ ᐊᒻᒪᓗ ᐊᒡᓚᒡᕕᓕᕆᓂᖓᓂᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐃᒡᓗ ᓄᓇᖓᓄᓪᓗ 
ᐱᖁᑎᖏᓐᓂᒃ ᐱᓕᕆᔾᔪᓯᐅᖃᑦᑕᕐᓂᐊᖅᑐᓂᒃ. ᖃᓂᒪᖃᖏᓐᓂᖅ, ᐊᑦᑕᕐᓇᖅᑕᐃᓕᒪᓂᖅ, ᐊᕙᑎᓕᕆᓂᕐᒥ ᐱᓕᕆᕕᖁᑏᑦ (HSEF) 
ᐱᓕᕆᖁᔭᐅᔾᔪᑎᖓ ᐃᒪᐃᓘᖁᔨᕗᖅ: 

• ᒥᑭᓛᖑᓕᖅᑎᑕᐅᓗᑎᒃ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) 
ᐊᕙᑎᓕᕆᓂᕐᒥ ᑐᒦᑦ. 

• ᐃᖃᓇᐃᔭᖅᑎᓕᒫᑦ ᑐᑭᓯᔪᐃᓐᓇᐅᓚᕆᒃᑎᑕᐅᓗᑎᒃ 
ᐱᔪᓐᓇᕐᓂᖃᕐᓂᖏᓐᓂᒃ ᐊᒻᒪᓗ ᑲᒪᒋᔭᖃᕐᓂᖏᓐᓂᒃ 
ᐊᑲᐅᙱᓕᐅᕈᑎᓂ ᑕᐃᑯᓂᖓ ᐊᑦᑐᐃᔪᓂᒃ 
ᖃᓂᒪᖃᖏᓐᓂᖏᓐᓂᒃ, ᐊᑦᑕᕐᓇᖅᑕᐃᓕᓂᕐᒥ ᐊᒻᒪᓗ 
ᐊᕙᑎᓕᕆᓂᕐᒥ ᑲᒪᔨᐅᓂᕐᒥᒃ.  

• ᐊᑐᖅᑕᐅᓂᖅᓴᐃᓕᖅᑎᑦᑎᓪᓗᒍ ᐊᒻᒪᓗ 
ᒪᓕᒃᑕᐅᓪᓚᕆᖁᓪᓗᒋᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) 
ᖃᓂᒪᖃᖏᓐᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐱᓕᕆᔾᔪᑎᖓ ᐊᒻᒪᓗ ᐊᕙᑎᓕᕆᓂᕐᒥ 
ᐊᐅᓚᑦᑎᓂᕐᒧᑦ ᐱᓕᕆᔾᔪᑎ. 

• ᑲᔪᓯᑎᓪᓗᒍ ᐱᕙᓪᓕᐊᑎᑦᑎᓂᖅ ᐊᒻᒪᓗ 
ᐋᖅᑭᒋᐊᖅᓯᓂᖅ ᐊᑦᑕᕐᓇᖅᑐᖃᖏᓪᓗᓂ 
ᐃᖃᓇᐃᔭᕐᓂᕐᒧᑦ ᐱᓕᕆᓂᐅᔪᓂᒃ ᐊᒻᒪᓗ 
ᒪᓕᒃᑕᐅᖁᔭᐅᔪᓂ.  

• ᖃᓂᒪᖃᖏᓐᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐊᔪᕈᓐᓃᖅᓴᑎᑦᑎᓗᓂ ᐃᓘᓐᓇᖏᓐᓂᒃ 
ᐃᖃᓇᐃᔭᖅᑎᓕᒫᓂᑦ ᐊᒻᒪᓗ ᑳᓐᑐᕌᒃᑎᓕᒫᓂᒃ. 

• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᒪᓕᓪᓚᕆᖁᓪᓗᒍ ᐃᓘᓐᓇᖏᓐᓂᒃ 
ᐊᑐᖅᑕᐅᒍᓐᓇᖅᑐᓂᒃ ᒐᕙᒪᑐᖃᒃᑯᓐᓄᑦ ᐊᒻᒪᓗ 
ᓄᓇᓕᖃᕐᕕᐅᔪᓄᑦ ᒪᓕᒐᕐᓂᒃ ᐊᒻᒪᓗ 
ᒪᓕᒃᑕᐅᖁᔭᐅᔪᓂᒃ. 

• ᐱᓕᕆᓗᓂ ᐊᑐᕈᓐᓇᕐᓂᓕᒫᖏᓐᓄᑦ 
ᐊᑭᒃᓴᓪᓗᐊᖅᓯᐅᕆᓗᓂ ᐃᑲᔪᖅᓱᐃᒍᑕᐅᓗᓂ 
ᐃᓱᒪᓕᐅᕐᓂᕐᒧᑦ ᐃᒫᖑᓂᐊᕐᓗᓂᓘᓐᓂᑦ 
ᐋᖅᑭᐅᒪᑎᑦᑎᓂᐊᕐᓗᓂ ᐅᕝᕙᓗᓂᑦ ᓄᖃᒃᑎᑦᑎᓂᐊᕐᓗᓂ ᐱᖁᑎᓂᒃ ᓄᓇᕗᓕᒫᒥ. 

• ᐊᐅᓚᓪᓗᒋᑦ, ᐋᖅᑭᐅᒪᑎᓪᓗᒋᑦ ᐊᒻᒪᓗ ᐋᖅᑭᒃᓱᐃᓗᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐃᒡᓗᓂᒃ 
ᓄᓇᖓᓂᓪᓗ ᐱᖁᑎᓄᑦ ᐱᓕᕆᔾᔪᓯᐅᖃᑦᑕᕐᓂᐊᖅᑐᓂᒃ, ᐃᓚᒋᔭᐅᓗᑎᒃ ᓇᒻᒥᓂᕆᔭᐅᔪᑦ ᐊᒻᒪᓗ ᐊᑭᓕᖅᓱᒐᐅᑎᑕᐅᔪᑦ 
ᐃᖃᓇᐃᔭᖅᑎᓄᑦ ᐃᒡᓗᖃᒃᑎᑦᑎᒍᑎᑦ ᐃᒡᓗᖁᑎᑦ, ᑮᓇᐅᔭᓕᐅᕋᓱᐊᕐᕈᑎᓄᑦ ᐱᓕᕆᕕᖁᑎᑦ, ᐊᐅᓚᐅᑎᑕᓕᑦ ᐊᒻᒪᓗ ᓄᓇ.  

• ᐱᔭᐅᑎᑦᑎᒻᒪᑦ ᑕᒪᐃᑎᒍᑦ ᐱᓕᕆᕕᒻᒥᒃ ᐊᐅᓚᑦᑎᓂᕐᒥᒃ ᐱᔨᔅᓯᕈᑎᓂᒃ ᐋᖅᑭᒃᓯᓂᕐᒥᓄᑦ, ᐊᑐᓕᖅᑎᑦᑎᓗᓂ ᐊᒻᒪᓗ 
ᐋᖅᑭᒃᓱᐃᓪᓗᓂ ᐱᓕᕆᐊᖃᕐᓗᓂ ᐊᐅᓚᑦᑎᓂᐊᕐᓗᓂ ᐊᒻᒪᓗ ᐋᖅᑭᐅᒪᑎᑦᑎᓂᐊᕐᓗᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑎᖓᑕ (QEC) ᐋᖅᑭᒃᓱᖅᓯᒪᔪᖁᑎᖏᓐᓂᒃ ᐊᐅᓚᓂᖃᓚᕆᖁᓪᓗᒋᑦ ᐊᑦᑕᕐᓇᖏᓪᓗᑎᒃ, ᐱᓕᕆᑦᑎᐊᕈᓐᓇᕐᓗᓂ 
ᐊᒻᒪᓗ ᐊᑭᑐᓗᐋᖏᓪᓗᑎᒃ ᐱᓕᕆᓂᖏᓐᓂ.  

• ᐊᑐᐋᖅᓯᑦᑎᐊᕐᓗᓂ ᓴᓇᕕᖁᑎᐅᑉ ᐱᐅᓛᒃᑯᑦ ᐱᓕᕆᔾᔪᓯᖏᓐᓂᒃ ᐊᒻᒪᓗ ᐱᓕᕆᔾᔪᑎᓕᐊᕆᓯᒪᔪᓂᒃ, ᑲᓇᑕᓕᒫᒥ 
ᓴᓇᓂᕐᒧᑦ ᒪᓕᒃᑕᐅᔭᕆᐊᓕᓐᓂᒃ, ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐊᒻᒪᓗ ᓂᐅᕕᕐᓂᕐᒧᑦ ᒪᓕᒃᑕᐅᔭᕆᐊᓕᓐᓂᒃ, ᐊᒻᒪᓗ 
ᐊᑐᖅᑕᐅᒍᓐᓇᖅᑐᓕᒪᓂᒃ ᐊᑐᐊᒐᕐᓂᒃ, ᐱᓕᕆᔾᔪᓯᕐᓂᒃ ᐊᒻᒪᓗ ᐱᖁᔭᕐᓂᒃ.  

 

ᖃᓂᒪᖃᖏᓐᓂᖅ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᖅ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᓕᕆᒍᒪᑦᑎᐊᕐᒪᑦ ᐱᔭᐅᑎᑦᑎᒍᒪᓪᓗᓂ ᖃᓂᒪᖃᖏᓐᓂᕐᒥᒃ ᐊᒻᒪᓗ 
ᐊᑦᑕᕐᓇᖅᑕᐃᓕᒪᓂᕐᒥᒃ ᐃᖃᓇᐃᔭᕐᕕᐅᔪᒥ ᐊᑐᖅᑎᑦᑎᑕᐃᓕᒪᔪᒥᒃ ᐅᕝᕙᓗᓂᑦ ᒥᑭᓛᖑᓕᖅᑎᑦᑎᔪᒥᒃ ᖁᒃᓴᓇᕐᓂᖓᓂᒃ 
ᐃᖃᓇᐃᔭᕐᓗᓂ ᐋᓐᓂᕐᓂᕐᒥᒃ ᐅᕝᕙᓗᓂᑦ ᖃᓂᒻᒪᒃᑲᔭᕐᓂᖏᓐᓂᒃ ᐃᖃᓇᐃᔭᖅᑎᑦ, ᑳᓐᑐᕌᒃᑎᓂᒃ, ᐱᔨᔅᓯᖅᑕᐅᕙᒃᑐᓂᒃ, ᐊᒻᒪᓗ 
ᐃᓚᒋᔭᐅᔪᓂᒃ ᑭᒃᑯᓕᒫᓄᑦ. ᑎᒥᖁᑕᐅᓯᒪᔪᖅ ᐊᒻᒪᓗ ᐃᒻᒥᓂᖅᓱᖅᑐᑦ ᓵᑕᒃᓴᐅᒍᓐᓇᓂᕐᒧᑦ ᐃᑲᔪᓱᖑᒻᒪᑕ ᓴᐳᒻᒥᒃᓯᖅᑐᑎᒃ 
ᖃᓄᐃᖏᑦᑎᐊᕐᓂᕐᒥᒃ ᐃᓘᓐᓇᖏᓐᓂᒃ ᐃᓄᖃᑎᒌᓂᒃ ᐃᖃᓇᐃᔭᕐᕕᖕᒥ.  

ᓇᓗᓇᐃᑯᑕᖅ ᐃᓕᓴᕆᔭᐅᓂᕐᒧᑦ (COR)  

ᓯᑎᐱᕆ 2020-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑲᔪᓯᑦᑎᐊᕐᓗᓂ ᐊᓂᒍᖅᑎᑦᑎᓚᐅᕐᒪᑦ ᐃᖃᓇᐃᔭᕐᕕᒻᒥᓂ 
ᓇᓗᓇᐃᑯᑕᖅ ᐃᓕᓴᕆᔭᐅᓂᕐᒧᑦ (COR) ᐋᖅᑭᐅᒪᑎᑦᑎᓂᖅ ᐃᓐᓇᕐᓄᑦ ᐃᓚᒋᔭᐅᓪᓗᓂ ᓈᒻᒪᒋᔭᐅᑦᑎᐊᕐᓂᔪᑦ ᐱᓕᕆᓂᖓᓄᑦ 
ᐅᑭᐅᖅᑕᖅᑐᕐᒥ ᐊᑦᑕᕐᓇᖅᑕᐅᓕᒪᓂᕐᒧᑦ ᑲᑐᔾᔨᖃᑎᒋᓂᒃ (NSA). ᐃᓚᒋᔭᐅᔪᖅ ᐃᒃᐱᒋᔭᐅᑦᑎᐊᕐᓂᐅᑉ, ᑲᓇᑕᓕᒫᒥ 
ᓇᓗᓇᐃᑯᑕᖅᑖᖅᑎᑦᑎᓂᕐᒧᑦ ᐱᓕᕆᔾᔪᑎ, ᓇᓗᓇᐃᑯᑕᖅ ᐃᓕᓴᕆᔭᐅᓂᕐᒧᑦ (COR) ᐃᓐᓇᐃᑦ ᖃᐅᔨᓴᖅᓯᓗᑎᒃ ᐊᒻᒪᓗ 
ᐊᔪᖏᓐᓂᖅᓴᐅᓕᖅᑎᑦᑎᓗᑎᒃ ᐊᑐᖅᑕᐅᔪᓂᒃ ᖃᓂᒪᖃᖏᓐᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔾᔪᑏᑦ ᐱᖃᓯᐅᑎᓪᓗᒋᑦ 
ᐃᖃᓇᐃᔭᕐᕕᒻᒥ ᐱᓕᕆᔾᔪᓰᑦ. ᐱᓕᕆᔾᔪᑕᐅᓂᖓ ᓇᓗᓇᐃᑯᑕᖅ ᐃᓕᓴᕆᔭᐅᓂᕐᒧᑦ (COR) ᑲᔪᖏᖅᓴᐃᒍᑕᐅᒻᒪᑦ 
ᐊᑦᑕᕐᓇᖏᓐᓂᖅᓴᐅᖁᓪᓗᒋ ᐃᖃᓇᐃᔭᕐᕕᐅᔪᒥ ᐃᓕᖅᑯᓯᖃᕐᓂᐅᔪᓂ ᐊᒻᒪᓗ ᐱᓕᕆᔾᔪᓰᑦ ᑕᐃᒃᑯᐊ, ᐱᓕᕆᖔᓕᓱᖑᔪᑦ, 
ᐱᐅᓂᖅᓴᐅᓕᖅᑎᑦᑎᓪᓗᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔾᔪᓯᕐᓂᒃ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᐱᔭᕇᒃᓯᓚᐅᕐᒪᑦ ᐃᖃᓇᐃᔭᕐᕕᒻᒥᓂ ᑕᒻᒪᖅᓯᒪᔪᖅᓯᐅᖅᓯᓂᕐᒥᒃ ᐃᓘᓐᓇᓕᒫᖏᑦ ᑎᑭᐅᒪᓗᑎᒃ 86 ᐳᓴᓐᑎᓄᑦ 2020-2021 
ᑮᓇᐅᔭᓕᕆᓐᓇᐅᑉ ᐊᕐᕌᒎᖓᓂ. 

ᑎᒥᖑᖅᑎᑕᐅᓯᒪᔪᖅ ᐱᓕᕆᐊᖃᓱᖑᒻᒪᑦ ᐃᖃᓇᐃᔭᕐᕕᒻᒥᓂ ᐋᖅᑭᐅᒪᑎᑦᑎᓪᓗᓂ ᑕᒻᒪᖅᓯᒪᔪᖅᓯᐅᕐᓂᕐᒥᒃ ᐊᕐᕌᒍᑕᒪᑦ ᐊᒻᒪᓗ 
ᓯᓚᑖᓂᑦᑐᓂᒃ ᑕᒻᒪᖅᓯᒪᔪᖅᓯᐅᖅᓯᖃᑦᑕᕐᓗᓂ ᓈᑐᐊᕋᖓᑕ ᐱᖓᓱᑦ ᐊᕐᕌᒍᑦ. 2020-2021 ᖃᐅᔨᓇᓱᐊᖅᓯᓂᖅ ᐱᖃᓯᐅᔾᔨᒻᒪᑦ 
17 ᐃᖃᓇᐃᔭᕐᕕᐅᔪᑦ ᐅᐸᒃᑕᐅᔪᒥᓂᑦ, 45 ᐃᖃᓇᐃᔭᖅᑎᑦ ᐊᐱᖅᓱᑦᑕᐅᓂᖏᑦ ᐊᒻᒪᓗ ᕿᒥᕐᕈᔭᐅᔪᐃᓐᓇᓪᓗᑎᒃ ᖃᓂᒪᖃᖏᓐᓂᕐᒧᑦ 
ᐊᒻᒪᓗ ᐊᑦᑕᕐᓇᖅᑕᐅᓕᒪᓂᕐᒧᑦ ᑎᑎᕋᒃᓯᒪᔪᖁᑎᓕᒫᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐋᖅᑭᒃᓱᐃᓚᐅᕐᒪᑦ 
ᐱᓕᕆᒋᐊᕐᓂᕐᒧᑦ ᐸᕐᓇᒍᑎᒥᒃ ᒪᑯᓇᖓᑦ ᐃᖃᓇᐃᔭᕐᕕᒋᔭᖓᓂ ᑕᒻᒪᖅᓯᒪᔪᖅᓯᐅᓂᖅ ᐱᓕᕆᒋᐊᖁᓪᓗᒍ ᓇᓗᓇᐃᖅᓯᓗᓂ 
ᓇᓪᓕᐊᓐᓂᑦᑐᑦ ᐱᐅᓂᖅᓴᐅᓕᖅᑎᑕᐅᒍᓐᓇᕐᒪᖔᑕ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᐅᓚᑦᑎᕕᖓ ᐅᒃᐱᕈᓱᒻᒪᑦ 
ᐊᒥᓲᓂᖅᓴᐃᑦ ᐋᓐᓂᕐᓂᐅᔪᑦ ᐊᑐᙱᑎᑕᒃᓴᐅᓱᕆᔭᐅᓪᓗᑎᒃ. ᑕᒪᓐᓇ ᐱᔾᔪᑎᒋᓪᓗᒍ, ᑎᒥᖁᑎ ᓯᕗᓪᓕᐅᔭᕆᐊᖃᓕᖅᑦᑎᑎᒻᒪᑦ 
ᑭᐅᔾᔪᑎᖏᓐᓂᒃ ᑕᒻᒪᖅᓯᒪᔪᖅᓯᐅᖅᑕᐅᓂᖏᓐᓄᑦ ᐱᓕᕆᐊᖑᓯᒪᔪᑦ ᐱᔭᐅᓪᓚᕆᖁᓪᓗᒋᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔾᔪᑏᑦ 
ᑐᙵᕕᖃᒃᑎᑕᐅᖁᓪᓗᒋᑦ ᑲᔪᓯᓗᑎᒃ ᐱᐅᓯᕙᓪᓕᐊᓂᖏᓐᓂᒃ. 

ᑕᐃᒪᖓᑦ ᐱᔭᐅᓚᐅᖅᑎᓪᓗᒍ ᓇᓗᓇᐃᑯᑕᖅ ᐃᓕᓴᕆᔭᐅᓂᕐᒧᑦ (COR) 2013-ᒥ, ᖃᓂᒪᖃᖏᓐᓂᖅ ᐊᑦᑕᕐᓇᖅᑕᐅᓕᒪᓂᖅ 
ᐊᕙᑎᓕᕆᓂᕐᒥ ᐊᒻᒪᓗ ᐱᓕᕆᕕᖁᑏᑦ (HSEF) ᐊᒃᓱᑲᓪᓛᓗᒃ ᐊᔪᖏᓐᓂᖅᓴᐅᓕᖅᑎᑕᐅᓚᐅᕐᒪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖᓄᑦ (QEC) ᖃᓂᒪᖃᖏᓐᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔾᔪᑎᖓ ᐃᒻᒥᓂᒃ ᓇᓕᒨᑎᓕᑎᖁᓪᓗᒍ 
ᐱᔭᐅᓯᒪᒋᐊᓕᓐᓄᑦ ᐊᒻᒪᓗ ᐱᓕᕆᔾᔪᓯᕐᓄᑦ ᐋᖅᑭᐅᒪᑎᑦᑎᓂᕐᒧᑦ ᓈᒻᒪᒋᔭᐅᑦᑎᐊᕆᐊᓕᓐᓂᒃ.  

ᐊᔪᕈᓐᓃᖅᓴᑎᑦᑎᓂᖅ ᐊᒻᒪᓗ ᑐᓴᐅᒪᖃᑎᒌᓐᓂᖅ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐊᔪᖏᓐᓂᖓ ᐊᔪᕈᓐᓃᖅᓴᑎᑦᑎᒍᓐᓇᕐᓗᓂ ᐃᖃᓇᐃᔭᓂᒃ ᐊᒃᓱᑲᓪᓛᓗᒃ 
ᒥᑭᒡᓕᒋᐊᖅᑎᑕᐅᓚᐅᕐᒪᑦ ᓄᕙᒡᔪᐊᕐᓇᖅ-19-ᒧᑦ ᐊᔪᖅᑎᑦᑎᓂᖓᓄᑦ, ᑕᐃᒪᐃᒃᑲᓗᐊᖅᑎᓪᓗᒍ, ᖃᓂᒪᖃᖏᓐᓂᖅ, 
ᐊᑦᑕᕐᓇᖅᑕᐃᓕᒪᓂᖅ, ᐊᕙᑎᓕᕆᓂᕐᒥ ᐱᓕᕆᕕᖁᑏᑦ (HSEF) ᑲᔪᓯᓚᐅᕐᒪᑦ ᐱᔭᐅᑎᑦᑎᓗᓂ ᐊᑐᖅᑕᐅᖁᔭᐅᔪᓂᒃ 
ᖃᓂᒪᖃᖏᓐᓂᕐᒥᒃ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒥᒃ ᖃᐅᔨᒪᓂᖅᓴᐅᓕᖅᑎᑦᑎᓂᕐᒥᒃ ᐃᓘᓐᓇᖏᓐᓂᒃ ᓄᑖᑦ ᐃᖃᓇᐃᔭᖅᑎᓂᒃ 
ᐊᒻᒪᓗ ᑳᓐᑐᕌᒃᑎᓂᒃ. ᖃᕋᑕᐅᔭᒃᑯᑦ ᐃᓕᓐᓂᐊᕐᓂᖅ, ᐃᖃᓇᐃᔭᖅᑎᑦ ᐱᔭᕇᒃᓯᒍᓐᓇᖅᓯᒻᒪᑕ ᐊᑐᖅᑕᐅᖁᔭᐅᔪᓂᒃ 
ᖃᓂᒪᖃᖏᓐᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᕆᔾᔪᑎᒥᒃ ᐊᒻᒪᓗ ᐃᖃᓇᐃᔭᕐᕕᖕᒥ ᐅᓗᕆᐊᓇᖅᑐᑦ ᓴᓇᔭᒃᓴᐃᑦ 



 

36 

 

ᑐᓴᐅᒪᔪᑎᒃᓴᖏᓐᓂᒃ ᐱᓕᕆᔪᑎᒥᒃ (WHMIS) ᐊᔪᕈᓐᓃᖅᓴᐅᓗᑎᒃ ᖃᕋᑕᐅᔭᒃᑯᑦ. ᐱᓕᕆᔾᔪᑎ ᐱᔭᐅᑎᑦᑎᓚᕆᒐᓱᐋᕐᒪᑦ 
ᐃᖃᓇᐃᔭᖅᑎᑦ ᑲᔪᓯᑦᑎᐊᓚᕆᖁᓪᓗᒋᑦ ᐱᔭᕇᒃᓯᓂᕐᒥᒃ ᐊᑦᑕᕐᓇᖅᑕᐅᓕᒪᓂᕐᒧᑦ ᖃᐅᔨᒪᓂᖅᓴᐅᓕᖅᑎᑕᐅᒍᑎᒥᒃ 
ᑕᐃᒫᒍᒋᐊᖃᒃᑎᑕᐅᓂᖏᓐᓄᑦ ᓄᓇᕗᑦ ᐃᖃᓇᐃᔭᓂᕐᒥ ᖃᓂᒪᖃᖏᓐᓂᕐᒧᑦ ᐊᒻᒪᓗ ᐊᑦᑕᕐᓴᖅᑕᐅᓕᒪᓂᕐᒧᑦ ᒪᓕᒃᑕᐅᖁᔭᐅᔪᓂᑦ. 
2020-2021-ᒥ, 24 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐃᖃᓇᐃᔭᖅᑎᖏᑦ ᐱᔭᕇᒃᓯᓚᐅᕐᒪᑕ ᐱᓕᕆᔪᑎᒥᒃ.  

ᐊᑐᖅᑎᓪᓗᒍ 2020-2021 ᑮᓇᐅᔭᓕᕆᓇᐅᑉ ᐊᕐᕌᒍᖓ, ᖃᓂᒪᖃᖏᓐᓂᖅ, ᐊᑦᑕᕐᓇᖅᑕᐃᓕᒪᓂᖅ, ᐊᕙᑎᓕᕆᓂᕐᒥ ᐱᓕᕆᕕᖁᑏᑦ 
(HSEF) ᐃᖃᓇᐃᔭᖅᑎᓂᒃ ᐊᔪᕈᓐᓃᖅᓴᑎᑕᐅᓯᒪᔪᑦ: 

• 17 ᐃᖃᓇᐃᔭᖅᑎᑦ ᐅᑭᐊᒃᓴᒥ ᓴᐳᒻᒥᔪᑎ  
• 61 ᐃᖃᓇᐃᔭᖅᑎᑦ ᐃᖃᓇᐃᔭᕐᕕᖕᒥ ᐅᓗᕆᐊᓇᖅᑐᑦ ᓴᓇᔭᒃᓴᐃᑦ ᑐᓴᐅᒪᔪᑎᒃᓴᖏᓐᓂᒃ ᐱᓕᕆᔪᑎ (WHMIS)  
• 1 ᐃᖃᓇᐃᔭᖅᑎ ᐃᑭᑦᑐᓂᒃ ᖃᑦᑎᕆᔾᔪᑎᓂᒃ ᖃᐅᔨᓴᖅᑎ ᐊᒻᒪᓗ ᐋᖅᑭᐅᒪᑎᑦᑎᓂᖅ  
• 44 ᐃᖃᓇᐃᔭᖅᑎᑦ ᐊᒻᒪᓗ 18 ᑳᓐᑐᕌᒃᑎᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂ (QEC) ᐃᖃᓇᐃᔭᕐᕕᒋᔭᖏᓐᓂ 

ᑭᓱᓕᕆᔾᔪᑎᓂ ᐃᖃᓇᐃᔭᕐᓗᓂ ᓴᐳᒻᒥᒍᑎᓄᑦ ᖃᐅᔨᒪᔾᔪᑎ  
• 4 ᐃᖃᓇᐃᔭᖅᑎᑦ ᖃᐅᔨᓇᓱᐋᖅᑕᐅᓯᒪᔪᒥ ᐃᖃᓇᔭᕐᕕᐅᔪᒥ ᐊᔪᕈᓐᓃᖅᓴᓂᖅ  
• 15 ᐃᖃᓇᐃᔭᖅᑎᑦ ᐊᖓᔪᖄᖑᓂᕐᒥ ᖃᐅᔨᒪᓂᖅᓴᐅᓕᖅᑎᑕᐅᓗᑎᒃ ᐊᑦᑕᕐᓇᖅᑕᐅᓕᒪᓂᕐᒥ ᐃᓕᓴᓂᖅ 
• 2 ᐃᖃᓇᐃᔭᖅᑎᑦ ᓱᑲᓐᓇᖅᑐᓕᕆᓂᕐᒥ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᐊᐅᒫᒡᒋᖅᑐᖃᒃᑎᓪᓗᒍ ᐅᔾᔨᖅᑐᕐᓂᖅ 
• 145 ᑳᓐᑐᕌᒃᑎᐅᔪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂ (QEC) ᑲᓐᑐᕌᒃᑎᑦ ᐊᑦᑕᕐᓇᖅᑕᐅᓕᒪᓂᕐᒥᒃ 

ᖃᐅᔨᒪᓂᖅᓴᐅᓕᖅᑎᑦᑎᓂᖅ  
• 9 ᐃᖃᓇᐃᔭᖅᑎᑦ ᖃᓄᐃᓕᔪᖃᕐᓂᖅᐸᑦ ᐱᓕᕆᖁᔨᓂᕐᒧᑦ ᐱᓕᕆᔾᔪᑎ ᐊᔪᕈᓐᓃᖅᓴᑎᑦᑎᔪᑎ  

 
ᖃᓂᒪᖃᖏᓐᓂᖅ, ᐊᑦᑕᕐᓇᖅᑕᐃᓕᒪᓂᖅ, ᐊᕙᑎᓕᕆᓂᕐᒥ ᐱᓕᕆᕕᖁᑏᑦ (HSEF) ᐱᔭᐅᑎᑦᑎᓚᐅᕆᓪᓗᓂ 
ᐅᖃᓪᓚᐅᑎᖃᒃᓯᓐᓈᕐᓂᕐᒥᒃ ᐃᖃᓗᓐᓂ ᓄᓇᓕᖃᕐᕕᐅᔪᓕᒫᓄᖓᓗᓂ ᐃᓱᒪᖅᓱᕐᓗᑎᒃ ᖃᑦᑎᕆᔨᐅᔪᓄᑦ ᐱᑎᑕᐅᓪᓚᕆᖁᓪᓗᒋᑦ 
ᐱᔭᐅᒋᐊᖃᓚᕆᒃᑐᓂᒃ ᑐᓴᐅᒪᔾᔪᑎᒃᓴᓂᒃ ᒪᑯᓂᖓ ᖃᓄᖅ ᐱᓕᕆᐊᖃᕆᐊᖃᕐᒪᖔᑕ ᓇᐸᔪᐋᓗᒥᒃ ᐃᑭᑦᑐᖃᒃᑎᓪᓗᒍ, ᐊᒻᒪᓗ 
ᖃᓄᐃᑦᑐᓂᒃ ᐃᑭᑎᑦᑎᑐᐃᓐᓇᕆᐊᓕᓐᓂᒃ ᐱᑕᖃᕐᒪᖔᑦ ᐊᐅᓚᐅᑎᑕᓕᒻᒥ ᓇᔪᖅᑕᖓᓂ. 

ᐊᑦᑕᕐᓇᖅᑕᐅᓕᒪᓂᕐᒧᑦ ᐊᒻᒪᓗ ᖃᓂᒪᖃᖏᓐᓂᕐᒧᑦ ᐱᓇᓱᐊᕈᓯᖅ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐅᐱᒍᓱᒻᒪᑦ ᑲᔪᓯᓂᕐᒥᓂᒃ ᐱᓕᕆᖃᑕᐅᓂᕐᒥᓂᑦ ᐊᕐᕌᒍᑕᒪᑦ 
ᐊᑦᑕᕐᓇᖅᑕᐅᓕᒪᓂᕐᒧᑦ ᐊᒻᒪᓗ ᖃᓂᒪᖃᖏᓐᓂᕐᒧᑦ ᐱᓇᓱᕈᓯᕐᒥᒃ. ᐱᒋᐊᖅᑎᑕᐅᔪᖅ ᑲᓇᑕᒥ, ᐊᒥᐊᓕᒃᑲᐃᑦ ᓄᓇᖓᓐᓂᑦ ᐊᒻᒪᓗ 
ᒥᒃᓯᑯᒥ, ᐊᑦᑕᕐᓇᖅᑕᐅᓕᒪᓂᕐᒧᑦ ᐊᒻᒪᓗ ᖃᓂᒪᖃᖏᓐᓂᕐᒧᑦ ᐱᓇᓱᐊᕈᓯᖅ ᐅᖃᐅᑎᖃᓗᐋᙳᐊᖅᑐ ᐃᓅᖃᑎᒋᓄᑦ, ᒐᕙᒪᒃᑯᓐᓄᑦ, 
ᐊᒻᒪᓗ ᐃᖃᓇᐃᔭᕐᕕᖁᑎᓄᑦ ᐱᒻᒪᕆᐅᓂᖓ ᐊᑑᖅᑕᐅᓂᖅᓴᐅᓕᖁᓪᓗᒍ ᑐᑭᓯᐋᓂᖅ, ᖃᐅᔨᒪᓂᖅᓴᐅᓕᖅᑎᑦᑎᓗᓂ ᐊᒻᒪᓗ 
ᐋᓐᓂᖅᑐᖃᖃᑦᑕᖏᓐᓂᖅᓴᐅᓕᕐᓗᓂ ᐊᒻᒪᓗ ᖃᓂᒪᓂᕐᒥᒃ ᐃᖃᓇᐃᔭᕐᕕᒻᒥ, ᐊᖏᕐᕋᒥ, ᐊᒻᒪᓗ ᓄᓇᓕᓐᓂ.  

2020-2021-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᓕᕆᑎᑦᑎᓚᐅᕐᒪᑦ ᐊᒥᓱᑲᓪᓚᓐᓂᒃ ᐃᖃᓇᐃᔭᕐᕕᖃᑐᒥ 
ᖃᓂᒪᖃᖏᓐᓂᕐᒥᒃ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓇᓱᐊᕈᓯᕐᒥ ᐱᓕᕆᓗᑎᒃ ᐃᖃᓇᐃᔭᖅᑎᑦ. ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 
ᐊᔪᖅᑎᑦᑎᓂᖓ ᐊᒻᒪᓗ ᐃᖃᓇᐃᔭᖅᑎᑦ ᐃᖃᓇᐃᔭᕐᓗᑎᒃ ᐊᖏᕐᕋᒥᓐᓂᒃ, ᐃᓘᓐᓇᑎᒃ ᐱᓕᕆᓂᐅᔪᑦ ᐱᓕᕆᐊᖑᒋᐊᖃᓚᐅᕐᒪᑕ 
ᐱᓕᕆᐊᖑᓗᑎᒃ ᐊᓯᐋᓂᓪᓗᑎᒃ. ᖃᓂᒪᖃᖏᓐᓂᖅ, ᐊᑦᑕᕐᓇᖅᑕᐃᓕᒪᓂᖅ, ᐊᕙᑎᓕᕆᓂᕐᒥ ᐱᓕᕆᕕᖁᑏᑦ (HSEF) 
ᐱᔭᕆᒃᓯᓚᐅᕐᒪ ᒪᑯᓂᖓ ᖃᓄᐃᓘᖅᑎᑦᑎᒍᑎᓂᒃ: 

• ᐱᓕᕆᐊᖑᑎᑦᑎᓚᐅᕐᒪᑦ ᐊᒥᐊᖅᓯᓗᑎᒃ ᐱᐅᓛᖑᑎᑦᑎᒐᓱᐊᕐᓗᑎᒃ ᓱᕈᓯᑦ ᐊᒻᒪᓗ ᓂᕈᐊᖅᓯᓪᓗᑎᒃ ᐱᐅᓛᒥᒃ ᑐᓂᔭᐅᔪᑦ 
ᐱᖃᓯᐅᔾᔨᖁᓪᓗᒋᑦ ᐃᖃᓇᐃᔭᕐᕕᒋᔭᖓᓂ 2021 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) 
ᐅᓪᓗᖅᓯᐅᑎᖏᓐᓂ. 

• ᑲᔪᖏᖅᓴᐃᓚᐅᕐᒪᑦ ᐃᖃᓇᐃᔭᖅᑎᓂᒃ ᖃᐅᔨᒪᓕᕋᓱᐊᖁᓪᓗᓂᒋᑦ ᓇᒻᒥᓂᖅ ᑕᒪᑐᒥᖓ 2020 ᑕᐅᑐᒐᕆᔭᖓᓂᒃ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒃᑕᐅᔭᕆᐊᓕᑦ ᐅᖃᓕᒪᒐᕐᒥᒃ 
ᐱᓕᕆᐊᖑᑎᑦᑎᓗᑎᒃ ᐊᑦᑕᕐᓇᖅᑕᐅᓕᒪᓂᕐᒧᑦ ᐱᓇᓱᐊᕈᓯᕐᒥᒃ ᒪᓕᒃᑕᐅᔭᕆᐊᓕᑦ ᐅᖃᓕᒪᖓᒥᒃ 
ᖃᐅᔨᒪᓂᖅᓯᐅᕆᒍᑎᖃᕐᓗᑎᒃ. 

• ᐱᓕᕆᐊᖑᑎᑦᑎᓪᓗᓂ ᐊᔾᔨᖑᐊᑦᑎᐊᕙᐅᓕᐅᑎᑎᑦᑎᓗᓂ ᖃᓄᐃᑦᑐᑐᐃᓐᓇᕐᓂᒃ ᑕᑯᒃᓴᐅᑎᑦᑎᒍᓐᓇᕐᓗᑎᒃ ᐊᑐᕐᓂᓕᒫᖓᓂ 
ᐱᓇᓱᐊᕈᓯᖅ (ᐃᓚᒋᔭᐅᒍᓐᓇᕐᓗᑎᒃ ᐃᖃᓇᐃᔭᕐᓂᑦ ᐊᑦᑕᕐᓇᖏᓪᓗᑎᒃ ᐊᖏᕐᕋᒥ, ᖃᓂᒪᖃᖏᓐᓂᕐᒥᒃ ᐊᒻᒪᓗ 

ᖃᓄᐃᖏᑦᑎᐊᕐᓂᕐᒥᒃ, ᓇᒻᒥᓂᕐᒧᑦ ᓴᐳᒻᒥᒍᑎᑦ ᐱᓕᕆᔾᔪᑎᓂᒃ, ᐊᒃᓱᐋᓗᒃ ᖁᒃᓴᓇᖅᑐᓂᒃ, ᐊᒻᒪᓗ ᐊᐅᒫᒡᒋᖅᑐᖃᒃᑎᓪᓗᒍ 
ᐊᑦᑕᕐᓇᖅᑕᐃᓕᒪᒍᑎᒥᒃ).  

• ᐱᔭᐅᑎᑦᑎᓪᓗᓂ ᖃᐅᑕᒪᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑐᓴᖅᑎᑦᑎᒍᑎᓂᒃ ᖃᕋᑕᐅᔭᒃᑯᑦ ᑕᐅᑐᒃᐸᒃᑐᓄᑦ ᑐᐃᑐᒃᑯᑦ ᐊᒻᒪᓗ 
ᐸᐃᔅᕗᒃᑯᑦ. 

ᐱᓕᕆᔾᔪᑎᒥᒃ ᐱᕙᓪᓕᐊᑎᑦᑎᓂᖅ 

ᐱᒋᐊᓕᕐᓂᖓᓂ ᑮᓇᐅᔭᓕᕆᓐᓇᐅᑉ ᐊᕌᒍᖓᑕ ᖃᓂᒪᖃᖏᓐᓂᖅ, ᐊᑦᑕᕐᓇᖅᑕᐃᓕᒪᓂᖅ, ᐊᕙᑎᓕᕆᓂᕐᒥ ᐱᓕᕆᕕᖁᑏᑦ (HSEF) 
ᓴᕿᑎᑦᑎᓚᐅᕐᒪᑦ 2020 ᑕᐅᑐᒐᕆᔭᖓᓂᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᑦᑕᕐᓇᖅᑕᐃᓕᒪᓂᕐᒧᑦ 
ᒪᓕᒃᑕᐅᔭᕆᐊᓕᓐᓄᑦ ᐅᖃᓕᒫᒐᕐᒥᒃ. ᐋᖅᑭᒋᐊᖅᓯᒋᐊᖃᓚᐅᕐᒪᑕ 2015 ᑕᐅᑐᒐᖓᓂᒃ ᓴᕿᑎᑕᐅᖁᓪᓗᒋᑦ ᐊᓯᕈᕐᓂᖏᑦ ᓄᓇᕗᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᖓ ᐊᒻᒪᓗ ᐃᖃᓇᐃᔭᕐᓂᕐᒥ ᖃᓂᒪᖃᒃᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 
ᒪᓕᒃᑕᐅᖁᔭᐅᔪᑦ ᐃᓚᒋᔭᐅᓪᓗᑎᒃ ᐊᓯᕈᒃᑕᐅᓂᖏᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᖃᓂᒪᖃᒃᑕᐅᓕᒪᓂᕐᒥᒃ 
ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒥᒃ ᐊᔪᕆᒃᓯᐅᔾᔨᓯᒪᔪᑦ. ᐃᓚᒃᑲᓐᓂᖓ ᐃᒻᒥᒃᑰᖓᓂᐅᑉ ᐃᓚᔭᐅᓚᐅᕐᒥᔪᖅ ᐱᖃᓯᐅᑎᔭᐅᖁᓪᓗᒍ 
ᐊᑦᑕᕐᓇᖏᓪᓗᓂ ᐃᖃᓇᐃᔭᓂᕐᒧᑦ ᐊᒻᒪᓗ ᐱᓕᕆᔾᔪᑕᐅᓪᓗᐊᑕᓱᖅ ᐊᐅᓚᔾᔪᑕᐅᔪᒧᑦ ᐱᓕᕆᔾᔪᓯᕐᓄᑦ. 
 
ᐊᑐᖅᑎᓪᓗᒍ 2020-2021 ᓄᕙᒡᔪᐊᕐᓇᖅ-19 ᖃᓂᒪᓐᓇᖅ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐋᖅᑭᒃᓯᓚᐅᕐᒪᑦ 
ᓄᕙᒡᔪᐊᕐᓇᖅ-19-ᒧᑦ ᐱᑕᑦᑎᖅᑕᐅᔪᖃᕐᓂᖅᐸᑦ ᐸᕐᓇᒍᑎᒥᒃ ᐃᖃᓇᐃᔭᖅᑎᑦ ᐅᑎᖅᐸᓪᓕᐊᓕᖅᑎᓪᓗᒋᑦ ᐃᖃᓇᐃᔭᕐᕕᒻᒧᑦ. 
ᐃᓚᔭᐅᒃᑲᓐᓂᓚᖅᐳᑦ ᓇᒻᒥᓂᕐᒧᑦ ᓴᐳᒻᒥᒍᑎᑦ ᐱᓕᕆᔾᔪᑎᖏᑦ ᐊᒻᒪᓗ ᖁᐱᕐᕈᐊᕐᔪᐃᔭᕈᑎᑦ ᐱᔭᐅᒍᓐᓇᖅᑎᑕᐅᔪᑦ 
ᐱᔭᒃᓴᐅᓕᖅᑎᑕᐅᓪᓗᑎᒃ ᐃᓘᓐᓇᖏᓐᓄᑦ ᐃᖃᓇᐃᔭᖅᑎᓕᒫᓄᑦ ᐊᒻᒪᓗ ᐃᖃᓇᐃᔭᕐᕕᐅᕙᒃᑐᓂ. ᐊᑭᙵᓕᐅᑦᑕᐅᓚᐅᕐᒪᑕ 
ᐋᖅᑭᒃᑕᐅᓪᓗᑎᒃ ᐃᓚᖏᓐᓂ ᓇᔪᒐᕐᓂ ᑕᐃᒃᑯᓇᓂ ᑎᒥᒃᑯᑦ ᐅᖓᓯᒌᒋᐊᖃᕐᓂᕐᒥᒃ ᐊᑐᕐᕕᐅᑦᑎᐊᕈᓐᓇᖏᑦᑐᓂ. ᐃᒪᖑᑎᓪᓗᒍ ᑕᓐᓇ 
ᐊᒃᑯᑐᐃᓂᖃᕐᒪᑦ ᐱᓕᕆᒍᓐᓇᕐᓂᖏᓐᓂᒃ ᑕᑯᓐᓇᖃᑦᑕᐅᑎᓗᑎᒃ ᐃᖃᓇᐃᔭᕐᕕᒻᒥ ᐊᔪᕈᓐᓃᖅᓴᓂᕐᒥᒃ ᐊᒻᒪᓗ ᐊᕐᕌᒍᑕᒪᑦ 
ᐊᐅᓚᑦᑎᓂᕐᒧᑦ ᐊᔪᕈᓐᓃᖅᓴᑎᑕᐅᓂᖅ, ᐱᑕᖃᕐᓂᖅᓴᐅᓕᕐᓗᓂ ᖃᕋᑕᐅᔭᒃᑯᑦ ᐊᔪᕈᓐᓃᖅᓴᕕᒃᓴᕕᒃᓴᒥᒃ ᐊᑐᐃᓐᓇᐅᑎᑕᐅᓕᕐᓗᓂ 
2020-2021-ᒥ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑕᐃᒫᖑᓂᕋᐃᓚᐅᕐᒪᑦ ᐊᒻᒪᓗ ᑐᓂᓯᓚᐅᖅᑐᓂ ᖁᓪᓕᒃᑯᑦ 
ᐆᒻᒪᖁᑎᓕᕆᔨᖏᑦᑕ ᑎᒥᖁᑎᖓ (QEC) ᑐᓂᓯᓪᓗᓂ ᓈᒻᒪᒋᔭᐅᑦᑎᐋᕈᑎᒥᒃ ᐃᖃᓇᐃᔭᖅᑎᓅᖅᑕᐅᓪᓗᑎᒃ ᐅᖅᓱᖅᑑᕐᒥ ᐊᒻᒪᓗ 
ᖃᐅᓱᐃᑦᑐᕐᒥ ᑕᐃᒪᖓᓕᒫᖅ ᐱᓕᕆᒐᓱᐊᕐᓂᖏᓐᓄᑦ ᓈᒻᒪᒋᔭᐅᔪᑎᓂᒃ ᐃᖃᓇᐃᔭᕐᕕᒻᒥ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐱᓕᕆᓂᖃᑦᑕᕐᓂᖏᓐᓄᑦ. 
 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᑐᐃᓐᓇᕈᐃᓚᐅᕐᒪᑦ ᑕᒪᐃᑎᒍᑦ ᓱᕐᕋᖕᓇᖅᑐᓄᑦ ᐊᒻᒪᓗ ᐃᒥᐊᓗᖕᒧᑦ 
ᐱᓕᕆᔾᔪᑎᒥᒃ ᐃᓚᓕᐅᑎᔪᒥᒃ ᓄᓇᕗᑦ ᒐᕙᒪᒃᑯᑦ ᐃᒥᐊᓗᒻᒧᑦ, ᓱᕐᕋᓇᖅᑐᓄᑦ ᐊᒻᒪᓗ ᐊᓯᖏᓐᓄᑦ ᐋᖓᔭᕐᓇᖅᑐᓄᑦ 
ᐊᑐᖅᑕᐅᖁᔭᐅᔪᓄᑦ. ᐱᓕᕆᔾᔪᑎ ᐃᓚᖃᕐᒪᑦ ᐱᓕᕆᔾᔪᓯᕐᒥᒃ ᖃᓄᖅ ᐱᓕᕆᐊᖑᒐᔭᕐᒪᖔᑕ ᐱᑕᑦᑎᕈᑎᓂᒃ ᐊᑐᕐᓂᕐᒧᑦ 
ᐊᑲᐅᙱᓕᐅᕈᑎᑦ ᐃᖃᓇᐃᔭᕐᕕᒻᒥ, ᐃᓚᒋᔭᐅᓗᑎᒃ ᐃᓕᐸᓪᓕᐊᔭᐅᒐᔭᕐᓗᑎᒃ ᑭᓱᑯᑦᑎᖏᑦ ᐃᓕᑦᑎᒍᑕᐅᖁᓪᓗᒋᑦ ᐃᓘᓐᓇᖏᓐᓂᒃ 
ᐊᔪᖏᓕᕆᓂᑦ ᐃᖃᓇᐃᔭᕐᕕᖁᑎᒧᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐃᓕᓴᖅᓯᒻᒪᑦ ᐱᑕᑦᑎᕈᑎᑦ ᐊᑐᕐᓂᖅ 
ᑕᐃᒪᑦᑎᐊᕈᓐᓃᓂᖅ ᐃᓅᓕᓴᐅᑎᑐᕆᐊᖃᕐᓂᐅᒻᒪᑦ ᐊᒻᒪᓗ ᐃᑲᔪᖅᑕᐅᓂᐊᕐᒪᑕ ᐃᖃᓇᐃᔭᖅᑎᑦ ᐱᑎᑕᐅᒐᔭᕐᓗᑎᒃ 
ᐊᑐᓕᖁᔨᔾᔪᑎᓂᒃ ᐃᓅᓕᓴᖅᑕᐅᖁᓪᓗᒋᑦ ᐊᒻᒪᓗ ᐃᖃᓇᐃᔭᙱᑲᐅᓐᓇᕋᓐᓇᖅᑎᑕᐅᓗᑎᒃ ᐅᐸᒍᑎᕕᖃᒃᑎᑕᐅᖁᓪᓗᒋᑦ.  

ᐱᑕᖃᕐᓂᖏᑦ ᐃᒦᑦ ᐱᒻᒪᕆᐅᒻᒪᑕ ᐊᕙᑎᒥᒃ ᓴᐳᒻᒥᒃᓯᓂᕐᒥ. 

ᐊᕙᑎ 

ᖃᓂᒪᖃᖏᓐᓂᖅ, ᐊᑦᑕᕐᓇᖅᑕᐃᓕᒪᓂᖅ, 
ᐊᕙᑎᓕᕆᓂᕐᒥ ᐱᓕᕆᕕᖁᑏᑦ (HSEF) 
ᐃᖃᓇᐃᔭᓱᖑᒪᑦ ᐊᒃᓱᕈᕐᓗᓂ ᑭᒡᓕᓕᓯᒪᖁᓪᓗᒋᑦ 
ᑎᒥᖁᑎᐅᑉ ᐊᕙᑎᓕᕆᓂᕐᒧᑦ ᑐᒦᑦ ᒪᓕᒡᓗᒋᑦ 
ᐊᑐᖅᑕᐅᓗᐊᙳᐊᖅᑐᑦ ᐃᖃᓇᐃᔭᕕᖁᓄᑦ 
ᐱᓕᕆᓂᐅᕙᒃᑐᓂᒃ ᐊᒻᒪᓗ 
ᐱᓕᕆᔾᔪᑎᓕᐊᕆᓯᒪᔪᓂᒃ, ᐊᒻᒪᓗ 
ᐊᑐᖅᑕᐅᒍᓐᓇᖅᑐᓂᒃ ᒐᕙᒪᑐᖃᒃᑯᓐᓂ ᐊᒻᒪᓗ 
ᓄᓇᓕᖃᕐᕕᐅᔪᑉ ᒪᓕᒐᓕᐊᕆᓯᒪᔭᖏᓐᓂᒃ. 
ᓴᕿᑎᑦᑎᓗᓂ ᐊᒻᒪᓗ ᓇᓕᐊᖕᓄᐋᖅᑎᑦᑎᓗᓂ 
ᓱᑲᓐᓇᖅᑐᒥᒃ ᐃᓗᐊᓂ ᐅᖅᓱᐊᓗᒃᑐᖅᑐᑦ 
ᐊᐅᓚᐅᑎᑕᓕᐅᑉ ᐋᖅᑭᒃᓱᖅᓯᒪᓂᖏᓐᓂ, 
ᐊᐅᓚᑕᐅᓗᓂ ᐱᓕᕆᐊᖑᓗᓂ, 
ᖁᒃᓴᓇᕈᓐᓃᖅᑎᑕᐅᒋᐊᕐᓗᓂ, ᐊᒻᒪᓗ 
ᐱᓕᕆᒋᐊᕈᑕᐅᒐᔭᕐᓗᓂ ᐸᕐᓇᒍᑎᓂᒃ 
ᐋᖅᑭᒃᓯᒪᔪᖃᓕᕐᓗᓂ, 
ᖁᒃᓴᓇᓗᐊᕈᓐᓃᖅᑎᑕᐅᓗᓂ ᖃᐅᑕᒪᑦ 
ᐃᖃᓇᐃᔭᖑᕙᒃᑐᑦ ᐱᓕᕆᓃᑦ ᓴᕿᑎᑦᑎᒐᔭᖅᑐᑦ ᐱᒍᒥᓇᖏᑦᑐᒥᒃ ᓱᕋᐃᓂᖃᕐᓗᑎᒃ ᐊᕙᑎᑦᑎᓐᓃᑦᑐᓂᒃ ᓄᓇᒥᒃ ᐊᒻᒪᓗ ᑕᒫᓂᑦᑐᓂᒃ 
ᐃᒪᕐᓂᒃ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᓕᕆᓱᖑᒻᒪᑦ ᖁᒃᓴᓇᖅᑐᖃᕐᓂᖅᐸᑦ ᐱᓕᕆᒋᐊᕋᔭᕐᓗᓂ ᐱᕙᓪᓕᐊᑎᑦᑎᓕᕐᓗᓂ 
ᐃᓕᖅᑯᓯᕆᓚᐅᖅᑕᖓᑎᑑᓕᖅᑎᓂᕐᒧᑦ ᐸᕐᓇᒍᑎᒥᒃ ᐃᓂᒋᔭᐅᔪᒧᑦ ᓱᕈᕐᓇᖅᑐᖃᓕᕐᓂᖅᐸᑦ ᑭᖑᕐᖑᑎᔭᖓᓄᑦ ᓱᕈᓐᓇᖅᑐᑉ. 
ᐊᕙᑎᓕᕆᓂᕐᒥ ᓄᓇᒥᑦ ᖃᐅᔨᓴᖅᓯᓂᐃᖅ (ESAs) ᐱᔭᐅᔭᕆᐊᖃᓪᓚᕆᖕᒪᑕ ᐃᓱᒪᓕᐅᕈᑕᐅᓂᐊᖅᑎᓪᓗᒍ ᐊᕙᑎᐅᑉ 
ᖃᓄᐃᓕᖓᓂᖓ ᐊᒻᒪᓗ ᓱᕈᕐᓇᖅᑐᖃᑐᐃᓐᓇᕆᐊᖃᕐᓂᖓᓄᑦ ᓄᓇᖁᑎᐅᑉ. ᑖᓐᓇ ᐱᖃᓯᐅᔾᔨᒻᒪᑦ ᐃᓂᒋᔭᐅᔪᓂᒃ-
ᑕᐃᒃᑯᓂᖓᓪᓗᐊᖅ ᐃᓅᖃᑎᒋᓄᑦ ᖃᓂᒪᖃᖏᓐᓂᕐᒧᑦ ᐊᒻᒪᓗ ᓄᓇᒥᐅᑕᓕᕆᓂᕐᒧᑦ ᖃᓄᐃᓕᖓᓂᐅᔪᓂᒃ ᐃᒫᖑᑎᓪᓗᒍ 
ᑐᑭᓯᐊᔭᐅᓗᑎᒃ ᐊᑐᐃᓂᕆᑐᐃᓐᓇᕆᐋᖃᒃᑕᖏᑕ ᓇᐅᒃᑰᕈᓐᓇᕐᓂᖏᑦ ᐋᖅᑭᒃᓯᔪᖃᕐᓂᐋᕐᓗᓂ ᐊᑐᖅᑕᐅᒍᓐᓇᖅᑐᒥᒃ 
ᐋᖅᑭᒋᐊᖅᓯᒍᑎᒧᑦ ᐸᕐᓇᒍᑎᒥᒃ. ᑖᓐᓇ ᐱᓕᕆᓂᕆᔭᐅᔪᖅ ᓇᓗᓇᐃᖅᓯᖕᒪᑦ ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᓂᕐᒧᑦ 
ᐊᔪᕆᒃᓯᐅᔾᔨᓯᒪᓂᖓᓂᒃ ᐊᐅᓚᑦᑎᓂᕐᒧᑦ ᓱᕈᕐᓇᖅᑐᖃᓕᖅᑐᓄᑦ ᐃᓂᒋᔭᐅᔪᓂᒃ. ᐱᔭᐅᑎᑕᐅᓂᖏᑦ ᖃᐅᔨᓴᖅᑕᐅᔾᔪᑎᑦ 
ᐃᓱᒪᓕᐅᕈᑎᖃᒻᒪᑕ ᑕᒪᓐᓇ ᓱᕈᕐᓇᖅᑐᖃᕐᓂᖅ ᒫᓐᓇᐅᓂᖓᓂ ᑕᒫᓂᑦᑐᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖃᕐᕕᖓᓂ 
(QEC) ᐃᓂᖏᓐᓂ ᖁᒃᓴᓇᖅᑎᑦᑎᖏᒻᒪᑕ ᐃᓅᖃᑎᒋᑦ ᖃᓂᒪᖃᖏᓐᓂᖏᓐᓄᑦ. ᑖᓐᓇ ᑕᐃᒪᖑᑐᐃᓐᓇᕆᐊᖃᕐᒪᑦ ᐃᒫᖑᒃᐸᓪᓗᓐᓂᑦ 
ᐃᓂᖓᓂ ᐅᕝᕙᓗᓂᑦ ᑕᐅᓄᖔᐅᔨᖓᓂᖃᒃᐸᑦ ᓱᕈᖅᓯᒪᓂᖓ.  

ᑕᐃᒪᒃ ᐃᓚᒋᔭᐅᓂᖓᓄᑦ ᑖᓐᓇ ᖁᒃᓴᓇᖅᑐᒨᒐᔪᓕᕆᓂᕐᒥ ᐱᓕᕆᓂᐅᔪᖅ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᐱᖃᕐᒪᑦ ᐊᕙᓕᕆᓂᕐᒧᑦ ᐱᔭᐅᒋᐊᓕᒻᒥᒃ ᖃᐅᔨᒪᒋᐊᖅᓯᒋᐊᖃᓪᓚᕆᓐᓂᖓᓄᑦ ᐱᓕᕆᔾᔪᑎᒥᒃ ᐋᖅᑭᒃᑕᐅᓯᒪᓪᓗᓂ 
ᐃᓘᓐᓇᓕᒫᖏᓐᓄᑦ ᐱᓕᕆᕕᖁᑎᖏᑕ. ᑖᓐᓇ ᐱᖃᓯᐅᔾᔨᒻᒪᑦ ᐊᕐᕌᒍᑕᒪᑦ ᓄᐊᑕᐅᖃᑦᑕᖅᑐᓂᒃ ᐊᒻᒪᓗ ᖃᐅᔨᓴᖅᑕᐅᓗᓂ ᐃᔾᔪᖅ 
ᖃᐅᔨᓴᒐᒃᓴᓕᐊᖑᓯᒪᔪᖅ ᑎᑎᕋᒃᓯᒪᔪᓅᖅᑕᐅᖁᓪᓗᒍ ᐱᑕᖃᕐᓂᖓ ᐅᕝᕙᓗᓂᑦ ᐱᑕᖃᖏᑉᐸᑦ ᖄᖓᓂ ᓱᕈᕐᓇᖅᑐᖃᕐᓂᖓ. 
ᓴᖅᑭᒍᑎᖓ ᑖᔅᓱᒪ ᖃᐅᔨᓴᒐᒃᓴᓕᐅᕐᓂᕐᒧᑦ ᐱᓕᕆᔾᔪᑎᐅᑉ ᐊᔾᔨᐅᓂᖅᓯᐅᖅᑕᐅᓱᖑᒪᑦ ᐊᑐᖅᑕᐅᒍᓐᓇᖅᑐᓄᑦ ᐊᕙᑎᑦᑕ ᐱᐅᓂᖓᓂᒃ 
ᐊᔪᕆᒃᓯᐅᔾᔨᓯᒪᔪᓂᑦ (ᑐᑭᓕᐅᑎᓗᒍ, ᑲᓇᑕᐅᑉ ᐃᔾᔪᖓᑕ ᐱᐅᓂᖓᓂᒃ ᐊᔪᕆᒃᓯᐅᔾᔨᓯᒪᔪᑦ ᓴᐳᒻᒥᔭᐅᖁᓪᓗᒍ ᐊᕙᑎᒥᒃ ᐊᒻᒪᓗ 
ᐃᓅᖃᑎᒋᑦ ᖃᓂᒪᖃᖏᓐᓂᖏᓐᓄᑦ) ᖃᓄᐃᑦᑑᒻᒪᖔᑕ ᓱᕈᕐᓇᖅᑐᖅᑖᖅᑎᑦᑎᑐᐃᓐᓇᕆᐊᓖᑦ. ᐊᑯᓂ ᑕᐅᕗᖓᑐᖃᒃ ᖃᐅᔨᓴᒐᒃᓴᓂᒃ 
ᐅᓂᑳᖅᓯᒪᔪᖅ ᕿᒥᕐᕈᔭᐅᒍᓐᓇᖅᐳᑦ ᐃᓱᒪᓕᐅᕈᑕᐅᒐᓱᐊᕐᓗᑎᒃ ᓱᕈᖅᓯᒪᓂᖅ ᓅᑉᐸᓪᓕᐊᒻᒪᖔᑦ ᐅᕝᕙᓗᓂᑦ ᐊᓯᕈᒃᐸᓪᓕᐊᒻᒪᖔᑦ 
ᐊᒻᒪᓗ ᖃᐅᔨᓇᓱᒃᑕᐅᒃᑲᓐᓂᕆᐊᖃᕐᒪᖔᑦ.  

2020-2021-ᒥ, ᐊᕙᑎᓕᕆᓂᕐᒥ ᓄᓇᒥᑦ ᖃᐅᔨᓴᖅᓯᓂᐃᖅ (ESAs) ᐱᔭᕇᒃᑕᐅᓚᐅᕐᒪᑕ ᓄᓇᖁᑎᒋᔭᐅᔪᒥᑦᑐᑦ ᐃᖃᓗᒃᑑᑦᑎᐊᕐᒥ, 
ᖁᕐᓗᖅᑑᕐᒥ, ᐅᖅᓱᖅᑑᕐᒥ ᐊᒻᒪᓗ ᐃᒡᓗᓕᒻᒥ ᐃᓚᒋᔭᐅᓪᓗᑎᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᖁᑎᖓᑕ (QEC) 
ᐱᓕᕆᓇᓱᐋᖏᓐᓇᕐᓂᖏᓐᓄᑦ ᑐᑭᓯᓇᓱᐊᕐᓗᑎᒃ ᐊᕙᑎᓄᖓᔪᓂᒃ ᐊᑭᓕᖅᓱᕆᐊᓕᓐᓂᒃ ᑐᕌᖓᔪᓂᒃ ᐊᑐᓂ ᓄᓇᖁᑎᖏᓐᓄᑦ. 

ᑳᓐᑐᕌᒃᑕᐅᓯᒪᔪᖅ ᖃᐅᔨᒪᔨᑕᖅ ᐃᖃᓇᐃᔭᖃᑎᖃᓚᐅᕐᒪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᒃ (QEC) 
ᐊᐅᓚᔾᔪᑎᓕᕆᔨᒃᑯᑦ ᐃᖃᓇᐃᔭᖅᑎᖏᑦ ᓄᐊᑦᑎᓱᖑᒪᑕ ᐊᒻᒪᓗ ᖃᐅᔨᓴᖅᓯᓪᓗᑎᒃ ᐃᔾᔪᑦ ᖃᐅᔨᓴᒐᒃᓴᓂᒃ ᐊᑐᓂ 
ᓄᓇᓕᓐᓂᖓᖅᑐᓂᒃ. ᐅᓂᒃᑳᓕᐊᖑᓯᒪᔪᑦ ᓇᐃᓈᑎᑦᑎᔪᑦ ᓴᕿᑕᐅᔪᓂᒃ ᐅᑯᓇᓂ 2020-2021 ᐃᔾᔪᕐᒥᒃ ᖃᐅᔨᓴᒐᒃᓴᓕᐅᕐᓂᕐᒥᒃ 
ᐱᓕᕆᔾᔪᑎ ᐋᖅᑭᒃᓱᖅᑕᐅᓚᐅᕐᒪᑦ. ᖄᖓᓂ ᐃᔾᔫᑉ ᖃᐅᔨᓴᒐᒃᓴᐃᑦ ᒪᑯᓇᖔᖅᑐᑦ 12-ᓂᒃ ᐱᓕᕆᕕᖁᑎᓂᒃ 
ᐊᑲᐅᒃᓴᖏᓐᓂᖃᕐᕕᐅᓚᐅᖅᑐᓂᒃ ᐊᑐᖅᑕᐅᒍᓐᓇᖅᑐᓂᒃ ᐊᕙᑎᓕᕆᓂᕐᒧᑦ ᐱᐅᓂᖓᓄᑦ ᐊᔪᕆᒃᓯᐅᔾᔨᓯᒪᔪᓂᒃ ᐊᒻᒪᓗ ᖄᖓᓂ 
ᐃᔾᔫᑉ ᖃᐅᔨᓴᒐᓴᐃᑦ ᒪᑯᓇᖔᖅᑐᑦ 15-ᓂᒃ ᐱᓕᕆᕕᖁᑎᓂᒃ ᐅᖔᑎᖏᓐᓅᖅᓯᒪᓚᐅᕐᒪᑕ ᐊᑐᖅᑕᐅᒍᓐᓇᖅᑎᑕᐅᔪᑉ 
ᐊᕙᑎᓕᕆᓂᕐᒧᑦ ᐱᐅᓂᖓᓄᑦ ᐊᔪᕆᒃᓯᐅᔾᔨᓯᒪᔪᓂᒃ. ᖃᓂᒪᖃᖏᓐᓂᖅ, ᐊᑦᑕᕐᓇᖅᑕᐃᓕᒪᓂᖅ, ᐊᕙᑎᓕᕆᓂᕐᒥ ᐱᓕᕆᕕᖁᑏᑦ 
(HSEF) ᐱᓕᕆᕕᒃ ᐊᑐᕐᓂᐊᕐᒪᑦ ᑖᔅᓱᒥᖓ ᑐᓴᐅᒪᔾᔪᑎᒃᓴᒥᒃ ᐱᔭᐅᑎᑕᐅᔪᒥᒃ ᐅᓂᒃᑳᓕᐊᖑᔪᒥ ᑲᔪᓯᓂᐊᕐᓗᑎᒃ ᖃᐅᔨᒪᒋᐊᖅᓯᓂᕐᒥ 
ᐊᕙᑎᑦᑎᓐᓄᑦ ᖁᒃᓴᓇᖅᑐᓂᒃ ᑐᕌᖓᔪᓂᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐃᓂᖏᓐᓄᑦ.  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑲᔪᓯᒻᒪᑦ ᓄᑖᕈᕆᐊᖅᓯᕙᒡᓗᓂ ᐅᖅᓱᒃᓴᑦ ᐱᓕᕆᔾᔪᑎᖏᑕ 
ᐋᖅᑭᒃᓱᖅᓯᒪᓂᖏᓐᓂᒃ ᐃᓘᓐᓇᖓᓂ ᓄᓇᓕᖃᕐᕕᐅᔪᑉ ᐱᔭᐅᓚᕆᒃᑎᑦᑎᒐᓱᐋᕐᓗᑎᒃ ᓄᓇᓖᑦ ᑕᑎᒋᔭᒃᓴᐅᑦᑎᐊᖅᑐᓂᒃ 
ᐅᖅᓱᒃᓴᖃᐅᑎᒃᑯᕕᖃᖁᓪᓗᒋᑦ, ᒥᑭᓛᖑᓕᖅᑎᑕᐅᓗᓂ ᖁᒃᓴᓇᕐᓂᖓ ᐅᖅᓱᒃᓴᒥᒃ ᑯᕕᔪᖃᑐᐃᓐᓇᕆᐊᖃᕐᓂᖓ, ᐊᒻᒪᓗ 
ᒪᓕᑕᐅᓗᑎᒃ ᒐᕙᒪᑐᖃᒃᑯᓐᓂᒃ ᒪᓕᒃᑕᐅᖁᔭᐅᔪᑦ. 2020-2021-ᒥ, ᐅᖅᓱᖃᐅᑎᑦ ᐱᓕᕆᔾᔪᑎᖏᓐᓄᑦ ᑐᕌᖓᔪᑦ ᐱᑐᖃᐅᓕᖅᑐᑉ 
ᐊᐅᓚᐅᑎᑕᓕᖓᑕ ᐊᐅᓱᐃᑦᑑᑉ ᐊᑐᕈᓐᓃᖅᑎᑕᐅᓚᐅᕐᒪᑦ ᐊᒻᒪᓗ ᐃᓗᐃᒃᑲᑦ ᐅᖅᓱᒃᓴᓂᒃ ᑐᖅᑯᐃᕕᑦ ᐅᖅᓱᖃᐅᑎᐋᓗᐃᑦ 
ᖃᐅᔨᓇᓱᐋᖅᑕᐅᓚᐅᕆᓪᓗᑎᒃ ᐊᒻᒪᓗ ᑐᒃᓯᕋᐅᑎᒋᔭᐅᒃᑲᓐᓂᓕᕐᓗᑎᒃ ᐅᖅᓱᐋᓗᒃᓴᓂᒃ ᓂᐅᕕᐊᒃᓴᖃᕐᓂᕐᒥᒃ 
ᐱᕙᓪᓕᐊᑎᑦᑎᓂᒃᑯᓐᓄᑦ (PPD).  

ᑕᐅᕗᖓᒃᑲᓐᓂᖅ ᓴᓗᒪᖅᓴᖅᑕᐅᒋᐋᕐᓗᓂ ᐱᑐᖃᒃ ᐊᐅᓱᐃᑦᑐᒻᒥ ᐊᐅᓚᐅᑎᑕᓕᖃᕐᕕᒥᓂᐅᑉ ᓄᓇᖏᑦ ᐱᓕᕆᐊᖑᒋᐋᖃᕐᓂᐋᕐᒥᔪᑦ 
2022-ᒥ. ᑕᐃᒪᐃᒃᑲᓗᐋᖅᑎᓪᓗᒍ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᔪᑲᓚᐅᕐᒪᑦ ᖃᐅᔨᓇᓱᒋᐊᒃᓴᖅ ᖃᓄᑎᒋ 
ᓱᕈᓐᓇᖅᑐᖃᒃᑎᒋᒻᒪᖔᑦ ᐱᓕᕆᐋᖑᓚᐅᖏᓐᓂᖓᓂ ᐱᑐᖃᒃ ᐊᐅᓚᐅᑎᑕᓕᖃᕐᕕᒥᓂᖅ ᐊᒻᒪᓗ ᕿᑯᒃᑎᑕᒐᖅ ᑭᑉᐹᕆᒃᑐᑲᓪᓚᒃ 
ᐲᖅᑕᐅᓚᐅᖏᓐᓂᖓᓂ. 

ᐊᑐᖅᑎᓪᓗᒍ 2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ, ᐱᑕᖃᓚᐅᕐᒪᑦ ᑲᑎᓗᒋᑦ ᐱᖓᓲᔪᖅᑐᓂᒃ ᐅᖃᐅᑎᒋᔭᐅᒋᐊᓕᓐᓂᒃ 
ᑯᕕᓂᑯᓂᒃ; ᒪᕐᕉᒃ ᑕᐃᒪᐃᑦᑐᒥᓂᐅᓪᓗᑎᒃ ᑲᖏᖅᖠᓂᕐᒥ, ᒪᕐᕉᒃ ᐃᖃᓗᓐᓂ, ᐊᑕᐅᓯᖅ ᓇᐅᔮᓂ, ᐊᒻᒪᓗ ᐊᑕᐅᓯᖅ ᖁᕐᓗᖅᑑᒥ. 
ᑖᒃᑯᓇᓂ ᐱᖓᓲᔪᖅᑐᓂ ᑯᕕᓂᑯᐃᑦ, ᐱᖓᓱᑦ ᑕᐃᒪᐃᓕᓯᒪᓚᐅᕐᒪᑕ ᐃᓚᐅᕈᑎᒃᓴᔭ ᒐᓚᐃᒍᓪ ᑯᕕᓂᑯᖓᓄᑦ, ᒪᕐᕉᒃ 
ᑕᐃᒪᐃᑎᑕᐅᓯᒪᓪᓗᑎᒃ ᐊᒻᒪᖅᓯᒪᓂᖏᓐᓄᑦ ᖃᑦᑕᐅᔭᐃ ᐊᑐᖅᑕᐅᖏᓐᓂᑯᓂᒃ ᓅᑕᐅᑎᓪᓗᒋᑦ (ᐊᑕᐅᓯᖅ ᑲᑎᓯᒪᔪᑦ 
ᐊᑐᖅᑕᐅᖏᓐᓂᑯ, ᐊᑕᐅᓯᖅ ᐊᑐᖅᑕᐅᖏᓐᓂᑯ ᐅᖅᓱᖅᑎᕈᑎ), ᐊᒻᒪᓗ ᐊᑕᓯᖅ ᑯᕕᓂᑯ ᑕᐃᒪᐃᑎᑕᐅᓂᑰᓪᓗᓂ ᐅᖅᓱᒃᓴᒥᒃ 
ᐅᖅᓱᖃᐅᑎ ᑕᑕᓗᐊᖅᑕᐅᑎᓪᓗᒋᑦ. ᐃᓘᓐᓇᑎᒃ ᑯᕕᓂᑯᐃᑦ ᓴᓗᒻᒪᖅᓴᖅᑕᐅᓚᐅᖅᐳᑦ ᐊᒻᒪᓗ ᐱᔭᐅᓪᓗᑎᒃ ᑕᒪᓂᑦᑐ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᓄᓇᖁᑎᖏᓐᓂ, ᐱᖃᓯᐅᑎᔭᐅᓇᑎᒃ ᐅᖅᓱᒃᓴᑦ ᐅᖅᓱᖃᐅᑎᑦ 
ᑕᑕᓗᐊᖅᑕᐅᖃᑦᑕᖅᓯᒪᓂᖏᓃᑦᑐᑦ ᐱᓕᕆᐊᖑᒋᐊᖃᕐᓂᐊᕐᒪᑕ ᐱᓕᕆᐊᖑᓇᓱᒃᐊᕐᓗᑎᒃ ᐲᔭᖅᑕᐅᖁᓪᓗᒋᑦ ᒥᑭᔫᒐᓗᐊᑦ ᐊᖏᓂᖏᑦ 
ᓱᕈᒃᓯᒪᔪᑦ ᐃᔾᔪᖅ 2021-2022-ᒥ ᐊᐱᓯᒪᓂᖓ ᐊᐅᒃᓯᒪᓕᑐᐋᖅᐸᑦ.  

ᐱᓕᕆᒋᐊᕐᓂᖅ ᐃᓚᐅᕈᑎᒃᓴᔭ ᒐᓗᐃᑯᓪ ᑯᕕᓂᖅᐸᑦ ᑕᕝᕙᖓᑦ ᐊᕕᒃᑐᖅᓯᒪᔪᒥ ᐅᖅᑰᑎᑦᑎᒍᑎ ᐱᓕᕆᔾᔪᑎᖓᓂᒃ (DHS) 
ᑲᖏᖅᖠᓂᕐᒥ ᐅᖃᐅᑎᒋᔭᐅᓚᐅᕐᒪᑦ 2019-2020 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
(QEC) ᑳᓐᑐᕌᒃᑎᑦᑎᓚᐅᕐᒪᑦ ᐱᖓᔪᒋᔭᐅᔪᒥᒃ ᐱᓕᕆᖃᑕᐅᔪᒥᒃ ᖃᐅᔨᒪᔨᑕᕐᒥᒃ ᐱᔭᕇᒃᓯᖁᓪᓗᒍ ᐃᔾᔪᖅ ᐊᒻᒪᓗ ᐃᒪᕐᒥᒃ 
ᖃᐅᔨᓴᒐᒃᓴᓕᐅᖁᓪᓗᒍ ᖃᐅᔨᓇᓱᐊᖅᑕᐅᓗᓂ ᐊᕙᑖᓂ ᑯᕕᔪᖃᒃᑐᒥᓂᐅᑉ ᔪᓚᐃ 2020-ᒥ. ᐃᓚᐅᕈᑎᒃᓴᔭ ᐳᕋᑉᐃᓕᓐ ᒐᓗᐃᑯᓪ 
ᑐᖔᓂᓚᐅᕐᒪᑦ ᖃᐅᔨᓴᖅᓯᕕᐅᑉ ᖃᐅᔨᔭᐅᔪᑉ ᑭᒡᓕᒋᑎᑕᐅᔪᓃᓪᓗᓂ ᐃᔾᔪᕐᒥ, ᓄᓇᒥ ᐃᒪᕐᒥ ᐊᒻᒪᓗ ᖄᖓᓂᑦᑐᓂ ᐃᒪᕐᒥ 
ᖃᐅᔨᓴᒐᒃᓴᓕᐅᕐᕕᐅᓚᐅᖅᑐᓂ. ᑐᙵᕕᒋᓪᓗᒋᑦ ᓴᕿᑕᐅᔪᒥᓂᑦ ᐊᕙᑎᓕᕆᓂᕐᒥ ᖃᐅᔨᓇᓱᐊᖅᓯᓂᕐᒧᑦ, ᑯᕕᓂᑯᖓ 
ᐃᓚᐅᕈᑎᒃᓴᔭᐅᑉ ᐳᕈᑉᐃᓕᓐ ᒐᓗᐃᑯᓪ ᐊᒃᑐᐃᓂᖓ ᓴᕿᔮᖅᑑᔭᖏᒻᒪᑦ ᐱᑕᖃᕐᓇᑎᒃ ᖃᐅᔨᓴᕋᒃᓴᖅᑖᕐᕕᐅᓚᐅᖅᑐᒥ ᐊᒻᒪᓗ 
ᐃᓕᖅᑯᓯᕆᓚᐅᑕᖓᑎᑑᓕᖅᑎᑕᐅᒋᐊᖃᓐᓇᓂ ᐊᑐᓕᖁᔨᔾᔪᑎᓕᐅᓚᐅᖏᑦᑐᖅ ᑲᓐᑐᕌᒃᑎ. 

ᖃᓂᒪᖃᖏᓐᓂᖅ, ᐊᑦᑕᕐᓇᖅᑕᐃᓕᒪᓂᖅ, ᐊᕙᑎᓕᕆᓂᕐᒥ ᐱᓕᕆᕕᖁᑏᑦ (HSEF) ᑯᕕᔪᖃᕐᓂᖅᐸᑦ 
ᑕᐃᒪᖑᑐᐃᓐᓇᕆᐊᖃᕐᓂᖓᓄᑦ ᐸᕐᓇᒍᑎ ᐋᖅᑭᒋᐊᖅᑕᐅᓚᐅᕐᒪᑦ ᐊᒻᒪᓗ ᐱᒋᔭᐅᖃᓯᐅᑎᓕᕐᓗᓂ ᐃᓘᓐᓇᖏᓐᓄᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᖓᑕ (QEC) ᐃᖃᓴᐃᔭᖅᑎᓄᑦ 2020-2021-ᒥ. ᖃᓂᒪᖃᖏᓐᓂᖅ, ᐊᑦᑕᕐᓇᖅᑕᐃᓕᒪᓂᖅ, 
ᐊᕙᑎᓕᕆᓂᕐᒥ ᐱᓕᕆᕕᖁᑏᑦ (HSEF) ᐱᓕᕆᕕᖓ ᑲᔪᓯᒻᒪᑦ ᓄᑖᕈᕆᐊᖅᓯᖃᑦᑕᕐᓗᓂ ᐊᕙᑎᓕᕆᓂᕐᒧᑦ ᐱᓕᕆᔾᔪᑕᐅᓪᓗᐊᑕᓱᑦ 
ᐊᐅᓚᓂᖓᓂᒃ ᐱᓕᕆᔾᔪᓯᕐᒥᒃ (ENV SOP) 2020-2021-ᒥ ᐱᔭᕇᒃᓯᓂᒥᓄᑦ ᒪᕐᕉᓐᓂᒃ ᓇᓗᓇᐃᖅᑕᐅᓚᐅᖅᑑᓐᓂᒃ 

ᐱᔭᐅᓯᒪᒋᐊᖃᕈᓐᓃᖅᑑᓐᓂᒃ ᐊᒻᒪᓗ ᓇᓗᓇᐃᖅᓯᓪᓗᑎᒃ ᐱᖓᓱᓂᒃ ᓄᑖᓂᒃ ᐊᕙᑎᓕᕆᓂᕐᒧᑦ ᐱᓕᕆᔾᔪᑕᐅᓪᓗᐊᑕᓱᓂᒃ 
ᐱᓕᕆᔾᒧᑕᐅᓪᓗᐊᑕᓱᑦ ᐱᓕᕆᔾᔪᓯᐅᑉ (ENV SOP) ᐱᔭᕇᒃᑕᐅᓯᒪᒋᐊᖃᓕᓚᐅᕐᒪᑦ ᑭᖑᓪᓕᕐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ. 

ᑲᑎᓯᒪᔪᑦ ᓄᓇᓕᕐᔪᐊᖑᖃᑎᒋᑦ ᓄᓇᕐᔪᐊᕐᒥ ᐊᕙᑎᑦᑎᓐᓄᑦ ᐅᓪᓗᖅ 

ᓴᖅᑭᑎᑦᑎᓪᓗᓂ ᐊᕙᑎᓕᕆᓂᕐᒨᖓᔪᓂᒃ ᐅᔾᔨᕈᓯᓐᓂᕐᒥᒃ ᐊᒻᒪᓗ ᐃᓕᓴᕆᔭᐅᓂᖏᓐᓄᑦ ᑲᑎᑕᐅᓯᒪᔪᑦ ᓄᓇᓕᕐᔪᐊᖑᖃᑎᒋᑦ 
ᓄᓇᕐᔪᐊᕐᒥ ᐊᕙᑎᑦᑎᓐᓄᑦ ᐅᓪᓗᕆᑎᑕᐅᓗᓂ ᔫᓂ 5, 2020, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᐱᓕᕆᐊᖑᑎᑦᑎᓚᐅᕐᒪᑦ ᐃᖃᓇᐃᔭᕐᕕᒻᒥᓂ ᐊᔾᔨᙳᐊᓂ ᐱᐅᓛᖑᒐᓱᐊᖅᑎᑦᑎᓂᕐᒥᒃ. ᐱᓕᕆᐊᕆᓇᓱᐋᖅᑕᖓ ᓄᓇᕐᔪᐊᒥ 
ᐊᕙᑎᑦᑎᓐᓄᑦ ᐅᓪᓘᑉ ᐊᓐᓇᐅᒪᓇᓱᐊᕐᕕᒃᓴᓂᖓᓅᖓᓚᐅᕐᒪᑦ ᐊᒻᒪᓗ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) 
ᐃᖃᓇᐃᔭᖅᑎᖏᑦ ᑲᔪᖏᖅᓴᖅᑕᐅᓚᐅᕐᒪᑕ ᑐᓂᓯᖁᔭᐅᓪᓗᑎᒃ ᐊᔾᔨᙳᐊᓂᒃ ᑐᓴᖃᑎᒌᖁᓪᓗᒋᑦ ᓱᖕᒪᑦ ᐊᕙᑎᑦᑕ, ᐱᓗᐊᙳᐊᖅᑐᒥᒃ 
ᐅᑭᐅᖅᑕᖅᑐᕐᒥ ᐊᓐᓇᐅᒪᓇᓱᐊᕐᕕᒃᓴᐅᓂᖓ, ᐱᒻᒪᕆᐅᒋᔭᐅᒻᒪᖓᑦ ᑖᒃᑯᓇᖓ.  

ᐅᑭᐅᖅᑕᖅᑐᕐᒥ ᐆᒻᒪᖁᑎᑦ ᑮᓇᐅᔭᖃᒃᑎᑦᑎᒍᑎ ᐊᐅᓚᐅᑎᑕᓕᓐᓄᑦ ᑭᖑᕝᕕᐅᑎᓂᐊᖅᑐᓄᑦ ᓴᓇᔭᒃᓴᑦ  

ᐊᑐᕐᓂᓕᒫᖓᓂ 2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ, ᖃᓂᒪᖃᖏᓐᓂᖅ, ᐊᑦᑕᕐᓇᖅᑕᐃᓕᒪᓂᖅ, ᐊᕙᑎᓕᕆᓂᕐᒥ 
ᐱᓕᕆᕕᖁᑏᑦ (HSEF) ᐱᓕᕆᕕᒃ ᑲᔪᓯᓪᓚᐅᕐᒪᑦ ᐃᑲᔪᖅᓱᐃᓂᕐᒥᓂᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᒃ (QEC) 
ᐅᑭᐅᖅᑕᖅᑐᕐᒥ ᐆᒻᒪᖁᑎᑦ ᑮᓇᐅᔭᖃᒃᑎᑦᑎᒍᑎ ᓴᓇᔭᒃᓴᓂᒃ ᑕᒪᓐᓇᓗ ᐱᖃᓯᐅᔾᔨᓪᓗᓂ ᓴᓇᓯᒪᓂᒃᓴᖓᓂᒃ ᐊᒻᒪᓗ ᓴᓇᔭᐅᓂᖓᓂᒃ 
ᓄᑖᑉ ᐊᐅᓚᐅᑎᑕᓕᒃᓴᐃᑦ ᐃᖃᓗᒃᑑᑦᑎᐊᕐᒥ, ᑯᒐᕉᒃᒥ, ᖁᕐᓗᖅᑐᕐᒥ, ᐅᖅᓱᖅᑑᕐᒥ, ᐃᒡᓗᓕᖕᒥ ᐊᒻᒪᓗ ᐃᒡᓗᓕᒑᕐᔪᒻᒥ. ᑖᓐᓇ 
ᐃᑲᔪᖅᓱᐃᓂᖅ ᐃᓚᖃᕐᒪᑦ ᒪᑯᓂᖓ ᐱᓕᕆᓂᐅᔪᓂᒃ: 

• ᐱᕙᓪᓕᐊᑎᑕᐅᓂᖓ ᐊᒻᒪᓗ ᐱᔭᕇᒃᑕᐅᓂᖓ ᐱᓕᕆᒋᐊᓕᕈᑎᑦ ᐃᓂᒃᓴᒥᒃ ᓇᓖᕋᒐᒃᓴᐅᑎᑕᐅᔪᓂᒃ ᖃᐅᔨᓴᖅᓯᔨ ᓄᑖᓂᒃ 
ᐊᐅᓚᐅᑎᑕᓕᖃᕐᕕᒃᓴᓂᒃ (ᐱᖃᓯᐅᑎᓗᒋᑦ ᐃᖃᓇᐃᔭᕕᒋᔭᒥᓂ ᖃᐅᔨᓴᖅᓯᓂᖅ ᑎᑭᐅᒪᓗᒋᑦ ᑎᓴᒪᓄᑦ 
ᐃᓂᒃᓴᐅᔪᓐᓇᖅᑐᓄᑦ ᐊᑐᓂ ᓄᓇᓕᓐᓂ); 

• ᐱᕙᒌᔭᖅᓯᓂᖅ ᒪᑯᓂᖓ ᐊᒻᒪᓗ ᐱᓕᕆᖃᑕᐅᓗᓂ ᑐᓱᐅᒪᖃᑎᒋᒍᑎᖏᓐᓂ ᕼᒪᓚᒃᑯᑦ ᑲᑎᒪᔨᖏᓐᓂᒃ 
ᐅᖃᖃᑎᒋᒍᑎᖃᕐᓂᐋᕐᓗᓂ ᐃᓂᖃᕐᕕᐅᒍᓐᓇᕋᔭᖅᑐᑦ ᓇᓖᕌᒐᒃᓴᐅᓂᖏᓐᓂᒃ ᓄᑖᓄᑦ ᐊᐅᓚᐅᑎᑕᓕᒃᓴᓄᑦ ᐊᑐᓂ 
ᓄᓇᓕᓐᓂ ᐊᒻᒪᓗ ᐱᒐᔭᕐᓗᑕ ᑭᐅᔾᔪᑎᖏᓐᓂᒃ ᑲᑎᒪᔨᒃᑯᑦ; 

• ᐸᕐᓇᖕᓂᖅ ᐊᒻᒪᓗ ᐊᐅᓚᑦᑎᓂᖅ ᐃᓂᒥᒃ ᖃᐅᔨᓇᓱᐊᖅᑕᐅᔪᓂᒃ (ᐱᖃᓯᐅᑎᓗᒍ ᓄᓇᐅᑉ ᐆᓇᕐᓂᖓ ᐊᒻᒪᓗ 
ᐊᕙᑎᓕᕆᓂᕐᒥ ᖃᐅᔨᓇᓱᐊᖅᓯᓂᖅ); 

• ᐱᕙᓪᓕᐊᑎᑦᑎᓂᖅ ᓄᓇᒥᒃ ᓂᐅᕕᕐᓂᕐᒥᒃ ᐊᒻᒪᓗ ᐊᕙᑎᓕᕆᓂᕐᒥ ᐱᓕᕆᒍᓐᓇᖅᑎᑕᐅᓗᓂ ᐱᓕᕆᐊᖑᓂᖓᓂᒃ 
ᖃᓄᐃᓕᕙᓪᓕᐊᓂᖏᓐᓂ ᒪᓕᒃᑎᑕᐅᖁᓪᓗᒋᑦ ᐱᓕᕆᐊᖑᓂᖏᑦ ᐃᓘᓐᓇᖏᓐᓂ ᐱᖓᓲᔪᖅᑐᓂ ᓄᓇᓖᑦ; ᐊᒻᒪᓗ 

• ᐱᒋᐊᖅᑎᓪᓗᒍ ᐱᓕᕆᐊᖑᓂᖓ ᐃᓱᒫᓗᓇᕈᓐᓃᖁᓪᓗᒍ ᓄᓇ ᑐᓂᔭᐅᓂᖓᓄᑦ ᓄᓇᒥᒃ ᑐᒃᓯᕋᐅᑎᓕᐊᖑᓯᒪᔪᒃ ᒪᕐᕉᖕᓂ 
ᓄᓇᓖᓐᓂ.  

ᖃᓂᒪᖃᖏᓐᓂᖅ, ᐊᑦᑕᕐᓇᖅᑕᐃᓕᒪᓂᖅ, ᐊᕙᑎᓕᕆᓂᕐᒥ ᐱᓕᕆᕕᖁᑏᑦ (HSEF) ᐱᓕᕆᕕᖓ ᑲᔪᓯᓚᐅᕐᒥᒻᒪᑦ ᐃᑲᔪᖅᓱᐃᓗᓂ 
ᐋᖅᑭᒋᐊᖅᑕᐅᓂᖓᓂᑦ ᖁᕐᓗᖅᑐᑉ ᐊᐅᓚᐅᑎᑕᓕᖓᓄᑦ ᓴᓇᔭᒃᓴᒥᒃ. ᑖᓐᓇ ᐱᓕᕆᐊᖑᑎᑦᑎᓚᐅᒻᒪᑦ ᐅᖃᕐᕕᓴᐅᑎᑕᐅᓪᓗᓂ 
ᐋᖅᑭᒋᐊᖅᑕᐅᓯᒪᔪᒥᒃ ᐃᓂᒋᔭᐅᔪᒥᒃ ᓂᕈᐊᕐᕕᒃᓴᐅᔪᓂᒃ ᐃᓚᒋᔭᐅᒐᔭᖅᑐᒧᑦ ᓴᓇᔭᒃᓴᒧᑦ (ᑐᑭᓕᐅᑎᓗᒍ ᐊᐅᓚᐅᑎᑕᓕᒃ, ᐃᓗᐃᒃᑲᑦ 
ᐅᖅᓱᒃᓴᓄᑦ ᑐᖅᑯᐃᕕᖃᐅᑎᖃᒃᕕᒃ, ᐊᒻᒪᓗ ᓯᕿᓂᕐᒨᖅᑐᓄᑦ ᑲᓱᖅᑎᑦᑎᕕᒻᒧᑦ ᐱᓕᕆᔾᔪᑎ), ᐊᐅᓚᑦᑎᓪᓗᓂ ᐃᓚᒃᑲᓐᓂᖓᓂᒃ 
ᐃᓂᒋᔭᐅᔪᖅ ᖃᐅᔨᓇᓱᐊᖅᑕᐅᑎᓪᓗᒋᑦ ᓇᓗᓇᐃᖅᑕᐅᖁᓪᓗᒋᑦ ᐃᓂᒋᔭᐅᒐᔭᖅᑐᓂᒃ ᓂᕈᐊᖅᓯᕕᒃᓴᐃᑦ, ᑐᓂᓯᓗᓂ ᐋᖅᑭᒋᐊᕈᑎᓂᒃ 
ᓄᓇᕗᑦ ᐊᕙᑎᓕᕆᒃᑯᑦ ᑲᑎᒪᔨᖏᓐᓄᑦ (NIRB) ᕿᒥᕐᕈᔭᐅᖁᓪᓗᒋᑦ ᓴᓇᔭᒃᓴᑦ ᐊᓯᕈᒃᑕᐅᓂᖏᑦ, ᐊᒻᒪᓗ ᑐᓂᔭᐅᓂᖓᓂᑦ ᓄᓇᒥᒃ 
ᑐᒃᓯᕋᐅᑎᐅᑉ ᕼᒪᓚᖓᓄᑦ ᖁᕐᓗᖅᑐᑉ ᑲᑎᒪᔨᖏᓐᓄᑦ ᓄᓇᐃᑦ ᐱᔭᐅᒋᐊᖃᕐᓂᖏᓐᓄᑦ ᓯᕿᓂᕐᒨᖅᑐᒧᑦ ᑲᓱᖅᑎᑦᑎᕕᒻᒧᑦ 
ᐱᓕᕆᔾᔪᑎᒧᑦ.  

ᓱᑲᓐᓇᖅᑐᖃᒃᑎᑦᑎᔨᑦ 

ᓇᔪᖅᑕᐅᑲᓐᓇᓱᑦ ᐃᒡᓗᖁᑎᑦ 

ᓱᑲᓐᓇᖅᑐᖃᒃᑎᑦᑎᔨᑦ ᐃᒻᒥᒃᑰᖓᓂᖓ ᐃᖃᓇᔭᓱᖑᒻᒪᑦ ᐱᓕᕆᑦᑎᐊᕋᓱᐊᕐᓗᓂ ᖃᐅᔨᓴᖅᓯᒐᓱᐊᕐᓗᓂ ᖃᓄᐃᓕᕐᒪᖔᑕ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᓇᔪᖅᑕᐅᑲᓐᓇᓱᑦ ᐃᒡᓗᖁᑎᑦ ᐊᑐᓂ ᐃᒡᓗᖁᑎᑎᒎᖓᑎᑕᐅᓗᑎᒃ. ᓴᓇᒋᐊᖅᑕᐅᒋᐊᓕᑦ 
ᐊᒻᒪᓗ ᐋᖅᑭᐅᒪᑎᑕᐅᒋᐊᓕᑦ ᑲᔪᓯᒻᒪᑕ ᓯᕗᓪᓕᐅᑎᔭᐅᒋᐊᖃᒃᑎᑕᐅᒻᒪᑕ ᐊᒻᒪᓗ ᐱᔭᕇᒃᑕᐅᕙᓪᓗᑎᒃ ᐊᑭᑐᓗᐋᖏᓪᓗᑎᒃ ᐊᒻᒪᓗ 
ᑭᖑᕙᓯᖏᓪᓗᑎᒃ. ᐱᓕᕆᐊᖑᐃᓐᓇᓱᑦ ᐋᖅᑭᐅᒪᑎᑦᑎᑕᐅᑎᓪᓗᒋ ᐱᓕᕆᐊᖑᓱᑦ ᐃᓚᖃᒃᐳᑦ ᐅᖅᓱᖃᐅᑎ ᐊᒻᒪᓗ ᑭᓈᓗᒃᑯᕕᑦ 

ᖃᑦᑕᖏᑦ ᖃᐅᔨᓴᖅᑕᐅᓪᓗᑎᒃ, ᐊᕐᕌᒍᑕᒪᑦ ᐅᖅᑰᓴᐅᑎᑦ ᓴᓇᒋᐊᖅᑕᐅᓪᓗᑎᒃ ᐊᒻᒪᓗ ᐃᒪᖃᐅᑎᑦ ᖃᑦᑖᓗᐃᑦ ᓴᓗᒻᒪᖅᓴᖅᑕᐅᓪᓗᑎᒃ, 
ᐱᒋᓐᓇᐃᖅᑕᐅᓗᑎᒃ ᐃᓘᓐᓇᑎᒃ ᐋᖅᑭᒃᓱᖅᓯᒪᒍᑎᖏᑦ ᐊᒻᒪᓗ ᑲᓴᖅᓯᒪᓂᖏᑦ ᐊᑐᕈᓐᓇᑦᑎᐊᖁᓪᓗᒋᑦ ᐊᒻᒪᓗ 
ᐊᑦᑐᒋᑦᑎᐊᖅᓯᒪᖁᓪᓗᒋᑦ. ᐊᖏᔪᐊᓗᓐᓂᒃ ᐱᓕᕆᐊᖑᒋᐊᓕᓐᓂᒃ ᓴᓇᒋᐊᖅᓯᓪᓗᑎᒃ ᓲᕐᓗ ᒪᑯᓂᖓ ᐅᖅᑰᓴᐅᑎᑦ ᐊᓯᔾᔨᖅᑕᐅᓪᓗᑎᒃ, 
ᖁᓛᓂᒃ ᓴᓇᒋᐊᖅᓯᓗᑎᒃ, ᐊᒻᒪᓗ ᓱᓪᓗᓕᑦ ᐊᑲᐅᖏᓕᐅᕈᑎᖏᓐᓂᒃ ᐱᔭᕇᒃᓯᓯᒪᓕᖅᐳᑦ ᑕᐃᒫᖑᒋᐊᖃᕐᓂᖏᓐᓄᑦ ᐃᒡᓗᖁᑎᑦ 
ᐋᖅᑭᑦᑎᐊᖅᓯᒪᖁᓪᓗᒋᑦ ᐊᑐᕈᓐᓇᑦᑎᐊᕐᓗᑎᒃ.  

2020-2021-ᒥ, ᓱᑲᓐᓇᖅᑐᖃᒃᑎᑦᑎᔨᑦ ᐱᔭᕇᒃᓯᓚᐅᕐᒪᑕ ᐱᓕᕆᔾᔪᓯᕆᓲᒥᓐᓂᒃ ᓴᓇᒋᐊᖅᑕᖏᓐᓂᒃ ᐊᒻᒪᓗ ᐋᖅᑭᐅᒪᑎᑕᖏᓐᓂᒃ 
ᓄᓇᓕᖃᕐᕕᐅᔪᓕᒫᓂ ᐃᓚᒋᔭᐅᓪᓗᑎᒃ ᓯᕗᓪᓕᐅᑎᒋᐊᓕᑦ ᐱᖁᑎᑦ ᓄᓇᓕᓐᓃᑦᑐᑦ ᓇᓗᓇᐃᖅᑕᐅᓯᒪᕗᑦ ᑕᐅᓇᓂ. ᑕᒪᒃᑯᐊ 
ᓯᕗᓪᓕᐅᑎᒋᐊᓕᑦ ᐱᖁᑎᑦ ᐃᓚᖃᕐᒪᑕ ᐅᖅᓱᖃᐅᑎᖓᑕ ᐊᓯᔾᔨᖅᑕᐅᓂᖓᓂᒃ, ᐊᐅᒃᓴᐃᔾᔪᑎᖏᑦ ᐋᖅᑭᒃᑕᐅᓗᑎᒃ ᐊᒻᒪᓗ 
ᐅᖅᑰᓴᐅᑎᖓ ᐊᓯᔾᔨᖅᑕᐅᓗᓂ, ᐱᖃᓯᐅᑎᓗᒍ ᑐᐊᕕᕐᓇᖅᓯᔪᖃᒃᑎᓪᓗᒍ ᓇᔪᖅᑕᐅᑲᐃᓇᓱᑦ ᓴᓇᒋᐊᖅᑕᐅᓗᑎᒃ 
ᖁᐋᖅᑐᒥᓂᐅᓚᐅᖅᑎᓪᓗᒍ.  

ᕿᑭᖅᑖᓗᒃ ᑭᕙᓪᓕᖅ ᕿᑎᕐᒥᐅᑦ 
• ᐸᓐᓂᖅᑑᖅ 
• ᑭᙵᐃᑦ  
• ᐃᒡᓗᓕᒃ 
• ᓴᓂᕋᔭᒃ 

• ᑎᑭᕋᕐᔪᐊᖅ 
• ᓇᐅᔮᑦ 

 

• ᐃᖃᓗᒃᑑᑦᑎᐊᖅ 
• ᑕᓗᕐᔪᐊᖅ 
• ᑰᒑᕐᔪᒃ 
• ᖁᕐᓗᖅᑐᖅ 

 
2020-2021-ᒥ, ᐃᓱᒪᒋᖃᓯᐅᑎᓗᒍ ᓄᕙᒡᔪᐊᕐᓇᖅ-19 ᖃᓂᒪᓐᓇᖅ, ᓱᑲᓐᓇᖅᑐᖃᒃᑎᑦᑎᔨᑦ ᖃᐅᔨᓇᓱᐊᓚᐅᕐᒪᑕ 
ᓴᓇᓯᒪᓂᒃᓴᖏᓐᓂᒃ ᓄᑖᑦ ᓇᔪᖅᑕᐅᑲᐃᓐᓇᖃᑦᑕᕋᔭᖅᑐᑦ ᑲᓱᖅᑎᑕᐅᓯᒪᔪᑦ ᐃᒡᓗᖁᑎᑦ ᐱᒍᓐᓇᖅᑎᑕᐅᖁᓪᓗᒋᑦ 
ᓇᔪᖅᑕᐅᒍᓐᓇᕋᔭᕐᓗᓂ ᐱᖓᓱᓄᑦ ᐃᖃᓇᐃᔭᖅᑎᐅᖃᑎᒌᓄᑦ ᓇᔪᖅᑕᐅᑲᐃᓐᓇᖃᑦᑕᕋᔭᕐᓗᓂ, ᐊᑐᓂ ᑲᑎᒻᒪᖏᑦᑐᓂᒃ 
ᐃᒡᓗᕈᓯᖃᕐᓗᑎᒃ ᐊᒻᒪᓗ ᐊᓇᕐᕕᖃᕐᓗᑎᒃ ᑕᔅᓱᒥᖓᑦᑕᐃᓐᓇᖅ ᓂᕿᓕᐅᕐᕕᖃᕐᓗᑎᒃ, ᓂᕆᕕᖃᕐᓗᑎᒃ ᐊᒻᒪᓗ ᐳᓛᕐᕕᖃᕐᓗᑎ 
ᓇᔪᒐᕐᓂᒃ. ᓱᑲᓐᓇᖅᑐᖃᒃᑎᑦᑎᔨᑦ ᖃᐅᔨᓇᓱᐋᕐᓂᐊᕐᒪᑕ ᐊᑐᓕᖅᑎᑕᐅᓂᖏᓐᓄᑦ ᓇᓖᕋᒃᑕᐅᒍᓐᓇᖅᑐᓂᒃ ᐋᖅᑭᒃᑕᐅᓂᐊᕐᓗᑎᒃ 
ᓄᑖᑦ ᓴᓇᓯᒪᓂᒃᓴ ᐱᓕᕆᔾᔪᑕᐅᓪᓗᐊᑕᓲᖑᓕᕐᓗᑎᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) 
ᓇᔪᖅᑕᐅᑲᐃᓐᓇᖃᑦᑕᕋᔭᖅᑐᓂᒃ ᐃᒡᓗᖁᑎᓂᒃ ᑭᖑᓪᓕᐅᓂᐊᖅᑐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ.  

ᐃᖃᓇᐃᔭᖅᑎᓂᒃ ᐃᒡᓗᖃᒃᑎᑦᑎᒍᑎᑦ ᐱᓕᕆᔾᔪᓯᕆᖃᑦᑕᕐᓂᐊᖅᑕᖓ  

ᒫᔾᔨ 31, 2021-ᒥ, ᑲᑎᓪᓗᒋᑦ 179 ᐃᒡᓗᖃᒃᑎᑦᑎᒍᑎᑦ ᐃᒡᓗᖁᑎᑦ ᐋᖅᑭᐅᒪᑎᑕᐅᓚᐅᕐᒪᑕ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖᓄᑦ (QEC). ᑎᑎᕋᒃᓯᒪᔪᑦ ᑕᐅᓇᓃᑦᑐᑦ ᑕᑯᒃᓴᐅᑎᑦᑎᒻᒪᑕ ᓇᐃᓈᕈᑎᖏᓐᓂᒃ ᓄᓇᓕᒃᑎᒍ ᐊᒻᒪᓗ ᐊᖏᓂᖏᑎᒍ ᐃᒡᓗᖁᑎᑦ 
(ᐃᓄᑐᐊᖅᓯᐅᑦ ᐃᒡᓗᖁᑎ, 1-ᒥᒃ ᐃᒡᓗᕈᓯᓂᒃ ᐃᒡᓗᖁᑎ, 2-ᓂᒃ ᐃᒡᓗᕈᓯᓕᒃ ᐃᒡᓗᖁᑎ, 3-ᓂᒃ ᐃᒡᓗᕈᓯᓕᒃ ᐃᒡᓗᖁᑎ ᐊᒻᒪᓗ 4-
ᓂᒃ ᐅᖓᑖᓂᓗᓐᓂᑦ ᐃᒡᓗᕈᓯᓕᒃ ᐃᒡᓗᖁᑎ).  

 ᐃᓄᑐᐊᖅᓯᐅᑦ 1-ᒥᒃ 
ᐃᒡᓗᕈᓯᓕᒃ 

2-ᓂᒃ 
ᐃᒡᓗᕈᓯᓕᑦ 

3-ᓂᒃ 
ᐃᒡᓗᕈᓯᓕᑦ 

4-ᓂᒃ 
ᐃᒡᓗᕈᓯᓕᑦ 

5-ᓂᒃ 
ᐃᒡᓗᕈᓯᓕᑦ 

ᑲᑎᓗᒋᑦ 
ᐊᒥᓲᓂᖏᑦ # 
ᐃᒡᓗᖁᑎᑦ 

ᐃᖃᓗᐃᑦ 1 39 19 31 4 1 95 

ᐃᒡᓗᓕᒃ – – 1 – 1 – 2 

ᐸᓐᓂᖅᑑᖅ – – 1 – 1 – 2 

ᒥᑦᑎᒪᑕᓕᒃ – – 1 – – 1 2 

ᑭᙵᐃᑦ – – – 1 – – 1 

ᖃᐅᓱᐃᑦᑐᖅ – – – 1 – – 1 

ᓴᓂᔭᕋᒃ – – 1 – – – 1 

ᕿᑭᖅᑕᕐᔪᐊᖅ – – 1 – – – 1 

ᑭᒻᒥᕈᑦ – – 1 – – – 1 

ᐃᒃᐱᐊᕐᔪᒃ – 1 – – – – 1 

ᑲᖏᖅᑐᒑᐱᒃ – – 1 – – – 1 

ᐊᐅᓱᐃᑦᑐᖅ – – 1 – – – 1 

ᓴᓂᑭᓗᐊᖅ – – 1 – – – 1 

ᑲᖏᖅᖠᓂᖅ – 1 3 5 – – 9 

ᖃᒪᓂᑦᑐᐊᖅ – 13 14 7 1 – 35 

ᐊᕐᕕᐊᑦ – – – – 1 – 1 

ᓴᓪᓕᖅ – – – 1 – – 1 

ᐃᒡᓗᓕᒑᕐᔪᒃ – – 1 – – – 1 

ᑎᑭᕋᕐᔪᐊᖅ – – 1 – – – 1 

ᓇᐅᔮᑦ – – 1 – – – 1 

ᐃᖃᓗᒃᑑᑦᑎᐊᖅ – 1 4 8 2 – 15 

ᐅᖅᓱᖅᑑᖅ – – 1 – – – 1 

ᑕᓗᕐᔪᐊᖅ – – – 1 1 – 2 

ᑰᒑᕐᔪᒃ – – 1 – – – 1 

ᖁᕐᓗᖅᑐᖅ – – – 1 – – 1 

ᐊᑐᖅᑎᓪᓗᒍ 2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ, ᐃᒡᓗᖁᑎᑦ ᐱᒃᑲᓐᓂᓚᐅᕐᒪᑕ ᐃᖃᓇᐃᔭᖅᑎᓂᒃ ᐃᒡᓗᖃᒃᑎᑦᑎᒍᑎᑦ 
ᐃᒡᓗᖁᑎᓂᒃ ᐃᖃᓗᓐᓂ ᐃᓂᖃᒃᑎᑕᐅᖁᓪᓗᒋᑦ ᓄᑖᑦ ᐃᖃᓇᐃᔭᓕᖅᑎᑕᐅᔪᑦ ᐃᖃᓇᐃᔭᖅᑎᑦ ᐊᒻᒪᓗ ᐃᓚᖏᓐᓄᑦ. ᐃᒡᓗᖁᑏᑦ 
ᖃᐅᔨᓴᖅᑕᐅᒐᔪᓲᖑᒻᒪᑕ ᓇᔪᒐᖃᒃᑎᑦᑎᒋᐊᖃᕐᓂᖓᓄᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐃᖃᓇᐃᔭᖅᑎᓂᒃ. 
ᑕᒪᓐᓇ ᓴᕿᑎᑦᑎᑐᐃᓐᓇᕆᐊᖃᕐᒪᑦ ᓄᑖᕈᕆᐊᖅᑕᐅᒍᓐᓇᐃᓕᓗᓂ ᓈᒻᒪᒍᓐᓃᕐᓂᖓᓄᑦ ᐊᑭᓕᖅᓱᒐᐅᑎᑕᐅᔪᖅ ᓇᔪᒐᐅᓱᑦ 
ᐱᔾᔪᑎᒋᓪᓗᒍ ᐊᓯᕈᒃᐸᓪᓕᐋᓂᖏᓐᓄᑦ ᓇᔪᖅᑕᐅᒍᓐᓇᕆᐊᖃᕐᓂᖏᑕ ᐅᕝᕙᓗᓂᑦ ᐱᒍᒥᓇᕈᓐᓃᕐᓂᖓᓄᑦ ᐃᒡᓗᖁᑎᐅᑉ ᐃᓂᖓᑕ 
ᐅᕝᕙᓗᓂᑦ ᖃᓄᐃᓕᖓᓂᖏᑕ. 

ᖃᔅᓯᑲᓪᓚᒪᕆᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC)-ᓇᒻᒥᓂᕆᔭᐅᔪᑦ ᐃᖃᓇᐃᔭᖅᑎᓄᑦ ᐃᒡᓗᖃᒃᑎᑦᑎᒍᑎᑦ 
ᐃᒡᓗᖁᑎᑦ ᐊᑭᓪᓗᐋᖅᓯᐅᖅᑕᐅᓚᐅᕐᒪᑕ ᐊᒻᒪᓗ ᓴᓇᔭᒃᓴᐃᑦ ᐱᒋᐊᖅᑎᑕᐅᓯᒪᓕᖅᑐᑎᒃ ᐱᐅᓂᖅᓴᐅᓕᖅᑎᑕᐅᓂᐊᕐᓗᑎᒃ 
ᖃᓄᐃᓕᖓᓂᖏᑦ ᐱᖁᑏᑦ ᓴᓇᒋᐊᖅᑕᐅᓗᑎᒃ ᐅᕝᕙᓗᓂᑦ ᓴᓇᔭᐅᒋᐊᕐᓗᑎᒃ ᐅᕝᕙᓗᓂᑦ ᓇᓗᓇᐃᖅᑕᐅᓯᒪᓕᕐᓗᑎᒃ 
ᐊᑐᕋᒃᓴᐅᔪᓐᓃᕐᓂᖏᓐᓂᒃ ᐊᒻᒪᓗ ᐲᖅᑕᐅᓂᐊᓕᕐᓗᑎᒃ ᐊᑐᖅᑕᐅᕙᒃᑐᓂᑦ ᑕᐃᒪᖑᒋᐊᖃᑐᐊᖅᐸᑕ. 

ᖃᒪᓂᑦᑐᐊᕐᒥ ᐊᖓᔪᖄᒃᑯᕕᒃ ᐊᒡᓚᒡᕕᒃ 

ᑳᓐᑐᕌᒍᑎᖓ ᖃᒪᓂᖅᑐᐊᕐᒥ ᐊᖓᔪᖄᒃᑯᕕᒃ ᐊᒡᓚᒡᕕᒃ ᑐᓂᔭᐅᓚᐅᕐᒪᑦ ᐊᒻᒪᓗ ᐊᑎᓕᐅᖅᑕᐅᓪᓗᓂ 2020-2021-ᒥ. ᓴᓇᓂᖅ 
ᐸᕐᓇᒃᑕᐅᓯᒪᕗᖅ ᐱᒋᐊᕋᔭᕐᓗᓂ 2021-ᒥ ᐊᒻᒪᓗ ᐱᔭᕇᒃᑕᐅᓗᓂ ᐊᐅᒎᓯ 2022-ᒥ ᒥᒃᓴᐅᓴᒃᑕᐅᓗᓂ ᐊᑭᖃᕋᔭᙳᐊᕐᓗᓂ 
$16.2 ᒥᓕᐊᓐᓂᒃ. ᓄᑖᖅ ᐊᖓᔪᖄᒃᑯᕕᒃ ᐊᒡᓚᒡᕕᒃ ᓂᕆᐅᒋᔭᐅᕗᖅ ᐃᓂᖃᒃᑎᑦᑎᓂᐊᖅᑐᕆᔭᐅᓪᓗᓂ ᐃᓘᓐᓇᖏᓐᓂᒃ 
ᐊᐅᓚᑦᑎᓂᕐᒥ ᐃᖃᓇᐃᔭᖅᑎᓂᒃ ᓄᓇᓕᓐᓂ ᑕᐃᒃᑯᐊ ᒫᓐᓇ ᐃᓂᖃᒃᑐᑦ ᐱᖓᓱᓂ ᐊᔾᔨᒌᖏᑦᑐᓂ ᐊᒡᓚᒡᕕᓐᓂ ᑕᕝᕙᓂ 
ᓄᓇᓕᓐᓂ. 

ᐃᖃᓗᐃᑦ ᐊᐅᓚᐅᑎᑕᓕᓪᓗᐊᑕᖓᓂ ᐊᒡᓚᒡᕕᒃ ᓴᓇᒋᐊᖅᑕᐅᓂᖏᑦ 

2020-2021-ᒥ, ᓴᓇᓂᖅ ᐱᒋᐊᓚᐅᕐᒪᑦ ᐱᔭᕆᒃᓯᒍᑕᐅᓗᓂ ᓴᓇᒋᐊᖅᑕᐃᓂᖏᓐᓂᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ 
(QEC) ᐃᖃᓗᐃᑦ ᐊᐅᓚᐅᑎᑕᓕᖓᓂᒃ. ᓴᓇᒋᐊᖅᑕᐅᓂᖓ ᐃᒫᖑᒋᐊᖃᒃᑎᑕᐅᕗᑦ ᐃᓚᒃᑲᓐᓂᕐᓗᓂ 18-ᓂᒃ ᐃᓚᒃᑲᓐᓂᖏᓐᓂᒃ 
ᐃᖃᓇᐃᔭᕐᕕᐅᒐᔭᖅᑐᓂᒃ ᐊᒻᒪᓗ ᐃᓂᖃᒃᑎᑦᑎᓗᓂ ᑎᒥᖑᖅᑎᑕᐅᓯᒪᔪᑉ ᐊᐅᓚᔾᔪᑎᖏᓐᓂᒃ ᐊᒻᒪᓗ ᓴᓇᓯᒪᓂᒃᓴᓕᐅᖅᑎᓄᑦ 
ᐃᖃᓇᐃᔭᖅᑎᓂᒃ ᑕᕝᕙᓂᑦᑕᐃᓐᓇᖅ ᐃᒡᓗᖁᑎᒥ. ᑖᓐᓇ ᓴᓇᔭᒃᓴᖅ ᓂᕆᐅᒋᔭᐅᕗᖅ ᐱᔭᕆᒃᑕᐅᓂᐊᖅᑐᕆᔭᐅᓪᓗᓂ ᐅᑭᐊᒃᓴᖓᓂ 
2021. 

ᐃᖃᓇᐃᔭᖅᑐᓕᕆᔨᒃᑯᑦ  

ᐃᖃᓇᐃᔭᖅᑐᓕᕆᔨᒃᑯᑦ (HR) ᐱᓕᕆᕕᒃ ᑲᒪᒋᔭᖃᕐᒪᑦ ᐃᓘᓐᓇᓕᒫᖓᓂᒃ ᐊᐅᓚᑦᑎᓂᕐᒥᒃ ᐊᒻᒪᓗ ᐊᒡᓚᒡᕕᓕᕆᓂᖓᓂᒃ 
ᑎᒥᖑᖅᑎᑕᐅᓯᒪᔪᑉ ᐃᖃᓇᐃᔭᖅᑎᖁᑎᖏᓐᓂᒃ. ᐱᓕᕆᕕᒃ ᐃᓚᖃᕐᒪᑦ ᐱᖓᓱᓂᒃ ᐱᓕᕆᕙᒃᑐᓂᒃ ᐃᒻᒥᒃᑰᖓᔪᓂᒃ ᐃᖃᓇᐃᔭᕐᓗᑎᒃ 
ᖃᓂᒌᒡᓗᑎᒃ ᐱᓕᕆᖃᑎᒋᑦᑎᐊᖅᑐᓂᒃ ᐱᔭᐅᑎᑦᑎᖁᓪᓗᒋᑦ ᐃᖃᓇᐃᔭᖅᑎᓚᕆᐅᓂᕐᒧᑦ ᒪᓕᒃᑎᑕᐅᓗᑎᒃ ᐊᒻᒪᓗ ᐱᔨᔅᓯᖅᑕᐅᓗᑎᒃ 
ᐱᓕᕆᕕᒻᒧᑦ. ᐃᒻᒥᒃᑰᖓᓃᑦ ᐃᓚᖃᒃᐳᑦ: ᐊᔪᕈᓐᓃᖅᓴᓂᖅ ᐊᒻᒪᓗ ᐱᕙᓪᓕᐊᑎᑦᑎᓂᖅ, ᐃᖃᓇᐃᔭᖅᑎᑖᖅᑎᑦᑎᓂᖅ ᐊᒻᒪᓗ 
ᓄᑕᔾᔨᖅᓱᐃᓂᖅ, ᐊᒻᒪᓗ ᐃᖃᓇᐃᔭᖅᑎᑦ ᐊᒻᒪᓗ ᓴᓇᔨᑦ ᐱᓕᕆᖃᑎᒌᓐᓂᖏᑦ. 

ᐱᓕᕆᕕᒃ ᑲᒪᒋᔭᖃᕐᒪᑦ ᑕᒪᕐᒥᒃ ᐃᖃᓇᐃᔭᖅᑐᓕᕆᔨᒃᑯᑦ ᐱᓕᕆᓂᖏᑦ ᐱᓕᕆᐊᖑᓚᕆᖁᓪᓗᒋᑦ ᒪᓕᒃᑕᐅᓗᓂ 
ᐅᖃᓕᒫᒐᓕᐊᖑᓯᒪᓂᖓ 23 ᓄᓇᕗᑦ ᐊᖏᖃᑎᒋᒍᑎᖓ, ᐊᒻᒪᓗ ᒪᓕᒃᓯᒪᓗᑎᒃ ᐃᓘᓐᓇᓕᒫᖏᓐᓂᒃ ᒪᓕᒐᓕᐊᖑᓯᒪᔪᓂᒃ, 
ᐊᑐᐊᖅᑕᐅᖁᔭᐅᔪᓂᒃ, ᐊᑐᐊᒐᕐᓂᒃ, ᐃᖃᓇᐃᔭᕐᓂᕐᒧᑦ ᑳᓐᑐᕌᒍᑎᓂᒃ, ᐊᒻᒪᓗ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ 
(QEC) ᑕᒪᒃᑭᖏᓐᓄᑦ ᐊᖏᖃᑎᒋᒍᑎᖓ. 

ᐃᖃᓇᐃᔭᖅᑎᑖᖅᑎᑦᑎᓂᖅ ᐊᒻᒪᓗ ᓄᑕᔾᔨᖅᓱᐃᓂᖅ 

2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, ᐱᓕᕆᕕᒃ ᐃᓐᓄᒃᑕᐅᑎᑦᑎᓚᐅᕐᒪᑦ 21 ᐃᖃᓇᐃᔭᓂᒃ ᐊᑭᑦᑐᕋᐅᑎᓂᒃᑯᑦ ᐅᕝᕙᓗᓂᑦ 
ᐱᕙᓪᓕᐊᑎᑕᐅᒐᓱᐊᕐᓗᑎᒃ ᐃᖃᓇᐃᔭᕕᒋᔭᖓᓂ ᐱᓕᕆᖁᔨᓗᑎᒃ ᒪᓕᒃᓯᒪᓗᑎᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ 
(QEC) ᐃᓄᐃᑦ ᐃᖃᓇᐃᔭᖅᑎᑕᐅᓂᖏᓐᓄᑦ ᐸᕐᓇᒍᑎᒥᒃ (IEP). ᒫᓐᓇ, ᐱᓕᕆᕕᒃ ᐃᓐᓄᒃᑎᑦᑎᓯᒪᓕᕐᒪᑦ 83 ᐳᓴᓐᑎᓂᒃ 
ᐃᖃᓇᐃᔭᓂ ᐃᓱᓕᕝᕕᒃᓴᖃᕐᓗᑎᒃ ᐅᕝᕙᓗᓂᑦ ᐃᖃᓇᐃᔭᖅᑎᓚᕆᐅᓂᐊᓕᕐᓗᑎᒃ ᐃᖃᓇᐃᔭᖅᑎᑦ. ᓄᓇᕗᑦ ᐃᓄᐃᑦ ᐃᖃᓇᐃᔭᖅᑎᑦ 
ᑭᒡᒐᖅᑐᐃᒻᒪᑕ 56 ᐳᓴᓐᑎᓂᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂ (QEC) ᐃᖃᓇᐃᖅᑎᓂᒃ ᒫᔾᔨ 31, 2021-ᒥ.  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᒪᓕᓱᖑᒪᑦ ᓄᓇᕗᑦ ᒐᕙᒪᒃᑯᑦ ᓯᕗᓪᓕᐅᔾᔨᒋᐊᖃᕐᓂᕐᒧᑦ ᐃᖃᓇᐃᔭᓕᖅᑎᑦᑎᓂᕐᒧᑦ 
ᐊᑐᐊᒐᕐᒥᒃ ᐃᖃᓇᐃᔭᖅᑎᑖᖅᑎᑦᑎᑎᓗᒋᑦ ᐊᒻᒪᓗ ᐃᖃᓇᐃᔭᓕᖅᑎᑦᑎᑎᓪᓗᒋᑦ ᐃᖃᓇᐃᔭᓂ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖ (QEC) ᐊᑐᓕᖅᑎᑦᑎᓱᖑᒻᒪᑦ ᒪᑯᓂᖓ ᐱᓕᕆᒋᐊᕈᑎᒃᓴᓂᒃ ᐱᓕᕆᑎᓪᓗᒋᑦ ᐃᖃᓇᐃᔭᖅᑎᑖᖅᑎᑦᑎᓂᕐᒧᑦ ᐱᓕᕆᓂᐅᔪᓂᒃ: 

• ᖃᐅᔨᓴᖅᓯᓂᖅ ᐊᑭᑦᑐᕋᐅᑎᔾᔪᑕᐅᔪᓂᒃ ᒪᓕᒻᒪᑦ ᓯᕗᓪᓕᐅᑎᑕᐅᒋᐊᓕᓐᓂᒃ ᐃᖃᓇᐃᔭᓕᖅᑎᑦᑎᓂᕐᒧᑦ ᐊᑐᐊᒐᕐᒥᒃ ᐊᒻᒪᓗ 
ᐊᑐᖅᑕᐅᒍᓐᓇᕐᒪᑦ ᓄᓇᕗᑦ ᒐᕙᒪᒃᑯᑦ ᐊᑐᐊᖅᑕᐅᖁᔭᖏᓐᓄᑦ. 

• ᐱᖃᓯᐅᑎᓗᒍ ᐅᖃᒃᓯᒪᓂᖓ “ᐱᔭᐅᖔᕈᒪᓂᐊᕐᒪᑕ ᐃᖃᓇᐃᔭᖅᑖᕋᓱᐊᖅᑐᑦ ᑕᐃᒃᑯᐊ ᓄᓇᕗᑦ ᐃᓄᐃᑦ” ᐃᖃᓇᐃᔮᓕᒫᑦ 
ᐱᔭᐅᓇᓱᐊᕈᓐᓇᖅᑎᑕᐅᔪᓂ ᐊᒻᒪᓗ ᑕᒪᓐᓇ ᓯᕗᓪᓕᐅᑎᑕᐅᓗᑎᒃ ᐃᖃᓇᐃᔭᓕᖅᑎᑕᐅᔪᑦ ᐊᑐᐊᒐᖓ 
ᐊᑐᖅᑕᐅᑎᓚᕆᖁᓪᓗᒍ ᐃᓘᓐᓇᖏᓐᓄᑦ ᐊᑭᑦᑐᕋᐅᑎᔾᔪᓕᒫᓄᑦ. 

• ᓇᓪᓕᐊᒃᑯᑦ ᓈᒻᒪᒃᐸᑕ, ᐃᖃᓇᐃᔭᖅᑎᑖᖅᑎᑦᑎᓂᖅ ᐃᓐᓄᒃᑕᐅᓯᒪᖏᑦᑐᓂᒃ ᐃᖃᓇᐃᔭᓂᒃ ᑭᒡᓕᓕᑎᑕᐅᓗᑎᒃ 
ᐊᑭᑦᑐᖃᐅᑎᔾᔪᑎᓂᒃ (ᐃᓅᖃᑎᒋᔭᐅᔪᑐᐊᓅᖓᓗᓂ ᐊᑭᑦᑐᕋᐅᑎᓂᖅ, ᐃᓅᖃᑎᒋᔭᐅᔪᑐᐊᓄᖓᓗᓂ ᓄᓇᓕᒃᑎᒍ 
ᐊᑭᑦᑐᕋᐅᑎᓂᖅ).  

• ᐃᖃᓇᐃᔭᓕᖅᑎᑦᑎᓂᖅ ᓄᑖᓂᒃ ᐃᖃᓇᐃᔭᖅᑎᓂᒃ ᐃᓱᓕᕝᕕᒃᓴᓕᓐᓄᑦ ᐃᖃᓇᐃᔭᓄᑦ ᐃᓄᐃᑦ ᑲᔪᓯᓂᖏᑉᐸᑕ 
ᐊᑭᑦᑐᕋᐅᑎᓂᕐᒥ ᐃᖃᓇᐃᔭᖅᑎᓚᕆᐅᓕᕐᓗᓂ ᐃᖃᓇᐅᔭᒥ, ᑭᓯᐊᓂ ᐱᔪᓐᓇᖅᓯᑐᐃᓐᓇᕆᐊᖃᒃᐸᑕ ᐃᖃᓇᐃᔭᒥᒃ 
ᓯᕗᓂᒃᓴᒥ. 

• ᓄᖅᑲᒃᑎᑦᑎᓂᖅ ᐊᑭᑦᑐᕋᐅᑎᒍᑎᒥᒃ ᐱᑕᖃᖏᑉᐸᑦ ᐊᔪᖏᔾᔪᑎᓕᒻᒥᒃ ᐃᓄᖕᓂ ᐃᖃᓇᐃᔭᖅᑖᕋᓱᐊᖅᑐᓂ 
ᓇᓗᓇᐃᖅᑕᐅᔪᖃᖏᑉᐸᑦ ᐊᒻᒪᓗ ᐊᑐᐃᓐᓇᕈᒃᑕᐅᒃᑲᓐᓂᕐᓗᓂ ᐱᔪᒪᓕᖁᓪᓗᒋᑦ ᐃᓄᐃᑦ ᐃᖃᓇᐃᔭᖅᑖᕋᓲᑎᖃᕋᓱᐊᖅᑐᑦ. 

• ᐱᔭᐅᒍᓐᓇᖅᓯᑎᑦᑎᓗᓂ ᐱᕙᓪᓕᐊᑎᑦᑎᓂᕐᒥᒃ ᐃᖃᓇᐃᔭᕕᐅᔪᒥ ᓅᑕᐅᓗᓂ ᐱᓕᕆᐊᖑᖁᔭᐅᔪᓄᑦ ᓈᒻᒪᑐᐊᖅᐸᑦ ᐃᓄᐃᑦ 
ᐃᖃᓇᐃᔭᖅᑎᓄᑦ ᐊᒻᒪᓗ ᐃᑲᔪᖅᓱᐃᓗᓂ ᐃᖃᓇᐃᔭᖅᑎᒥᒃ ᐱᓇᓱᐋᕐᓂᖓᓂ ᐃᓕᓐᓂᐊᖅᓯᒪᓂᕐᒥᒃ ᐊᒻᒪᓗ 
ᐃᖃᓇᐃᔭᓚᐅᖅᓯᒪᓂᕐᒥᒃ ᐱᔭᐅᓯᒪᒋᐊᓕᒻᒥᒃ ᑕᔅᓱᒧᖓ ᐃᖃᓇᐃᔭᒧᑦ. 

• ᐃᖃᓇᐃᔭᓕᖅᑎᑦᑎᓂᖅ ᐃᓄᐃᑦ ᐃᖃᓇᐃᔭᖅᑎᓂᒃ ᐃᓐᓄᒃᓯᖁᓪᓗᒋᑦ ᐃᓐᓄᒃᑕᐅᓯᒪᖏᑦᑐᓂᒃ ᐃᖃᓇᐃᔭᓂᒃ ᕿᓚᒻᒥᐅᔪᒥ 
ᐃᖃᓇᐃᔭᑲᐃᓇᕐᓗᓂ ᐊᑭᑦᑐᕋᐅᑎᒍᑕᐅᔪᖅ ᑲᔪᓯᑦᑎᐊᕐᓂᖏᑉᐸᑦ, ᐊᒻᒪᓗ ᐃᑲᔪᖅᑕᐅᓗᓂ ᐃᖃᓇᐃᔭᖅᑎ 
ᐊᔪᕈᓐᓃᕋᓱᐊᕐᓂᖓᓂ ᐱᓯᒪᒋᐊᖃᒃᑕᖏᓐᓂᒃ ᐱᓕᕆᓚᐅᖅᓯᒪᓕᕐᓂᐋᕐᓗᓂ ᐊᒻᒪᓗ ᐱᓕᕆᑦᑎᐊᕈᓐᓇᕐᓂᕆᒋᐊᖃᒃᑕᖏᓐᓂᒃ 
ᐱᔪᓐᓇᖅᓯᖁᓪᓗᒍ ᐃᓱᒪᒃᓴᖅᓯᐅᕈᑕᐅᒍᓐᓇᖅᓯᒐᔭᕐᓗᓂ ᐃᖃᓇᐃᔭᖅ ᐱᓇᓱᐊᒐᒃᓴᐅᓕᖅᑎᑕᐅᑲᓐᓂᖅᑎᓪᓗᒍ. 

• ᐊᑐᓕᖅᑎᑦᑎᓗᓂ ᓯᕗᓪᓕᐅᔨᒋᐊᖃᕐᓂᕐᒥᒃ ᐃᖃᓇᐃᔭᓕᖅᑎᑦᑎᓂᕐᒥᒃ ᒪᑯᓄᖓ ᐃᖃᓇᐃᔭᑲᐃᓐᓇᕐᓂᐊᕐᓗᓂ ᐃᖃᓇᔭᖅᑎ 
ᕿᓚᒻᒥᐅᓗᓂ ᐅᕝᕙᓗᓂᑦ ᐊᑯᓂ-ᑕᐅᕗᖓᑐᖃᒃ ᐃᖃᓇᐃᔭᑎᑕᐅᓗᑎᒃ ᐱᓕᕆᖁᔭᐅᔪᑎᓂ. 

• ᐋᖅᑭᒃᓯᓂᖅ ᐱᓕᕆᖃᑎᒌᓐᓂᖏᓐᓂᒃ ᓄᓇᕗᑦ ᐃᓕᓐᓂᐊᕐᕕᐊᓗᓐᓂ ᐊᒻᒪᓗ ᖁᕝᕙᓯᓐᓂᖅᓴᒥ-ᐃᓕᓐᓂᐊᕐᓂᕐᒥ 
ᐃᖃᓇᐃᔭᕕᖁᑎᑦ ᐱᔪᓐᓇᖅᓯᑎᑕᐅᓚᕆᖁᓪᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᕈᓐᓇᖅᓯᓗᑎᒃ (QEC) 
ᐊᐅᔭᒃᑯᑦ ᐃᓪᓕᓂᐊᑎᑦ ᐃᓕᓐᓂᐊᕈᑎᒧᑦ. 

ᓴᓇᔨᓂ ᐊᒻᒪᓗ ᐃᖃᓇᐃᔭᑎᑦ ᐱᓕᕆᖃᑎᒋᓐᓂᖏᓐᓂ 

ᐱᒋᐊᓕᕋᑖᕐᓂᖓᓂᑦ ᓄᖃᒃᑎᑦᑎᓂᖅ 

ᐊᑲᐅᒃᓴᖏᓕᕆᐋᕐᓂᖅ ᐊᑭᕋᒃᑑᑎᓂᕐᒥᒃ ᐋᖅᑭᒃᓯᓇᓱᐊᕐᓂᖅ ᐊᑐᖅᑕᐅᖔᕈᓐᓇᕐᒪᑦ ᐱᓕᕆᔾᔪᓯᐅᒻᒧᑦ ᐱᖅᑯᓯᒃᑯᑦ 
ᐱᓕᕆᒋᐊᕈᑕᐅᓪᓗᓂ ᐋᖅᑭᖃᑎᒋᒃᑎᑦᑎᓇᓱᐊᕈᑕᐅᓗᓂ ᐃᖃᓇᐃᔭᕐᕕᒻᒥ ᐊᑭᕋᒃᑑᑎᓂᕐᒧᑦ (ᓲᕐᓗ ᒪᑯᓇᓂ ᐊᑲᐅᓴᖏᓂᐅᔪᓂᒃ, 
ᐊᔪᐃᓐᓇᕈᑎᓂ, ᐸᒡᕕᓴᒃᑕᐅᓂᕐᒧᑦ ᐊᑲᐅᒃᓴᖏᓐᓂᕋᕈᑎᓂ, ᐊᓯᒃᑲᓐᓂᖏᓐᓂᓗ). ᓇᓪᓕᐊᒃᑯᑦ ᓈᒻᒪᑐᐋᖅᐸᑦ, ᐃᖃᓇᐃᔭᖅᑎᑦ 
ᑲᑐᔾᔨᖃᑎᒋᖏᓐᓂ ᑲᒪᔨᑦ ᐱᓕᕆᖃᑎᖃᓕᕐᓂᐊᕐᓗᑎᒃ ᐊᐅᓚᑦᑎᓂᕐᒥᒃ ᐊᑲᐅᒃᓴᖏᓕᕆᐋᕐᓂᕐᒥ ᐊᑭᕋᒃᑑᑎᓂᕐᒧᑦ 
ᐋᖅᑭᓯᒋᐊᖃᓕᕐᓗᑎᒃ ᑎᑭᐅᑎᒐᓱᐊᕐᓗᑎᒃ ᑕᐃᒫᓪᓗᐊᖃᑎᒋᒡᓗᑎᒃ ᓈᒻᒪᒃᓴᓕᖅᑎᑕᐅᓗᑎᒃ ᐋᖅᑭᒃᓯᔾᔪᑕᐅᔪᒥᒃ ᓇᓗᓇᐃᖅᑕᐅᓯᒪᔪᒧᑦ 
ᐊᑲᐅᙱᓕᐅᕈᑎᒧᑦ. 2020-2021-ᒥ, ᐱᑕᖃᓚᐅᖏᑦᑐᖅ ᐊᑐᖅᑕᐅᔭᕆᐊᓕᒃᑯᑦ ᐱᓕᕆᐊᔭᕆᐊᖃᓕᖅᑎᑕᐅᓗᓂ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᓕᕆᒋᐊᕆᐊᖃᓕᕐᓗᓂ ᐊᑲᐅᒃᓴᖏᓕᕆᐋᕐᓂᕐᒥ ᐊᑭᕋᒃᑑᑎᓂᕐᒥᒃ 
ᐋᖅᑭᒃᓯᒋᐊᖃᓕᖅᑎᑕᐅᓗᓂ.  

ᐊᑲᐅᒃᓴᖏᓐᓃᑦ 

ᐊᑲᐅᒃᓴᖏᓐᓂᖅ ᐃᒫᖑᒐᔪᓲᖑᒻᒪᑦ ᑎᑎᕋᒃᓯᒪᔪᓅᖅᑕᐅᓪᓗᓂ ᐃᒫᖑᔪᖃᓕᕐᓂᖅᐸ ᐊᑭᕋᒃᑑᑎᒋᔭᐅᔪᑦ ᐋᖅᑭᒃᑕᐅᒍᓇᖏᓪᓗᑎᒃ 
ᒪᑯᑎᒎᓇ, ᐅᕝᕙᓗᓂᑦ ᓈᒻᒪᖏᑉᐸᑕ ᒪᑯᓄᖓ, ᐱᒋᐊᓕᕋᑖᕐᓂᖓᓂ ᐃᑲᔪᑕᐅᒐᓱᐊᕐᓂᕐᒧᑦ ᐱᓕᕆᔾᔪᑎᓄᑦ. ᐊᑲᐅᒃᓴᖏᓐᓂᖅ 
ᐅᖃᕐᓂᐅᒻᒪᑦ ᓈᒪᒃᓯᖏᓐᓂᕐᒥᒃ, ᓴᖅᑭᑕᐅᔪᒧᑦ ᐃᒻᒥᓂᖅᓱᖅᑐᒧᑦ, ᐃᖃᓇᐃᔭᕐᓂᕐᒥ ᑲᑐᔾᔨᖃᑎᒋᓄᑦ ᐅᕝᕙᓗᓂᑦ, 
ᐊᑐᖅᑕᐅᒐᔪᓱᖑᓇᓂ, ᐃᓚᒋᔭᐅᑎᑕᐅᖏᑦᑐᓄᑦ ᐃᖃᓇᐃᔭᖅᑎᓄᑦ, ᑐᕌᖓᔪᓄᑦ ᑐᑭᓯᓇᖅᓯᒍᑎᓄᑦ ᐅᕝᕙᓗᓂᑦ 
ᐊᑐᓕᖅᑎᑕᐅᓂᖏᓐᓄᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) ᑕᒪᐃᑎᒍᑦ ᐊᖏᖃᑎᒋᒍᑎᖓᓄᑦ ᐅᕝᕙᓗᓂᑦ 
ᐊᓯᖏᓐᓄᑦ ᐱᓕᕆᔾᔪᑕᐅᓲᓄᑦ ᐊᒃᑐᐃᔪᓄᑦ ᐅᖃᒃᓯᒪᓂᖏᓐᓄᑦ ᒪᓕᒃᑕᐅᖁᔭᐅᔪᓄᓪᓗ ᐃᖃᓇᐃᔭᖅᑎᑕᐅᓂᕐᒥ. ᐋᔨᖃᑎᒋᓐᓂᖏᑦ 
ᐱᓕᕆᖃᑎᒋᒃᑐᓄᑦ ᓯᕗᓪᓕᖅᐸᐅᑎᑕᐅᒐᔪᓲᖑᕗᖅ ᐱᓕᕆᒋᐊᓕᕐᓗᑎᒃ ᐋᖅᑭᒃᓯᒍᑕᐅᒐᓱᐊᕐᓗᓂ ᐊᑲᒃᓴᖏᓐᓂᕐᒥᒃ. ᑕᐃᒪᓕ 
ᐋᖅᑭᖃᑎᒋᓐᓂᕐᒧᑦ ᑎᑭᐅᑎᖏᑉᐸᑕ, ᐋᖅᑭᖃᑎᒋᒃᑎᑦᑎᓇᓱᐊᖅᑎ ᐱᓕᕆᖃᑕᐅᓕᕈᓐᓇᖅᑐᖅ ᐃᑲᔪᕋᓱᐊᕐᓗᓂ ᐱᓕᕆᖃᑎᒌᒃᑐᓂᒃ. 
ᐃᒫᖑᓯᓐᓇᓕᕐᓗᓂ, ᐊᖏᖃᑎᒌᒡᓂᖅᑕᖃᖏᑉᐸᑦ, ᐊᑭᕋᒃᑑᑎᓂᕆᔭᐅᔪᖅ ᐊᒃᓲᓂᖅᓴᐅᓕᖅᑎᑕᐅᒻᒪᑦ ᐱᖓᔪᒋᔭᐅᔪᒧᑦ 
ᐱᓕᕆᖃᑕᐅᔪᒧᑦ ᐋᖅᑭᖃᑎᒋᒃᑎᑦᑎᓇᓱᐊᖅᑎ ᑖᓐᓇ ᑐᓵᓂᐊᕐᓗᓂ ᐊᑲᐅᙱᓕᐅᕈᑎᒥᒃ ᐊᒻᒪᓗ ᐋᖅᑭᒃᓯᓗᓂ ᐃᓱᒪᓕᐅᕈᑎᒥᒃ. 
ᒫᔾᔨ 31, 2021-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 6-ᓂᒃ ᐱᓕᕆᐊᖑᔪᓂᒃ ᐊᑲᐅᒃᓴᖏᔾᔪᑎᑕᖃᓚᐅᕐᒪᑦ ᐊᒻᒪᓗ 
10 ᓄᑖᓂᒃ ᐊᑲᐅᒃᓴᒋᔾᔪᑎᓂᒃ.  

ᐃᖃᓇᐃᔭᖅᑎᑦ ᐱᓕᕆᖃᑎᒋᓐᓂᖏᓐᓂᒃ ᐱᒋᐊᖅᑎᑦᑎᓃᑦ 

2020-2021-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓯᕗᓕᖅᓯᓚᐅᕐᒪᑦ ᑲᑎᒪᓂᐅᔪᓂᒃ ᐃᒃᐱᒍᓱᑦᑎᐊᕆᐊᖃᕐᓂᕐᒧᑦ 
ᐃᖃᓇᐃᔭᕐᕕᖕᒥ, ᑲᖏᖅᖠᓂᕐᒥ ᐊᒻᒪᓗ ᖃᒪᓂᑦᑐᐊᕐᒥ, ᐱᓕᕆᐊᖑᓗᑎᒃ ᐊᑐᖅᑕᐅᒋᐊᓕᑦ ᐃᖃᓇᐃᔭᕐᕕᒻᒥ ᐃᓕᖅᑯᓯᖃᑦᑎᐋᕐᓃᑦ 
ᐊᒻᒪᓗ ᓴᙱᓂᖅᓴᐅᓕᖅᑎᒋᐊᕐᓗᒋᑦ ᐃᖃᓇᐃᔭᕐᓃᑦ ᐊᒻᒪᓗ ᐃᖃᓇᐃᔭᕆᐊᖃᑦᑕᕐᓃᑦ ᓂᕆᐅᒋᔭᐅᔪᓂᖏᓐᓂ. ᐊᔾᔨᓪᓗᐊᐸᓗᖏᑦ 
ᑲᑎᒪᓃᑦ ᐱᒋᐊᕐᕕᒃᓴᓕᐅᖅᑕᐅᓯᒪᓚᐅᖅᐳᑦ ᐃᖃᓗᒃᑐᑦᑎᐊᕐᒥ ᐊᒻᒪᓗ ᐃᖃᓗᓐᓂ ᐃᖃᓇᐃᔭᖅᑎᖏᓐᓄᑦ, ᑭᓯᐊᓂ 
ᑭᖑᕙᕆᐊᕐᑕᐅᓚᐅᕐᒪᑕ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 ᐃᓄᓕᒫᓄᑦ ᖃᓂᒪᖃᒃᑕᐃᓕᒪᓂᕐᒧᑦ ᐱᓕᕆᓂᐅᔪᓂ. ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑲᔪᓯᓚᐅᕐᒪᑦ ᐃᖃᐃᑎᑦᑎᕙᒡᓗᓂ ᐃᖃᓇᐃᔭᖅᑎᓂᒃ ᐃᒃᐱᒍᓱᑦᑎᐊᕆᐊᖃᕐᓂᖏᓐᓂᒃ 
ᐃᖃᓇᐃᔭᕐᕕᖕᒥ ᐱᓕᕆᑎᓪᓗᒋᑦ ᐃᕐᒌᓐᓈᖅᑕᕈᑎᑯᑦ ᐊᒻᒪᓗ ᑐᓴᕋᓴᐃ, ᑎᒥᖑᖅᑎᑕᐅᓯᒪᔪᑉ ᐃᖃᓇᐃᔭᕐᕕᖓᓂ 
ᐱᕙᓪᓕᐊᔪᓕᕆᔾᔪᑎᓂᒃ. ᑕᐅᕗᖓᒃᑲᓐᓂᖅ ᑲᑎᒪᖃᑎᖃᕐᓃᑦ ᐊᑐᖅᑕᐅᓚᐅᖅᐳᑦ ᐃᖃᓇᐃᔭᖅᑎᑦ ᑐᓴᐅᒪᑎᑕᐅᖏᓐᓇᖁᓪᓗᒋᑦ 
ᐃᓄᐃᑦ ᐃᖃᓇᐃᔭᖅᑎᑕᐅᓂᖏᓐᓄᑦ ᐱᒋᐊᖅᑎᑦᑎᔾᔪᑎᓂᒃ, ᖃᐅᔨᔭᐅᓇᓱᐊᕐᓂᖏᓐᓄᑦ ᐊᐅᓚᑦᑎᓂᕐᒧᑦ, ᐃᖃᓇᐃᔭᕐᓂᖏᓐᓂᒃ 
ᐊᐅᓚᑦᑎᓂᕐᒧᑦ, ᐊᒻᒪᓗ ᖃᓄᐃᖏᑦᑎᐋᕋᓗᐊᕐᒪᖔᑕ ᐃᖃᓇᐃᔮᕆᔭᖏᓐᓄᑦ.  

ᐊᐅᔭᒃᑯᑦ ᐃᓕᓐᓂᐊᖅᑎᓄᑦ 
ᐃᓕᓴᔾᔪᑎ

ᐃᓄᐃᑦ ᓯᕗᓕᖅᑎᐅᓂᕐᒥ 
ᐱᕙᓪᓕᐊᑎᑕᐅᓂᖏᓐᓄᑦ 

ᐃᓕᓴᔾᔪᑎ

ᐃᓄᖕᓄᑦ ᐃᖃᓇᐃᔭᖏᓐᓂᑦ 
ᐱᕙᓪᓕᐊᑎᑦᑎᓂᕐᒧᑦ 

ᐃᓕᓐᓂᐊᕈᑎ

ᐃᖃᓇᐃᔭᖅᓯᓐᓈᖅᑐᒧᑦ 
ᐃᓕᓐᓂᐊᕈᑎ

ᐃᓄᐃᑦ 
ᐃᖃᓇᐃᔭᖅᑎᑕᐅᓂᖏᓐᓄᑦ 
ᐸᕐᓇᒍᑎ (IEP) ᑲᑎᒪᔨᕋᓛᑦ

ᐃᓄᐃᑦ ᖃᐅᔨᒪᔭᑐᐊᖏᓐᓄᑦ 
ᑲᑎᒪᔨᕋᓛᑦ

ᐃᓄᐃᑦ ᐃᖃᓇᐃᔭᖅᑎᑕᐅᓂᖏᓐᓄᑦ ᐱᓕᕆᔾᔪᑏᑦ 

ᐃᓄᐃᑦ ᐃᖃᓇᐃᔭᖅᑎᑕᐅᓂᖏᓐᓄᑦ ᐸᕐᓇᒍᑎ 

ᑎᒥᖑᖅᑎᑕᐅᓯᒪᔪᖅ ᐋᖅᑭᒃᓱᐃᓚᐅᕐᒪᑦ ᐃᓄᐃᑦ 
ᐃᖃᓇᐃᔭᖅᑎᑕᐅᓂᖏᓐᓄᑦ ᐸᕐᓇᒍᑎᒥᒃ (IEP) 
ᒪᓕᑦᑎᐊᖅᓯᒪᓗᓂ ᐱᓕᕆᐊᔪᒪᓂᖓᓄᑦ 
ᐅᖃᓕᒫᒐᓕᐊᖑᓯᒪᔪᖅ 23-ᒥᒃ ᐅᑯᓇᓂ ᓄᓇᕗᑦ 
ᐊᖏᖃᑎᒋᒍᑎᖓᓂ ᐊᒻᒪᓗ ᐃᓚᒋᔭᐅᑎᑕᐅᓗᓂ 
ᓄᓇᕗᑦ ᒐᕙᒪᒃᑯᑦ ᐊᔪᖏᓛᖅ ᐃᓄᐃᑦ 
ᐃᖃᓇᐃᔭᑎᑕᐅᓂᖏᓐᓄᑦ ᐸᕐᓇᒍᑎᒧᑦ. ᑖᓐᓇ 
ᑕᒪᐃᑎᒍᑦ ᐃᖃᓇᐃᔭᖅᑎᑦᑎᓂᕐᒧᑦ ᐱᓕᕆᒋᐊᕈᑎ 
ᓇᓗᓇᐃᖅᓯᖕᒪᑦ ᑎᒥᖑᖅᑎᑕᐅᓯᒪᔪᑉ ᒫᓐᓇ ᐊᒻᒪᓗ 
ᓯᕗᓂᒃᓴᒥ ᐱᓕᕆᒋᐊᕈᑎᒃᓴᖏᓐᓂᒃ 
ᒥᑭᓂᖅᓴᐅᓕᖅᑎᑦᑎᒍᑕᐅᒐᓱᐊᕐᓗᓂ ᐊᐳᖅᑕᕈᑎᓂᒃ 
ᐃᖃᓇᐃᔭᖅᑎᑦᑎᓂᕐᒧᑦ ᐊᒻᒪᓗ 
ᐊᒥᓲᓂᖅᓴᐅᓕᖅᑎᑕᐅᒐᓱᐊᕐᓗᑎᒃ ᐃᓄᐃᑦ 
ᐱᓕᕆᖃᑕᐅᓂᖏᑦ ᐃᓘᓐᓇᓕᒫᖓᓂ ᑎᒥᖁᑎᐅᑉ.  

ᐃᓄᐃᑦ ᐃᖃᓇᐃᔭᖅᑎᑕᐅᓂᖏᓐᓄᑦ ᐱᒋᐊᖅᑎᑦᑎᒍᑎᑦ 

ᐃᓄᐃᑦ ᐃᖃᓇᐃᔭᖅᑎᑕᐅᓂᖏᓄᑦ ᐱᓕᕆᔾᔪᑎᑦ 
ᐃᒻᒥᒃᑰᖓᓂᕐᒥ ᐊᐅᓚᑦᑎᒻᒪᑦ 6 ᑲᓱᖅᓯᒪᖃᑎᒌᒃᑐᓂᒃ 
ᐱᒋᐊᖅᑎᑕᐅᓯᒪᔪᓂᒃ ᐃᑲᔪᕐᓂᖃᕐᓗᓂ 
ᐱᔪᓐᓇᖅᓯᒍᑕᒐᔭᖅᑐᓄᑦ ᑎᒥᖁᑎᐅᑉ ᐃᓄᖕᓂᒃ ᐃᖃᓇᐃᔭᖅᑎᑦᑎᓂᕐᒧᑦ ᑎᑭᒍᒪᔪᖓᓂᒃ. ᐊᑐᓂ ᐃᓕᓐᓂᐊᕈᑎᑦ ᐋᖅᑭᒃᓱᐃᒻᒪᑕ 
ᑐᙵᕕᖓᓂ ᑎᒥᖑᖅᑎᑕᐅᓯᒪᔪᑉ ᑕᐅᑐᒐᕆᔭᖓᓂ ᐱᔪᓐᓇᕐᓂᖃᓕᖅᑎᑕᐅᓪᓗᑎᒃ ᐊᒻᒪᓗ ᓵᑕᒃᓴᐅᒍᓐᓇᕐᓗᑎᒃ ᐃᖃᓇᐃᔭᖅᑏᑦ 
ᑭᒡᒐᖅᑐᐃᑎᑕᐅᔪᑦ ᓄᓇᕗᑉ ᐃᓄᖏᓐᓂᒃ ᐊᒻᒪᓗ ᓴᖅᑭᔮᖅᑎᑦᑎᓪᓗᑎᒃ ᐃᓄᐃᑦ ᐃᓅᖃᑎᒋᓐᓂᕐᒧᑦ ᐱᕕᐊᕐᓇᖅᑐᖁᑎᓂᒃ ᐊᒻᒪᓗ 
ᐃᓄᐃᑦ ᖃᐅᔨᒪᔭᑐᐊᖏᓐᓂᒃ. ᐱᓕᕆᒋᐊᖅᑎᑦᑎᓃᑦ ᒪᑯᐊᖑᕗᑦ: 

ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐃᓕᓴᔾᔪᑎ (SSP): ᐱᓕᕆᔾᔪᑕᐅᒐᓱᐊᕐᓂᖓ ᑕᔅᓱᒪ ᐃᓕᓐᓂᐊᕈᑎᐅᑉ ᐱᓕᕆᓚᐅᖅᓯᒪᓕᖁᓪᓗᒋᑦ 
ᓄᓇᕗᑦ ᐃᓕᓐᓂᐊᖅᑎᑦ ᐊᔾᔨᒌᖏᑦᑐᓂ ᐊᐅᓚᓂᖓᓂ ᐃᖃᓇᐃᔭᕐᕕᖁᑎᐅᑉ ᐱᔭᐅᑎᑦᑎᓪᓗᑎᒃ ᑐᑭᖃᑦᑎᐊᖅᑐᒥᒃ 
ᐃᖃᓇᐃᔭᓚᐅᖅᓯᒪᓕᕐᓂᕐᒥᒃ ᐊᐅᔭᒃᑯᑦ ᑕᖅᑭᖏᓐᓂ. 7 ᐃᓕᓐᓂᐊᖅᑎᑦ ᐃᖃᓇᐃᔭᓕᖅᑎᑕᐅᓚᐅᕐᒪᑕ ᑕᒪᑐᒧᖓ 2020-2021 
ᐊᐅᔭᒃᑯᑦ ᐃᖃᓇᐃᔭᖃᑎᒌᒃᑐᓄᑦ. ᑕᐃᒪᐃᓱᖑᒻᒪᑕ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐃᖃᓇᔭᖅᑎᑦᑎᒻᒪᑦ 
ᐊᑯᓐᓂᖏᓐᓃᑦᑐᓂᒃ 10-15 ᐃᓕᓐᓂᐊᖅᑎᓂᒃ ᐃᓘᓐᓇᓕᒫᖓᓂ ᓄᓇᓕᖃᕐᕕᐅᔪᑉ, ᑕᐃᒪᐃᒃᑲᓗᐊᖅᑎᓪᓗᒍ, ᐱᓕᕆᖃᑕᐅᔪᑦ 
ᐊᐅᓚᒃᑯᑦ ᐃᓕᓐᓂᐋᖅᑎᑦ ᐱᓕᕆᔾᔪᑎᖓᒥ 2020-2021-ᒥ ᑭᒡᓕᓕᓯᒪᓚᐅᕐᒪᑦ ᐱᔾᔪᑎᒋᓪᓗᒍ ᐱᓕᕆᐊᖑᒐᓱᒋᐊᖃᕐᓂᖏᓐᓄᑦ 
ᑕᐃᒪᐃᑎᑕᐅᓪᓗᓂ ᓄᕙᒡᔪᐊᕐᓇᖅ-19-ᒧᑦ. 

ᐃᓄᐃᑦ ᓯᕗᓕᖅᑎᐅᓂᕐᒥ ᐱᕙᓪᓕᐊᑎᑕᐅᓂᖏᓐᓄᑦ ᐃᓕᓴᔾᔪᑎ (ILDP): ᐊᑑᑎᖃᒃᑎᑕᐅᒐᓱᐊᕐᒪᑦ ᑖᓐᓇ ᐃᓕᓐᓂᐊᕈᑎ 
ᐊᒥᓲᓂᖅᓴᐅᓕᖅᑎᑦᑎᓇᓱᐊᕐᓗᓂ ᐃᓄᖕᓂᒃ ᑭᒡᒐᖅᑐᐃᒐᔭᖅᑐᓂᒃ ᐃᓗᐊᓂ ᐃᖃᓇᐃᔭᖅᑎᓪᓚᕆᑦ, ᕿᑎᖓᓂᑦᑐᓂᒃ, ᐊᒻᒪᓗ 
ᐊᔪᖏᓛᑦ ᐊᐅᓚᑦᑎᓂᕐᒥ ᖁᕝᕙᓯᖕᓂᓕᖕᓂᒃ. ᐃᓕᓐᓂᐊᕈᑎ ᐋᖅᑭᒃᓱᖅᓯᒪᓂᖃᕐᒪᑦ ᐱᖓᓱᓂᒃ ᐱᔭᐅᕙᓪᓕᐊᔪᓐᓇᖅᑐᓂᒃ 
ᐱᓕᕆᓂᐅᔪᓂᒃ ᐃᑲᔪᕈᑕᐅᒐᔭᕐᓗᑎᒃ ᐱᕙᓪᓕᐊᑎᑕᐅᓂᖏᓄᑦ ᐃᓄᐃᑦ ᐃᖃᓇᐃᔭᖅᑎᓄᑦ: 

 ᐃᓕᓐᓂᐊᕐᓂᖅ: ᐃᑲᔪᖅᓱᐃᓪᓗᓂ ᐃᓄᖕᓂᒃ ᐱᔪᓐᓇᖅᓯᒍᒪᔪᓂᒃ ᓇᓗᓇᐃᒃᑯᑕᕐᓂᒃ, ᐃᓱᓕᑦᑎᒍᑎᓂᒃ, ᐅᕝᕙᓗᓂᑦ 
ᐃᓕᓐᓂᐊᖅᓯᒪᓂᖅᑖᕈᑎᓂᒃ ᖃᐅᔨᓇᓱᐊᕐᓂᕐᒥ ᐱᕚᓪᓕᕈᑕᐅᒍᓐᓇᕋᔭᖅᑐᒥᒃ ᑎᒥᖁᑎᒋᔭᐅᔪᒧᑦ. ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐃᓄᖕᓂᒃ ᐃᖃᓇᐃᔭᖅᑎᖃᓚᐅᖏᒻᒪᑕ ᐊᑎᓕᐅᖅᓯᒪᔪᓂᒃ 
ᓇᓗᓇᐃᒃᑯᑕᖅᑖᖅᓯᒪᓗᑎᒃ, ᐃᓱᓕᑦᑎᒍᑎᖃᕐᓗᑎᒃ ᐅᕝᕙᓗᓂᑦ ᐃᓕᓐᓂᐊᖅᓯᒪᓂᖅᑖᕈᑎᒧᑦ ᐃᓕᓐᓂᐊᕐᕈᑎᓂᒃ 2020-
2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ. 

ᐃᓄᐃᑦ ᐃᖃᓇᐃᔭᖅᑎᑕᐅᓂᖏᓐᓄᑦ ᐸᕐᓇᒍᑎ ᐱᓕᕆᔾᔪᑎᖏᑦ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓯᕗᓪᓕᐅᑎᔭᕆᐊᖃᓕᖅᑎᑦᑎᓪᓗᓂ ᐃᓄᐃᑦ ᐱᓕᕆᖃᑕᐅᖁᓪᓗᒋᑦ ᐊᒻᒪᓗ 
ᐃᖃᓇᐃᔭᓕᖅᑎᑕᐅᓗᑎᒃ ᐃᓘᓐᓇᓕᒫᖏᓐᓂ ᑎᒥᖑᖅᑎᑕᐅᓯᒪᔪᑉ.  
ᐊᔾᔨᙳᐊᖅ: ᓯᑏᓇ ᒍᐅᐱᓪ, ᑭᖑᕝᕕᐅᑎᓯᒪᔪᖅ ᐋᖅᑭᒻᒪᑎᑦᑎᓂᕐᒧᑦ ᖃᐅᔨᒪᒋᐋᖅᓯᔨ, ᕿᑭᖅᑖᓗᒃ ᐊᕕᒃᑐᖅᓯᒪᓂᖓᓂ 

 ᐱᓕᕆᖃᑦᑕᖅᓯᒪᓂᖅ: ᐱᔭᐅᑎᑦᑎᓱᖑᓪᓗᓂ ᐃᓄᖕᓄᑦ ᐃᖃᓇᐃᔭᖅᑎᓄᑦ ᐊᑐᑲᐃᓇᑐᐃᓐᓇᕐᓂᐋᕐᑐᓂᒃ 
ᐱᕙᓪᓕᐊᑎᑕᐅᓂᖏᓐᓂ ᐱᓕᕆᑎᑕᐅᓗᑎᒃ ᐃᖃᓇᐃᔭᖅᑎᓚᕆᐅᓂᕐᒥᒃ ᐊᒻᒪᓗ ᓯᕗᓕᖅᑎᐅᓂᕐᒥ ᐃᖃᓇᔭᐊᓂᒃ. 2020-
2021-ᒥ, ᐱᖓᓱᑦ ᐃᓄᐃᑦ ᐃᖃᓇᐃᔭᖅᑎᑦ ᐱᓕᕆᓕᓚᐅᕐᒪᑕ ᐱᕙᓪᓕᐊᑎᑕᐅᒐᔭᕐᓗᑎᒃ ᓅᑕᐅᓗᑎᒃ ᐱᓕᕆᓂᐊᕐᓗᑎᒃ 
ᐱᕙᓪᓕᐊᑎᑦᑎᓗᑎᒃ ᓯᕗᓕᖅᑎᐅᓂᕐᒥᒃ ᐃᓗᐊᓂ ᐊᑯᓪᓕᖅᐹᒥ ᐊᐅᓚᑦᑎᓂᕐᒥ, ᐃᖃᓇᐃᔭᖅᑎᓚᕆᐅᓗᑎᒃ, ᐊᒻᒪᓗ 
ᐊᐅᓚᑦᑎᓂᕐᒥ ᐃᖃᓇᐃᔭᓂ ᐊᕕᒃᑐᖅᓯᒪᐅᖅᑐᓂ. 

 ᐃᖃᓇᐃᔭᖅᑎᓚᕆᒃ: ᐃᑲᔪᖅᓱᐃᒻᒪᑦ ᐃᓄᖕᓂᒃ ᐃᖃᓇᐃᔭᖅᑎᓂᒃ ᐱᒐᔭᕐᓗᑎᒃ ᐃᖃᓇᐃᔭᖅᑎᓚᕆᐅᓂᕐᒧᑦ 
ᐱᔪᓐᓇᕐᓂᖅᑖᖅᑎᑕᐅᓗᑎᒃ. ᒪᕐᕈᒃ ᐃᓄᒃ ᐃᖃᓇᐃᔭᖅᑎᒃ ᐱᓕᕆᓕᓚᐅᕐᒪᑎᒃ ᐱᕙᓪᓕᐊᑎᑕᐅᒍᓐᓇᖅᓯᒐᓱᐋᕐᓗᑎᒃ 
ᐃᖃᓇᐃᔭᕐᓗᑎᒃ ᐱᔪᓐᓇᖅᓯᓇᓱᐊᕐᓗᑎᒃ ᐃᖃᓇᐃᔭᖅᑎᓚᕆᐅᓂᕐᒥᒃ ᐅᒃᐱᕐᓇᑦᑎᐊᕐᓗᑎᒃ 2020-2021-ᒥ.  

ᐃᓄᖕᓄᑦ ᐃᖃᓇᐃᔭᖏᓐᓂᑦ ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᕈᑎ (ICDP): ᑖᔅᓱᒪ ᐱᓕᕆᔾᔪᑕᐅᒐᓱᐊᕐᓂᖓ ᐃᓕᓐᓂᐊᕈᑎᐅᑉ 
ᒪᓕᑦᑎᐊᕐᓗᓂ ᑲᑦᑐᓯᐅᑎᔭᐅᖁᓪᓗᒍ ᐃᖃᓇᐃᔭᖅᑎᓄᑦ ᓴᕿᑎᑕᐅᓂᖏᓐᓄᑦ ᐃᒻᒥᒃᑰᖓᓕᖅᑎᑕᐅᓯᒪᔪᑦ ᐃᖃᓇᐃᔭᑦ 
ᐃᕙᓪᓕᐊᑎᑕᐅᓂᖏᓄᑦ ᐸᕐᓇᒍᑏᑦ ᐃᓚᓕᐅᑎᔭᐅᓗᓂ ᐊᖓᔪᖄᕆᔭᖏᓐᓄᑦ. ᐃᖃᓇᐃᔭᒥᒃ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᒍᑏᑦ 
ᐃᑲᔪᕐᒪᑦ ᒪᓕᒃᑎᑦᑎᓪᓗᓂ ᐃᖃᓇᐃᔭᖅᑎᓂᒃ ᐃᖃᓇᐃᔭᖏᑕ ᐊᑐᕆᐊᖃᒃᑕᖏᓐᓂᒃ ᐋᖅᑭᒃᓯᓂᖏᓐᓄᑦ ᐱᓕᕆᐊᖑᔪᒪᔪᓂᒃ, 
ᑎᑭᐅᔪᒪᔪᓂᒃ, ᐊᒻᒪᓗ ᐱᔭᕇᒃᓯᒪᕕᐅᔭᕆᐊᓕᖕᓂᒃ ᑕᐃᑯᓄᖓ ᐃᓚᓕᐅᑎᑦᑎᐊᖅᑐᓄᑦ ᐱᓕᕆᑦᑎᐊᕈᑎᒃᓴᓄᑦ ᐱᓕᕆᖁᔨᓂᖓᓄᑦ 
ᑎᒥᖑᖅᑎᑕᐅᓯᒪᔪᑉ.  

ᐱᒋᐊᖅᑎᑦᑎᓂᖅ ᐱᒋᐊᓚᐅᕐᒪᑦ 2018-ᒥ ᐃᓚᒋᔭᐅᓪᓗᓂ ᑎᓴᒪᑦ-ᐊᕐᕌᒍᓄᑦ ᐱᓕᕆᔪᒪᓪᓗᑎᒃ ᐱᔭᐅᑎᑦᑎᓂᐊᕐᓗᑎᒃ ᐃᓄᓕᒫᓄᑦ 
ᐃᖃᓇᐃᔭᖅᑎᓄᑦ ᐱᕙᓪᓕᐊᑎᑦᑎᔪᓐᓇᖅᓯᓂᐊᕐᓗᑎᒃ ᐃᖃᓇᐃᔭᒥᒃ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᒍᑎᒥᒃ. 2020-2021-ᒥ, ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐅᐸᒃᓯᓚᐅᕐᒪᑦ 32 ᐃᓄᖕᓂᒃ ᐃᖃᓇᐃᔭᖅᑎᓂᒃ ᓴᖅᑭᑎᑦᑎᒍᒪᓪᓗᑎᒃ ᐃᖃᓇᔭᒥᒃ 
ᐱᕙᓪᓕᐊᑎᑦᑎᓂᕐᒧᑦ ᐸᕐᓇᒍᑎᓂᒃ ᐊᒻᒪᓗ 20 ᓂᕈᐊᓚᐅᕐᒪᑕ ᐱᓕᕆᒍᒪᓪᓗᑎᒃ ᐃᖃᓇᐃᔭᒥᒃ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᒍᑎᓂᒃ. 
ᑐᕌᖓᓂᖓᓄᑦ ᑎᓴᒪᑦ-ᐊᕐᕌᒍᓄᑦ ᑐᕌᒃᑕᐅᓇᓱᐊᖅᑐᒧᑦ, ᑎᒥᖑᖅᑎᑕᐅᓯᒪᔪᖅ ᒫᓐᓇ ᐃᑲᔪᖅᑕᐅᑎᒐᓱᐊᓕᕐᒪᑦ ᐅᑯᓄᖓ 71 
ᐳᓴᓐᑎᓄᑦ ᐃᓄᐃᑦ ᐃᖃᓇᐃᔭᖅᑎᓄᑦ. ᐊᒥᐊᒃᑯᖏᑦ ᐃᓄᐃᑦ ᐃᖃᓇᐃᔭᖅᑎᑦ ᐱᓕᕆᐊᖑᓕᕐᓂᐊᕐᒪᑕ ᐊᑐᖅᑎᓪᓗᒍ 2021-2022. 

ᐃᖃᓇᐃᔭᖅᓯᓐᓈᖅᑐᒧᑦ ᐃᓕᓐᓂᐊᕈᑎ: ᐱᓕᕆᔾᔪᑕᐅᓇᓱᐊᕐᓂᖓ ᑖᔅᓱᒪ ᐃᓕᓐᓂᐊᕈᑎᐅᑉ ᒥᑭᓂᖅᓴᐅᓕᖅᑎᑦᑎᒍᑕᐅᒐᓱᐊᕐᒪᑦ 
ᑕᑎᖃᕐᓂᖏᓐᓂᒃ ᐃᖃᓇᐃᔭᓕᖅᑎᑦᑎᓂᕐᒥᒃ ᐊᔪᖏᔾᔪᑎᓕᖕᒥᒃ ᖃᐅᔨᒪᔨᑕᖃᕆᐊᖃᑐᐃᓐᓇᖅᑐᒥᒃ ᓯᓚᑖᓂᖓᖅᑐᒥᒃ 
ᓄᓇᓕᖃᕐᕕᐅᔪᑉ ᐊᒻᒪᓗ ᐱᔪᓐᓇᖅᓯᑎᑦᑎᓪᓗᓂ ᑎᒥᖁᑎᐅᔪᖅ ᐃᓐᓄᒃᓯᒍᓐᓇᖅᓯᓗᓂ ᓄᓇᓕᖕᓂ ᓄᓇᓕᖕᓂᒥᐅᑕᕐᒥᒃ. 
ᐃᓕᓐᓂᐊᕈᑎ ᓂᕆᐅᒋᔭᐅᓚᐅᕋᓗᐊᕐᒪᑦ ᐱᔭᕇᒃᑕᐅᒐᔭᖅᑐᕆᔭᐅᓪᓗᓂ 2020-2021-ᒥ, ᑕᐃᒪᐃᒃᑲᓗᐊᖅᑎᓪᓗᒍ, ᐱᔾᔪᑕᐅᓪᓗᓂ 
ᑭᒡᓕᓕᓯᒪᓂᖓ ᐃᓄᖃᕈᓐᓇᕐᓂᖓᑕ ᐃᓗᐊᓂ ᐱᓕᕆᕕᐅᑉ, ᐃᓕᓐᓂᐊᕈᑎ ᑭᖑᕙᕆᐊᖅᑕᐅᓕᓚᐅᕐᒪᑦ. ᐃᖃᓇᐃᔭᖅᓯᓐᓈᖅᑐᒧᑦ 
ᐃᓕᓐᓂᐊᕈᑎ ᐃᓱᒪᒋᔭᐅᕗᖅ ᐊᑐᐃᓐᓇᐅᓕᕋᔭᖅᑐᕆᔭᐅᓪᓗᓂ ᐃᖃᓇᐃᔭᖅᑎᓄᑦ 2021-2022-ᒥ. 

ᐃᓄᐃᑦ ᐃᖃᓇᐃᔭᖅᑎᑕᐅᓂᖏᓐᓄᑦ ᐸᕐᓇᒍᑎ (IEP) ᑲᑎᒪᔨᕋᓛᑦ: ᑖᓐᓇ ᑲᑎᒪᔨᕋᓛᖅ ᑲᒪᒋᔭᖃᕐᒪᑦ ᕿᒥᕐᕈᓂᕐᒥᒃ, 
ᖃᐅᔨᓇᓱᐊᕐᓂᕐᒥᒃ, ᐊᒻᒪᓗ ᖃᐅᔨᓇᓱᐊᖅᓯᓗᑎᒃ ᑎᒥᐅᖁᑎᐅᑉ ᐃᓄᖕᓂᒃ ᐃᖃᓇᐅᔭᖅᑎᑦᑎᓂᕐᒧᑦ ᐸᕐᓇᒍᑎᖓᓂᒃ, ᐃᓄᐃᑦ 
ᐃᖃᓇᐃᔭᖅᑎᑕᐅᓇᓱᐊᕐᓂᖏᓐᓄᑦ ᐱᓕᕆᔾᔪᑎᓂᒃ, ᐃᖃᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓂᒃ ᐊᒻᒪᓗ ᐱᓕᕆᔾᔪᓯᖏᓐᓂᒃ, ᐊᒻᒪᓗ 
ᑕᒪᐃᑎᒍᑦ ᐃᖃᓇᐃᔭᖅᑎᑦᑎᓂᕐᒧᑦ ᐱᓕᕆᔾᔪᓯᖏᑦ ᑐᕌᖓᓂᖏᓐᓄᑦ ᐃᓄᐃᑦ ᐃᖃᓇᐃᔭᖅᑎᑕᐅᓂᖏᓐᓄᑦ. ᑲᑎᒪᔨᕋᓛᑦ 
ᐱᔭᐅᑎᑦᑎᓚᐅᕐᒥᔪᑦ ᐊᑐᓕᖁᔨᔾᔪᑎᓂᒃ ᐊᔪᖏᓛᑦ ᐊᐅᓚᑦᑎᓂᕐᒧᑦ ᑲᑎᒪᔨᕋᓛᓄᑦ ᐱᓕᕆᔾᔪᓯᐅᒍᓐᓇᑐᐃᓐᓇᕆᐊᓕᒻᒥ 
ᐊᒥᓲᓂᖅᓴᐅᓕᖅᑎᑕᐅᒐᔭᕐᓗᑎᒃ ᐃᓄᐃᑦ ᐃᖃᓇᐃᔭᖅᑎᑕᐅᔪᑦ. ᑕᒪᓐᓇᐅᒐᓗᐊᖅᑎᓪᓗᒍ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖ (QEC) ᑲᔪᓯᓚᐅᕐᒪᑦ ᐃᑲᔪᖅᓱᐃᓪᓗᓂ ᐃᖃᓇᐃᔭᖅᑎᓂᒃ ᐊᔾᔨᒌᖏᑦᑐᑎᒍ ᐃᓄᐃᑦ ᐃᖃᓇᐃᔭᖅᑎᑕᐅᓂᖏᓐᓄᑦ 
ᐸᕐᓇᒍᑎᑦ (IEP) ᐱᓕᕆᔾᔪᑎᖏᑎᒍ, ᐃᓄᐃᑦ ᐃᖃᓇᐃᔭᖅᑎᑕᐅᓂᖏᓐᓄᑦ ᐸᕐᓇᒍᑎᖓᑕ (IEP) ᑲᑎᒪᔨᕋᓛᖏᑦ ᑲᔪᓯᓚᐅᖏᒻᒪᑕ 
ᐱᔾᔪᑎᒋᓪᓗᒍ ᐃᓱᒫᓗᒋᔭᐅᓂᖏᓐᓄᑦ ᓇᔪᖅᑕᐅᒍᓐᓇᕐᓂᖓᓅᖓᔪᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᑐᖅᑎᓪᓗᒍ ᓄᕙᒡᔪᐊᕐᓇᖅ-
19 ᐃᓄᓕᒫᓄᑦ ᖃᓂᒪᖃᒃᑕᐃᓕᓂᕐᒧᑦ ᐊᔪᑎᑦᑎᓂᖅ. 

ᐃᓄᐃᑦ ᖃᐅᔨᒪᔭᑐᐊᖏᓐᓄᑦ (IQ) ᑲᑎᒪᔨᕋᓛᑦ: ᑲᑎᒪᔨᕋᓛᑦ ᐱᔭᐅᑎᑦᑎᓱᖑᒪᑕ ᐊᑐᓕᖁᔨᔾᔪᑎᓂᒃ ᐊᔪᖏᓚᑦ ᐊᐅᓚᑦᑎᓂᕐᒥ 
ᑲᑎᒪᔨᕋᓛᓄᑦ ᐱᓕᕆᔾᔪᓯᙳᕈᓐᑐᐃᓐᓇᕆᐊᓕᓐᓂᒃ ᐃᓚᓕᐅᔾᔨᒐᔭᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ 
ᐃᓅᖃᑎᒋᓂ ᐱᕕᐊᕐᓇᖅᑐᖁᑎᓂᒃ ᐱᓕᕆᔾᔪᑕᐅᓪᓗᐊᑕᓲᓄᖅᑕᐅᓗᑎᒃ ᐃᖃᓇᐃᔭᖅᑎᑦᑎᓂᕐᒧᑦ ᒪᓕᒃᑕᐅᖁᔭᐅᔪᓄᑦ. 

ᐃᖃᓇᐃᔭᖅᑐᓕᕆᔨᒃᑯᑦ ᓴᓇᔭᒃᓴᖁᑎᖏᑦ 

ᐃᖃᓇᐃᔭᖅᑐᓕᕆᔨᒃᑯᑦ ᑐᓴᐅᒪᔾᔪᑎᒃᓴᓄᑦ ᐱᓕᕿᔾᔪᑎ ᐊᑐᓕᖅᑎᑕᐅᓂᖓ 

ᐊᑐᖅᑎᓪᓗᒍ 2020-2021, ᐃᖃᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓ ᑲᔪᓯᓚᐅᕐᒪᑦ ᐊᑐᓕᖅᑎᑦᑎᓂᕐᒥᒃ ᓯᑕᐅᕐᒐᐅᑦ, ᓄᑖᒥᒃ 
ᐃᖃᓇᐃᔭᖅᑐᓕᕆᔨᒃᑯᓐᓂ ᑐᓴᒪᔪᑎᓴᓄᑦ ᐱᓕᕆᔾᔪᑎᒥᒃ. ᐃᖃᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓ ᒫᓐᓇ ᐃᖃᓇᐃᔮᖃᕐᒪᑦ 
ᐱᓕᕆᖃᑎᒋᓪᓗᓂᒋᑦ ᑐᓴᐅᒪᔾᔪᑎᒃᓴᓂᒃ ᐋᖅᑭᑦᑎᐊᖅᓯᒪᑎᑦᑎᔨᑦ ᐊᒻᒪᓗ ᑮᓇᐅᔭᓕᕆᔨᒃᑯᓐᓂᒃ ᐊᑐᓕᖅᑎᑦᑎᓂᐋᕐᓗᑎᒃ 
ᑮᓇᐅᔭᖅᑖᖅᑎᑦᑎᔨᑦ ᐃᓕᓴᑎᑦᑎᔪᑎᒃᓴᖏᓐᓂᒃ. ᐊᐃᑉᐹᓂ ᐱᓕᕆᒋᐊᕐᓂᖅ ᓯᑖᕐᒐᐅᑕᓐ ᓴᓇᔭᒃᓴᖅ ᐱᖃᓯᐅᔾᔨᓂᐋᕐᒪᑦ ᑐᒃᓯᕋᐅᑎᓂᒃ 
ᖃᐅᔨᒪᒋᐊᖅᓯᕙᒡᓗᓂ ᐱᓕᕆᔾᔪᑎ ᓴᓇᓯᒪᓗᓂ ᐱᐅᓂᖅᓴᐅᓕᖅᑎᑦᑎᓂᐊᕐᓗᓂ ᐊᑑᑎᖃᑦᑎᐊᓂᖓᓂᒃ ᑎᒥᖑᖅᑎᑕᐅᑉ 
ᐃᖃᓇᐃᔭᖅᑐᓕᔨᒃᑯᖏᑦ ᓄᑕᔾᔨᖅᓱᐃᓂᖏᓐᓂᒃ ᐊᒻᒪᓗ ᐃᖃᓇᐃᔭᖅᑎᑖᕐᓂᕐᒧᑦ ᐱᓕᕆᔾᔪᑎᖓᓂᒃ. ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐃᒪᖑᓂᐊᕐᓂᕋᐃᕗᖅ ᐊᐅᓚᑦᑎᓂᖅ ᐊᑑᑎᖃᑦᑎᐊᓕᕐᓗᓂ ᐊᑐᓕᕐᓂᕐᒥᓄᑦ ᓄᑖᒥᒃ 
ᐱᓕᕆᔾᔪᑎᒥᒃ. 

ᐃᖃᓇᐃᔭᖅᑐᓕᕆᔨᒃᑯᑦ ᕿᒥᕐᕈᓂᖓ  

2020-2021-ᒥ, ᓄᓇᕗᑦ ᒐᕙᒪᒃᑯᑦ ᐱᓕᕆᕕᖓ ᐃᖃᓇᐃᔭᖅᑐᓕᕆᔨᒃᑯᑦ ᐱᓕᕆᐊᖃᓚᐅᕐᒪᑕ ᐱᐅᓛᓂᒃ ᐱᓕᕆᔾᔪᓯᕐᒥᒃ 
ᕿᒥᕐᕈᓗᑎᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᒃ (QEC), ᐱᒋᐊᖅᑎᑦᑎᓂᖅ ᓄᓇᕗᑦ ᒐᕙᒪᒃᑯᓐᓂᑦ 
ᐱᒋᐊᖅᑎᑕᐅᓚᐅᖅᓯᒪᔪᒥᒃ 2018-ᒥ. ᑭᖑᓂᖓᒍᑦ ᑕᒪᐃᑎᒍᑦ ᕿᒥᕐᕈᔭᐅᓚᐅᖅᑎᓪᓗᒋᑦ ᑕᒪᕐᒥᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑎᖓᑕ (QEC) ᐃᖃᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᑦ, ᐱᓕᕆᓂᕆᓱᖏᑦ, ᐊᒻᒪᓗ ᐱᓕᕆᔾᔪᓯᖏᑦ, ᓄᓇᕗᑦ ᒐᕙᒪᒃᑯᑦ GN 
ᐃᖃᓇᐃᔭᖅᑐᓕᕆᔨᒃᑯᑦ HR ᐱᓕᕆᕕᖓ ᐱᔭᐅᑎᑦᑎᓱᖑᒪᑦ ᐱᐅᓈᖅᑐᓂᒃ ᑭᐅᔾᔪᑎᓂᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑎᖓᑕ (QEC) ᐃᓄᐃᑦ ᐃᖃᓇᐃᔭᖅᑎᑕᐅᓂᖏᓐᓄᑦ ᐸᕐᓇᒍᑎᒥ, ᐃᖃᓇᐃᔭᕐᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᑎ ᐊᒻᒪᓗ 
ᖃᓂᒪᖃᑦᑕᐃᓕᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔾᔪᑎ. 

ᐃᖃᓇᐃᔭᖅᑎᑦᑎᓂᕐᒧᑦ ᓇᐃᓈᕈᑎᑦ 

 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᒫᔾᔨ 31, 2021 
ᐃᖃᓇᐃᔭᖅᑎᑦᑎᓂᕐᒧᑦ ᓇᐃᓈᕈᑎᑦ, ᐊᕕᒃᑐᖅᓯᒪᐅᕐᓂᖏᑎᒍ 
  ᑲᑎᓗᒋᑦ ᐃᖃᓇᐃᔭᑦ  ᓄᓇᕗᑦ ᐃᓄᐃᑦ 
  

ᑲᑎᓗᒋᑦ 
ᐃᖃᓇᐃᔭᑦ ᐃᓄᖃᖏᑦᑐᖅ ᐃᓐᓄᒃᑕᐅᓯᒪᔪᖅ 

% 
ᐃᖃᓇᐃᔭᖅᑎᐅᔪᓐᓇᖅᑐᑦ 

 

ᐃᖃᓇᐃᔭᓕᖅᑎᑕᐅᔪᖅ 
% 
IEP 

ᐊᖓᔪᖃᐅᑎᑦ 
 

2.00 - 2.00 100%  1.00 50% 

 
 

       

ᐊᔪᖏᓛᖅ ᐊᐅᓚᑦᑎᓂᖅ 
 

9.00 6.00 3.00 33%  - 0% 

ᐊᑯᓐᓂᖓᓂ ᐊᐅᓚᑦᑎᓂᖅ 
 

29.00 10.00 19.00 66%  4.00 21% 

ᐃᖃᓇᐃᔭᖅᑎᓪᓚᕆᒃ 
 

99.00 11.00 88.00 89%  39.00 44% 

ᐃᖃᓇᐃᔭᖅᑎᒻᒪᕆᖑᖅᐊᓪᓕᐊᔪᖅ 
 

45.40 6.00 39.40 87%  31.40 80% 

ᐊᐅᓚᑦᑎᓂᕐᒧᑦ ᐃᑲᔪᕈᑎ 
 

24.00 3.00 21.00 88%  21.00 100% 
ᑲᑎᓗᒋᑦ ᐃᖃᓇᐃᔭᖅᑎᑕᐅᔪᑦ 

ᐊᕕᒃᑐᖅᓯᒪᐅᖅᑐᑦ 

 

208.40 36.00 172.40 83%  96.40 56% 

ᐃᖃᓇᐃᔭᖅᑎᑦᑎᓂᕐᒧᑦ ᓇᐃᓈᕈᑎᑦ, ᓄᓇᓕᒃᑎᒍ 
ᐃᒃᐱᐊᕐᔪᒃ 

 

1.60 - 1.60 100%  1.60 100% 

ᑭᙵᐃᑦ 
 

2.00 - 2.00 100%  2.00 100% 

ᑲᖏᖅᑐᒑᐱᒃ 
 

1.60 - 1.60 100%  1.60 100% 

ᐊᐅᓱᐃᑦᑐᖅ 
 

1.60 - 1.60 100%  1.60 100% 

ᓴᓂᕋᔭᒃ 
 

1.60 - 1.60 100%  1.60 100% 

ᐃᒡᓗᓕᒃ 
 

2.00 - 2.00 100%  2.00 100% 

ᐃᖃᓗᐃᑦ 
 

94.00 24.00 70.00 74%  19.00 27% 

ᑭᒻᒥᕈᑦ 
 

1.60 - 1.60 100%  1.60 100% 

ᐸᓐᓂᖅᑑᖅ 
 

2.00 - 2.00 100%  2.00 100% 

ᒥᑦᑎᒪᑕᓕᒃ 
 

2.00 - 2.00 100%  2.00 100% 

ᕿᑭᖅᑕᕐᔪᐊᖅ 
 

1.60 - 1.60 100%  1.60 100% 

ᖃᐅᓱᐃᑦᑐᖅ 
 

1.60 - 1.60 100%  1.60 100% 

ᓴᓂᑭᓗᐊᖅ 
 

1.60 - 1.60 100%  1.60 100% 

ᐊᕐᕕᐊᑦ 
 

2.00 - 2.00 100%  2.00 100% 

ᖃᒪᓂᑦᑐᐊᖅ 
 

47.00 9.00 38.00 81%  23.00 61% 

ᐃᒡᓗᓕᒑᕐᔪᒃ 
 

1.60 - 1.60 100%  1.60 100% 

ᓴᓪᓕᖅ 
 

1.60 - 1.60 100%  1.60 100% 

ᓇᐅᔮᑦ 
 

1.60 - 1.60 100%  1.60 100% 

ᑲᖏᖅᖠᓂᖅ 
 

18.00 2.00 16.00 89%  11.00 69% 

ᑎᑭᕋᕐᔪᐊᖅ 
 

1.60 - 1.60 100%  1.60 100% 

ᐃᖃᓗᒃᑑᑦᑎᐊᖅ 
 

13.00 1.00 12.00 92%  7.00 58% 

ᐅᖅᓱᖅᑑᖅ 
 

2.00 - 2.00 100%  2.00 100% 

ᑰᒑᕐᔪᒃ 
 

1.60 - 1.60 100%  1.60 100% 

ᖁᕐᓗᖅᑐᖅ 
 

2.00 - 2.00 100%  2.00 100% 

ᑕᓗᕐᔪᐊᖅ 
 

1.60 - 1.60 100%  1.60 100% 

ᑲᑎᓗᒍ ᓄᓇᓕᒃ 
 

208.40 36.00 172.40 83%  96.40 56% 
ᐃᖃᓇᐃᔭᖅᑎᑦᑎᓂᕐᒧᑦ ᓇᐃᓈᕈᑎᑦ, ᐃᖃᓗᒃᑎᒍ ᐊᒻᒪᓗ ᐊᓯᖏᑎᒍ ᓄᓇᓖᑦ 

ᐃᖃᓗᐃᑦ 
 

94.00 24.00 70.00 74%  19.00 27% 

ᐊᓯᖏᑦ ᓄᓇᓕᑦ 
 

114.40 12.00 102.40 90%  77.40 76% 

ᑲᑎᓪᓗᒋᑦ 
 

208.40 36.00 172.40 83%  96.40 56% 

ᑐᓴᐅᒪᔾᔪᑎᒃᓴᑦ ᐋᖅᑭᑦᑎᐊᖅᓯᒪᔭᕆᐊᓕᒃ  

ᑐᓴᐅᒪᔾᔪᑎᒃᓴᑦ ᐋᖅᑭᑦᑎᐊᖅᓯᒪᔭᕆᐊᓕᒃ (IT) ᐱᓕᕆᕕᖓ, ᐃᓂᖃᑐᖅ ᐊᖓᔪᖄᒃᑯᕕᒃ ᐊᒡᓚᒡᕕᒃ, ᐃᖃᓇᐃᔭᖅᑎᖃᕐᒪᑦ 
ᐋᖅᑭᑦᑎᐊᖅᓯᒪᔭᕆᐊᓕᑦ ᐃᖃᓇᐃᔭᖅᑎᖏᓐᓂᒃ ᖃᒪᓂᑦᑐᐊᕐᒥ ᐃᖃᓗᓐᓂᓗ. ᐱᓕᕆᕕᒃ ᐱᔭᐅᑎᑦᑎᓱᖑᒻᒪᑦ ᖃᐅᔨᒪᔪᑎᑦ 
ᑐᓴᐅᒪᖃᑎᒋᒍᑎᖏᓐᓂᒃ, ᓇᒻᒥᓂᖁᑎᒧᑦ ᑐᒃᓯᕋᐅᑎᓂᒃ, ᐋᖅᑭᑦᑎᐊᖅᓯᒪᔭᕆᐊᓕᓐᓄᑦ ᐃᑲᔪᖅᑕᐅᔾᔪᑎᓂᒃ ᐊᒻᒪᓗ ᐃᑲᔪᖅᓱᐃᔾᔪᑎᒥᒃ, 
ᐃᓚᓕᐅᑎᔭᐅᓯᒪᔪᖅ ᖃᕋᑕᐅᔭᑦ ᐱᔨᕆᔾᔪᑎᖏᑦ, ᐊᒻᒪᓗ ᑐᒃᓯᕋᐅᑎᑦ ᐱᕙᓪᓕᐊᑎᑕᐅᓂᖏᓐᓄᑦ ᐱᔨᔅᓯᕈᑎᓂᒃ ᐱᓕᕆᕕᖁᑎᓕᒫᓄᑦ 
ᑎᒥᖁᑎᐅᔪᒥ. ᐱᓕᕆᕕᒃ ᐱᔭᐅᑎᑦᑎᓱᖑᒻᒪᑦ ᐱᔭᐅᓯᒪᒋᐊᖃᓪᓚᕆᒃᑐᓂᒃ ᐱᔨᔅᓯᕈᑎᓂᒃ ᑎᑭᒍᒪᔭᖃᕐᓗᑎᒃ 
ᐱᓕᕆᔪᓐᓇᖅᓯᑎᑕᐅᖁᓪᓗᒍ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᔭᕇᖅᓯᔪᓐᓇᖅᓯᓗᓂ ᐱᓕᕆᕕᖁᑎᖓᑕ 
ᐱᓕᕆᐊᕆᔪᒪᔭᖏᓐᓂᒃ ᐊᑐᖅᑕᐅᓂᖏᓐᓂ ᑐᓴᐅᒪᔾᔪᑎᒃᓴᑦ ᐋᖅᑭᑦᑎᐊᖅᓯᒪᔭᕆᐊᓕᑦ. 

ᐊᑐᖅᑎᓪᓗᒍ 2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ, ᑐᓴᐅᒪᔾᔪᑎᒃᓴᑦ ᐋᖅᑭᑦᑎᐊᖅᓯᒪᔭᕆᐊᓕᑦ ᐱᓕᕆᒋᐊᓚᐅᕐᒪᑕ 
ᐅᖓᑖᓂᒃᑐᓂᒃ 3.300 ᐅᖃᐅᑎᒋᔭᐅᓯᒪᔪᓂᒃ ᐊᑲᐅᙱᓕᐅᕈᑎᓂᒃ ᐊᒻᒪᓗ ᐱᓕᕆᖃᑎᖃᓕᕐᓗᑎᒃ ᐊᔾᔨᒌᖏᑦᑐᓂᒃ ᐱᓕᕆᕕᓐᓂᒃ 
ᐱᔭᐅᑎᑦᑎᒍᒪᓪᓗᑎᒃ ᒪᑯᓂᖓ ᓴᓇᔭᒃᓴᓂᒃ. 

ᐃᖃᓇᐃᔭᕐᓂᖅ ᐊᖏᕐᕋᒥᒃ 

ᑕᒪᓐᓇ ᐱᒋᐊᕐᓂᖓᓄᑦ ᓄᓇᕐᔪᐊᓕᒫᒥ ᓄᕙᒡᔪᐊᕐᓇᖅ-19 ᖃᓂᒪᓐᓇᖅ, ᐱᓕᕆᕕᒃ ᓴᙱᓂᖅᓴᐅᓕᖅᑎᑦᑎᓚᐅᕐᒪᑦ 
ᐋᖅᑭᒃᓱᖅᓯᒪᓂᖓᓂᒃ ᐱᓕᕆᒍᓐᓇᖅᓯᖁᓪᓗᒋᑦ ᐃᖃᓇᐃᔭᖅᑎᑦ ᐃᖃᓇᐃᔭᕈᓐᓇᖁᓪᓗᒋᑦ ᐊᖏᕐᕋᖏᓐᓂᒃ. ᐱᒋᐊᖅᑎᑦᑎᓂᖅ 
ᐊᑐᓚᐅᕐᒪᑦ ᐊᒥᓱᑦᒃ ᓄᑖᕈᕆᐊᖅᑕᐅᓪᓗᑎᒃ ᐱᒻᒪᕆᐅᓛᑦ ᐋᖅᑭᒃᓱᖅᓯᒪᓂᕐᒥ ᐱᔭᐅᓚᕆᖁᓪᓗᒋᑦ ᐱᖏᓐᓇᐃᖅᓯᒪᓂᖅ, 
ᐱᓕᕆᑦᑎᐊᕈᓐᓇᕐᓂᖅ, ᐊᑑᑎᖃᑦᑎᐊᖅᑐᑦ ᐊᒻᒪᓗ ᐱᕙᓪᓕᐊᑎᑕᐅᓗᓂ ᐊᓯᔾᔨᖅᑕᖏᓪᓗᑎᒃ ᐃᖃᓇᐃᔭᕕᒋᔭᒥ ᐱᓕᕆᔾᔪᓰᑦ.  

ᑕᕐᕆᔭᐅᑎᒃᑯᑦ ᑲᑎᒪᓂᖅ 

ᐱᒋᐊᖅᑕᐅᓚᐅᖅᑐᖅ ᖃᒪᓂᑦᑐᐋᕐᒥ ᐊᒻᒪᓗ ᐃᖃᓗᓐᓂ, ᑕᕐᕆᔭᐅᑎᒃᑯᑦ ᑲᑎᒪᓂᕐᒧᑦ ᐋᖅᑭᒍᑎ ᐱᔭᐅᑎᑦᑎᒻᒪᑦ ᐱᓕᕆᖃᑎᒌᓐᓂᒃᒥᒃ 
ᐊᒻᒪᓗ ᑕᕐᕆᔭᐅᑎᒃᑯᑦ ᑐᓴᐅᒪᖃᑎᒌᓐᓂᒃᒥᒃ ᐅᑯᓇᓂ ᑎᒥᖑᖅᑎᑕᐅᓯᒪᔫᓐᓂ ᒪᕐᕉᓐᓂ ᐱᒪᕆᐅᔪᓐᓂ ᑲᑎᕕᐅᖃᒃᑕᖅᑑᓐᓂ. 
ᐊᑲᐅᓈᕐᓂᖓ ᑕᕐᕆᔭᐅᑎᒃᑯᑦ ᑲᑎᒪᖃᑎᒋᓐᓂᐅᑉ ᐊᔪᖏᓐᓂᖅᓴᐅᓕᖅᑎᑦᑎᒻᒪᑦ ᐱᔭᕇᒃᓯᑦᑎᐊᖃᑦᑕᕐᓂᕐᒥᒃ, ᐱᕕᒃᓴᖃᓕᖅᑎᑦᑎᓪᓗᓂ, 
ᒥᑭᓂᖅᓴᐅᓕᖅᑎᑦᑎᓪᓗᓂ ᐊᐅᓪᓚᕐᓂᕐᒧᑦ ᐊᑭᓕᖅᓱᕆᐊᓕᓐᓂᒃ ᐊᒻᒪᓗ ᐃᓘᓐᓇᖓᓂ ᐱᓕᕆᖃᑎᒌᓂᕐᒥᒃ.  

ᖃᕋᑕᐅᔭᒃᑯᑦ ᐊᑭᓖᖁᔨᒍᑎᑦ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᒋᐊᖅᑎᑦᑎᓚᐅᕐᒪᑦ ᓄᑖᒥᒃ ᖃᕋᑕᐅᔭᒃᑯᑦ ᐊᑭᓖᖁᔨᒍᑎᒧᑦ ᐱᔨᔅᓯᕈᑎᒥᒃ 
ᐱᔭᐅᑎᑦᑎᓪᓗᓂᓗ ᐱᔨᔅᓯᖅᑕᐅᕙᒃᑐᓄᑦ ᐊᑲᐅᓂᖅᓴᒃᑯᑦ ᐱᖃᑦᑕᓕᕐᓗᑎᒃ ᐊᑭᓕᕆᐊᖃᒃᑕᖏᓐᓂᒃ ᒥᑭᓂᖅᓴᐅᓕᖅᑎᑦᑎᓪᓗᓂ 
ᐊᕙᑎᑦᑕ ᐊᒃᑐᖅᑕᐅᓂᖏᓐᓂᒃ ᐸᐃᑉᐹᒃᑯᑦ ᐊᑭᓖᖁᔨᒍᑎᓕᐅᕐᓂᕐᒥ. 

ᐊᑦᑕᕐᓇᖅᑕᐅᓕᒪᓂᕐᒧᑦ ᐱᓕᕆᕕᒃ 

ᐃᖃᓇᐃᔭᕐᕕᒋᔭᖏᓐᓂ ᖃᕋᑕᐅᔭᕈᓐᓇᕈᑎ ᐊᑐᓕᖅᑎᑕᐅᓂᖓ ᐋᖅᑭᒃᑕᐅᓚᐅᕐᒪᑦ ᐱᒍᓐᓇᖅᓯᖁᓪᓗᒋᑦ ᐃᖃᓇᐃᔭᖅᑎᑦ 
ᐊᐅᓚᑦᑎᒍᓐᓇᖅᓯᓗᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐅᓂᒃᑳᓕᐊᖑᓯᒪᔪᓂᒃ ᐊᒻᒪᓗ ᓅᑦᑎᓂᐊᕐᓗᑎᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖ (QEC) ᐱᖏᓐᓇᐃᖅᓯᒪᓂᖅᓴᐅᓗᑎᒃ ᐱᓕᕆᓂᖏᑦ ᖃᓂᒪᖃᒃᑕᐅᓕᒪᓂᕐᒥᒃ, ᐊᑦᑕᕐᓇᖅᑕᐃᓕᒪᓂᕐᒥᒃ, ᐊᒻᒪᓗ ᐊᕙᑎᑦᑕ 
ᐱᓕᕆᐊᖑᓂᖓᓂᒃ. ᐱᓕᕆᔾᔪᑎ ᖃᐅᔨᓇᓱᐋᖅᑕᐅᕙᓪᓕᐊᒻᒪᑦ ᐱᓕᕆᐊᖑᓂᖓᓂ ᐊᒻᒪᓗ ᓂᕆᐅᒋᔭᐅᓪᓗᓂ 
ᐅᑐᖅᑕᐅᖃᑕᐅᒍᓐᓇᖅᓯᓂᐊᕐᓂᖓᓂᒃ ᐃᖃᓇᐃᔭᖅᑎᓄᑦ 2021-2022-ᒥ.  

ᐱᖁᑎᓂᒃ ᐊᐅᓚᑦᑎᓂᖅ ᖃᕋᑕᐅᔭᑦ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᑐᓴᐅᒪᔾᔪᑎᒃᓴᑦ ᐋᖅᑭᑦᑎᐊᖅᓯᒪᔭᕆᐊᓕᑦ ᐱᓕᕆᔪᓐᓇᖅᓯᑎᑦᑎᓚᐅᕐᒪᑕ 
ᓂᐅᕕᕈᓐᓇᖅᓯᓗᑎᒃ ᐱᖁᑎᓂᒃ ᐊᐅᓚᑦᑎᓂᕐᒥᒃ ᖃᕋᑕᐅᔭᒃᑯᑦ ᐃᑲᔪᕈᑕᐅᒐᓱᐊᕐᓗᓂ ᑎᒥᖑᖅᑎᑕᐅᓯᒪᔪᑉ ᐱᓕᕆᔾᔪᑎᖏᓐᓂ 
ᐃᒻᒥᒃᑰᖓᓂᕐᒥ ᐱᓂᕐᓗᒃᑕᐅᒌᑯᑎᒥᒃ ᐋᖅᑭᐅᒪᑎᑦᑎᓗᑎᒃ ᐊᒻᒪᓗ ᐱᖁᑎᓄᑦ ᐊᒻᒪᓗ ᓴᓇᔭᒃᓴᓄᑦ ᐸᕐᓇᓐᓂᕐᒥᒃ.  

ᑮᓇᐅᔭᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᑦ ᐃᓂᖃᕐᒪᑕ ᐊᖓᔪᖄᒃᑯᕕᒃ ᐊᒡᓚᒡᕕᖓ ᖃᒪᓂᑦᑐᐊᕐᒥ ᐃᖃᓇᐃᔭᖅᑎᖃᕐᓗᑎᓪᓗ ᐃᓂᖃᒃᑐᓂᒃ ᐊᕕᒃᑐᖅᓯᒪᔪᑦ 
ᐊᒡᓚᒡᕕᖏᓐᓂᒃ ᐃᖃᓗᓐᓂ, ᑲᖏᖅᖠᓂᕐᒥ ᐊᒻᒪᓗ ᐃᖃᓗᒃᑑᑦᑎᐊᕐᒥ. ᑮᓇᐅᔭᓕᕆᔨᒃᑯᑦ ᐱᓕᕆᐊᖃᕐᒪᑕ 
ᐱᔭᐅᓯᒪᒋᐊᖃᓪᓚᕆᒃᑐᓂᒃ ᐃᖃᓇᐃᔭᖃᕐᓗᑎᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᑐᓚᕆᖁᓪᓗᒍ 
ᒪᓕᒃᑕᐅᔭᕆᐊᓕᓐᓂᒃ ᑲᒪᒋᔭᐅᔪᓂᒃ, ᐊᒻᒪᓗ ᑮᓇᐅᔭᑎᒍ ᐊᒻᒪᓗ ᐱᔨᔅᖅᓯᑕᐅᕙᒃᑐᓄᑦ ᐱᔭᐅᓯᒪᒋᐊᓕᓐᓂᒃ.  

ᐱᓕᕆᐊᖃᕋᓱᓪᓗᐊᑕᕐᓂᖏᑦ ᑮᓇᐅᔭᓕᕆᔨᒃᑯᓐᓂᒃ ᐃᒪᐃᓘᕋᓱᐋᖅᐳᑦ:  

• ᐱᔭᐅᓚᕆᖁᓪᓗᒋᑦ ᓇᓚᐅᑦᑎᓗᑎᒃ ᐊᑭᓖᖁᔨᒍᑎᑦ ᐊᒻᒪᓗ ᐊᑭᓖᑎᑦᑎᓂᕐᒧᑦ ᑮᓇᐅᔭᓕᐊᑦ.  
• ᐊᔪᖏᓐᓂᖅᓴᐅᓕᖅᑎᓪᓗᒍ ᐱᐅᓈᕐᓂᖓ ᐱᔨᔅᓯᖅᑕᐅᕙᒃᑐᓄᑦ ᐱᔨᔅᓯᕈᑎ. 
• ᐱᔭᐅᑎᑦᑎᓗᓂ ᐊᑭᓖᔾᔪᑎᓂᒃ ᑭᓱᒃᓴᖃᒃᑎᑦᑎᕙᒃᑐᓄᑦ ᓈᒻᒪᓈᕈᑎᓗᑎᒃ. 
• ᐊᐅᓚᓪᓗᒋᑦ ᐊᐅᓚᑦᑎᒍᑏᑦ ᐱᔭᐅᓚᕆᖁᓪᓗᒋᑦ ᑕᐃᒪᑦᑎᐊᕐᓗᑎᒃ ᐊᖏᖅᑕᐅᔪᑦ ᐊᑭᓕᖅᓱᕆᐊᓕᓐᓄᑦ. 
• ᐊᐅᓚᑦᑎᓗᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐊᑭᓕᒃᓴᖏᓐᓂᒃ ᐊᒻᒪᓗ 

ᑮᓇᐅᔭᖃᒃᑎᑕᐅᒋᐊᓕᓐᓂᒃ. 
• ᐋᖅᑭᒃᓱᐃᕙᒡᓗᓂ ᐊᒻᒪᓗ ᐊᐅᓚᑦᑎᓗᓂ ᒐᕙᒪᒃᑯᓐᓂᒃ ᑮᓇᐅᔭᖃᒃᑎᑕᐅᔪᓂᒃ ᓴᓇᔭᒃᓴᓂᒃ. 
• ᐱᔭᐅᑎᑦᑎᓗᓂ ᐃᖃᓇᐃᔭᕐᕕᖓᓂ ᐱᔨᔅᓯᕈᑎᓂᒃ ᓲᕐᓗ ᒪᑯᓂᖓ ᐅᓂᒃᑳᓕᐅᕐᓂᕐᒥᒃ, ᑮᓇᐅᔭᖅᑖᖅᑎᑦᑎᔨᐅᓂᕐᒥ ᐊᒻᒪᓗ 

ᓂᐅᕕᕈᑎᓕᕆᓂᕐᒥ. 
• ᐱᔭᐅᑎᑦᑎᓗᓂ ᒪᓕᒃᑕᐅᔭᕆᐊᓕᓄᑦ ᐃᑲᔪᕈᑎᒥᒃ. 

2020-2021 ᐱᔭᕇᒃᓯᑦᑎᐊᕐᓂᖓ ᑮᓇᐅᔭᓕᕆᔨᒃᑯᑦ 

2020-2021-ᒥ, ᒪᕐᕉᒃ ᐅᖅᓱᒃᓴᒧᑦ ᑕᐃᒪᑦᑕᐃᓇᓕᒍᑎ ᐊᑭᖓᓄᑦ (FSR) ᐊᑐᓕᖅᑎᑕᐅᓂᖓ ᐊᖏᖅᑕᐅᓚᐅᕐᒪᑦ ᑲᒪᒋᔭᓕᒻᒧᑦ 
ᒥᓂᔅᑕᒧᑦ. ᐅᑎᖅᑎᑕᐅᔪᑦ ᐃᒫᑎᒌᖅᑐᑦ 2.76 ᓯᖃᓕᓐᓂᒃ ᐊᑐᓂ ᓴᙱᓂᖅᓴᖅ ᓱᑲᓐᓇᖅᑐᖅ ᐃᑲᕐᕋᒥ ᐊᑐᓕᖅᑎᑕᐅᓚᐅᕐᒪᑦ 
ᑕᖅᑭᑕᒪᑦ ᐱᔨᔅᓯᖅᑕᐅᕙᒃᑐᓄᑦ ᐊᑭᓖᖁᔨᒍᑎᓂ ᐱᒋᐊᕐᓗᓂ ᐊᐃᕆᓕ 1, 2020-ᒥᑦ ᑎᑭᓪᓗᒍ ᓯᑎᐱᕆ 30, 2020, ᐊᒻᒪᓗ 
ᐊᐃᑉᐹᓂ ᐅᑎᖅᑎᑦᑎᒍᑎ ᐃᒫᑎᒋᐅᓗᓂ 1.25 ᓯᖃᓕᑦ ᐊᑐᓂ ᓴᙱᓂᖅᓴᖅ ᓱᑲᓐᓇᖅᑐᖅ ᐃᑲᕐᕋᒥ ᐊᑐᓕᖅᑎᑕᐅᓚᐅᕐᒪᑦ 
ᐱᔨᔅᓯᖅᑕᐅᕙᒃᑐᓄᑦ ᐊᑭᓖᖁᔨᒍᑎᓂ ᐱᒋᐊᕐᓗᓂ ᐅᑐᐱᕆ 1, 2020-ᒥᑦ ᑎᑭᓪᓗᒍ ᒫᔾᔨ 31, 2021. ᑲᑎᓗᒋᑦ ᐅᖅᓱᒃᓴᓄᑦ 
ᐅᑎᖅᑎᑦᑎᒍᑎᑦ ᐊᐃᑦᑑᓯᐊᑦ ᐊᑐᖅᑎᓪᓗᒍ 2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ ᐃᒫᑎᒋᐅᓚᐅᕐᒪᑦ $3,419 (ᑮᓇᐅᔭᑦ 
ᑕᐅᓴᖏᓐᓃᑦᑐᑦ), ᐊᔾᔨᐅᓂᖅᓯᐅᕐᓗᒋᑦ ᐅᑯᓄᖓ $0 ᐅᑎᖅᑎᑕᐅᔪᑦ 2019-2020-ᒥ.  

ᑮᓇᐅᔭᓕᕆᔨᒃᑯᑦ ᐃᖃᓇᐃᔭᖃᑎᖃᕐᒪᑕ ᐊᐅᓚᔾᔪᑎᓕᕆᔨᒃᑯᓐᓂᒃ ᐱᐅᓂᖅᓴᐅᓕᖅᑎᑦᑎᒐᓱᐋᕐᓗᑎᒃ ᐊᐅᓚᑦᑎᓂᐅᔪᓂᒃ ᐊᒻᒪᓗ 
ᐅᓂᒃᑳᓕᐊᖑᖃᑦᑕᕐᓂᖏᓐᓂᒃ ᐊᑑᑎᖃᑦᑎᐊᖅᑐᓂᒃ ᐊᑐᖅᑕᐅᓂᖏᓐᓂ ᓈᓴᖅᑕᐅᓯᒪᔪᑦ ᒥᑭᓂᖅᓴᐅᓕᖅᑎᑦᑎᒐᓱᐊᖅᑎᓪᓗᒋᑦ 
ᐊᑭᓪᓗᐊᖏᓐᓂᒃ ᓈᓴᖅᑕᐅᓯᒪᔪᑦ. ᑖᓐᓇ ᐋᖅᑭᒃᑕᐅᑦᑎᐊᖅᓯᒪᓕᕐᒪᑦ ᐋᖅᑭᐅᒪᑎᑕᐅᑦᑎᐊᕆᐊᖃᕐᓂᖏᓐᓄᑦ ᐱᔪᒥᓇᕐᓂᖅᐹᒃᑯᑦ 
ᓈᓴᖅᑕᐅᓯᒪᔪᑦ ᖁᕝᕙᓯᓐᓂᖏᓐᓂ ᐱᓕᕆᒍᓐᓇᖅᓯᑎᑕᐅᖁᓪᓗᒍ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᐱᔭᐅᑎᑦᑎᒐᔭᕐᓗᓂ ᐊᑦᑕᕐᓇᖏᓪᓗᓂ ᐊᒻᒪᓗ ᑕᑎᒋᔭᒃᓴᐅᑦᑎᐊᕐᓗᓂ ᓄᓇᕗᑦ ᓄᓇᓕᓕᒫᖏᓐᓄᑦ. 

2020-2021-ᒥ, ᐱᓕᕆᒍᒪᑦᑎᐊᖅᑐᑦ ᑮᓇᐅᔭᓕᕆᓂᕐᒥ ᐊᒻᒪᓗ ᐊᐅᓚᔾᔪᑎᓂ ᐱᓕᕆᖃᑎᒌᑦ ᓈᓴᐃᓚᐅᕐᒪᑕ ᓈᓴᖅᑕᐅᒋᐊᓕᓐᓂᒃ 
ᐃᓘᓐᓇᓕᒫᖏᓐᓂ ᐃᓂᕆᔭᐅᔪᓂ ᓴᕿᑦᑎᓪᓗᑎᒃ ᖃᔅᓰᓐᓇᐅᓂᖅᓴᐅᓕᕐᓂᖏᓐᓂᒃ ᓈᓴᖅᑕᐅᓯᒪᔪᑦ ᒥᒃᓵᓂᐸᓗᒡᓗᑎᒃ 
0.002 ᐳᓴᓐᑎᑦ. ᑖᓐᓇ ᑐᕌᖓᑎᑕᐅᓚᐅᕐᒪᑦ ᑎᑎᕋᒃᓯᒪᔪᒃᑯᕕᒨᖅᓯᒪᓇᓂ ᐊᑐᖅᑕᐅᓪᓗᓂ ᐅᓂᒃᑳᓕᐊᖑᓯᒪᔪᓄᑦ ᐊᒻᒪᓗ 
ᐊᓯᕈᒃᑕᐅᓪᓗᓂ ᐊᐅᓚᔾᔪᑎᓅᖓᖅᑎᑕᐅᓪᓗᓂ.  ᑕᐅᕗᖓᒃᑲᓐᓂᖅ ᓈᓴᖅᑕᐅᓯᒪᔪᓂᒃ ᐊᐅᓚᑦᑎᓃᑦ ᐊᑐᓕᖅᑎᑕᐅᓚᐅᕐᒪᑕ 
ᐊᑐᖅᑎᓪᓗᒍ ᑮᓇᐅᔭᓕᕆᓂᐅᑉ ᐊᕐᕌᒍᖓ ᐊᒻᒪᓗ ᐱᐅᓈᖅᑐᒥᒃ ᐊᒃᑐᐃᓂᖃᒃᑐᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᒃ 
(QEC) ᓈᓴᖅᑕᐅᓯᒪᓂᒃ ᐱᓕᕆᓃᑦ.  

ᐃᓚᒋᒃᑲᓐᓂᕐᓗᓂᐅᒃ, ᐊᐅᓚᑦᑎᓃᑦ ᐋᖅᑭᒋᐋᖅᓯᓚᐅᕐᒪᑕ ᐃᖃᓇᐃᔭᕐᕕᒻᒥᓐᓂ ᐸᐃᑉᐹᑦ ᓇᓕᐋᓐᓄᕋᓐᓂᕆᕙᒃᑕᖏᓐᓂᒃ ᐊᒻᒪᓗ 
ᑎᑎᕋᒃᓯᒪᔪᖁᑎᑦ ᐊᐅᓚᑕᐅᓂᖏᓐᓂᒃ ᐱᐅᓂᖅᓴᐅᓕᖁᓪᓗᒋᑦ ᐊᕐᕌᒍᑕᒪᑦ ᓈᓴᐃᓂᕐᒧᑦ ᐱᓕᕆᔾᔪᓯᕆᔭᐅᕙᒃᑐᑦ ᐊᒻᒪᓗ 
ᑲᔪᓯᓂᐋᕐᓗᑎᒃ ᐱᓕᕆᕙᓪᓕᐋᓇᓱᐋᕐᓂᕆᔭᐅᔪᑦ ᐲᖅᓯᕙᓪᓕᐊᓇᓱᐊᕐᓗᑎᒃ ᐱᓕᕆᒍᓐᓇᐅᑎᓂᒃ ᑐᕌᖓᔪᓂᒃ 
ᓈᓴᖅᑕᐅᓯᒪᔪᖁᑎᖏᓐᓄᑦ ᐱᓕᕆᔾᔪᓯᐅᕙᒃᑐᓂᒃ.  

ᐱᓗᐊᙳᐊᕐᓂᖏᑦ ᐊᐅᓚᔾᔪᑎᓄᑦ ᐊᒻᒪᓗ ᓄᐊᓯᒪᔪᑦ ᐊᒥᐊᒃᑯᑦ 
ᒪᑐᒧᖓ ᐊᕐᕌᒍᑉ ᐃᓱᓕᓐᓂᖓᓄᑦ ᒫᔾᔨ 31-ᖓᓂ 
(ᑮᓇᐅᔭᐃᑦ ᑕᐅᓴᖏᓐᓃᑦᑐᑦ) 2021 2020 2019 2018 2017 

ᑮᓇᐅᔭᓕᐊᖑᔪᑦ           
ᓂᐅᕕᐊᖑᑎᑦᑎᓂᖅ ᓱᑲᓐᓇᖅᑐᒥᒃ $ 127,476 $ 131,632 $ 127,522 $ 118,202 $ 119,856 

ᓂᐅᕕᐊᖑᑎᑦᑎᓂᖅ ᐅᖅᑰᓇᖅᑐᒥᒃ 524 946 724 840 1,156 

ᒐᕙᒪᒃᑯᑦ ᐃᑲᔫᑎᖏᑦ 3,417 6,591 593 - - 

ᐊᓯᖏᑦ ᑮᓇᐅᔭᓕᐊᖑᔪᑦ 5,666 4,953 6,727 4,819 6,712 

ᓇᓪᓕᐅᑯᒪᑦ ᐅᑎᖅᑐᑦ - - 15 7,994 13,000 

ᑲᑎᓗᒋᑦ ᑮᓇᐅᔭᓕᐊᖑᔪᑦ 137,083 144,122 135,581 131,855 140,724 

ᑲᑎᓗᒋᑦ ᐊᑭᓕᖅᓱᕆᐊᓕᑦ 133,142 134,975 131,089 122,134 128,792 

ᐊᒥᐊᒃᑯᑦ (ᓄᖑᕈᑎᓗᐊᕐᓂᖅ) ᐊᕐᕌᒍᒧᑦ $ 3,941 $ 9,147 $ 4,492 $ 9,721 $ 11,932 

 

ᑮᓇᐅᔭᓕᐊᖑᔪᖅ ᓂᐅᕕᐊᖑᕙᒃᑐᓂᑦ ᓱᑲᓐᓇᖅᑐᒥᒃ ᒥᑭᒡᓕᒋᐊᓚᐅᕐᒪᑦ 2020-2021-ᒥ ᐃᒪᓐᓇᑎᒋᒥᒃ 3.1 ᐳᓴᓐᑎᓂᒃ 
(ᐊᔾᔨᐅᓂᖅᓯᐅᕐᓗᒍ ᐆᒧᖓ 3.2 ᐳᓴᓐᑎᓄᑦ ᐊᒥᓲᓂᖅᓴᕈᕆᐊᓂᖓᓄᑦ ᐊᑐᕋᑖᓚᐅᖅᑐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ) 
ᐱᔾᔪᑎᒋᓪᓗᒍ ᐅᖅᓱᒃᓴᑦ ᐃᑲᔪᖅᑕᐅᒍᑎᖓᓄᑦ ᐊᑭᖓ (FSR) ᐅᑎᖅᑎᑦᑎᒍᑕᐅᓚᐅᕐᒪᑦ ᐃᒫᑎᒋᐅᓪᓗᐊᖅᑎᓂᒃ $3,419 (ᑮᓇᐅᔭᐃᑦ 
ᑕᐅᓴᖏᓐᓃᓪᓗᑎᒃ).  

ᑎᒥᖑᖅᑎᑕᐅᓯᒪᔪᖅ ᐃᑲᔪᓱᖑᒻᒪᑦ ᐊᒡᓚᒡᕕᓕᕆᓂᕐᒥ ᒪᕐᕉᓐᓂᒃ ᐃᖃᔪᕈᑎᖃᕐᓗᓂ ᐱᓕᕆᔾᔪᑏᓐᓂᒃ:  

1) ᐃᓄᓕᒫᓄᑦ ᐃᒡᓗᖃᒃᑎᑦᑎᒍᑎᑦ ᓱᑲᓐᓇᖅᑐᒧᑦ ᐃᑲᔪᕈᑎ ᐱᓕᕆᔾᔪᑎᖓ (PHPSP) ᐊᑭᓖᖏᓐᓂᖅᓴᐅᑎᑦᑎᕙᒻᒪᑦ 
ᐱᔪᓐᓇᖅᓯᑎᑕᐅᓯᒪᔪᓂᒃ ᐊᖏᕐᕋᖃᒃᑎᔪᓂᒃ ᐱᔨᔅᓯᖅᑕᐅᕙᒃᑐᓂᒃ ᓇᔪᖅᓯᓗᑎᒃ ᐃᓄᓕᒫᓂᒃ ᐃᒡᓗᖃᒃᑎᑦᑎᒍᑎᓂᒃ. 
ᐱᔨᔅᓯᖅᑕᐅᕙᒃᑐᑦ ᐱᓕᕆᔾᔪᑎᒥ ᐊᑭᓕᒐᒃᓴᖅᑖᖅᑎᑕᐅᖃᑦᑕᖅᐳᑦ ᐊᑭᖃᒃᑎᑕᐅᓪᓗᓂ 6.0 ᓯᖃᓕᓂᒃ ᐊᑐᓂ ᓴᙱᓂᖅᓴᖅ 
ᓱᑲᓐᓇᖅᑐᖅ ᐃᑲᕐᕋᑎᒍ ᓱᑲᓐᓇᖅᑐᒥᒃ ᐊᑐᖃᑦᑕᕐᓂᖏᓐᓄᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᐊᑭᓕᒐᒃᓴᖅᑖᖅᑎᑦᑎᓪᓗᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᐊᑭᓕᖅᑕᐅᖏᑦᑐᓄᑦ ᐅᑯᓇᖓᑦ ᐊᖏᖅᑕᐅᓯᒪᓪᓗᑎᒃ 
ᐊᖏᕐᕋᖃᒃᑎᐅᔪᓄᑦ ᐊᑭᒋᔭᐅᔪᓂᒃ ᐊᒻᒪᓗ 6.0 ᓯᖃᓕᓂᒃ ᐊᑐᓂ ᓴᙱᓂᖅᓴᖅ ᓱᑲᓐᓇᖅᑐᖅ ᐃᑲᕐᕋᑎᒍ ᑕᐃᒃᑯᓄᖓ 
ᐱᔨᔅᓯᖅᑕᐅᕙᒃᑐᓄᑦ ᑕᕝᕗᓇ ᐱᓕᕆᔾᔪᑎᒃᑯᑦ.  
 

2) ᓄᓇᕗᑦ ᓄᓇᓕᖃᕐᕕᐅᔪᓂᒃ ᓱᑲᓐᓇᖅᑐᖃᒃᑎᑦᑎᓂᕐᒧᑦ ᐃᑲᔪᕈᑎᑦ ᐊᑭᓖᖏᓐᓂᖅᓴᐅᑎᑦᑎᔪᑎᑦ (NTPSS) 
ᐊᑭᓖᖏᓐᓂᖅᓴᐅᓕᖅᑎᑦᑎᒪᑦ ᐊᓯᓕᒫᖏᓐᓂ ᐱᔪᓐᓇᖅᓯᑎᑕᐅᓯᒪᔪᓂᒃ ᐊᖏᕐᕋᖃᒃᑎᐅᔪᓄᑦ ᐱᔨᔅᓯᖅᑕᐅᕙᒃᑐᓄᑦ ᑎᑭᐅᒪᓗᑎᒃ 
50 ᐳᓴᓐᑎᖏᓐᓄᑦ ᐃᖃᓗᐃᑦᒃ ᑐᙵᕕᒋᓗᒍ ᐊᑭᖏᓐᓄᑦ ᓯᕗᓪᓖᑦ 700 ᓴᖏᓂᖅᓴᖅ ᓱᑲᓐᓇᖅᑐᖅ ᐃᑲᕐᕋᑎᒍ 
ᐊᑐᖅᑕᐅᖃᑦᑕᖅᑐᓂ ᐊᑐᓂ ᑕᖅᑭᕐᓂ ᐱᒋᐊᕐᓗᓂ ᐊᐃᕆᓕᒥᒃ ᑎᑭᓪᓗᒍ ᓯᑎᐱᕆ ᐊᒻᒪᓗ ᑖᔅᓱᒪᓂ ᓯᕗᓪᓕᕐᒥ 1,000 
ᓴᙱᓂᖅᓴᖅ ᓱᑲᓐᓇᖅᑐᖅ ᐃᑲᕐᕋᕐᒥ ᐊᑐᖅᑕᐅᕙᒃᑐᓂ ᐊᑐᓂ ᑕᖅᕿᕐᓂ ᐱᒋᐋᕐᓗᓂ ᐅᑐᐱᕆ ᑎᑭᒐᓱᐊᕐᓂᖓᓂ ᒫᔾᔨ. 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᑭᓕᒐᒃᓴᖅᑖᖅᑎᑦᑎᓚᐅᕐᒪᑕ ᓄᓇᕗᑦ ᒐᕙᒪᒃᑯᓐᓂᒃ 
ᑕᖅᑭᑕᒫᖅᑎᒎᖓᑎᑕᐅᓪᓗᑎᒃ ᓄᓇᕗᑦ ᓄᓇᓕᖃᕐᕕᐅᔪᓂᒃ ᓱᑲᓐᓇᖅᑐᖃᒃᑎᑦᑎᓂᕐᒧᑦ ᐃᑲᔪᕈᑎᑦ ᐊᑭᓖᖏᓐᓂᖅᓴᐅᑎᑦᑎᔪᑎᑦ 
(NTPSS) ᐊᑭᓖᖏᓐᓂᖅᓴᐅᑎᑦᑎᔪᑎᓂᒃ ᐊᒻᒪᓗ ᐊᑐᓕᖅᑎᑦᑎᓪᓗᑎᒃ ᐊᑭᓖᖏᓐᓂᖅᓴᐅᓕᖅᑎᑦᑎᔪᑎᓂᒃ ᑐᕌᑦᑕᐅᑎᒋᓗᑎᒃ 
ᐱᔪᓐᓇᖅᓯᑎᑕᐅᔪᓄᑦ ᐱᔨᔅᓯᖅᑕᐅᕙᒃᑐᓄᑦ ᐊᑭᓕᒐᒃᓴᖅᑖᖅᑎᑦᑎᖃᑦᑕᕐᓂᕐᒧᑦ ᑕᖅᑭᑕᒫᑦ.  

ᐅᑭᐅᖅᑕᖅᑐᕐᒥ ᐆᒻᒪᖁᑎᓄᑦ ᑮᓇᐅᔭᖃᒃᑎᑦᑎᒍᑎᑦ ᐊᐃᒃᑑᓯᐊᑦ ᐱᔭᐅᒍᓐᓇᖅᓯᑎᑕᐅᓚᐅᖅᑐᑦ ᐊᑐᖅᑎᓪᓗᒍ 2020-2021 
ᑮᓇᐅᔭᓕᕆᓐᓇᐅᑉ ᐊᕐᕌᒐᖓᓂ ᐊᒥᓲᓂᖃᕐᓗᑎᒃ $316 ᑕᐅᓴᓂᒃ (ᐊᔾᔨᐅᓂᖅᓯᐅᕐᓗᒋᑦ ᐅᑯᓄᖓ $6,313 2019-2020-ᒥ) 
ᑎᑎᕋᒃᓯᒪᔪᓅᖅᑕᐅᓪᓗᑎᒃ ᑮᓐᓇᐅᔭᒃᓵᖑᑎᑕᓂᒃᑯᑦ ᐅᑯᑎᒍᓇ ᒐᕙᒪᒃᑯᓐᓂᒃ ᐃᖃᔪᕈᑕᐅᔪᓂᒃ. ᑕᒪᒃᑯᐊ ᐊᐃᑦᑑᓯᐊᑦ 
ᐋᖅᑭᒃᓱᖅᑕᐅᓯᒪᒻᒪᑕ ᐊᓯᕈᐃᖁᓪᓗᒋᑦ ᒪᒃᑯᓄᖓᖓᔪᓂᒃ ᐊᑭᑐᔫᑎᑦ ᐊᑭᓕᖅᓱᐱᐊᓕᓐᓄᑦ ᑕᐃᒃᑯᓄᖓ ᐱᔪᓐᓇᖅᓯᑎᑕᐅᔪᓄᑦ 
ᐱᓕᕆᔾᔪᑎᓄᑦ. ᐋᖅᑭᒃᓯᒪᓂᖓ ᐱᔪᑎᖃᓗᐊᙳᐊᕐᒪᑦ ᐊᓯᖏᓐᓂᒃ ᐊᑭᓖᕙᒌᕈᑎᓂᒃ ᐱᔭᐅᒍᓐᓇᖅᓯᑎᑕᐅᔪᓂᒃ. 

ᐊᓯᖏᑦ ᑮᓇᐅᔭᓕᐊᖑᔪᑦ (ᑕᐃᒪᒃ ᓇᓗᓇᐃᖅᑕᐅᒻᒪᑕ ᑎᑎᕋᒃᓯᒪᔪᓂ ᑕᑉᐹᓂᑦᑐᓂ) ᐊᒥᓲᓂᖅᓴᐅᓕᕐᓗᑎᒃ 14 ᐳᓴᓐᑎᓂᒃ 
ᐱᓗᐊᙳᐊᖅᑐᒥᒃ ᐱᔾᔪᑎᒋᓪᓗᒍ ᐊᒃᓲᓂᖅᓴᐅᓕᕐᓂᖓ ᐊᒡᓚᒡᕕᓕᕆᓂᐅᑉ ᐊᓯᕈᕐᓂᖏᓐᓄᑦ ᑐᕌᖓᔪᓂᒃ ᑕᓱᖅᑕᐅᒍᓐᓇᕐᓂᖏᓐᓄᑦ 

ᓴᓇᔭᒃᓴᖁᑎᑦ. ᐊᑐᕋᑖᓚᐅᖅᑐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ ᐊᑐᓚᐅᕐᒪᑦ 12 ᐳᓴᓐᑎᓂᒃ ᐱᔾᔪᑎᒋᓪᓗᒍ ᒥᑭᓂᖅᓴᐅᓕᕐᓂᖓᓄᑦ 
ᐊᒡᓚᒡᕕᓕᕆᓂᕐᒧᑦ ᐊᑭᒋᔭᐅᔪᖅ. 

ᐃᓘᓐᓇᓕᒫᖓᓂ ᑲᑎᓗᒋᑦ ᐊᑭᓕᖅᓱᕆᐊᓕᑦ ᖃᔅᓰᓐᓇᕈᕆᐊᓚᐅᕐᒪᑕ 1 ᐳᓴᓐᑎᒥᒃ (– ᐊᔾᔨᐅᓂᖅᓯᐅᕐᓗᒍ 3 ᐳᓴᓐᑎᓄᑦ 
ᐊᑭᑦᑐᕆᐊᕐᓂᖏᓐᓄᑦ 2019-2020-ᒥ) ᐱᓗᐊᙳᐊᖅᑐᒥᒃ ᐊᐅᓪᓚᖃᑦᑕᖏᓐᓂᖅᓴᐅᓕᕐᓂᖏᓐᓄᑦ ᐊᒻᒪᓗ ᒥᑭᒡᓕᒋᐊᕐᓂᖏᓐᓄᑦ 
ᐊᑭᑦᑐᕆᐊᕈᑎᑦ ᐊᑐᖅᑐᐋᕐᓂᕐᒧᑦ ᑕᐃᒪᐃᑎᑕᐅᓪᓗᓂ ᓄᕙᒡᔪᐊᕐᓇᖅ-19 ᐊᒃᑐᐃᓂᖓᓄᑦ. 

ᐱᓗᐊᙳᐊᕐᓂᖏᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑏᓪᓗ ᐊᑭᓕᖅᓱᕆᐊᓕᑦ 

ᒪᑐᒧᖓ ᐊᕐᕌᒍᑉ ᐃᓱᓕᓐᓂᖓᓄᑦ ᒫᔾᔨ 31-ᖓᓂ 2021 2020 2019 2018 2017 

ᐊᑭᓕᖅᓱᕆᐊᓕᑦ ᑭᓲᓂᖏᑎᒍᑦ ᐅᕝᕙᓗᓂᑦ ᖃᓄᐃᑦᑑᓂᖏᑎᒍ           
ᐅᖅᓱᒃᓴᖅ ᐊᒻᒪᓗ ᐅᖅᓱᖅᑎᕈᑎᖏᑦ 35% 36% 38% 38% 37% 

ᑮᓐᓇᐅᔭᒃᓴᑦ, ᐃᖃᓇᐃᔭᕈᒻᒥᓯᐊᑦ ᐊᒻᒪᓗ ᐃᑲᔪᖅᑕᐅᔾᔪᑎᑦ 28% 27% 24% 26% 26% 

ᑭᓱᖃᒃᑎᑦᑎᒍᑎᑦ ᐊᒻᒪᓗ ᐱᔨᔅᓯᕈᑏᑦ 22% 18% 18% 18% 18% 
ᐊᑭᓕᕇᒃᐸᓪᓕᐊᔪᑦ, ᐊᑭᑭᒡᓕᒋᐊᖅᑕᐅᔪᑦ ᐊᒻᒪᓗ ᐃᒋᑕᐅᔪᑦ 
ᑕᖏᓖᑦ ᐊᑭᑐᔫᑎᑦ ᐱᖁᑏᑦ 10% 10% 10% 10% 11% 

ᐊᐅᓪᓚᕐᓂᖅ ᐊᒻᒪᓗ ᓇᔪᒐᖃᓃᑦ 2% 5% 4% 4% 4% 

ᐊᑭᑦᑐᕆᐊᕈᑎᑦ ᐊᑭᓕᖅᓱᕆᐊᓕᑦ 3% 4% 5% 4% 4% 

ᐱᐅᓈᖏᑦᑐᑦ ᐊᑭᓕᒃᓴᑦ ᐊᑭᓕᖅᓱᕆᐋᓕᑦ - - 1% - - 
  100% 100% 100% 100% 100% 

 
2020-2021-ᒥ, ᐅᖅᓱᒃᓴᖅ ᐊᒻᒪᓗ ᐅᖅᓱᖅᑎᕈᑎᑦ ᐊᑭᖏᑦ ᖃᔅᓰᓐᓇᕈᕆᐊᓚᐅᕐᒪᑕ ᐱᔾᔪᑎᒋᓪᓗᒍ ᐊᑭᑭᒡᓕᒋᐊᕐᓂᖏᓐᓄᑦ. 
ᑮᓐᓇᐅᔭᒃᓴᑦ, ᐃᖃᓇᐃᔭᕈᒻᒥᓯᐊᑦ, ᐊᒻᒪᓗ ᐃᑲᔪᖅᑕᐅᒍᑎᑦ ᑕᐃᒫᔅᓴᐃᓐᓇᓕᓚᐅᖅᑐᑦ ᑐᙵᕕᖓᓂ ᐊᑭᖓᑕ 2019-2020-ᒥ 
ᐊᑐᓕᖅᑎᑕᐅᒋᓪᓗᑎᓪᓗ 2020-2021-ᒥ. ᑖᓐᓇ ᐊᑭᓕᖅᓱᕆᐊᓕᒃ ᓂᕆᐅᒋᔭᐅᕗᖅ ᐊᒥᓱᕈᕆᐊᓛᕐᓂᖓᓂᒃ 2021-2022-ᒥ 
ᓂᕆᐅᒋᔭᐅᓗᓂ ᐊᑐᓕᖅᑎᑕᐅᒐᔭᕐᓂᖓᓂ ᓄᑖᑦ ᑕᒪᒃᑭᖏᓐᓄᑦ ᐊᖏᖃᑎᒋᒍᑎᒃ ᐊᑐᓕᕐᓂᐋᕐᓗᑎᒃ ᔭᓄᐊᕆ 1, 2021-ᒥ. 
ᐊᑭᑦᑐᕆᐊᕈᑎᖏᑦ ᐊᑭᓕᖅᓱᕆᐊᓕᑦ ᐊᒃᐸᓯᖕᓂᖅᓴᐅᓕᓚᐅᕐᒥᔪᑦ ᐱᔾᔪᑎᒋᓪᓗᒍ ᖃᔅᓰᓐᓇᕈᕆᐊᕐᓂᖏᑦ ᐊᑐᖅᑐᐊᕐᓗᓂ ᐊᑭᖏᑦ 
ᑕᐃᒫᖑᓕᓚᐅᕐᓗᓂ ᐊᑐᖅᑎᓪᓗᒍ 2019-2020 ᐊᕐᕌᒍ. ᐊᑐᖅᑐᐊᕐᓂᐅᑉ ᐊᑭᖓ ᐊᒃᐸᓯᖕᓂᖃᓚᐅᕐᒪᑦ ᐃᒫᑎᒋ 0.95 ᐳᓴᓐᑎᓂᒃ.  

ᐱᓗᐊᙳᐊᕐᓂᖏᑦ ᑮᓇᐅᔭᑎᒍ ᖃᓄᐃᓕᖓᓂᖏᑦ 

ᐱᓗᐊᙳᐊᕐᓂᖏᑦ ᑮᓇᐅᔭᑎᒍ ᖃᓄᐃᓕᖓᓂᖏᑦ (ᑮᓇᐅᔭᑦ ᑕᐅᓴᖏᓐᓃᑦᑐᑦ) 

ᒫᔾᔨ 31-ᒥ 2021 2020 2019 2018 2017 
            
ᑮᓇᐅᔭᑎᒍ ᐱᖁᑏᑦ $ 34,308 $ 49,266 $ 30,793 $ 29,346 $ 33,255 

ᐊᑭᓕᖅᓱᕆᐋᓕᑦ (237,192) (250,539) (235,112) (211,524) (192,312) 

ᐃᓚᖔᓯᒪᓕᖅᑎᓪᓗᒋᑦ ᐊᑭᓕᒃᓴᑦ (202,884) (201,273) (204,319) (182,178) (159,057) 

ᑮᓇᐅᔭᖅᑎᒎᖏᑦᑐᑦ ᐱᖁᑎᑦ 348,155 342,603 336,511 309,878 277,036 

ᓄᐊᓯᒪᔪᑦ ᐊᒥᐊᒃᑯᒥᓂᑦ $ 145,271 $ 141,330 $ 132,192 $ 127,700 $ 117,979 

 

ᒫᔾᔨ 31, 2021-ᖑᑎᓪᓗᒍ, ᑮᓇᐅᔭᑎᒍ ᐱᖁᑏᑦ ᐊᒃᐸᓯᓐᓂᖅᓴᐅᓚᐅᕐᒥᔪᑦ ᐊᔾᔨᐅᓂᖅᓯᐅᕐᓗᒋᑦ ᐱᓕᕆᔪᓐᓇᖅᓯᑎᑕᐅᓯᒪᓂᖏᓐᓄᑦ 
ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ ᑎᒥᖑᖅᑎᑕᐅᓯᒪᔪᖅ ᐊᑭᓕᖅᓱᐃᑎᑦᑎᓚᐅᕐᒪᑦ ᐊᑭᓕᖅᑕᐅᓇᓵᖅᓯᒪᔪᓂᒃ ᐊᒥᓲᓂᖏᓐᓂᒃ 
ᐱᔨᔅᓯᖅᑕᐅᕙᒃᑐᓂᑦ. 

ᐊᑭᓕᕆᐋᓕᑦ ᖃᔅᓰᓐᓇᐅᓂᖅᓴᐅᓚᐅᕐᒥᔪᑦ ᖃᔅᓰᓐᓇᕈᕆᐊᕐᓂᖏᓐᓄᑦ ᐊᒥᓲᓂᖏᑦ ᐱᔾᔪᑎᒋᓪᓗᒍ ᐅᖅᓱᐋᓗᒃᓴᓂᒃ ᓂᐅᕕᐊᒃᓴᖃᕐᓂᑦ 
ᐃᒻᒥᒃᑰᖓᓂᖓ. ᖃᑦᓰᓐᓇᕈᕆᐊᕐᓂᖓ, ᑕᐃᒪᐃᒃᑲᓗᐊᖅᑎᓪᓗᒍ, ᐃᓘᓐᓇᖓᓂᒃ ᐋᖅᑭᒋᐊᖅᓯᓚᐅᖏᒻᒪᑦ ᖃᑦᓰᓐᓇᕈᕆᐊᕐᓂᖓᓂᒃ 

ᑮᓇᐅᔭᑎᒍ ᐱᖁᑎᓂᒃ. ᑖᓐᓇ ᓴᕿᑎᑦᑎᒻᒪᑦ ᐃᓚᖔᓯᒪᓯᒪᓕᖅᑎᓪᓗᒋᑦ ᐊᑭᓕᒃᓴᑦ ᐊᒥᓱᕈᕆᐊᕐᓗᑎᒃ ᐃᒫᑎᒋ $1,611 
(ᓈᓴᐅᓯᕆᐊᖑᓂᖓ ᑖᐅᓴᖏᓐᓃᓪᓗᑎᒃ). 

2020-2021 ᐊᑭᑐᔫᑎᒃ ᐊᑭᓕᖅᓱᕆᐊᓕᑦ ᓇᐃᓈᕈᑎᖏᑦ 

ᐊᑭᑐᔫᑎᑦ ᐊᑭᓕᖅᓱᕆᐊᓕᑦ ᐊᕕᒃᑐᖅᓯᒪᓂᒋᑎᒎᕐᓗᒋᑦ (ᑮᓇᐅᔭᑦ ᑕᐅᓴᖏᓐᓃᓪᓗᑎᒃ) 

ᒪᑐᒧᖓ ᐊᕐᕌᒍᑉ ᐃᓱᓕᓐᓂᖓᓄᑦ ᒫᔾᔨ 31-ᖓᓂ  2021  2020 

ᕿᑎᕐᒥᐅᑦ  $ 1,815 $ 587 

ᑭᕙᓪᓕᖅ   1,518  10,287 

ᕿᑭᖅᑖᓗᒃ   14,396  7,734 

ᓄᓇᕗᑦ/ᑎᒥᖑᖅᑎᑕᐅᓯᒪᔪᑦ  452  1,013 

ᑲᑎᓗᒋᑦ ᐊᑭᑐᔫᑎᓄᑦ ᐊᑭᓕᖅᓱᕆᐊᓕᑦ $ 18,181 $ 19,621 

 
ᐊᑭᑐᔫᑎᓂᒃ ᐊᑭᓕᖅᓱᐃᔾᔪᑎᑦ ᐃᒫᑎᒋᐅᓚᐅᕐᒪᑕ $1,440 (ᓈᓴᐅᓯᕆᐊᖑᓪᓗᑎᒃ ᑕᐅᓴᖏᓐᓃᓪᓗᑎᒃ) ᖃᔅᓰᓐᓇᓂᖅᓴᐅᓪᓗᑎᒃ 
ᐊᓂᒍᓚᐅᖅᑐᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂᒃ ᑕᒪᑐᒧᖓ ᐊᑭᑐᔫᑎᑦ ᓴᓇᔭᒃᓴᐃᑦ ᑭᖑᕙᕆᐊᖅᑕᐅᓚᐅᕐᓂᖏᓐᓄᑦ ᐱᔾᔪᑎᒋᓪᓗᒍ 
ᓄᓇᓕᖃᕐᕕᐅᔪᒥ ᓄᕙᒡᔪᐊᕐᓇᖅ-19 ᐃᓄᓕᒫᓄᑦ ᖃᓂᒪᖃᒃᑕᐃᓕᓂᕐᒧᑦ ᐊᔪᖅᑎᑦᑎᐅᔪᓄᑦ. ᐃᓚᒋᒃᑲᓐᓂᕐᓗᓂᐅᒃ, ᐊᒥᓱᑦ 
ᐊᑭᑦᑐᕋᐅᑎᔨᐅᔪᑦ ᑕᒪᑐᒪᓂ ᐊᓂᒍᓚᐅᖅᑐᒥᒃ ᐊᕐᕌᒍᒥ ᐱᓇᓱᐋᓚᐅᕐᒪᑕ ᐊᒥᓲᓂᖅᓴᐅᓪᓗᑎᒃ ᓂᕆᐅᒋᔭᐅᓚᐅᖅᑐᓂᓪᓕ. ᑖᓐᓇ 
ᐱᓕᕆᔭᕆᐊᖃᓕᖅᑎᑦᑎᓚᐅᕐᒪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᒃ (QEC) ᐲᖅᑕᐅᓪᓗᑎᒃ ᐊᑭᑦᑐᕋᐅᑎᔨᐅᔪᑦ ᐊᒻᒪᓗ 
ᖃᐅᔨᓇᓱᐊᓕᕐᓗᑎᒃ ᐊᓯᖏᓐᓂᒃ ᐱᓕᕆᔾᔪᑕᐅᖔᕈᓐᓇᖅᑐᓂᒃ. ᑖᓐᓇ ᐃᑲᔪᕐᓂᖃᓚᐅᕐᒪᑦ ᖃᔅᓰᓐᓇᐅᓂᖅᓴᐅᓕᖅᑎᑦᑎᓪᓗᓂ 
ᐊᑭᑐᔫᑎᓄᑦ ᐊᑭᓕᖅᓱᐃᓂᐅᔪᓂᒃ ᑎᒥᖑᖅᑎᑕᐅᓯᒪᔪᖅ ᐱᓕᕆᑦᑎᐊᓂᖅᓴᐅᓇᓱᓕᕐᓂᖓᓄ ᐱᓕᕆᓇᓱᐊᕐᓂᕐᒥᓐᓂ. ᖃᓄᑎᒋᐅᓂᖏᑦ 
ᐊᑭᓕᖅᓱᐃᓃᑦ ᐊᑭᑐᔫᑎᓂᒃ ᓴᓇᔭᒃᓴᓂᒃ ᖁᕝᕙᓯᓐᓂᖅᓴᐅᓂᐊᕐᒪᑦ ᐊᑐᕐᓂᐊᑐᐃᓐᓇᖅᑐᓂ ᑭᖑᓪᓕᐅᔪᓂ ᐱᖓᓱᓂ ᑎᑭᓪᓗᒋᑦ 
ᑎᓴᒪᓄᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᐊᖅᑕᖏᓐᓂ ᐱᔾᔪᑎᒋᓪᓗᒍ ᓅᑕᐅᖔᕐᓂᖏᓐᓄᑦ ᒪᑯᓇᖔᕐᓗᑎᒃ ᑭᖑᕙᕆᐊᖅᓯᒪᔪᓂᒃ 
ᓴᓇᔭᒃᓱᖁᑎᓂᒃ ᐊᒃᑐᖅᑕᐅᓂᖏᓐᓄᑦ ᓄᕙᒡᔪᐊᕐᓇᖅ-19 ᐊᔪᖅᑎᑦᑎᓂᐅᔪᓄᑦ.  

ᐱᒻᒪᕆᒃ ᐱᓕᕆᓂᖏᓐᓄᑦ ᓇᓗᓇᐃᓯᔾᔪᑎᑦ 

ᐱᒻᒪᕆᒃ ᐱᓕᕆᓂᖏᓐᓄᑦ ᓇᓗᓇᐃᓯᔾᔪᑎᑦ (ᑮᓇᐅᔭᑦ ᑕᐅᓴᖏᓐᓃᑦᑐᑦ)  
ᒪᑐᒧᖓ ᐊᕐᕌᒍᑉ ᐃᓱᓕᓐᓂᖓᓄᑦ ᒫᔾᔨ 31-ᖓᓂ 2021 2020 2019 2018 2017 

ᐊᑭᑦᑐᕆᐊᕈᑎᖏᓐᓄᑦ ᐊᑭᓖᔾᔪᑎᑦ ᐊᒥᓲᓕᕆᓐᓂᖏᑦ           
ᐊᒥᐊᒃᑯᑦ ᐊᑭᑦᑐᕆᐊᓚᐅᖅᑎᓐᓇᒋᑦ ᐊᑯᓂ-
ᑕᐅᕗᖓᑐᖃᒃ ᐊᑭᓕᒃᓴᑦ $ 6,362 $ 14,196 $ 9,691 $ 13,876 $ 15,865 

ᐊᑭᑦᑐᕆᐊᕈᑎᖏᑦ ᐊᑯᓂ-ᑕᐅᕗᖓᑐᖃᒃ ᐊᑭᓕᒃᓴᐃᑦ $ 2,421 $ 5,058 $ 5,199 $ 4,155 $ 3,933 
ᐊᑭᓕᒃᓴᑦ ᐊᑭᓕᖅᓱᕆᐊᖃᕐᓂᖏᓐᓄᑦ ᐊᒃᓱᕈᕐᓇᕐᓂᖏᑦ 
(ᐊᑭᓕᕆᐊᖃᒻᒪᕆᒃᑐᑦ ᑐᖔᓂᑉᐸᑕ 1.50) 2.63  2.81  1.86  3.34  4.03  

ᐊᑭᓕᒃᓴᑦ ᐊᒥᓲᓕᕆᓐᓂᖏᑦ           
ᐱᓯᒪᒋᐊᓕᖏᑦ $ 382,463 $ 391,869 $ 367,304 $ 339,224 $ 310,291 

ᐊᑭᓕᖅᓱᕆᐋᓕᑦ $ 237,192 $ 250,539 $ 235,112 $ 211,524 $ 192,312 

ᐊᑭᓖᒍᓐᓇᖅᓯᓂᖅ ᐊᑯᓂ-ᑕᐅᕗᖓᑐᖃᒃ ᐊᑭᓕᒃᓴᓂᒃ 1.61 1.56 1.56  1.60 1.61 

ᐊᑭᓕᒃᓴᑦ ᓄᐊᑦᑎᓂᐋᕐᓗᑎᒃ ᐊᒥᐊᒃᑯᓂᒃ           
ᑮᓇᐅᔭᒃᑯᕕᒃ ᐊᑭᓕᒃᓴᖃᕐᓂᖓ $ 12,685 $ 15,874 $ 9,867 $ 11,201 $ 8,393 

ᐊᑯᓂ-ᑕᐅᕗᖓᑐᖃᒃ ᐊᑭᓕᒃᓴᑦ $ 189,350 $ 190,994 $ 186,483 $ 163,263 $ 134,959 

ᑲᑎᓗᒋᑦ ᐊᑭᓕᒃᓴᐃᑦ $ 202,035 $ 206,868 $ 196,350 $ 174,464 $ 143,352 

ᓄᐊᓯᒪᔪᑦ ᐊᒥᐊᒃᑯᒥᓂᑦ $ 145,271 $ 141,330 $ 132,192 $ 127,700 $ 117,979 

ᐊᑭᓕᒃᓴᑦ ᐊᒥᓲᓕᕆᓐᓂᖏᑦ 0.58 0.59 0.60 0.58  0.55  

ᓄᐊᓯᒪᔪᑦ ᐊᒥᐊᒃᑯᑦ ᐊᒥᓲᓕᕆᓐᓂᖏᑦ 0.42 0.41 0.40 0.42  0.45  

ᐊᑭᓕᒃᓴᐃᑦ ᓄᐋᓯᒪᔪᑦ ᐊᒥᐊᒃᑯᓪᓗ ᐊᒥᓲᓕᕆᓐᓂᖏᑦ 1.39 1.46 1.49 1.37 1.22  



 

55 

 

 

2020-2021-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᑭᓖᓚᐅᕐᒪᑦ ᐱᒻᒪᕆᐅᓛᖓᓂᒃ ᐊᒥᓲᓂᓕᒻᒥᒃ $17,574 
(ᑭᓇᐅᔭᓂᒃ ᑕᐅᓴᖏᓐᓃᑦᑐᓂᒃ), ᐊᔾᔨᐅᓂᖅᓯᐅᕐᓗᒋᑦ ᐅᑯᓄᖓ $16,179 2019-2020, ᑐᕌᖓᓗᑎᒃ ᑎᒥᖁᑎᐅᑉ ᐊᑯᓂ-
ᑕᐅᕗᖓᑐᖃᒃ ᐊᑭᓕᒃᓴᖏᓐᓄᑦ. ᑕᒪᓐᓇᐅᒐᓗᐊᖅᑎᓪᓗᒍ ᐊᑭᓕᒃᓴᑦ ᖃᑦᓰᓐᓇᕈᕆᐊᕐᓂᖏᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖ (QEC) ᒥᑭᒡᓕᒋᐊᖅᓯᓚᐅᕐᒪᑦ ᐃᓘᓐᓇᓕᒫᖓ ᐊᑐᓕᕐᓗᓂ ᐊᑭᑦᑐᕆᐊᕈᑎᑦ ᐊᑭᖓ ᐊᑐᖅᑐᐊᕐᓗᑎᒃ ᑮᓇᐅᔭᒃᑯᕕᖓᑎᒍ 
ᐊᑭᓖᕙᒋᒍᑎᖓᒍᑦ ᐊᑐᕐᓗᒋᑦ ᑮᓇᐅᔭᒃᑯᕕᐅᑉ ᐊᖏᖅᓯᓂᖏᑦ. ᑕᒪᒃᑯᐊ ᐱᔭᐅᑎᑦᑎᒻᒪᑕ ᐊᑭᑭᓐᓂᖅᓴᓂᒃ ᐊᑭᖏᓐᓂᒃ, 
ᒫᓐᓇᕋᑖᖑᓚᐅᖅᑐᖅ ᐊᕕᒃᑐᖅᓯᒪᓂᕐᒥ ᐃᒪᑎᒋᐅᓗᑎᒃ 0.41 ᐳᓴᓐᑎᑦ ᑎᑭᓪᓗᒋᑦ 0.52 ᐳᓴᓐᑎᑦ, ᐊᔾᔨᐅᓂᖅᓯᐅᕐᓗᒋᑦ 
ᐋᖅᑭᕕᒃᓯᒪᔪᑦ ᐊᑭᒋᔭᐅᔪᓄᑦ ᐊᑐᖅᑐᐊᒐᕐᓂ, ᑖᒃᑯᓇᓂᓗ ᐊᑭᖏᑦ ᐃᒫᑎᒋᐅᒻᒪᑕ 350 ᑐᙵᕕᒋᓗᒋᑦ ᑎᑎᖅᑕᐅᕈᑎᑦ. ᐊᑭᖏᑦ 
ᓂᕆᐅᒋᔭᐅᒻᒪᑕ ᐊᑭᑦᑐᕆᔭᐅᕐᓂᐊᖅᑐᕆᔭᐅᓪᓗᑎᒃ ᓯᕗᓂᒃᓴᒥ ᐊᒻᒪᓗ ᑎᒥᖁᑖ ᐃᓱᒪᒃᓴᖅᓯᐅᕈᑎᖃᕐᒪᑦ ᐋᖅᑭᕕᒃᓯᒍᒪᓪᓗᓂ 
ᐃᓚᖓᓂᒃ ᐊᑭᓕᖅᓴᖏᑕ ᐊᑲᐅᓈᕐᓂᖓᓃᖅᓯᒋᐊᕐᓗᓂ ᐊᑭᑭᑦᑐᒪᕆᐋᓗᓐᓂᒃ ᐊᑭᒋᔭᐅᔪᓂᒃ.  

ᑎᒥᖁᑎᐅᑉ ᐊᑭᓕᒃᓴᖏᑦ ᐅᑯᐊᖑᓕᐸᔭᕐᓗᑎᒃ ᓄᐊᓯᒪᔪᑦ ᐊᒥᐊᒃᑯᑦ ᐊᒥᓲᓕᕆᓂ, ᐅᖃᐅᑕᐅᓲᖑᓪᓗᑎᒃ ᐊᑐᖅᑐᐋᕐᓗᓂ ᑭᒡᓕᖓᓂᒃ 
ᐅᑯᑎᒎᓇ ᐃᒻᒥᒃᑰᖓᓂᖅ 25 ᐅᑯᓇᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᒪᓕᒐᖓᓂ, ᐃᒫᖑᓚᐅᕐᒪᑕ 1.39:1 (2020: 
1.46:1) ᐊᒻᒪᓗ ᓱᕐᕋᓚᐅᓯᒪᓚᐅᕋᓂ ᑐᖔᓂᖏᓐᓇᓕᕐᓗᓂ ᐊᒥᓲᓚᕆᔪᓐᓇᖅᑕᖏᓐᓂ ᐱᔭᐅᑎᑕᐅᒍᓐᓇᖅᑐᓂ 3:1 
ᐊᒥᓲᓕᕆᓐᓂᖏᓐᓂ.  

ᓴᖅᑭᑎᑕᐅᔪᑦ ᐊᑭᓕᒃᓴᑦ ᐃᓱᒪᒋᒍᓐᓇᐃᖅᑕᐅᔪᑦ 2020-2021-ᒧᑦ 

ᐅᑯᓇᓂ ᐃᒻᒥᒃᑰᖓᓂᖓ 84 ᑮᓇᐅᔭᓕᕆᔨᒃᑯᑦ ᐊᒡᓚᒡᕕᓕᕆᓂᕐᒧᑦ ᒪᓕᒐᖓᓂ (ᐃᓚᖓ IX, ᒐᕙᒪᒃᑯᑦ ᑭᒡᒐᖅᑐᐃᔨᖏᓐᓂ), 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐃᒫᖑᒋᐋᖃᒃᑎᑕᐅᒻᒪᑦ ᑭᒃᑯᓕᒫᓄᑦ ᓴᕿᑕᐅᓗᑎᒃ ᐊᕐᕌᒍᑕᒫᑦ 
ᐅᓂᒃᑳᓕᐋᕆᓯᒪᔭᖏᑎᒍ ᓇᓪᓕᐊᑐᐃᓐᓇᖅ ᐱᖁᑎ, ᐊᑭᓕᒃᓴᖅ ᐅᕝᕙᓗᓂᑦ ᐱᓕᕆᐋᖑᖁᔭᐅᔪᑦ ᑕᐃᒃᑯᓂᖓ ᐅᖓᑖᓂᑦᑐᑦ $500 
ᐊᒻᒪᓗ ᐃᒋᑕᐅᓗᑎᒃ ᐊᑐᖅᑎᓪᓗᒍ ᑮᓇᐅᔭᓕᕆᓐᓇᐅᑉ ᐊᕐᕌᒍᖓ. ᐃᒻᒥᒃᑰᖓᓂᖓ 83 ᐅᑯᓇᓂ ᑮᓇᐅᔭᓕᕆᔨᒃᑯᑦ 
ᐊᒡᓚᒡᕕᓕᕆᓂᕐᒧᑦ ᒪᓕᒐᖓᓂ ᐱᔭᕆᐋᖃᒃᑎᑦᑎᒻᒪᑕ ᒪᓕᒐᓕᐅᕐᕕᒻᒥᒃ ᐊᖏᖅᑕᐅᓯᒪᒋᐋᖃᓪᓗᑎᒃ ᐃᓱᒪᒋᒍᓐᓇᐃᖅᑕᐅᒍᑎᖏᑦ 
ᐊᑭᓕᒃᓴᐃᑦ ᐊᑭᓕᒃᓴᕆᔭᐅᔪᑦ ᒐᕙᒪᒃᑯᑦ ᑭᒡᒐᖅᑐᐃᔨᖓᓄᑦ. 2020-2021-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) 
ᐱᑎᑕᐅᓚᐅᕐᒪᑕ ᐊᖏᖅᑕᐅᔾᔪᑎᒥᒃ ᒪᓕᒐᓕᐅᕐᕕᒻᒦᖓᖅᑐᒥᒃ, ᐅᑯᑎᒎᓇ ᒪᓕᒐᖅᑎᒍ ᐊᑭᓕᒃᓴᓂᒃ ᐃᓱᒪᒋᔪᓐᓇᐃᖅᓯᒍᑎᒃᑯᑦ, 
ᓄᖃᒃᑎᑕᐅᖁᓪᓗᒍ $419,084.54 ᐊᑭᓕᖅᓴᕆᔭᐅᔪᖅ ᓄᓇᓕᐸᐅᔭᒃᑯᖏᓐᓂᒃ ᐃᖃᓗᐃᑦ, ᐊᒥᓲᓂᖓ ᐅᖃᐅᑎᒋᔭᐅᓚᐅᖅᑐᖅ 
ᓄᓇᓕᐸᐅᔭᒃᑯᖏᓐᓄᑦ ᐃᖃᓗᐃᑦ ᑭᒡᒐᖅᑐᐃᓂᕋᒃᑕᐅᓪᓗᓂ ᑭᖑᕙᓯᓪᓗᑎᒃ ᐊᑭᓕᖅᑕᐅᒋᐋᓕᑦ ᐊᑭᓕᖅᑕᐅᒋᐊᖃᒃᓯᒪᔪᑐᖃᐅᓕᖅᑐᑦ 
ᐊᒥᓲᓂᖏᑦ ᑕᐃᒪᐃᑎᑕᐅᓂᕋᒃᑕᐅᓪᓗᑎᒃ ᓯᕿᙳᔭᐅᔭᑎᒍ ᑕᒻᒪᖅᑕᐅᓯᒪᓂᕐᓐᓄᑦ. 

ᐊᐅᓚᑦᑎᓂᕐᒧᑦ ᐅᓂᑳᑦ 

ᐃᒻᒥᒎᖅᑐᖅ ᑮᓇᐅᔭᓂᒃ ᖃᐅᔨᓴᖅᑎᐃᑉ ᐅᓂᒃᑳᖕᒐ  

ᑮᓇᐅᔭᐃᑦ  ᒥᒃᓵᓅᖓᔪᑦ 

